
ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  

ᑲᑎᒪᔨᖏᑦ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 8, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᐱᒋᐊᓚᐅᖏᓂᑦᑎᓐᓂ ᒥᔅᑕ 

ᓂᓐᖓᖅ ᑐᒃᓯᐊᓂᒃᑯᑦ ᑕᒪᑐᒥᖓ ᒪᑐᐃᖅᓯᖁᔭᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐱᒋᐊᕈᑎᒋᓗᒋᑦ ᑖᒃᑯᐊ ᑲᑎᒪᔾᔪᑎᔅᓴᕗᑦ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᓐᓄᑦ 

ᒐᕙᒪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 276 - 3(3): 

ᐊᓐᓂᑭᑦᑐᕐᕕᓐᓄᑦ ᓄᑖᖑᕆᐊᕈᑎᑦ 

ᐊᖏᖅᑕᐅᔪᑦ ᑮᓇᐅᔭᒃᓴᓂᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᕝᓗᒃᑯᑦ ᑲᖏᖅᖠᓂᕐᒥᐅᑕᐃᑦ, 

ᑎᑭᕋᔾᔪᐊᕐᒥᐅᑕᐃᑦ, ᓄᓇᖅᑲᑎᕗᑦ, ᓄᓇᕗᒻᒥᐅᑕᐃᑦ. 

ᐅᖃᖅᑎᑦᑎᔨ, ᖁᔭᓐᓇᒦᒃ. ᐅᓪᓗᒥ ᖁᕕᐊᓱᑉᐳᖓ 

ᑲᑎᒪᕕᐅᑉ ᐃᓗᐊᓂ ᐅᖃᕈᓐᓇᕋᒪ. 

ᐃᒡᒋᐊᕆᔅᓵᓪᓚᓚᐅᕐᓗᖓ. ᑖᒃᑯᐊ ᐊᑯᓂᐅᓂᖅᓴᖅ 

ᓯᐊᕐᕆᔮᕐᕕᒻᒥ ᓄᓇᓕᑦ ᐱᖓᓱᑦ 

ᐊᑐᕈᓐᓇᕐᓂᐊᓕᕐᒥᒻᒪᑕ ᑖᒃᑯᐊ ᓯᐊᕐᕆᔮᕐᕕᖏᑦ 

ᕼᐋᑭᕝᕕᖏᑦ ᓄᑖᓐᖑᑎᖅᑕᐅᓂᐅᔭᕐᒪᑕ. 

 

ᐅᖃᖅᑎᑦᑎᔨ, ᐅᑯᐊ ᓄᓇᓕᑦ, ᐸᖕᓂᖅᑑᖅ, 

ᑕᓗᕐᔪᐊᖅ, ᐊᒻᒪ ᑎᑭᕋᔾᔪᐊᖅ ᕼᐋᑭᕝᕕᖏᑦ 

ᓄᑖᓐᖑᑎᖅᑕᐅᓂᐊᕐᒪᑕ ᑮᓇᐅᔭᓂᒃ ᐊᑐᕐᓗᑎᒃ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪ ᓄᓇᕗᑦ 

ᒐᕙᒪᒃᑯᖏᓐᓂᑦ. 

 

ᑖᒃᑯᐊ ᐋᖅᑭᒋᐊᕈᑕᐅᓂᐊᖅᑐᑦ ᑮᓇᐅᔭᓂᒃ 

ᐊᑐᕐᓂᐊᖅᑐᑦ 2008-09 ᐊᑐᖅᑐᔅᓴᐅᓚᐅᖅᑐᓂᒃ 

ᑖᒃᑯᐊ Building Canada Fund-ᒦᖔᕐᓗᑎᒃ 

ᐃᓚᖏᑦ, ᐃᓚᖏᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᑖᒃᑯᐊ 

ᐊᑐᕐᓂᐊᖅᑐᑦ ᑮᓇᐅᔭᓂᒃ $5.2 ᒥᓕᐊᓐᓂᒃ.  

 

ᑖᒃᑯᐊ ᕼᐋᑭᕝᕖᑦ ᓇᑎᖏᑦ ᓯᑯᓕᖅᑕᐅᓂᐊᖅᑐᑎᒃ 

ᐊᒻᒪ ᓄᑖᓂᒃ ᐊᕙᓗᓕᖅᑕᐅᓗᑎᒃ, 

ᐃᒐᓛᓕᖅᑕᐅᓗᑎᓪᓗ ᓄᑖᓐᖑᖅᑎᖅᑕᐅᓂᐅᔭᕐᒪᑕ. 

ᑖᒃᑯᐊ ᐅᑭᐅᒃᑯᑦ ᕼᐋᑭᕝᕕᐅᖃᑦᑕᕈᓐᓇᓂᐊᕐᓗᓂ 

ᐊᒻᒪ ᐊᐅᔭᒃᑯᑦ ᐊᒃᓴᓗᐊᖃᑦᑐᓂᒃ ᐃᒻᒪᖄ 

ᓯᐊᕐᕆᔭᐅᑎᓄᑦ ᓱᓇᓄᑦ 

ᐊᖅᓴᕐᕕᐅᔪᓐᓇᖅᓯᓂᐊᕐᒪᑕ. 

 

ᐅᖃᖅᑎᑦᑎᔨ, ᑕᒪᓐᓇ ᓄᑖᖅ Thermosiphon-

ᖑᓂᕋᖅᑕᐅᔪᖅ ᖁᐊᖑᑎᑦᑏᓐᓇᕈᓐᓇᕐᓂᖅ ᒪᓂᕋᒥᒃ, 

ᒪᓂᖅᑲᒥᒃ. ᑖᒃᑯᓄᖓ ᐊᑐᖅᑕᐅᓂᐅᔭᕐᒪᑦ 

ᐊᑯᓂᐅᓂᖅᓴᖅ ᕼᐋᑭᑦᑐᓐᓇᖃᑦᑕᓂᐊᕐᒪᑕ 

ᓯᑯᖃᓕᕐᓗᑎᓪᓗ. ᑕᒪᓐᓇ ᐱᕚᓪᓕᕈᑕᐅᓂᐊᖅᑐᖅ 

ᒪᒃᑯᑦᑐᓄᑦ ᐃᖃᐃᓕᓴᖅᐸᑦᑐᓄᑦ ᐊᒻᒪ 

ᐃᖃᐃᓕᓴᕐᕕᖃᓐᓂᖅᓴᐅᓕᕈᓐᓇᓂᐊᕐᒪᑕ ᓄᓇᓕᑦ. 

 

ᐅᖃᖅᑎᑦᑎᔨ, ᒐᕙᒪᒃᑯᑦ ᓄᓇᕗᒻᒥ ᓴᕆᒪᓱᑉᐳᑦ 

ᑖᒃᑯᐊ ᓯᕗᒧᐊᑉᐸᓪᓕᐊᔪᓐᓇᓂᐊᕐᒪᑕ. ᑕᒪᓐᓇ 

ᓄᓇᕗᒻᒥᐅᓄᑦ ᕿᑎᖃᑕᐅᔪᓐᓇᓂᕐᒧᑦ  

ᐃᖃᓕᓴᕐᓂᒧᓪᓗ ᐅᑭᓗᒃᑖᖅ 

ᐅᑐᖅᑕᐅᔪᓐᓇᖅᓯᓂᐊᕐᒪᑕ. ᐊᖏᖃᑎᒌᖅᑰᖅᑐᒍᑦ 

ᖁᔭᒋᕙᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒧᖓ 

ᑮᓇᐅᔭᒧᑦ ᐱᓕᕆᖃᑎᒋᓂᐊᕋᑦᑎᒍ. ᑖᒃᑯᐊᓗ 

ᖁᔭᓐᓇᒦᕈᒪᒋᓪᓗᒋᑦ ᒪᓕᒐᓕᐅᖅᑎᓗᒃᑖᑦ ᑕᕝᕙᓂ 

ᑕᒪᑐᒥᖓ ᐃᖅᑲᐃᓕᓴᕐᕕᒻᒥᒃ ᓇᖅᐸᖅᑎᕆᓂᕐᒥᒃ 

ᐃᑲᔪᖅᑐᐃᖏᓐᓇᕐᒪᑕ ᓄᓇᕗᑦ ᐃᓗᐊᓂ. ᑕᒪᑐᒧᖓ  

ᖁᔭᒋᕙᒃᑲ ᐊᒻᒪ ᓴᕆᒪᒋᕙᒃᑲᐃᓛᒃ. ᐸᖕᓂᖅᑑᖅ, 

ᑕᓗᕐᔪᐊᖅ, ᐊᒻᒪ ᑎᑭᕋᔾᔪᐊᖅ ᓄᓇᓕᖏᑦ ᑖᒃᑯᓂᖓ 

ᓄᑖᓐᖑᖅᑎᖅᑕᐅᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 277 - 3(3): ᑕᕆᐅᑉ 

ᐊᑭᐊᓂ ᑲᑐᔾᔨᖃᑎᒌᕐᔪᐊᑦ ᕿᓯᕋᔭᓐᓂᑦ 

ᓄᖅᑲᖅᑎᑦᑎᓂᕐᒧᑦ ᐃᖅᑲᖅᑐᐃᕕᖓᑦ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓐᓄᓴᑦᑎᐊᕙᒃᑯᑦ ᕿᑭᖅᑕᕐᔪᐊᕐᒥᐅᑦ 

ᑲᖏᖅᑐᒑᐱᒻᒥᐅᓪᓗ ᐊᒻᒪᓗᑦᑕᐅᖅ ᐃᕐᖑᑕᒃᑲ. 

(ᑐᓵᔨᑎᒍᑦ) ᐅᖃᖅᑎ, ᐊᐃᖅᑖᕈᓱᑦᑐᕐᔪᐊᒻᒪᕆᐊᓘᔪᖓ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᓂᐊᕋᒃᑭᑦ 

ᒫᓐᓇᕈᓗᒃ ᑕᕆᐅᑉ ᐊᑭᐊᓂ ᐃᖅᑲᖅᑐᐃᕕᑦᑎᒍᑦ 

ᐃᓱᒪᓕᐅᕈᑎᖃᓚᐅᕐᒪᑕ ᓇᑦᑏᑦ 

ᑕᐅᕗᓐᖓᖅᑕᐅᖃᑦᑕᖁᔭᐅᔪᓐᓃᖅᖢᑎᒃ. 

 

ᐄᑉᐳᕆ 25-ᒥ ᐃᖅᑲᖅᑐᐃᕕᑦᑎᒍᑦ ᐃᓱᒪᓕᐅᓚᐅᖅᑐᑦ 

ᐊᑭᓴᖅᑐᕋᓗᐊᕐᒪᑕ ᐃᓄᐃᑦ ᑕᐱᕇᑦ ᑲᓇᑕᒥ ᑖᒃᑯᐊ 

ᐊᑭᕋᖅᑐᓚᐅᕐᒪᑕ ᓇᑦᑎᕐᒦᓐᖔᖅᑐᓂᒃ ᑕᕆᐅᑉ 

ᐊᑭᐊᓄᑦ ᓂᐅᕐᕈᑎᖃᖃᑦᑕᖁᔨᔪᓐᓃᖅᑐᑎᒃ ᐊᒻᒪᓗ 

ᑖᒃᓱᒥᖓ ᓄᖅᑲᖅᑎᑦᑎᓇᓲᒻᒥᒃ. ᐃᖅᑲᖅᑐᐃᔨ ᑖᒃᓱᒥᖓ 

ᖁᔭᓈᖅᓯᓚᐅᖅᑐᖅ ᑕᐃᒃᑯᐊ ᒪᓕᒐᐃᑦ ᒪᓕᒐᕐᓂᒃ 

ᒪᓕᑦᑎᐊᖅᑐᑎᒃ ᐊᑐᓕᖅᑎᑕᐅᓚᐅᕐᒪᑕ ᑕᕆᐅᑉ 

ᐊᑭᐊᓂᒥᐅᑕᓄᑦ ᐊᒻᒪᓗ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑦ 

ᑕᐅᖅᓱᐃᖃᑎᒌᓐᓂᖅ ᐊᒻᒪᓗ 

ᓂᐅᖅᑯᑎᖃᖃᑎᒌᖃᑦᑕᖅᑐᑦ ᑕᕆᐅᑉ ᐊᑭᐊᓂᕐᒥᐅᓄᑦ 

ᐃᓚᒋᔭᐅᖃᑕᐅᔪᖅ.  

 

ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᐊᓯᖏᑦ 

ᐊᔪᐃᓐᓈᖃᓚᐅᖅᑐᑦ ᐃᓱᒪᓕᐅᕈᑕᐅᓚᐅᖅᑐᒥᒃ 

ᓯᕗᓪᓕᕐᒥ ᑭᓯᐊᓂ ᑖᒃᑯᐊ 

ᐃᖅᑲᖅᑐᐃᕕᑦᑎᒎᖅᑎᑕᐅᖏᓐᓇᕐᓂᐊᖅᑐᑦ ᑕᕆᐅᑉ 

ᐊᑭᐊᓂ. ᓂᕆᐅᑉᐳᒍᑦ ᑕᒪᓐᓇ ᐊᔪᐃᓐᓈᖃᕐᓂᖅ 

ᑲᔪᓯᑦᑎᐊᕐᓂᐊᖁᓪᓗᒍ ᐃᖅᑲᖅᑐᖅᑕᐅᑦᑎᐊᕐᓂᐊᕐᒪᑦ 

ᑐᓐᖓᕕᖃᖅᑐᑦ ᒪᓕᓪᓗᒋᑦ 

ᖁᔭᓈᖅᑕᐅᑐᐃᓐᓇᖏᓪᓗᑎᒃ ᒪᓕᒐᖅᑎᒍᑦ 

ᐊᑲᐅᓐᖏᓕᐅᕈᑎᐊᕐᔪᒃ ᐱᔾᔪᑎᒋᑐᐃᓐᓇᕐᓗᒍ.  

 

ᐅᖃᖅᑎ, ᓱᓖᓛᒃ ᐅᖃᖅᑲᐅᒐᒪ ᑕᐃᓐᓇ ᓇᑦᑎᕐᓂᖅ 

ᓂᐅᕕᖃᑦᑕᕈᒪᔪᓐᓃᕐᓂᖅ ᐊᑑᑎᖃᔾᔮᓐᖏᑦᑎᐊᖅᑐᖅ 

ᐃᓄᐃᑦ ᐱᖅᑯᓯᖏᓐᓄᑦ ᐊᒻᒪᓗ  

ᐅᓗᕆᐊᓇᕈᑕᐅᓂᐊᖅᑐᓂ ᑕᒪᒃᑯᓄᖓ ᐆᒪᔪᕐᓄᑦ 

ᐊᑐᖅᑕᐅᖃᑦᑕᖅᑐᓄᑦ ᒪᑭᒪᔪᓐᓇᖅᑐᓄᑦ ᐊᒻᒪᓗ 

ᑖᒃᑯᐊ ᐃᓄᐃᑦ ᐊᑐᓐᖏᑎᑕᐅᓂᐊᕋᓗᐊᖅᑎᓪᓗᒋᑦ 

ᐃᓅᓪᓗᑕ ᖃᐅᔨᒪᔪᒍᑦ 

ᐊᑦᑐᖅᑕᐅᓂᖃᓪᓚᕆᓐᓂᐊᖅᑐᒍᑦ.  

 

ᒪᓕᒐᓕᐅᖅᑎᓕᒫᑦ ᐃᑲᔪᖅᑎᒋᔪᒪᕙᒃᑲ ᑖᒃᑯᐊ 

ᐃᑲᔪᖅᑐᕐᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ 

ᐃᖅᑲᖅᑐᐃᕕᑦᑎᒎᖃᑎᒋᔭᖏᑦ ᐱᔪᓐᓇᐅᑎᓂᒃ 

ᓇᑦᑎᖅᓯᐅᖃᑦᑕᖅᑐᓂᒃ ᓇᑦᑎᓕᕆᕙᑦᑐᓂᓪᓗ 

ᐃᑲᔪᖅᓱᕐᒪᑕ ᓴᐳᕐᒥᐅᓯᖅᓯᒪᓇᓱᒻᒪᑕᓗ ᑕᕆᐅᑉ 

ᐊᑭᐊᓂ ᑕᐃᒪᓐᓇ ᐊᑭᕋᖅᑐᕋᓗᐊᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐃᐊᓪ. 

ᐱᓯᒪᑦᓯᔩᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᒫᓐᓇ ᐅᖃᕐᓂᐊᕋᒪ ᑖᒃᑯᐊ department-ᒋᔭᒃᑲ 

ᐃᓄᓕᕆᔨᒃᑯᑦ ᐋᖅᑭᑦᓯᕋᑖᓚᐅᕐᒪᑕ ᐱᖓᓱᓂᒃ 

ᐅᖃᓕᒫᖅᑕᐅᒍᓐᓇᕐᓂᐊᖅᑐᓂᒃ Resources-

ᖑᓂᕋᖅᑕᐅᔪᓂᒃ ᐊᒻᒪᓗ ᑐᓴᒐᒃᓴᐃᑦ ᓱᕈᓰᓪᓗ 

ᐃᓅᓱᑦᑐᐃᓪᓗ Mental Health Challenges-

ᖑᓂᕋᖅᑕᐅᔪᐃᑦ ᒥᑦᓵᓄᑦ ᐊᒻᒪᓗᑦᑕᐅᖅ 

ᐊᖏᔪᖅᑳᖑᑦᑎᐊᕐᓂᕐᒧᑦ ᑕᒪᒃᑯᓄᖓ 

ᐱᓯᒪᔭᐅᑲᐃᓐᓇᖅᐸᑦᑐᓄᑦ ᐊᖏᔪᖅᑳᓄᑦ 

ᐃᑲᔫᑎᐅᓂᐊᖅᑐᓂᒃ. ᑖᒃᑯᐊ ᐱᖓᓱᑦ 

ᐅᖃᓕᒫᒐᒃᓴᐅᓂᐊᖅᑐᐃᑦ ᐱᔭᐅᔪᓐᓇᕐᓂᐊᖅᑐᑦ 

ᓄᓇᕗᓕᒫᒥ ᓄᓇᓕᓐᓂ ᐊᒻᒪᓗᑦᑕᐅᖅ 

ᑐᒃᓯᕋᖅᑕᐅᔪᒥᓇᕐᓂᐊᖅᑐᑦ ᐅᖃᓕᒫᖅᑕᐅᓗᑎᒃ 

ᐊᖏᔪᖅᑳᕆᔭᐅᔪᓄᑦ ᐃᓕᓐᓂᐊᖅᑎᓄᑦ 

ᐃᓕᓐᓂᐊᖅᑎᑦᑎᔨᐅᕙᑦᑐᓄᓪᓗ.  

 

(ᑐᓵᔨᑎᒍᑦ) ᐅᖃᖅᑎ, ᓯᕗᓪᓕᕐᒥ ᐃᑲᔪᖅᑕᐅᓪᓗᑕ 

ᓄᓇᕗᒻᒥ ᐅᖃᓕᒫᒐᓕᕆᓂᕐᒧᑦ ᐱᔨᑦᑎᖅᑎᓂᒃ 83-

ᓂᒃ ᐅᖃᓕᒫᓂᒃ ᑲᑎᖅᓱᐃᓯᒪᓕᖅᑐᒍᑦ 

ᕿᑐᕐᖓᓕᕆᓂᕐᒨᖓᔪᓂᒃ ᓱᕈᓯᕐᓄᑦ, ᒪᒃᑯᑦᑐᓄᓪᓗ 

ᐊᒻᒪᓗ ᑖᒃᑯᐊ ᓂᐅᕕᖅᑕᐅᓯᒪᓪᓗᑎᒃ 

ᐊᑐᐃᓐᓇᐅᓂᐊᕐᒪᑕ ᓄᓇᕗᑦ ᓄᓇᓕᖏᓐᓂ. 

ᐅᖃᓕᒫᑦ ᑎᑎᕋᖅᑕᐅᓯᒪᔫᒐᓗᐊᑦ 

ᐃᓐᓇᖅᓯᐅᑕᐅᑎᑕᐅᓪᓗᑎᒃ ᑭᓯᐊᓂᑦᑕᐅᖅ 

ᐊᑐᖅᑕᐅᔪᓐᓇᖅᑐᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ. ᑖᒃᑯᐊ 

ᐅᖃᓕᒫᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᕗᒻᒥ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᒐᖃᕐᕕᓕᒫᓂ ᐊᒻᒪᓗ ᓄᓇᓕᑦ ᑕᐃᒃᑯᐊ 

ᐅᖃᓕᒫᒐᖃᓐᖏᑦᑐᑦ ᑖᒃᑯᐊ ᐱᔭᐅᔪᓐᓇᕐᓂᐊᖅᑐᑦ 

ᐅᖃᓕᒫᑦ ᐃᓕᓐᓂᐊᕐᕕᐊᓗᓐᓂ.  

 

ᐊᒻᒪᓗ ᐊᐃᑉᐸᖓ, ᐃᑲᔪᖅᑕᐅᓪᓗᑕ ᐋᒃᔅᕗᑦ ᓴᓐᑐᒥ 

ᖃᐅᔨᓴᐃᓲᓂᒃ ᓱᕈᓯᕐᓂᒃ ᐅᖃᓕᒫᒐᕋᓛᓂᒃ 

ᐱᑕᖃᕐᓂᐊᓕᕐᒥᔪᖅ ᓱᕈᓯᓕᕆᔪᑦ ᐊᒻᒪᓗ ᒪᒃᑯᑦᑐᓄᑦ 

ᐃᓱᒪᓕᕆᓂᕐᒨᖓᔪᑦ ᐃᓄᑦᑎᑐᑦ, ᐃᓄᐃᓐᓇᖅᑐᓐ, 

ᐅᐃᕖᑎᑐᓪᓗ ᑎᑎᕋᖅᑕᐅᒋᓪᓗᑎᒃ. ᐅᖃᓕᒫᒐᕋᓛᑦ 

ᐊᑐᐃᓐᓇᐅᔪᑦ ᐅᖃᓕᒫᒐᖃᕐᕕᓐᓂ, 

ᐃᓕᓐᓂᐊᕐᕕᓐᓂ, ᐃᓄᓕᕆᕕᓐᓂ ᐊᒻᒪᓗ 

ᐃᓱᒪᓕᕆᕕᓐᓂ ᐅᖁᒪᐃᓐᓂᓂᐊᕐᕕᓐᓂ ᓄᓇᕗᒻᒥ. 

 

ᐱᖓᔪᐊᑦ, ᑕᐃᒃᑯᐊ ᑎᒍᐊᓐᖑᐊᖃᑦᑕᖅᑐᑦ 

ᑎᒍᐊᓐᖑᐊᖅᑖᖃᑦᑕᕈᒪᔪᓪᓘᓐᓃᑦ ᑕᒪᒃᑯᓂᖓ 

ᐱᔪᓐᓇᕐᒥᔪᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᑎᒍᑦ. 

ᐃᓄᓕᕆᔨᒃᑯᑦ ᖃᕋᓴᐅᔭᒃᑯᑦ ᐃᑭᐊᕐᕕᓕᒃᓴᒥᓐᓂᒃ 

ᓴᓇᕙᓪᓕᐊᓕᖅᑑᒐᓗᐊᑦ ᑭᓯᐊᓂᑦᑕᐅᖅ ᑕᐃᒃᑯᐊ 

ᐱᔪᒪᔪᑦ ᐊᑐᐃᓐᓇᖅᑖᕈᓐᓇᖅᑐᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐃᑭᐊᖅᑭᕕᖓ ᐊᑐᕐᓗᒍ.  

 

ᑖᒃᑯᐊ ᑎᒍᐊᓐᖑᐊᖃᖃᑦᑕᖅᑐᑦ ᐊᒃᓱᐊᓗᒃ 

ᐃᑲᔪᖃᑦᑕᖅᑐᑦ ᓱᕈᓯᑦ ᑲᒪᒋᔭᐅᔾᔪᓯᖏᑎᒍᑦ ᐊᒻᒪᓗ 

ᐱᕕᖃᓐᓂᕐᓂ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᓄᓇᕗᒻᒥ 

ᑎᒍᐊᓐᖑᐊᖃᖃᑦᑕᖅᑐᑦ, ᐃᑦᑐᖏᑦ, ᐊᑦᑕᖏᑦ, 

ᐊᒃᑲᖏᑦ ᐊᒻᒪᓗ ᑲᒪᔨᐅᖃᑦᑕᖅᑐᑦ 

ᐃᑲᔪᖅᑎᓪᓚᕆᐊᓘᒻᒪᑕ ᓱᕈᓯᕐᓂᒃ 

ᐅᓗᕆᐊᓇᖅᑐᒦᑐᐃᓐᓇᕆᐊᓕᓐᓂᒃ. ᓂᕆᐅᑉᐳᒍᑦ 

ᑕᒪᒃᑯᐊ ᓄᑖᑦ ᓴᖅᑭᑕᑦ ᐃᑲᔫᑎᖃᓐᓂᐊᕐᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐅᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᐋᕆᐊᒃ. 

ᐃᓕᓐᓂᐊᖅᑐᓕᕆᔨᒃᑯᑦ 

ᑎᑎᕋᕐᕕᓕᕆᔨᖏᓐᓂᑦ ᐃᓕᓴᐃᓂᖅ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᖁᕕᐊᓱᑉᐳᖓ ᓇᓗᓇᐃᕆᔪᓐᓇᕋᒪ 

ᓂᕈᐊᖅᑕᐅᖃᑎᒋᓯᒪᔭᓐᓂᒃ 

ᐃᓕᓐᓂᐊᖅᑎᑦᑎᓂᐅᕋᑖᓚᐅᖅᑐᒥᒃ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᑦᑎᑦᑎᑎᓪᓗᒋᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐅᔪᓂᒃ ᓄᓇᓕᓐᓂ 

ᑖᒃᑯᓄᖓ ᐊᓪᓚᕕᓐᓂ ᐊᐅᓚᑦᑎᔨᖏᓐᓄᑦ. 
 

ᐅᖃᖅᑎᑦᑎᔨ, ᐃᓕᓐᓂᐊᕐᓂᓕᕆᔨᒃᑯᑦ 

ᐊᖏᖅᓯᒪᓪᓚᕆᒻᒪᑕ ᐃᑲᔪᕈᒪᓪᓗᑎᒃ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ ᐊᒻᒪᓗ 

ᓄᓇᓕᓐᓃᑦᑐᓂᒃ ᐃᓕᑉᐸᓪᓕᐊᖁᓪᓗᒋᑦ, 

ᐊᔪᕈᓐᓃᐸᓪᓕᐊᖁᓪᓗᒋᑦ, ᐱᔪᓐᓇᖅᓯᕙᓪᓕᐊᖁᓪᓗᒋᓪᓗ 

ᑕᐃᒫᒃ ᐊᐅᓚᑦᑎᔪᓐᓇᑦᑎᐊᕐᓂᕆᓂᐊᖅᑕᖏᑦ 

ᑲᑎᒪᔨᖏᓐᓄᑦ ᑕᐃᒪᓐᖓᑦ ᐱᔭᕆᐊᖃᑦᑕᒥᓐᓂᒃ. 

ᑕᐃᒪᓕ ᑎᓕᓯᓚᐅᖅᓯᒪᒻᒪᑕ ᐱᖁᔨᓂᕆᓚᐅᖅᑕᖏᑦ 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᓄᓇᓕᓐᓂ 

ᐱᖁᔨᓚᐅᖅᖢᑎᒃ ᐃᓕᓐᓂᐊᖅᑎᑦᑎᔪᖃᓕᓚᐅᕐᒪᑦ 

ᐅᓪᓗᓂᒃ ᑎᓴᒪᓂᒃ. ᐊᑎᖃᖅᖢᓂ ᑮᓇᐅᔭᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᓂᖅ 

ᑮᓇᐅᔭᓕᕆᔨᓪᓚᕆᐅᖏᑦᑑᒐᓗᐊᓄᑦ. ᑖᓐᓇ 

ᐃᓕᓐᓂᐊᖅᑕᐅᓚᐅᖅᑐᖅ. 18-ᖑᓚᐅᖅᑐᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᐊᒡᓚᕕᒻᒥ 

ᐊᐅᓚᑦᑎᔨᖏᑦ ᑕᕝᕙᓂ ᒫᑦᓯ 19 -22, 2013-

ᖑᑎᓪᓗᒍ ᐃᖃᓗᖕᓂ. 
 

(ᑐᓵᔨᑎᒍᑦ) ᐅᖃᖅᑎ, ᐃᓕᓐᓂᐊᕐᕈᑎᑦ ᑐᕌᓚᐅᖅᑐᑦ 

ᑮᓇᐅᔭᓕᕆᔨᓪᓚᕆᒋᐊᑐᓐᖏᑦᑐᖅ ᑐᑭᓯᐊᓗᒋᑦ 

ᑕᖅᑭᑕᒫᖅᓯᐅᑎᓂᒃ ᐊᕐᕌᒍᑦ ᑎᓴᒪᐃᓄᐊᖓᔪᓂᓪᓘᓐᓃᑦ 

ᐅᓂᒃᑲᐅᓯᓕᐊᖑᕙᒃᑐᓂᑦ ᐊᓪᓚᑦᑎᓄᑦ. ᐃᓕᓴᐃᔪᖅ 

ᐅᖃᐅᓯᖃᖃᑦᑕᓚᐅᖅᑐᖅ ᖃᓄᐃᑦᑐᓂᒃ 

ᐃᓕᓐᓂᐊᖅᑐᓕᕆᔩᑦ ᑕᑯᖃᑦᑕᕆᐊᖃᒻᒪᖔᑕ, ᖃᓄᖅ 

ᑐᑭᓯᒍᓐᓇᕐᒪᖔᑕᓗ ᐊᔾᔨᒌᖏᑦᑐᓂᑦ ᑮᓇᐅᔭᓄᑦ 

ᐊᖏᕈᑎᓂᑦ ᖃᓄᕐᓗ 

ᓇᓗᓇᐃᒃᑯᑎᖅᑕᐅᖃᑦᑕᓂᐊᕐᒪᖔᖏᑦ ᐊᑭᓕᐅᑎᑦ 

ᑕᒪᒃᑯᓄᖓ ᐊᖏᕈᑎᓄᑦ. 
 

ᐅᖃᖅᑎ, ᐃᓕᓴᐃᔨᒋᔭᐅᓚᐅᖅᑐᖅ ᐅᓂᒃᑳᓚᐅᕐᒥᔪᖅ 

ᐅᓪᓗᖅᓯᐅᑎᓕᐅᕐᓂᕐᒥᒃ ᐱᔭᒃᓴᓂᑦ ᑎᑎᕋᕐᕕᒻᒥᓗ 

ᐃᓕᖅᑯᓯᓕᐅᕐᓂᕐᒥᒃ, ᑕᒫᖅᑕᖅᑕᐅᔭᕆᐊᓖᑦ  ᓲᕐᓗ 

ᐊᓪᓚᑦᑐᖅᑕᐅᖃᑦᑕᕆᐊᖃᓲᓂᑦ ᐊᒻᒪ ᓂᐅᕕᖃᑦᑕᓂᕐᒥᒃ 

ᑎᑭᓴᐃᒍᑎᑎᒍᑦ. ᐅᓐᓄᒃᓯᐅᕐᓂᖃᓚᐅᕐᒥᔪᐃᑦ 

ᒪᓕᒐᓕᐅᕐᓂᐅᑉ ᒥᒃᓵᓄᑦ ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ 

ᐅᐸᓗᖓᐃᔭᕐᓂᕐᒥᒃ ᑲᑐᔾᔭᐅᓪᓗᓂ ᓄᓇᕗᒻᒥ 

ᑲᑐᔾᔨᖃᑎᒌᓄᑦ ᐃᓕᓐᓂᐊᖅᑐᓕᕆᔨᓄᑦ ᓄᓇᕗᒻᒥ. 

 

ᐅᖃᖅᑎ, ᑕᒪᓐᓇ ᐃᓕᓐᓂᐊᕐᓂᖅ 

ᖁᕕᐊᒋᔭᐅᑦᑎᐊᓚᐅᖅᑐᖅ ᑕᐃᒃᑯᓄᖓ 

ᐃᓕᓐᓂᐊᖅᑐᓄᑦ ᐊᒻᒪᓗ ᐊᓪᓚᕕᒻᒥ ᑲᒪᔨᐅᔪᑦ 

ᖁᕕᐊᑦᑎᐊᓚᐅᖅᖢᑎᒃ ᑲᑎᑦᑐᓇᖅᓯᓚᐅᕋᒥᒃ ᐊᒻᒪᓗ 

ᓇᓗᖅᑯᑎᓐᖏᓂᖅᓴᐅᓕᕈᓐᓇᕐᓂᐊᕐᕋᒥᒃ.  

ᑖᓐᓇ ᐃᓕᑉᐹᓪᓕᕈᑎᓪᓚᕆᐅᓚᐅᕐᒪᑦ 

ᐃᖅᑲᓇᐃᔭᖅᑎᒋᔭᐅᔪᓄᑦ ᐊᒡᓚᕕᒻᒥ 

ᐊᐅᓚᑦᑎᔨᐅᔪᓄᑦ ᑕᕝᕙᓂ ᓄᓇᓕᓐᓂ 

ᐊᑑᑎᖃᒻᒪᕆᓚᐅᖅᑐᖅ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᓯᓚᑦᑐᖅᓴᕐᕕᒡᔪᐊᕐᒧᑦ ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 280 - 3(3): 

ᒥᖅᑯᓕᕋᔭᓕᕆᓂᖅ ᐆᑦᑑᓯᐅᕐᓂᒧᓪᓗ 

ᐃᓕᓐᓂᐊᖅᑏᑦ ᓵᓚᒃᓯᐊᖅᑖᖅᑐᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᖁᕕᐊᓱᑦᑐᖓ 

ᐅᓪᓗᒥ ᓇᖏᖅᓯᔪᓐᓇᕋᒪ ᒪᓕᒐᓕᐅᖅᑎᐅᖃᑎᒃᑲ 

ᓇᓗᓇᐃᖅᓯᕕᒋᓗᒋᑦ ᐱᖓᓱᑦ ᓄᓇᕗᒻᒥ 

ᓯᓚᑦᑐᖅᓴᕐᕕᑦ ᒥᖅᑯᓂᒃ ᕿᓯᓐᓂᓪᓗ 

ᓴᓇᒋᐅᖅᓴᖅᑐᑦ ᓇᓗᓇᐃᖅᑕᐅᓚᐅᕐᒪᑕ 

ᑲᑎᓐᖓᑎᓪᓗᒋᑦ ᒫᑐᕆᐊᒥ ᐃᐳᕈᖑᓚᐅᖅᑐᒥ. 

 

ᑖᒃᑯᐊ ᐊᕐᓇᓄᑦ ᐊᓐᓄᕌᑦ ᐃᒡᓗᓕᕐᒥᐅᒧᑦ 

ᐃᓕᓴᖅᑎᒧᑦ ᓯᑎᐊᓚ ᐊᕙᒧᑦ ᓴᖅᑭᑕᐅᓚᐅᖅᑐᑦ, 

ᓴᓇᔭᐅᓚᐅᖅᑐᓪᓗ ᐊᒻᒪᓗ ᐃᓕᓴᕆᔭᐅᓚᐅᖅᖢᓂ 

ᑖᓐᓇ ᐱᐅᓂᖅᐹᒥᒃ ᐊᑎᒋᒥᒃ ᓴᓇᓚᐅᕐᒪᑦ. 

 

ᐊᖑᑎᓯᐅᑎᓂᓪᓗ ᖁᕕᐊᓱᑉᐳᖓ ᓴᓪᓕᕐᒥᐅᖅ ᒨᓇ 

ᓇᑦᑎᖅ ᐃᓕᓴᕆᔭᐅᓚᐅᕐᒪᑦ ᐊᖑᑎᓯᐅᒻᒥᒃ 

ᔭᐃᑲᓕᐅᕐᓂᖓᓄᑦ ᕿᓯᕋᔭᒻᒥᒃ. ᐊᒻᒪᓗ, 

ᐃᖃᓗᒻᒥᐅᖅ ᒥᐊᓕ ᐅᐃᓪᒪᓐ 

ᓇᓗᓇᐃᖅᑕᐅᓚᐅᕆᓪᓗᓂ ᕿᓯᕋᔭᒻᒥᒃ 

ᕿᓗᐊᓕᐊᒥᓂᕐᒥᓄᑦ. 

 

ᐅᖃᖅᑎ, ᑕᐃᒃᑯᐊ ᐃᓕᓴᖅᑐᑦ ᐊᒃᓱᐊᓗᒃ 

ᐃᖅᑲᓇᐃᔭᑦᑎᐊᓚᐅᖅᑐᑦ ᑕᐃᑲᓂ 

ᐊᖏᖅᓯᒪᑦᑎᐊᕋᒥᒃ ᐱᓕᕆᐊᒥᓄᑦ ᐊᒻᒪᓗ 

ᑭᒡᒐᑐᖅᑐᒋᒃ ᑕᒪᒃᑭ ᐃᓕᓴᖅᑎᑦ ᐃᓕᓴᐃᔨᖏᓪᓗ. 

 

ᑕᒪᓐᓇ ᓴᖅᑭᑕᐅᓐᖓᐅᓚᐅᖅᓯᒪᔪᖅ ᕿᓯᓐᓂᒃ 

ᓴᓇᒋᐅᖅᓴᕐᓂᖅ 2006-ᒥ ᐊᒻᒪᓗ 

ᓯᕗᒃᑲᑕᖅᑎᓪᓚᕆᐅᓕᖅᖢᑎᒃ ᐱᓗᐊᖅᖢᒋᑦ ᒪᑯᐊ 

ᕿᓯᕐᓂᒃ ᓴᓇᓯᒪᔪᓂᑦ. 6-ᒋᔭᐅᓕᖅᑐᖅ ᐊᕐᕌᒍᑦ 

ᐃᓕᓴᖅᑎᕗᑦ ᐃᓚᐅᖃᑦᑕᓕᕐᒪᑕ ᐊᒻᒪᓗ 

ᖁᕕᐊᓱᑦᑐᒍᑦ ᑕᐃᒃᑯᐊ ᐋᖅᑭᒃᓱᐃᕙᑦᑐᑦ ᐊᒻᒪᓗ 

ᑲᓇᑕᒥ ᑭᓯᕐᓂᒃ ᓴᓇᓯᒪᔪᓂᒃ ᐃᑲᔪᖅᓱᐃᖃᑦᑕᕐᒪᑕ 

ᐃᓕᓴᖅᑐᖁᑎᑦᑎᓐᓂᒃ. 

 

ᖁᕕᐊᓲᑎᒋᔪᒪᔭᒃᑲ ᑖᒃᑯᐊ ᓲᓯ ᐊᑉᐸᓕᐊᓗᒃ, 

ᓯᑎᐊᓚ ᐊᕙ, ᑯᕆᔅᑏᓇ ᐃᔾᔭᖏᐊᖅ, ᒥᐅᕆ 

ᓇᑦᓯᖅ, ᒨᓇ ᓇᑦᓯᖅ, ᑭᑎ ᐱᐅᖅᓴᓐ, ᒫᒍᓚ ᐳᓪᓚᑦ, 

ᒥᐊᓕ ᕕᐅᒪᓐ ᐊᒻᒪᓗ ᐃᓕᓴᐃᔨᖓᑦ ᒦᑲ ᕿᓚᕝᕙᖅ 

ᐃᖅᑲᓇᐃᔭᑦᑎᐊᖅᑐᐊᓘᓚᐅᕐᒪᑕ. ᑖᒃᑯᐊ ᐃᓄᐃᑦ 

ᐊᕐᓇᐃᑦ ᐊᑐᓂ ᓴᓇᔭᐅᓚᐅᖅᓯᒪᖏᑦᑐᓂᒃ ᕿᓯᓐᓂᒃ 

ᓴᓇᓯᒪᔪᓂᒃ ᓴᓇᓚᐅᖅᑐᑦ ᐊᒻᒪᓗ ᑕᐃᒪᐃᑑᑎᓪᓗᒍ 

ᓇᓗᓇᐃᖅᓯᑲᓐᓂᕆᓪᓗᑎᒃ ᓇᑦᑎᑦ ᑲᓇᑕᒥ 

ᓄᓇᕐᔪᐊᒥᓗ ᐃᓕᓴᕆᔭᐅᓂᐊᕐᓂᖏᑦ. 

 

ᐅᖃᖅᑎ, ᑲᔪᖏᖅᓴᖅᐸᒃᑲ ᑕᐃᒃᑯᐊ ᓴᓇᔨᑦ, 

ᒥᖅᓱᖅᑎᑦ, ᐊᖑᓇᓱᑦᑎᑦ, ᓄᓇᕗᒻᒥᐅᓕᒫᑦ 

ᓇᑦᑎᕐᓂᒃ ᐊᑐᐃᓐᓇᖃᑦᑕᖁᓪᓗᒋᑦ ᕿᓯᓐᓂᒡᓗ 

ᐱᕐᔪᐊᒻᒪᕆᐊᓘᒻᒪᑦ ᑕᒪᓐᓇ 

ᑮᓇᐅᔭᓕᐅᕋᓱᓐᓂᑎᓐᓄᑦ ᐱᖅᑯᓯᑦᑎᓄᓪᓗ. ᒪ'ᓇ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᕕᐊᓲᑎᕙᒃᓯ 

ᒪᑦᓈᖅᖢᖓᓗ ᒥᔅᑕ ᓯᐅᑦᓴᒃ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᒥᔅᑕ 

ᕋᒻᐴᑦ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 463 - 3(3): 

ᐃᓕᓐᓂᐊᕕᒻᒧᑦ ᐅᐸᖃᑦᑕᕐᓂᐅᑉ 

ᐱᒻᒪᕆᐅᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ 

ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ 

ᐱᕐᔪᐊᖑᓂᖅᐹᖑᔪᓂᒃ ᓄᓇᕗᒻᒥᐅᑦ 

ᐃᓕᓴᖅᑎᖏᓐᓄᑦ ᐊᑦᑐᐃᓂᕆᖃᑦᑕᖅᑕᖏᓐᓂᒃ 

ᐃᓕᓐᓂᐊᕆᐊᖃᑦᑕᕐᓂᖏᓐᓂᓪᓗ. 

 

ᐅᖃᖅᑎ, ᖃᐅᔨᒪᔪᒍᑦ ᐱᕚᓪᓕᖅᑎᑕᐅᓯᒪᓪᓚᕆᒻᒪᑕ 

ᐃᓕᓐᓂᐊᕈᑎᔅᓴᐃᑦ ᐊᒻᒪᓗ 

ᐊᔅᓱᕉᑎᒋᔭᐅᖏᓐᓇᖁᕙᒃᑲ ᐊᑑᑎᖃᑦᑎᖃᓂᐊᕐᒪᑕ 

ᓄᓇᕗᒻᒥᐅᓄᑦ. ᐃᓕᓴᖅᑎᓕᒫᑦ 

ᐅᖃᓕᒫᕈᓐᓇᕆᐊᓕᑦ, ᑎᑎᕋᕆᐅᖅᓴᕆᐊᓕᑦ, 

ᓈᓴᐅᓯᕆᔭᕆᐊᖃᖅᑐᓪᓗ ᐊᒻᒪᓗ ᐅᐱᒋᑦᒃᑎᐊᖅᖢᒋᑦ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᐅᖃᐅᓯᑦᑎᓐᓂᒃ 

ᐱᖅᑯᓯᑦᑎᓂᓪᓗ ᐃᒻᒥᓂᒃ ᐅᐱᒋᓂᐊᕐᒪᑕ 

ᓇᓗᖅᑯᑎᔾᔮᖏᒻᒪᑕᓗ ᓇᑭᓐᖔᕐᒪᖔᕐᒥᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑯᐊ 

ᐊᑑᑎᖃᔾᔮᖏᑦᑎᐊᖅᑐᑦ ᓱᕈᓯᑦ ᐅᐸᖃᑦᑕᖏᑉᐸᑕ 

ᐃᓕᓐᓂᐊᖅᑎᑕᐅᑦᑎᐊᕆᐊᓕᑦ ᑕᒪᒃᑯᐊ ᕿᑐᓐᖓᕗᑦ 

ᑭᓯᐊᓂᑦᑕᐅᖅ ᐃᓕᓐᓂᐊᕆᐊᖃᑦᑕᕋᑎ ᑕᐃᒫᒃ 

ᐱᕚᓪᓕᐸᓪᓕᐊᒐᔭᖅᑐᑦ. 

 

ᐅᖃᖅᑎ, ᐃᑉᐸᔅᓴᖅ ᐅᖃᐅᓯᖃᓚᐅᖅᑐᖓ 

ᐊᑕᐅᓯᕐᒥᒃ ᐱᒋᐊᖅᑎᑕᐅᓚᐅᖅᓯᒪᔪᓂᒃ 

ᓴᓂᑭᓗᐊᕐᒥᐅᓄᑦ ᐅᐸᑦᑎᐊᖃᑦᑕᖅᑐᓄᑦ 

ᐃᓯᒐᐅᔭᖅᑖᖅᑎᑕᐅᖃᑦᑕᖅᖢᑎᒃ ᓇᔪᖅᓯᕕᒃ 

ᐸᐃᕆᕕᒃᑯᑦ ᑲᑐᑎᔾᔨᖃᑎᒌᖏᓐᓄᑦ. ᒪᐃᒥ ᐸᑦᓵᓕᒃ 

ᐃᓕᓐᓂᐊᕐᕕᖓᑦ ᓇᒻᒪᒐᕐᓂᑦ ᑐᓂᓯᓚᐅᖅᑐᑦ 

ᑕᓪᓗᒪᓄᑦ ᐅᐸᑦᑎᐊᖃᑦᑕᖅᑐᓄᑦ ᑕᓪᓕᒪᓄᓪᓗ 

ᐱᕚᓪᓕᓂᖅᐹᖑᔪᓄᑦ. ᑕᒪᒃᑯᐊ ᓇᒻᒪᒐᐃᑦ 

ᑭᓱᑐᐃᓐᓇᕐᓂᒃ ᐃᓗᓕᖃᕈᓐᓇᖅᑐᑦ 

ᐊᐅᓪᓚᖅᓯᒪᒐᓗᐊᕈᑎᒃ ᐃᓄᐃᓪᓚᒥ. 

 

ᐅᖃᖅᑎ, ᖁᕕᐊᓱᑦᑐᖓ ᐅᐸᖃᑦᑕᖅᑐᑦ ᓴᓂᑭᓗᐊᖅ 

ᐃᓕᓐᓂᐊᕈᑎᖏᓐᓄᑦ ᐅᓄᖅᓯᕙᓪᓕᐊᑐᐃᓐᓇᖅᑐᑦ  

ᑭᓯᐊᓂᑦᑕᐅᖅ ᐱᕚᓪᓕᑲᓐᓂᕈᓐᓇᖅᑐᑦ. 

ᖁᔭᓐᓇᒦᖅᐸᒃᑲ ᐃᓕᓴᖅᑎᑦ ᑎᒦᓪᓗ 

ᐅᐸᖃᑦᑕᑦᑎᐊᖁᔨᔪᑦ. 

 

ᑲᔪᖏᖅᓴᐸᒃᑲ ᐃᓕᓴᖅᑎᓕᒫᑦ, ᐃᓕᓴᖅᑐᖁᑎᓕᑦ, 

ᐸᖅᑭᔩᓪᓗ ᐅᐸᖃᑦᑕᖁᔨᔪᑦ 

ᖁᔭᓐᓇᒦᕈᓯᐊᑖᖅᑎᑕᐅᑦᑎᐊᖃᑦᑕᖅᑐᑦ 

ᓴᓂᑭᓗᐊᕐᒥᐅᑦ ᐃᓕᓴᖅᑎᖁᑎᖏᑦ ᑭᓯᐊᓂ 

ᖁᔭᓐᓇᒦᕈᓯᐊᑦᑎᐊᓂᖅᐹᖑᒐᔭᖅᑐᒍ 

ᐃᓕᓐᓂᐊᑦᑎᐊᖃᑦᑕᖅᐸᑕ ᑲᔪᓯᑦᑎᐊᓂᐊᕐᒪᑕ 

ᓯᕗᓂᔅᓴᑎᓐᓂ. ᑎᑭᐅᑎᒍᒪᒍᕕᑦ ᐅᐸᒐᒪᔭᕐᓄᑦ 

ᐃᓕᓐᓂᐊᖃᑦᑕᕐᓗᑎᑦ ᑭᓯᐊᓂ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᓄᓕᖕᒧᑦ. ᒥᔅᑕ ᓂᖏᐅᖓᓐ 

ᓴᓪᓖᑦ ᐊᕐᓇᐃᑦ ᐊᕿᓂᕐᒧᑦ ᓵᓚᒃᓴᖅᑐᐃᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓇᖏᖅᓯᓪᓗᖓ ᐅᐱᑦᑐᐊᓘᓪᓗᖓ 

ᖁᕕᐊᓲᑎᒋᔪᒪᓪᓗᒍ 14-ᖑᖅᓯᒪᖏᑦᑐᑦ ᐊᕿᑦᑎᑦ 

ᓴᓪᓕᕐᒥ ᒎᓗᑖᓚᐅᕐᒪᑕ ᐊᑭᑦᑐᕋᐅᑎᕕᔾᔪᐊᑎᓪᓗᒋᑦ 

ᔨᐊᓗᓇᐃᕝᒥ. 

 

ᐅᖃᖅᑎ, ᓴᓪᓕᕐᒥᐅᑦ 14-ᖑᖅᓯᒪᖏᑦᑐᑦ ᐊᕐᓇᐃᑦ 

ᐊᕿᑦᑎᖏᑦ ᐅᓄᓐᖏᓂᖅᐹᖑᒐᓗᐊᖅᖢᑎᒃ ᑖᒃᑯᐊ 

14-ᖑᖅᖢᑎᒃ ᐊᑭᑦᑐᕋᐅᑎᔪᑦ 

ᓯᕗᓪᓕᖅᐹᑦᑎᐊᖑᓚᐅᖅᑐᑦ ᓵᓚᒃᓴᖅᑐᑎᓪᓗ. ᑕᒫᓂ 

ᐱᓇᓱᐊᕈᓯᐅᑉ ᓄᓐᖑᐊᓂ ᐱᓐᖑᐊᑎᓪᓗᒋᑦ 8-ᓂᒃ 

ᐱᓐᖑᐊᓚᐅᖅᑐᑦ ᐊᑕᐅᓯᐊᖅᖢᑎᒃ ᓵᓚᐅᓪᓗᑎᒃ 

ᐊᒻᒪ ᒎᓗᑖᓕᖅᖢᑎᒃ ᑭᖑᓐᖓᓂ. 

 

ᐅᖃᖅᑎ, ᐅᑯᐊ ᖁᕕᐊᓲᑎᒋᔪᒪᔭᒃᑲ 



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖓᑦ ᕕᕕᐊᓐ ᐸᓐᓂᐅᖅ; 

ᐃᑲᔪᖅᑎᖓ ᑕᐃᓇ ᑲᓚᐃ; 

ᐃᓯᖅᑎᑦᑎᑦᑕᐃᓕᔨ ᓯᐅᓯ ᑲᓪᓚᒃ; ᐊᒻᒪᓗ 

ᐱᓐᖑᐊᑎᑦ 

ᑎᔅᓱᕋᐃ ᐸᒥᐅᓕᒃ; 

ᐋᔅᓕ ᓂᖏᐅᑦᓯᐊᖅ; 

ᑯᕆᔅᑐ ᐃᒥᑦᑕᐅᖅ; 

ᑯᕆᔅᑏᓐ ᓴᐸᖓᖅ; 

ᓂᑰᓪ ᐳᑐᓕᒃ; ᐊᒻᒪᓗ; 

ᔭᓇᐃ ᐊᖑᑎᐊᓗᒃ ᑲᔪᓯᑦᑎᐊᓚᐅᕐᒪᑕ. 

 

ᐊᖓᔪᖅᑳᖓ ᑐᐊᕆᔅ ᐳᕉᔅ ᐃᑲᔪᖅᑎᖓᓗ ᐸᓃᑕ 

ᓴᐸᖓᖅ ᖁᕕᐊᓲᑎᒋᕙᒃᑲ ᑲᔪᓯᑎᑦᑎᑦᑎᐊᓚᐅᕐᒪᑕ 

ᖁᔭᓐᓇᒦᖅᖢᒋᓪᓗ ᐃᑲᔪᖅᓱᕐᒪᑕ ᒪᒃᑯᑦᑐᖁᑎᒥᓐᓂᒃ. 

 

ᐅᖃᖅᑎ, ᓇᓗᖅᑯᑎᓐᖏᑦᑐᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑦᑎᒃᑲ ᐊᖏᖃᑎᒋᒐᒃᑭᓐ 

ᒪᒃᑯᑦᑐᕗᑦ ᐱᓐᖑᐊᓂᕐᒥᒃ 

ᐃᓚᒋᔭᐅᖃᑕᐅᑦᑎᐊᕆᐊᖃᑦᑐᑦ ᐊᒃᓱᕈᖃᑦᑕᕐᓗᑎᓪᓗ 

ᐊᒃᓱᐊᓗᒃ ᒪᑐᐃᖅᐹᓕᕐᕕᐅᓂᐊᕐᒪᑕ. 

ᐊᒃᓱᕈᓐᓂᖏᓐᓄᑦ ᓄᓇᖅᑲᑎᕗᑦ 

ᐊᑭᓕᖅᓱᖅᑕᐅᖏᑦᑐᑦ ᑕᒪᓐᓇ ᐊᔪᓐᖏᑦᑐᖅ. 

 

ᐅᖃᖅᑎ, ᑖᒃᑯᐊ ᑐᓐᖓᓱᑦᑎᑕᐅᒃᑲᓂᖅᑐᑦ 

ᔨᐊᓗᓇᐃᕝᒧᑦ ᓴᐳᒻᒥᑦᑎᓇᓱᐊᕐᓂᐊᕐᒪᑕ ᒎᓗᒥᓂᒃ. 

 

ᐊᑏ ᖁᕕᐊᓱᖃᑎᒋᔭᒃᑲ ᒪᓕᒐᓕᐅᖅᑎᑦ ᓴᓪᓕᕐᒥᐅᑦ 

14-ᖑᖅᓯᒪᖏᑦᑐᑦ ᐊᕐᓇᐃᑦ ᐊᕿᑦᑎᑦ 

ᓵᓚᔅᓴᓚᐅᕐᒪᑕ. ᐅᐱᒋᕕᔾᔪᐊᑕᒃᑲ ᑖᒃᑯᐊ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑕᐃᒃᑯᐊ ᕼᐋᑭᖅᑏᑦᑕᐅᖅ ᑕᐃᒪ 

ᐱᓯᑎᐊᓗᐃᑦ ᐃᓱᒪᒋᔭᕆᐊᖃᒻᒥᔭᕗᑦ. 

 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

ᖃᒪᓂᑦᑐᐊᕐᒥ ᓇᔾᔨᔪᓄᑦ 

ᓂᕿᑦᑎᐊᕙᓕᕆᔾᔪᑎᒃ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ 

ᖁᔭᓐᓇᒦᕈᒪᓪᓗᒋᓪᓗ ᖃᒪᓂᑦᑐᐊᕐᒥ ᓇᔾᔨᔪᓄᑦ 

ᓂᕿᑦᑎᐊᕙᓕᕆᔨᑦ. ᐅᖃᖅᑎ, ᖃᒪᓂᑦᑐᐊᕐᒥ 

ᑕᒪᓐᓇ ᐱᒋᐊᖅᑎᑕᐅᓚᐅᖅᓯᒪᔪᖅ 1995-ᒥ. 

 

ᐱᕕᖃᓐᓂᕐᓂ ᖁᔭᓐᓇᒦᕈᒪᔭᒃᑲ ᐊᒃᓱᕈᑦᓯᐊᖅᑐᑦ, 

ᐊᖏᖅᓯᒪᑦᑎᐊᖅᑐᑦ ᐱᐊᑎ ᓇᑦᑎᐊᓗᒃ ᓲᓴᓐ 

ᓴᖅᑭᑦᑎᑎᓐᖓᓚᐅᖅᓯᒪᔪᖅ ᐊᒻᒪᓗ 

ᐃᓅᔪᓐᓃᓵᓚᐅᖅᖢᓂ ᑳᓐᓱᒧᑦ.  

 

ᐅᖃᖅᑎ, ᑕᐃᒪᓐᖓᓂᒃ ᐱᒋᐊᖅᑕᐅᓚᐅᖅᓯᒪᒻᒪᑕ 

ᖃᒪᓂᑦᑐᐊᕐᒥ ᓇᔾᔨᔪᓄᑦ ᓂᕿᑦᑎᐊᕙᓕᕆᔨᑦ ᑕᒫᓂ 

75-ᓂᒃ ᐃᑲᔪᖅᓯᒪᓕᖃᑦᑕᖅᑐᑦ ᐊᕐᕌᒍᑕᒫᑦ. 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᓲᕐᓗ 

ᓂᕿᑦᑎᐊᕙᓕᕆᓂᕐᒥᒃ, ᓇᔾᔨᔪᓕᕆᓂᕐᒥᒃ, ᐊᓈᓇᐃᑦ 

ᐃᓐᓇᕐᓗ ᐃᖅᑲᓇᐃᔭᖃᑎᒌᒋᐊᖃᓐᓂᖏᓐᓂᒃ, 

ᓂᕿᑖᖅᑎᑦᑎᓂᕐᒥᒃ, ᐊᒻᒪᓗ 

ᓂᕿᓕᐅᕆᐅᔅᓴᑎᑦᑎᓂᕐᒥᒃ. ᐃᓄᒃᓯᐅᑎᓂᒃ 

ᓂᐅᕕᐊᒃᓴᕕᓂᕐᓂᓪᓗ ᐊᒻᒪᓗ ᑐᒃᑑᑉ ᓂᕿᖏᓐᓂᒃ 

ᓯᖃᓕᒃᓯᓂᕐᒥᒃ. 

 

ᐅᖃᖅᑎ, ᐅᓂᒃᑳᕆᐊᖅᑐᖅᑐᖃᓲᖑᕗᖅ ᑕᒪᒃᑯᓇᓂ, 

ᓲᕐᓗ ᐃᓐᓇᐃᑦ, ᓂᕿᑦᑎᐊᕙᓕᕆᔩᑦ, 

ᑭᒍᑎᑦᑎᐊᕙᓕᕆᔩᑦ ᐊᓯᖏᓪᓗ. ᕿᑐᓐᖓᖏᑦ 

ᐸᖅᑭᔭᐅᖃᑦᑕᖅᑐᑦ ᑕᒪᒃᑯᐊ ᓄᑕᕋᓛᓕᑦ 

ᐃᓚᐅᔪᓐᓇᓂᐊᕐᒪᑕ ᐊᒻᒪᓗ ᐃᓛᓐᓂᒃᑯᑦ 

ᐊᔾᔨᐅᖏᑦᑐᓂᒃ ᐱᓕᕆᐊᖃᖃᑦᑕᕐᒥᔪᑦ. ᓲᕐᓗ 

ᓂᕿᓕᐅᕈᑎᓂᒃ ᐸᐃᑉᐹᓕᐅᖅᖢᑎᒃ ᐊᒻᒪᓗ 

ᐃᒥᐊᓗᖕᒧᑦ ᐃᑦᓴᑦᑕᐅᓯᒪᔪᓂᒃ ᑕᒪᒃᑯᓂᖓ 

ᐅᔾᔨᓱᖅᑎᑦᑎᒃᑲᓐᓂᕋᓱᒃᖢᑎᒃ. 

 

ᐅᖃᖅᑎ, ᑕᒪᒃᑯᐊ ᐃᑲᔫᑎᑦ 

ᐃᑲᔪᖅᑐᖅᑕᐅᔭᕆᐊᖃᖅᐸᑉᐳᑦ ᓄᓇᓕᓐᓂ. 

ᒫᓐᓇᐅᔪᖅ ᐃᖏᕐᕋᑎᑕᐅᕗᖅ 

ᐃᓐᓇᒃᑯᕕᒻᒥᐅᓚᐅᖅᓯᒪᔪᒥ 

ᐅᖁᒪᐃᓐᓂᓂᐊᕐᕕᐅᓚᐅᖅᓯᒪᔪᒥ. 

ᑮᓇᐅᔭᖃᖅᑎᑦᑎᕙᑉᐳᑦ ᑲᓇᑕᐅᑉ ᒐᕙᒪᒃᑯᖏᑎᒍᑦ. 

 

ᐅᖃᖅᑎ, ᐅᖃᐅᔾᔭᐅᖃᑦᑕᖅᑐᒍᑦ ᓱᕈᓯᑦ 

ᓄᓇᓕᓕᒫᓄᑦ ᓄᓇᖅᑲᑎᒌᓄᑦ 

ᐱᕈᖅᓴᖅᑕᐅᖃᑦᑕᕐᒪᑕ ᑕᐃᒪᐃᑦᑑᒻᒥᔪᑦ 

ᐊᒃᓱᕉᑎᖃᕋᒥᒃ ᑖᒃᑯᐊ ᖃᒪᓂᑦᑐᐊᕐᒥᐅᑦ ᓄᑕᕋᓛᑦ 

ᑕᒪᐅᓐᖓ ᐃᓅᓂᐊᖅᑐᑦ ᐋᓐᓂᐊᖏᓐᓂᖅᐹᖑᓗᑎᒃ 

ᐃᕐᓂᐊᕆᔭᐅᖃᑦᑕᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 

ᐸᓐᓂᖅᑑᒥ ᖃᓕᕋᓕᓐᓂᐊᕐᓇᐅᓂᖓ 

ᐅᑭᐅᒃᑯᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ 

ᓂᕈᐊᖅᑕᐅᓯᒪᕕᓐᓃᑦᑐᑦ. ᐅᓪᓗᒥ ᐃᓱᒪᒋᕙᑦᓯ 

ᑲᑎᒪᔪᓐᓇᖏᓐᓇᑦᓯ ᑭᓯᐊᓂ ᒫᓐᓇ ᑕᒫᓃᒋᐊᖃᕋᒪ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ 

ᐃᖃᓗᖃᑦᑕᖅᑐᕐᔪᐊᒻᒪᕆᐅᓘᓚᐅᕐᒪᑕ ᐸᖕᓂᖅᑑᒥ 

ᑕᒪᑐᒪᓂ ᐅᑭᐅᕐᒥ. 

 

ᐅᖃᖅᑎ, ᖁᕕᐊᓱᒃᑐᖓ 1 ᒥᓕᐊᓐ ᐸᐅᓐᔅ 

ᓇᑉᐸᖓᓂᒃ  ᐅᖁᒪᐃᓐᓂᓕᓐᓂᒃ 

ᖃᓕᕋᓕᒃᓯᒪᓕᖅᑐᑦ ᑖᒃᑯᐊ ᐸᖕᓂᖅᑑᒥ 

ᐃᖃᓗᓕᕆᔨᑦ ᑕᐃᒪᓐᖓᓂᒃ ᐱᒋᐊᓚᐅᖅᓯᒪᒐᒥᒃ 

ᔮᓐᓄᐊᕆᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎ, ᐱᖅᓱᖅᑐᕈᓘᖃᑦᑕᓚᐅᖅᓯᒪᒐᓗᐊᖅᑎᓪᓗᒍ 

ᒫᔅᓯᒥ ᐊᒻᒪᓗ ᐃᖃᓗᓕᕆᓂᕐᒥᒃ 

ᐊᑦᑐᐃᓂᖃᕋᓗᐊᖅᑎᓪᓗᒋᑦ ᐸᓐᓂᖅᑑᒥᐅᑦ 

ᖁᕕᐊᓱᑦᑐᑦ ᐃᖃᓗᑦᑎᐊᕈᓐᓇᓚᐅᕋᒥᒃ ᐊᒥᓱᓂᒃ 

ᑕᒪᑐᒪᓂ ᐃᖃᓗᓕᕆᓐᓇᐅᑎᓪᓗᒍ. 

 

ᐅᖃᖅᑎ, ᖃᐅᔨᒪᔪᒃᑕᐅᕗᓯ ᐊᑕᐅᓯᐊᕐᓇᖓ 

ᐅᖃᐅᓯᖃᖃᑦᑕᖅᓯᒪᔪᖓ ᐃᖃᓗᓕᕆᕕᒃ ᐊᒃᓱᐊᓗᒃ 

ᐱᕐᔪᐊᖑᒻᒪᑦ ᐸᓐᓂᖅᑑᒥ 

ᑮᓇᐅᔭᓕᐅᕈᑎᑦᑎᐊᕙᖑᓪᓗᓂ ᐊᒻᒪᓗ 

ᒪᑭᑉᐹᓪᓕᐅᑕᐅᓪᓗᓂ ᓂᕈᐊᖅᑎᓐᓄᑦ. 

 

ᐅᑭᐅᖅ ᑲᑎᒪᓂᑦᑎᓐᓂ ᐊᑕᐅᓯᐅᓐᖏᑦᑐᒥᒃ 

ᐊᐱᖅᑯᑎᖃᖃᑦᑕᓚᐅᖅᑐᖓ ᐱᔾᔪᑎᓕᓐᓂᒃ ᖃᓄᖅ 

ᐃᖃᓗᓕᕆᕕᒃ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖅ 

ᐸᓐᓂᖅᑑᒥ ᐊᒻᒪᓗ ᐸᓐᓂᖅᑑᒥ ᐃᖃᓗᓕᕆᔨᑦ 

ᐃᓚᒋᔭᐅᖃᑕᐅᓂᖏᓐᓂᒃ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᒃᑯᖓᓐᓄᑦ. 

 

(ᑐᓵᔨᑎᒍᒎᕈᓐᓃᖅᑐᖅ) ᐅᖃᖅᑎ, ᑕᒪᓐᓇ 

ᐃᖃᓗᒐᓱᓐᓂᐅᕙᑦᑐᖅ ᓄᓇᑦᑎᓐᓂ ᐊᔅᓱᑦ 

ᓄᓇᓕᓐᓂ ᐱᕚᓪᓕᑎᑦᑎᖃᑦᑕᕐᖓᑦ. ᒫᓐᓇᓗ ᑕᒫᓂ 

ᑲᑎᒪᓂᑦᑎᓐᓂ ᓱᓕ 

ᐅᖃᐅᓯᔅᓴᖃᒃᑲᓐᓂᕐᕕᒋᖃᑦᑕᓐᖑᓱᑦᑕᕋ ᑖᓐᓇ 

ᐃᖃᓗᒐᓱᓐᓂᖅ ᐸᓐᓂᖅᑑᑉ ᓯᓚᑖᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᑦᑎᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐃᑲᔫᑎᖓᑦ 

ᐃᑲᔫᑎᖃᓐᖏᑦᑐᖅ ᓄᓇᕗᒥᐅᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᑲᔪᐃᓐᓇᕋᓱᑉᐸᒃᑲ ᑕᐃᒃᑯᐊ ᓱᓕ ᖁᑦᑎᑦᑐᕐᒥᐅᑦ 

ᐊᑭᑐᔪᕐᔪᐊᒻᒪᕆᐊᓘᒻᒪᑕ ᓂᖀᑦ ᓂᐅᕕᐊᖑᕙᑦᑐᑦ. 

 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᐊᖅᑯᑎᒋᓪᓗᒋᑦ 

ᓇᓗᓇᐃᖅᓯᓇᓱᖃᑦᑕᖅᑐᖓ ᐱᐅᓐᖏᓐᓂᖃᐅᕐᒪᑦ  

ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᑦ 

ᓂᕿᑦᑎᐊᕙᓕᕆᔾᔪᓯᖅᑖᓕᐊᕆᓚᐅᖅᑕᖏᑦ. 

 

ᓴᖅᑭᔮᒃᑲᓐᓂᕆᐊᓕᑦ 2011-ᖑᑎᓪᓗᒍ ᓯᑏᕙᓐ ᕚᓐ 

ᑕᐃᓐ ᐃᓄᓕᕆᔨᑐᖃᒃᑯᓐᓃᓐᖔᖅᑐᖅ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦᑕ ᓵᖓᓄᑦ 

ᐅᓂᒃᑳᕆᐊᖅᑐᓚᐅᖅᓯᒪᔪᖅ ᑲᓇᑕᒥ 

ᓂᕿᑦᑎᐊᕙᓕᕆᓂᐅᑉ ᒥᒃᓵᓄᑦ ᐊᒻᒪᓗ 

ᐋᖅᑭᓐᓂᐊᕐᓂᕋᖅᑐᓂᐅᒃ ᑕᒪᓐᓇ 

ᐃᖢᐃᓐᓂᖃᕋᓛᓐᓂᖃᕋᓗᐊᖅᑎᓪᓗᒍ.  

 

ᐅᖃᖅᑎ, ᐄᐳᕈ 22-ᒥ ᐊᕐᕌᒍᑦᑎᓐᓂ, Toronto 

Star ᐱᕙᓪᓕᐊᔪᓕᕆᔨᑦ ᐅᓂᒃᑳᖃᓚᐅᖅᑐᑦ 

ᓂᐅᕕᖅᑎᒃᑯᒡᒎᖅ ᐱᒋᔭᐅᔾᔪᑎᖏᑦ 

ᐊᑭᑐᓂᖅᐹᖑᓕᕐᒪᑕᒎᖅ ᑕᒫᓂ $6.7 

ᐱᓕᐊᒐᓚᓐᓂᒡᒎᖅ ᐊᑭᓕᓐᓂᑦ ᒥᐊᓂᖅᓯᕙᒻᒪᑕ, 

ᓂᐅᕕᖅᑎᒃᑯᑦ ᐱᒋᔭᐅᔾᔪᑎᖏᑦ ᐱᖃᓯᐅᑎᓗᒋᑦ, 

ᑮᓇᐅᔭᓂᑦ ᒥᐊᓂᖅᓯᔨᐅᖃᑕᐅᔪᖅ ᓂᐅᕕᖅᑎᒃᑯᓐᓂ 

ᐅᖃᖅᑐᒥᓂᐅᓇᕋᖅᑕᐅᓪᓗᓂ 

"ᐊᑭᑭᓪᓕᒋᐊᕆᖃᑦᑕᐅᑎᓂᖅᑕᖃᓐᖏᒻᒪᑦ 

ᓂᐅᕕᖅᑎᒃᑯᑦ ᓂᐅᕕᕐᕕᖁᑎᖃᕐᕕᒋᔭᖏᓐᓂ." 

 

ᐊᐱᕆᖃᑦᑕᐅᓐᓇᖅᑐᖓ, ᖃᓄᖅ 

ᐊᑭᑭᓪᓕᒋᐊᖃᑦᑕᐅᑎᓂᐅᓇᓱᒃᑎᓪᓗᒍ ᐃᑲᔫᑎᒃ 

ᐃᖏᕐᕋᔪᓐᓇᖅᐸ 

ᐊᑭᑭᓪᓕᒋᐊᕆᖃᑦᑕᐅᑎᓂᖅᑕᖃᓐᖏᑦᑐᒥ? 

ᑐᓴᕈᑎᓕᐊᖑᖃᑖᓚᐅᖅᑐᖅ ᐅᑭᐅᖅᑕᖅᑐᒥ 

ᓂᐅᕕᖅᑏᑦ ᓵᑕᖃᑦᑕᓕᕐᒪᑕᒎᖅ ᖃᖓᑕᓲᓂᑦ 

ᐅᓯᓪᓗᑎᑦ ᓂᕿᓂᑦ ᖃᓪᓗᓈᓂᑦ ᐃᖃᓗᓐᓄᑦ 

ᑕᐃᑲᓐᖓᓪᓗ ᓄᓇᓕᓐᓄᑦ. ᐅᖃᖅᑎ, ᑕᐃᒪ 

ᐊᓯᐊᓂᑦ ᐊᐱᖅᑯᑎᒋᓕᕆᕙᕋ. 

ᓂᕆᑦᑎᐊᕙᓕᕆᔨᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐃᑲᔫᑎᖓᑦ ᑮᓚᒧᐊᖓᒍᓂ, ᖃᓄᖅ 

ᓈᓴᐅᓯᖅᓱᖅᑕᐅᕙᑉᐸ ᓂᐅᕕᕐᕕᖁᑎᓖᑦ 

ᓵᑕᖃᑦᑕᖅᑎᓪᓗᒋᑦ? ᓵᑕᐃᑦ ᐋᖅᑭᒃᓯᒪᔪᒥᒃ 

ᐊᑭᖃᓲᖑᒻᒪᑕ ᑮᓗᒨᓐᖏᑦᑐᖅ. 

 

ᐃᑉᐸᔅᓴᖅ ᐊᔾᔨᓐᖑᐊᕐᒥᒃ ᓴᖅᑭᑦᑎᓚᐅᖅᑐᖓ ᐅᓇ 

ᑰᑰᑦᓯᕕᓂᖅ $27.90-ᖑᓪᓗᓂ ᐅᖁᒪᐃᓐᓂᖅ 

ᐊᑕᐅᓯᖅ. ᖃᐅᔨᓴᒐᓚᒃᑲᒃᑯ ᑖᓐᓇ 1.1 ᑭᓗᒍᕌᒻᒥᒃ 

ᐅᖁᒪᐃᓐᓂᓕᒃ ᓂᐅᕕᕈᓐᓇᓚᐅᖅᑕᕋ $8.80-ᒧᑦ 

ᐃᒪᓐᓇ ᐋᖅᑭᔅᓯᒪᓪᓗᑎᒃ ᖃᖓᑦᑕᐅᓯᖏᑦ 

ᑮᓇᐅᔭᖅᑐᕈᑎᓕᒫᖏᓪᓗ $2.35-ᖑᒐᔭᖅᑐᑦ 

ᐃᑉᐱᐊᕐᔪᒻᒧᑦ ᑎᑭᓐᓂᖅᐸᑦ, ᑭᓯᐊᓂ ᑖᓐᓇ  

ᓂᐅᕕᐊᒃᓴᐅᒐᒥ ᖄᖏᕐᓂᑯᓗᐊ ᑕᒪᒃᑯᐊᓕᒫᑦ 

ᐃᓚᐅᖅᑕᐅᓪᓗᑎᒃ ᑕᐃᒪᓐᓇ ᐋᖅᑭᑦᑕᐅᓯᒪᔪᖅ. 

 

ᐅᖃᖅᑎ, ᐊᖏᖅᑕᐅᔪᒪᔪᖓ ᐅᖃᐅᓯᔅᓴᒃᑲ 

ᐃᓱᓕᓐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ ᐱᔭᕇᖅᓯᓂᐊᕋᒥ. 

ᐋᒃᑳᖅᑐᖃᓐᖏᒻᒪᑦ, ᐊᑏ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ 

ᒪᓕᒐᓕᐅᖅᑎᐅᖃᑎᒃᑲᓗ. 

 

ᑕᕝᕙ ᐊᔾᔨᓐᖑᐊᖅ ᓴᖅᑭᖅᑲᐅᔭᕋ $8.86 

ᓂᐅᕕᐊᕆᓗᒍ, $2.36 ᐅᔨᔾᔪᑎᖓ. 

ᑕᐃᒪᐃᒍᓐᓇᖅᑐᖓ ᑲᑎᓪᓗᒍ ᑎᑭᑎᓪᓗᒍ 

ᐃᒃᐱᐊᕐᔪᒻᒧᑦ $11.21-ᕌᕐᓗᓂ. ᑕᕝᕙᓕ 

ᓂᐅᕕᕐᕕᖁᑎᓕᒃ, ᐅᕙᓇ ᑕᑯᒃᓴᐅᔪᖅ ᐊᖏᓛᖑᔪᖅ, 

$15.98-ᒥᒃ ᐊᑭᑦᑐᕆᐊᖅᑎᑕᐅᓯᒪᔪᖅ 

ᐊᑭᑐᓂᖅᓴᕐᔪᐊᖑᓕᒃᖢᓂᓗ ᓇᒻᒥᓂᖅ 

ᐱᒍᓐᓇᕋᔭᓚᐅᖅᑕᕐᓂᒃ. $15.98 ᐅᖓᑖᓄᑦ 

ᐃᓚᔭᐅᔪᖅ ᐊᒥᓱᓂᑦ ᓂᐅᕕᕈᓐᓇᕐᒪᑦ 

ᐊᑭᑭᓪᓕᒋᐊᖅᑕᐅᔪᓐᓇᕋᒥ ᐊᑭᑭᓐᓂᖅᓴᒥᓪᓗ 

ᐅᓯᔾᔪᑎᒥᒃ ᐊᑭᖃᖅᑎᑕᐅᒻᒥᓗᓂ. 

 

ᐅᖃᖅᑎ, ᑕᐃᒪᐃᓕᐅᓚᐅᖅᑎᓪᓗᖓ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᓂᕿᑦᑎᐊᕙᓕᕆᓂᖅ 

ᐃᑲᔪᓐᖏᑎᐊᖅᑐᖅ ᐃᓄᓐᓂᒃ 

ᐃᑲᔪᕋᓱᒃᑕᕋᓗᐊᕐᒥᓐᓂᑦ 

ᐊᕗᖓᐅᔨᓗᐊᖅᓯᒪᔪᐊᓗᓐᓂᓪᓗ 

ᐊᑭᓕᖅᓱᐃᓕᖅᖢᑕ. 

 

ᑕᐃᓐᓇ ᒪᓕᒐᓕᐅᕐᕕᔾᔪᐊᕐᒥ ᑭᒡᒐᖅᑐᐃᔨᕗᑦ 

ᐊᔭᐅᕆᓯᒪᔪᖅ ᓂᕿᑦᑎᐊᕙᓕᕆᔨᒃᑯᓐᓂᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐱᒋᐊᓕᓚᐅᖅᓯᒪᒻᒪᑕᓂᒃ. 

ᐅᖃᖅᓯᒪᕗᖅ ᐃᒫᒃ, "ᑎᑎᖅᑲᓂᐊᖅᑎᒃᑰᖅᑕᐅᓂᖏᑦ 

ᓂᕆᔭᒃᓴᐃᑦ ᐱᐅᔫᓚᐅᖅᑐᖅ ᖃᓪᓗᓇᐅᔭᕈᓐᓇᕈᕕᑦ 

ᐊᐅᑦᑕᔫᖃᕈᕕᓪᓗ, ᐋᒡᒐᐅᓪᓗᓂ ᐱᒋᐊᖃᓛᖑᔪᓄᑦ." 

ᐅᖃᖅᓯᒪᕗᖅ "ᓇᓗᓇᐃᕆᓂᐊᕐᓇᕋᖅᑐᓂ  

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐃᑲᔫᑎᖃᖁᓪᓗᒍ ᐱᒋᐊᖃᓛᖑᔪᓄᑦ." 

 

ᐅᖃᖅᑎ, ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ 

ᐅᑭᐅᖅᑕᑐᖓᓂ ᐃᓚᐃᓐᓈᖅᑐᕐᔫᔮᖅᐳᖅ 

ᐃᓄᓕᕆᔭᐅᖃᑦᑕᖅᑐᓄᑦ, 

ᑮᓇᐅᔭᓕᐅᓗᐊᓐᖏᑦᑐᓄᑦ, ᐃᓐᓇᕐᓄᑦ 

ᖃᓪᓗᓇᐅᔭᕈᓐᓇᓐᖏᑦᑐᓄᓪᓗ ᓂᕈᐊᖅᑕᖏᑦ 

ᐱᔾᔪᑎᒋᓪᓗᒋᑦ. ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᐊᑐᖅᑕᐅᕙᑉᐳᑦ ᓂᐅᕕᕆᐊᕐᕕᐅᔪᓐᓇᖅᑐᑑᓪᓗᑎᒃ 

ᒪᕐᕉᒃ ᐊᖏᓛᒃ ᓂᐅᕕᕐᕕᖁᑎᓖᑦ... 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

... ᑖᒃᑯᐊᓗ ᐊᑭᑦᑐᕆᐊᕆᕙᒃᑐᑎᑦ $15.98 

ᐅᖓᑖᓄᑦ ᒪᑯᓄᖓ ᓂᕿᑐᐃᓐᓇᕐᓄᑦ. 

 

ᑕᐃᒪᓕ ᑭᒃᑯᑦ ᐃᑲᔪᖅᑕᐅᕙᑦ ᑕᒪᑐᒪᓐᖓᑦ, 

ᐅᖃᕋᔭᖅᑐᖓᓕ ᑕᐃᒃᑯᐊᒍᔾᔭᖏᑦᑐᖅ 

ᑐᕌᖅᑕᐅᓇᓱᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒥ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 468 - 3(3): 

ᐳᕙᓪᓗᕐᓂᖅ ᓄᓇᕗᒻᒥ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ 

ᐋᓐᓂᐊᖃᑦᑕᐃᓕᓂᖅ ᐊᒃᓱᐊᓗᒃ ᐊᑐᓐᓂᖃᕐᒪᑦ. 

ᐅᖃᐅᓯᕆᖏᓗᐊᖃᑦᑕᖅᖢᑎᒍᓗ ᐆᒪ ᐃᓗᐊᓕ 

ᓄᓇᑦᑎᓐᓂᓗ.  

 

ᑕᐃᒃᓱᒪᓂ 1950 ᑕᒫᓂ ᕿᑎᐊᓂ 1950 

ᐅᒥᐊᕐᔪᐊᒃᑯᑦ ᐅᕙᒍᑦ ᑎᑭᑦᑐᖃᕌᖓᑦ 

ᐳᕙᓕᕆᔨᐅᓂᕋᖃᑦᑕᑕᑦᑎᓐᓂᒃ, ᐅᕙᒍᑦ 

ᐊᔾᔨᓕᐅᖅᑕᐅᖃᑦᑕᓚᐅᕐᒪᑕ. ᐃᓚᖏᓪᓗ ᐃᓄᐃᑦ 

ᐳᕙᓪᓗᒃᑐᑦ ᐋᓐᓂᐊᕕᒻᒧᑦ ᐊᐅᓚᐸᒃᖢᑎᒃ. 

ᑐᑭᓯᐊᓇᑎᒃ ᑖᕗᖓ ᐋᓪᓚᒋᔭᒥᓄᑦ, ᐃᓚᑎᒃ 

ᕿᒪᒃᖢᒋᑦ, ᕿᑐᓐᖓᑎᒃ, ᐊᖓᔪᖅᑳᑎᓪᓗ. ᐃᓚᖏᑦ 

ᐊᑯᓂᐊᓗᑐᐃᓐᓇᐅᖏᑦᑐᖅ 

ᐊᖏᕐᕋᖏᑉᐸᑦᑐᑎᓪᓗᒎᖅ ᑐᓴᐅᒪᓐᓇᕐᒪᑕ ᑕᒪᓐᓇ 

ᐊᒻᒪ ᖃᐅᔨᒪᓪᓗᒍ ᑖᒃᑯᓇᓐᖓᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᑖᓐᓇ Strategy 

ᐋᖅᑭᒃᓱᐃᓯᒪᒻᒪᑕ ᐅᓪᓗᒥᐅᓕᖅᑐᖅ, ᑭᓯᐊᓂᑦᑕᐅᖅ 

ᒫᓐᓇ ᓄᖑᔾᔫᒥᓚᐅᕋᓗᐊᖅᖢᓂᒎᖅ ᒫᓐᓇ 

ᐅᑎᖅᐸᓕᐊᖅᑰᓕᕐᒪᑦ 2010 ᑕᒫᓂ ᓄᓇᕗᑦ 

ᐃᓗᐊᓂ ᖃᐅᔨᔭᐅᕙᓪᓕᐊᓕᓚᐅᕐᒪᑕ 

ᐳᕙᓪᓗᓐᓂᓕᑦ, ᐳᕙᓪᓗᓂᖃᑦᑐᕕᓂᑦ. ᑕᒪᓐᓇᓕ 

ᐊᐱᖅᓱᓇᖅᓯᑉᐸᑦ ᒥᓂᔅᑕ ᐊᐱᕆᔪᒪᓂᐊᖅᑕᕋ 

ᑕᒪᑐᒪ ᒥᒃᓵᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᓴᖅᑭᑕᐃᓕᓂᖅ ᐊᐅᓚᑦᑎᓂᖅ ᑲᒪᒋᔭᖃᓐᓂᕐᓗ 

ᐃᓄᓐᓄᑦ. ᑖᒃᓱᒪ ᒥᒃᓵᓄᑦ ᓄᓇᕗᑦ ᐃᓗᐊᓂ. 

 

ᐄ, ᐋᓐᓂᐊᓂᖅ ᑎᑭᓐᓂᐊᓕᕌᖓᒥ 

ᑎᑭᓐᓂᐊᖅᐳᖔᕈᓐᓇᖏᑦᑑᒐᓗᐊᖅ 

ᖃᐅᔨᒪᖏᒃᑲᓗᐊᖅᑐᒍᑦ ᑖᓐᓇ ᐱᔾᔪᑎᒋᓪᓗᒍ 

ᑮᓇᐅᔭᓂᒃ ᐊᖏᔪᐊᓗᒻᒥᒃ ᐊᑐᖅᐸᑲᑦᑕ 

ᐱᔭᕆᐊᖃᖅᖢᓂ ᓄᓇᕗᑦ ᐃᓗᐊᓂ. ᑭᓯᐊᓂ ᑖᓐᓇ 

ᓴᖅᑭᑕᐃᓕᓂᖅ ᐊᐅᓚᑦᑎᓂᖅ ᓴᖅᑭᓯᒪᔭᕆᐊᖃᕐᒪᑦ, 

ᓴᖅᑭᓯᒪᐃᓐᓇᐅᔭᕆᐊᖃᕐᒪᑦ ᓯᕗᓪᓕᐅᑎᓪᓗᒍ. 

 

ᐊᐱᖅᓱᓇᖅᓯᑉᐸᑦ ᐃᒻᒪᖃ ᐃᓐᓇ ᑕᐃᒪ TB 

ᑕᐃᒪᓐᓇ ᐱᑕᖃᖅᑰᒻᒪᑦ ᒐᕙᒪᒃᑯᑦ ᓄᓇᕗᑦ 

ᐃᓗᐊᓂ. ᑕᐃᓐᓇ ᐅᖃᐅᑎᕙᒌᕈᒪᕙᕋ ᒥᓂᔅᑕ 

ᐃᕝᕕᑦ ᐅᖃᖅᑎ ᐊᑐᕐᓗᑎᑦ ᐊᐱᖅᓱᕐᓂᐊᕋᒃᑯ 

ᖃᐅᔨᒪᖁᓪᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᕐᕕᐊᓂ 

ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 469 - 3(3): 

ᐊᔪᓐᖏᓐᓂᕐᓂᑦ ᐱᓕᐅᑎᖃᑦᑕᐅᔪᑦ 

ᓵᓚᒃᓴᖅᑐᑦ ᐊᕐᕕᐊᕐᒥᐅᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑦᑐᖓ 

ᐃᓕᑕᖅᓯᔪᒪᓪᓗᖓ ᖃᐅᔨᒪᑦᑎᐊᖅᑐᓂᒃ 

ᐃᓕᓐᓂᐊᖅᑎᓂᒃ ᓵᓚᔅᓴᐅᑎᖃᑦᑕᐅᑎᖃᓚᐅᖅᑐᑦ 

ᓄᓇᕗᒻᒥ ᐊᔪᓐᖏᓴᕐᓂᕐᒥᒃ ᑕᕝᕙᓂ ᐃᖃᓗᖕᓂ. 

 

ᐅᖃᖅᑎ, ᑲᑎᓪᓗᒋᑦ 12-ᓂ ᐅᔭᒥᑦᑖᓚᐅᕐᒪᑕ ᔮᓂ 

ᐊᕐᓈᓗᕐᔪᐊᖅ ᐃᓕᓐᓂᐊᕐᕕᖓᓂᑦ ᐊᕐᕕᐊᓂ. ᐅᑯᐊ 

ᓵᓚᒃᓴᓚᐅᖅᑐᑦ: 

 

ᐅᕋᒨᓐ ᖃᕕᐅᖅ ᐱᖓᔪᒋᔭᐅᓪᓗᓂ ᐊᒻᒪᓗ ᔮᓇᑕᓐ  

ᑭᒍᓯᐅᑦᓈᖅ ᐊᐃᑉᐸᕆᔭᐅᓪᓗᓂ ᓂᕿᓕᐅᕋᑎᔪᓂᑦ. 

ᒪᐃᒃ ᔮᓐᓴᓂᒥᒃ ᐃᓕᓐᓂᐊᖅᑎᑦᑎᔨᒋᔭᐅᓚᐅᖅᑐᖅ. 

 

ᐆᑦᑎᓕᐅᑎᔪᓂ ᐲᑕ ᖃᕕᐅᖅ ᒎᓗᑖᓚᐅᖅᑐᖅ ᐊᒻᒪ 

ᐅᕆᓂ ᐊᖏᑦᓕᖅ ᐱᖓᔪᒋᔭᐅᓪᓗᓂ. 

ᐃᓕᓐᓂᐊᖅᑎᑦᑎᔨᖃᓚᐅᖅᐳᑦ ᓲᓯ ᔮᓐᓴᓂᒥᒃ. 

 

ᐃᓄᔅᓱᐊᖅ ᐃᓴᑭᐊᖅ ᐊᒻᒪᓗ ᓯᐅᓪᑕᓐ ᓂᐱᓵᖅ 

ᑲᑐᔾᔨᓚᐅᖅᐴᖅ ᒎᓗᒥᒃ 

ᑕᓚᕖᓴᓕᐅᓂᕐᒧᑦ/ᐊᐅᓚᔫᓕᐅᓂᕐᒧᑦ. ᒍᐊᑦ ᐱᓛᑦ 

ᐃᓕᓴᐃᔨᐅᓪᓗᓂ. 

 

ᒍᐃᓐᓕᓐ ᐄᓴᓗᒃ ᐊᒻᒪᓗ ᑭᒻᐳᓕ ᑕᐃᒪᓐ 

ᓯᐅᕗᑖᖅᖢᑎᒃ ᐱᖓᔪᒋᔭᐅᓪᓗᑏᒃᓗ ᓄᔭᓕᕆᓂᒃ. 

 

ᐋᕕᔅ ᒪᒃᔪᓐᓂᒃ ᐊᒻᒪᓗ ᐊᒫᓐᑕ ᐱᖑᓴᑦ 

ᒎᓗᑖᓚᐅᖅᐴᒃ ᓯᐅᕗᑖᓚᐅᖅᖢᑎᒃ ᐊᑐᓂ 

ᐊᔾᔨᓕᐅᕆᓂᕐᒧᑦ. ᓯᑎᕙᓐ ᐱᐊᓂᒥᑦ 

ᐃᓕᓴᐃᔨᖃᖅᖢᑎᒃ. 

 

ᐄᐳᕈ ᖃᓪᓗᑦᑎᐊᖅ ᐊᒻᒪ ᓯᐅᕆᓕᓐ ᓰᐅᐃ ᒪᕐᕉᓐᓂᒃ 

ᒎᓗᑖᓚᐅᖅᐴᒃ ᐱᐅᓴᐃᓂᕐᒥᒃ. ᐃᓕᓴᐃᔨᖃᓚᐅᖅᐴᒃ 

ᐋᓂᑦ ᐋᑦᑭᓐᓴᓂᒥᒃ. 

 

ᐅᖃᖅᑎ, ᖁᕕᐊᓱᑉᐳᖓ ᓴᕆᒪᒋᓪᓗᒋᓪᓗ ᕙᐃᑕ, 

ᓯᐅᓪᑕ ᐃᓄᔅᒧᐊᒃᑯᓪᓗ ᑲᓇᑕᓕᒫᒥ 

ᓵᓚᖃᖃᑕᐅᓇᓱᓛᓕᕐᒪᑕ ᕚᓐᑰᕙᒥ. ᐅᖃᖅᑎ, 

ᑖᒃᑯᐊ ᑲᔪᓯᑦᑎᐊᖁᕙᒃᑲ ᑕᒪᕐᒥᒃ ᓵᓚᒃᓴᓚᐅᖅᑐᑦ 

ᐱᓇᓱᓚᐅᖅᑐᓕᒫᓪᓗ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ, ᓯᐅᑦᓴᒃ 

ᐅᐱᒋᕙᒃᑲᑦᑕᐅᖅ ᑖᒃᑯᐊ ᓵᓚᒃᓴᐅᑎᖃᓚᐅᖅᑐᑦ 

ᒪᒃᑯᑦᑐᑦ. 

 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 

ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 470 - 3(3): 

ᖁᔭᒋᔭᐅᓂᖓ ᐃᖅᑲᖅᑐᐃᔨ ᓖᓄᑦ ᒫᓐᑕᒥᓐ 

(ᑰᓕ) 

ᑰᓕ: ᐅᓐᓄᓴᒃᑯᑦ ᖃᖏᖅᖠᓂᕐᒥᐅᑦ. ᐊᒻᒪ 

ᓇᐃᑦᑐᕈᓗᒻᒥᒃ ᐅᖃᕈᒪᔪᖓ ᐃᑉᐸᒃᓴᖅ 

ᑲᑎᒫᓂᑦᑎᓪᓗᑕ ᑕᒫᓂ ᓇᖏᖅᑎᓪᓗᖓ 

ᐊᐱᕆᔭᐅᓚᐅᕋᒪ ᑕᕝᕗᖓ ᑕᓚᐴᕋ ᕿᒪᓐᓂᕋᒃᑯ 

ᐊᐃᓪᓗᒍ. 1971-ᒥᒎᖅ 

ᑲᑎᒋᐊᓐᖓᓚᐅᖅᓯᒪᒐᓗᐊᖅᑖᖓ. ᐅᖃᐅᑎᓚᐅᕋᒃᑯ, 

ᐅᖃᖅᑎ, ᐃᓅᓚᐅᖅᑎᓐᓇᖓᐅᓐᓂᕐᒪᑦ 

ᐊᐅᓚᔨᖏᓗᐊᓚᐅᖅᑕᕋ ᑕᒫᓃᑦᑐᖅ. 

 

ᑭᓯᐊᓂ ᑐᑭᓯᓕᓚᐅᖅᑐᖓ ᑖᓐᓇ ᑑᓂ, 1971-ᒥ 

ᑮᓇᐅᔭᖅᑖᕋᓱᒃᖢᑕ ᑕᐱᕇᔅᓴᒃᑯᑦ secretary of 

state-ᒥᑦ ᑕᐃᑲᓂ ᐆᕐᓂ ᒪᒃᑭᐅᕙᓐᒥᒃ 

ᐃᓱᒪᑕᖃᕐᒪᑦ, ᕌᐳᑦ ᓯᑖᓐᐱᐅᕆ Department-

ᖓᓂ. ᑑᓂ ᐊᔅᓱᐊᓗᒃ ᐱᓕᕆᖃᑦᑕᓚᐅᖅᓯᒪᔪᖅ 

background ᐃᑲᔪᖅᑎᐅᓪᓗᓂ. 

 

(ᑐᓵᔨᑎᒍᑦ) ᐱᒻᒪᕆᐅᔪᒃᑯᑦ ᐅᓪᓗᒥ ᓂᑯᕕᑦᑐᖓ 

ᐅᐱᒋᔪᒪᓪᓗᒍ ᑖᓐᓇ ᐃᖅᑲᖅᑐᐃᔨ ᓕᓄᑦ ᒫᓐᑕᒥᓐ, 

ᑖᓐᓇ ᐃᑉᐸᔅᓴᖅ ᑕᕝᕗᖓ ᐳᓛᕆᐊᖅᓯᒪᓚᐅᖅᑐᖅ. 

 

ᐅᖃᖅᑎ, ᐃᖅᑲᖅᑐᐃᔨ ᒫᓐᑕᒥᓐ ᐃᖃᓗᓐᓃᑦᑐᖅ 

ᐱᓇᓱᐊᕈᓯᐅᔪᒥ ᖃᐃᖁᔭᐅᓯᒪᓪᓗᓂ ᓄᓇᕗᒥ 

ᑲᓇᑕᒥ ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒐᓕᕆᔨᓄᑦ 

ᐊᒻᒪᓗ ᑲᑐᔾᔨᖃᑎᒌᒃᑯᖏᓐᓄᑦ ᓄᓇᕗᒻᒥ 

ᒪᓕᒐᓕᕆᔨᓄᑦ. 

 

ᑕᐃᒪᓐᓇ ᐅᖃᓪᓚᓂᐊᖅᑐᖅ ᐅᓪᓗᒥ ᑕᒪᒃᑯᓂᖓ 

ᓄᓇᖃᖅᑳᖅᑐᑐᖃᐃᑦ ᒪᓕᒐᑎᒍᑦ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ ᑕᒪᓐᓇ 

ᓂᕆᐅᒋᑦᓯᐊᖅᐸᕋ ᑐᓴᕈᒪᓪᓗᒍᓗ. 

 

ᐅᖃᖅᑎ, ᐃᖅᑲᖅᑐᐃᔨ ᒫᓐᑕᒥᓐ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᖅᑲᖅᑐᐃᔨᒃᑯᓐᓂ 

ᐃᖅᑲᓇᐃᔭᖅᑐᖅ ᐊᒻᒪᓗ ᐃᓚᒋᔭᐅᓯᒪᓪᓗᓂ ᑲᓇᑕᒥ 

ᐃᖅᑲᖅᑐᐃᓂᕐᒧᑦ ᐅᓐᓂᕐᓗᕐᕕᐅᔪᓕᕆᔨᒃᑯᓐᓄᑦ. 

 

ᒫᓐᑕᒥᓐ, ᐊᓪᓚᐅᓪᓗᓂ, ᒪᓕᒐᓕᕆᔨᓐᖑᓚᐅᖅᓯᒪᔪᖅ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

ᐃᒡᓗᓕᒻᒥ ᑯᐊᐸᒃᑯᑦ ᓇᓪᓕᐅᓂᖅᓯᐅᕐᓂᖓᑦ 

50-ᒋᔭᖓᓂᒃ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓯᕗᓪᓕᕐᒥᒃ 

ᐅᐱᒍᓱᐊᓪᓚᓚᐅᕐᓚᖓ ᓯᑎᐊᓚ, ᐊᓕᐊᓇᐃᑦ 

ᓵᓚᒃᓴᖅᑐᐊᓐᓅᓐᓂᕋᕕᑦ ᑖᓐᓇ ᓯᑎᐊᓚ 

ᐃᒡᓗᓕᒻᒥᐅᑕᖅ. 

 

ᐅᖃᖅᑎᑦᑎᔨ, ᓇᖏᖅᓯᔾᔪᑎᒋᔭᕋ ᒫᓐᓇ ᑖᒃᑯᐊ ᐃᓄᐃᑦ 

ᑕᒪᒃᑯᓄᖓ ᓇᒻᒥᓂᖃᖅᑑᔪᓄᑦ ᐊᑯᓂᐊᓗᒃ 

ᐃᓚᐅᓯᒪᖏᒻᒪᑕ. ᐊᒻᒪᓗ ᑖᒃᑯᐊ ᑯᐊᐸᐃᑦ ᑕᒫᓂ 

ᓄᓇᕗᒻᒥ ᐱᒋᐊᓚᐅᖅᓯᒪᒻᒪᑕ ᑖᓐᓇ ᐄᐳᕈ 25-

ᖑᑎᓪᓗᒍ ᐃᒡᓗᓕᒻᒥᐅᑦ ᑯᐊᐸᒃᑯᖏᑦ 

ᓇᓪᓕᐅᓂᖅᓯᐅᓚᐅᕐᒪᑕ ᐊᕐᕌᒍᓂᒃ 50-ᓂᒃ, ᐃᓄᓐᓂᒃ 

ᑖᓐᓇ ᓇᒻᒥᓂᕆᔭᐅᔪᖅ ᐊᐅᓚᑕᐅᔪᖅ ᐊᒻᒪᓗ ᑕᒪᒃᑯᐊ 

ᖄᖏᕐᓂᑯᓕᐊᖏᑦ ᓇᒻᒥᓂᖃᖅᑎᐅᔪᓄᑦ ᐃᓚᒋᔭᐅᔪᓄᑦ 

ᐅᑎᖃᑦᑕᖅᖢᑎᒃ. ᑖᓐᓇ ᐃᑲᔫᑎᖃᕕᔾᔪᐊᖅᓯᒪᔪᖅ 

ᒫᓐᓇᒧᑦ ᑎᑭᒃᖢᒍ. 

 

ᐊᒻᒪᓗ ᑖᒃᑯᐊ ᐃᒡᓗᓕᒻᒥᐅᑦ ᑯᐊᐸᒃᑯᖏᑦ 

ᐅᐱᒋᔪᒪᓗᐊᖅᑕᒃᑲ ᐊᒥᓱᑲᓪᓚᓐᓂᒃ 

ᐃᖅᑲᓇᐃᔭᑎᒋᖃᑦᑕᖅᑕᒥᓐᓂᒃ 

ᐃᓕᓐᓂᐊᖅᑎᑦᑎᓯᒪᒻᒪᑕ ᐊᖅᓵᖅᑕᐅᖃᑦᑕᖅᑑᒐᓗᐊᑦ 

ᑯᐊᐸᐃᑦ ᒐᕙᒪᒃᑯᓄᓪᓗ ᐊᓯᖏᓐᓄᓪᓗ 

ᐃᓕᓐᓂᐊᖅᑎᓚᐅᖅᑕᒥᓐᓂᒃ ᑭᓯᐊᓂ ᑕᒪᓐᓇ 

ᐃᑲᔫᑎᖃᕕᔾᔪᐊᕐᒪᑦ ᐃᓄᐃᑦ ᐱᕈᖅᐹᓪᓕᕈᓐᓇᖁᓪᓗᒋᑦ, 

ᐃᓄᐃᑦ ᐃᓚᐅᕚᓪᓕᕈᓐᓇᖁᓪᓗᒋᑦ ᑕᒪᒃᑯᓂᖓ 

ᓇᒻᒥᓂᖃᕐᓂᕐᒥᒃ ᐊᐅᓚᑦᑎᓂᕐᒥᓪᓗ. ᑖᓐᓇ 

ᐅᐱᒋᒍᒪᓪᓗᒍ ᐅᖃᖅᑎᑦᑎᔨ ᐃᒡᓗᓕᒻᒥᐅᑦ 

ᑯᐊᐸᒃᑯᖏᑦ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᑕᒪᑐᒪᓂ 

ᐊᕐᕌᒍᒋᔭᑦᑎᓐᓂ ᐅᐱᒋᕙᒃᑲ ᐊᒻᒪᓗ ᑕᒪᒃᑯᐊᓗ 

ᐃᕐᖑᑕᖅᐳᑦ, ᐃᓗᓕᖅᑖᕆᓂᐊᖅᑕᕗᓪᓗ ᑕᐃᒪ 

ᓯᕗᓂᕆᓂᐊᖅᑕᑦᑎᓐᓂ ᑕᒪᓐᓇ ᐃᖏᕐᕋᑦᑎᐊᑐᐊᖅᐸᑦ 

ᓇᒻᒥᓂᖃᖃᑕᐅᑦᑎᐊᕐᓂᐊᕐᒪᑕ ᐊᒻᒪᓗ ᑕᒪᒃᑯᓄᖓ 

ᐃᑲᔪᕐᓂᐊᖅᑐᑎᒃ ᐱᕚᓪᓕᕈᓐᓇᕈᑎᒋᔭᐅᓂᐊᖅᑐᓂᒃ. 

 

ᑯᐊᐸᐃᑦ ᑕᒫᓂ ᓄᓇᕗᒻᒥ ᐃᑲᔪᖅᓯᒪᔪᑦ ᐅᐱᒋᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᓇᑦᑎᓕᒻᒥ 

ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 472 - 3(3): 

ᐃᓕᓐᓂᐊᕕᒻᒥᒃ ᖁᑦᑎᓂᖅᓴᓄᑦ 

ᐃᓱᓕᒃᓯᔪᐃᑦ ᓂᕈᐊᖅᑕᐅᕕᖓᓂ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᓄᓇᖅᑲᑎᓐᓄᐊᒃᑲᓪᓗ ᐅᓪᓗᒃᑰᕐᔪᐊᖅᑕᒃᑲ 

ᐃᓚᓐᓄᐊᒃᑲᓪᓗ ᓇᓪᓕᒋᕙᒌᖅᖢᒋᑦ. 

 

ᐅᖃᖅᑎᑦᑎᔨ, ᐅᑭᐊᓵᖅ ᐅᖅᓱᖅᑑᒦᒃᑲᓗᐊᕋᒪ 

ᑕᐃᒃᑯᐊ ᐳᖅᑐᓂᖅᓴᓂᒃ ᐃᓕᓴᖅᑐᑦ 

ᐱᔭᕇᖅᑎᓪᓗᒋᑦ ᑕᐃᑲᓃᖃᑕᐅᒐᒪ ᐊᖓᔪᖅᑳᒥᓐᓄᑦ 

ᐃᓚᒥᓐᓄᑦ ᓴᑐᖅᑕᐅᓪᓗᐊᖅᑐᑦ ᐱᔭᕇᒻᒪᑕ. 

 

ᑕᐃᑲᓃᑎᓪᓗᓂ ᑕᐃᓐᓇ ᐊᑕᓂᐊᑦ ᐳᖅᑐᓂᖅᓴᓂ 

ᐃᓕᓴᖅᑐᓂ ᐊᐱᕆᒐᑉᑯ ᑕᕝᕙᓂ ᐅᑭᐅᒥ 

ᖃᐃᓂᐊᖅᑐᒥ ᖃᑦᑎᓪᓕ ᐱᔭᕇᕈᓐᓃᖅᐸᑦ 

ᐃᓕᓴᓕᖅᐸᒌᕐᒪᑕ ᐅᑭᐊᒃᓵᒥ ᑖᒃᑯᐊ 

ᐃᖏᖅᑐᖅᓯᐅᕐᒥ ᐊᑐᕐᒪᑕ. ᑖᓐᓇ ᑭᐅᓪᓗᓂ 

ᐃᓕᓴᐃᔪᑉ ᐊᑎᖓ ᖁᓕᓪᓗ ᐊᕐᕕᓂᓖᓐᖒᖅ 

ᐱᔭᕇᖅᑐᖅᓴᐅᑕᐅᔪᑦ ᖃᐃᖏᓐᓇᕈᑎᒃ 

ᖄᖐᒍᑎᓪᓗ.  

 

ᑕᐃᒪ ᖃᐃᖅᑯᔭᐅᓪᓗᖓ ᑕᕝᕙᓂ ᑕᖅᑭᖅᓯᐅᑎᐅᑉ 

ᓄᓐᖑᐊᓂ ᑖᒃᑯᐊᓐᖒᖅ ᒪᕐᕉᒃ ᐱᔭᕇᕐᓂᐊᒃ ᑕᐃᑲᓂ 

ᐅᖅᓱᖅᑑᒥ. ᑖᓐᓇ ᐃᑉᐱᒋᓪᓗᐊᖅᑕᕋ ᒐᕙᒪᐅᔪᒍᑦ 

ᐅᕙᒍᑦ ᒐᕙᒪᐃᑦ ᐃᓕᓴᕆᐊᖅᑕᑦᑎᐊᕐᓂᕐᒥᒃ. 

 

ᖃᐃᖃᑦᑕᐃᓐᓇᕐᓂᕐᒥᒃ ᒪᓕᒐᖃᓐᖏᒃᑲᓗᐊᕐᒪᑕ 

ᑖᓐᓇ ᐊᐱᖅᓱᕐᓂᐊᖅᖢᒍᓗ 

ᐃᓕᓴᕆᐊᖅᑕᑦᑎᐊᕐᓂᐅᑉ ᒥᒃᓵᓄᑦ ᒥᓂᔅᑕᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓄᑦ. 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪ ᐅᖃᓚᐅᕋᒪ 

ᒥᓂᔅᑕᐅᑉ ᐅᖃᐅᓯᒃᑯᑦ ᐅᖃᓪᓚᒃᖢᖓ ᐅᐱᑉᐳᖓ 

ᑖᒃᑯᐊ ᐃᓕᓐᓂᐊᖅᑎᓂᒃ ᑕᕝᕙᓃᑦᑐᖃᕐᒪᑦ ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᑖᒃᑯᐊ ᐊᒥᓕᕆᔨᑦ, ᕿᓯᓕᕆᔨᑦ. 

ᑕᐃᒪ ᓂᑯᕕᖃᑦᑕᕐᓂᐊᖅᐳᑦ ᐊᑎᖏᑦ ᐅᖃᕌᖓᒃᑭᑦ. 

 

ᑖᓐᓇ ᐃᓕᓐᓂᐊᖅᑎᑦᑎᔨᖓᑦ ᒦᑲ ᕿᓚᕝᕙᖅ, ᒥᐊᓕ 

ᓇᑦᓯᖅ, ᒫᒡᒍᓚ ᐳᓪᓚᑦ, ᓯᑕᓚ ᐊᕙ, ᑯᕆᔅᑏᓇ 

ᐃᔾᔭᖏᐊᖅ. ᑐᓐᖓᓱᒋᔅᓯ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ 

ᐊᒻᒪᓗ ᑐᓐᖓᓱᒋᔅᓯ ᑕᕝᕗᖓ ᐅᐱᒋᕙᔅᓯᓗ. 

 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ 

ᐃᓕᓴᕆᔭᐅᔫᒐᓗᐊᑦ ᑭᓯᐊᓂ ᐅᐱᒋᑦᑎᐊᒻᒪᕆᒃᑲᒃᑭᑦ 

ᑕᕝᕙᓂ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᒻᒥ ᓯᑕᓚ ᐊᕙ 

ᐊᒻᒪᓗ ᑯᕆᔅᑏᓇ ᐃᔾᔭᖏᐊᖅ ᐊᓕᐊᓇᐃᑦ ᑕᒫᓂ 

ᐱᓕᕆᑦᑎᐊᕋᔅᓯ ᐃᓕᓴᕆᔭᐅᔫᒐᓗᐊᑦ 

ᐃᓕᓴᕆᔪᒪᒻᒥᔭᒃᑲᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑐᓐᖓᓱᒋᔅᓯ ᑕᕝᕗᖓ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᑲᔪᓯᓗᑕ ᑲᑎᒪᔾᔪᑎᔅᓴᖅᑎᓐᓄᑦ. 

6. ᐊᐱᖅᑯᑎᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 605 - 3(3): ᐳᕙᓪᓗᕐᓂᖅ ᓄᓇᕗᒻᒥ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᒧᑦ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ. 

 

ᐃᓄᐃᑦ ᑕᐱᕇᑦ ᑲᓇᑕᒥ ᒫᓐᓇᓵᖑᓚᐅᖅᑐᖅ 

ᑐᓴᖅᑎᑦᑎᓚᐅᕐᒪᑕ ᐃᓄᐃᑦ 

ᐳᕙᓪᓗᒃᑖᖃᑦᑕᕐᓂᖏᓐᓄᑦ ᐸᕐᓇᐅᑕᐅᓯᒪᔪᒥᒃ. 

ᑖᒃᑯᐊ ᐸᕐᓇᐅᑎᒋᔭᐅᓯᒪᔪᑦ 2011-ᖑᑎᓪᓗᒍ 

ᐳᕙᓪᓗᖃᑦᑕᖅᑐᑦ ᐃᓄᐃᑦ ᐃᒪᓐᓇ 254-ᑲᓴᒻᒥᒃ 

ᐊᒥᓱᕆᐊᕐᓂᖃᒻᒪᑕ ᑲᓇᑕᒥ ᓄᓇᖃᖅᑳᓐᖏᑦᑐᑦ 

ᐳᕙᓗᓕᖃᑦᑕᕈᓯᖏᓐᓂᒃ ᐊᒻᒪ 38-ᕌᖅᑐᒍ 

ᑲᓇᑕᓕᒫᖅ ᐳᕙᓪᓗᓕᕈᑕᐅᖃᑦᑕᕐᓂᖓ ᑲᑎᒃᑐᒍ. 

ᐊᐱᖅᑯᑎᒐ ᐅᓇ: ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᐱᓕᕆᕕᖏᑦ ᐊᑐᖃᑦᑕᕐᒪᖔᑕ ᑐᑭᓯᒋᐊᕈᑎᔅᓴᓂᒃ 

ᐅᓂᒃᑳᓃᑦᑐᓂᒃ ᑐᓐᖓᕕᒋᔭᐅᖁᓪᓗᒍ ᓄᓇᕗᑦ 

ᒐᕙᒪᒃᑯᖏᑦ ᐳᕙᓪᓗᓕᕆᓂᕐᒧᑦ ᐱᓕᕆᐊᖏᓐᓄᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ ᐊᐱᕆᒻᒪᑦ 

ᑖᒃᓱᒥᖓ. ᑕᐃᒪ ᑖᒃᑯᐊ ᐳᕙᓪᓗᖃᑦᑕᖅᑐᑦ 

ᐊᒥᓱᓂᖅᓴᐅᒻᒪᕆᑦᑐᑦ ᐅᖃᑦᑕᖓᓂᒃ ᓇᐃᓴᐅᑎᓂᒃ 

304-ᖑᖃᑦᑕᕐᒪᑕ 100,000 ᐃᓄᒋᐊᑦ ᑕᒫᑦ 2010-

ᖑᓚᐅᖅᑐᒥ. ᐊᒥᓲᓛᖑᔪᑦ ᓴᖅᑭᔮᕐᓂᖓ, ᑕᒫᓃᓛᖅ 

ᓄᓇᕗᒻᒥ ᐱᔪᖅ.  

 

ᐅᖃᖅᑎ, ᑕᐃᒪ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐊᖓᔪᖅᑳᕆᐅᔭᔪᖅ ᒪᓕᓪᓗᒍ ᑖᒃᑯᓂᖓ 

ᑲᑎᖅᓱᐃᖃᑦᑕᖅᑐᑦ ᐃᑲᔪᖅᑕᐅᔪᓐᓇᖁᓪᓗᑕ ᖃᓄᖅ 

ᑲᒪᑦᓯᐊᖃᑦᑕᓂᖅᓴᐅᔪᓐᓇᕋᔭᕐᒪᖔᑦᑕ ᐳᕙᓪᓗᒃᑐᓂᒃ 

ᑕᒫᓂ ᓄᓇᕗᒻᒥ ᐊᒥᓲᓛᖑᒻᒪᑕ ᕿᑭᖅᑕᓂ 

ᐳᕙᓪᓗᖃᑦᑕᖅᑐᑦ. 

 

ᑖᓐᓇ ᐊᖓᔪᖅᑳᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑕᐃᒪᓐᓇ ᑲᓇᑕᒥ 

ᐅᖃᓪᓚᖃᑎᖃᓚᐅᖅᑐᖅ ᔮᓐᓄᐊᓕᐅᓚᐅᖅᑐᒥ  

ᑲᑎᒪᕐᔪᐊᓚᐅᕐᒪᑕ ᑕᕝᕙᓂ ᐃᖃᓗᖕᓂ. 

ᐅᖃᓪᓚᖃᑎᖃᕈᓐᓇᓚᐅᖅᑐᑦ ᑕᐃᒃᑯᓂᖓ 

ᑲᑎᒪᖃᑎᒋᔭᒥᓂᒃ ᖃᓄᕐᓗ ᐱᓕᕆᐊᖃᒻᒪᖔᕐᒥᒃ 

ᐃᑲᔪᕋᓱᐊᖅᖢᑎᒃ ᑕᒪᒃᑯᓂᖓ 

ᐳᕙᓪᓗᒃᑖᖃᑦᑕᖅᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑎᒐ. ᒥᓂᔅᑕ ᐅᖃᖅᓯᒪᒻᒪᑦ 

ᖃᐅᔨᓴᖃᑦᑕᕐᒪᑕ ᐳᕙᓪᓗᒃᑐᖃᖏᒃᑲᓗᐊᕐᒪᖔᑦ. 

ᒫᓐᓇᓵᖑᓚᐅᖅᑐᒥ ᑐᓴᒐᒃᓴᓕᐊᖑᓚᐅᕐᒪᑦ 

ᐳᕙᓪᓗᓐᓂᕐᒥᒃ ᓄᓇᕗᒻᒥ ᕿᑭᖅᑕᓂ ᐋᓐᓂᐊᕐᕕᒃ 

ᓄᑖᓂᒃ ᐳᕙᓪᓗᒻᒥᒃ ᖃᐅᔨᓴᐅᑎᖃᓕᕐᒪᑕ. ᒥᓂᔅᑕ 

ᐅᖃᕈᓐᓇᖅᐹ ᑖᓐᓇ ᖃᐅᔨᓴᐅᑕᐅᔪᖅ 

ᐊᑐᖅᑕᐅᑦᑎᐊᖃᑦᑕᕋᓗᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ 

ᐊᐱᕆᒻᒪᑦ. ᐅᐱᒍᓱᑦᑎᐊᓚᐅᖅᐳᖓ ᐊᕐᕌᓂ 

ᑭᒡᒐᑐᖅᑎᕗᑦ ᓄᓇᕗᒻᒧᑦ ᐋᑐᐊᒥ ᑕᐃᒪᐃᑦᑐᒥᒃ 

ᖃᐅᔨᓴᐅᑎᒃᓴᒥᒃ ᓴᖅᑭᑎᑦᑎᓚᐅᖅᓯᒪᒻᒪᑦ. 

ᓂᕆᐅᑉᐳᒍᑦ ᓱᒃᑲᓕᕚᓪᓕᕈᑕᐅᓂᐊᖅᑐᖅ 

ᖃᐅᔨᓴᐃᖃᑦᑕᕐᓂᑦᑎᓐᓂᑦ ᐳᕙᓪᓗᒃᑐᖃᒻᒪᖔᖅ 

ᖃᐅᔨᓵᓕᖃᑦᑕᕐᓂᐊᕋᑦᑎᒍ 

ᐱᓕᕆᐊᕆᑲᐅᑎᒋᓕᕐᓗᒋᓪᓗ ᐳᕙᓪᓗᒃᑐᐃᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᑉᐱᕈᓱᒃᑲᒪ ᐱᓇᓱᐊᒐᖅᑕᖃᕐᓂᖓᓂᒃ ᑕᐃᔭᐅᔪᖅ 

ᑕᐃᒪ, ᑐᑭᓕᒃ ᑕᐃᒪᓐᓇᒃ. ᑕᐃᒪ ᐳᕙᓪᓗᑦᑐᓕᕆᓂᖅ 

ᑐᕌᖓᕗᖅ ᑕᒪᓐᓇ ᐋᓐᓂᐊᖅ  

ᓄᖅᑲᖅᑎᑕᐅᓇᓱᖁᓪᓗᒍ. ᒥᓂᔅᑕ ᐅᖃᕈᓐᓇᖅᐹ 

ᑕᒪᓐᓇ ᖃᓄᖅ ᑲᔪᓯᑦᑎᐊᕐᓂᖃᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ ᐊᐱᕆᒻᒪᑦ. 

ᑐᑭᓯᒋᐊᕈᑎᔅᓴᓂᒃ 

ᐅᖃᐅᓯᖃᓪᓚᑦᑖᕈᓐᓇᖏᑦᑐᖓᐅᒐᓗᐊᖅ ᑭᓯᐊᓂ 

ᐅᔾᔨᕆᔭᐅᕚᓪᓕᕈᑕᐅᓯᒪᒻᒪᑦ ᐳᕙᓪᓗᓐᓂᖅ 

ᐃᖃᓗᓐᓂ ᐊᓯᖏᓐᓂᓕ ᓄᓇᓕᓐᓂ. 

 

ᐊᕐᕌᓂ ᑲᑎᒪᔪᓃᖃᑕᐅᓚᐅᖅᓯᒪᒐᒪ ᖃᑕᓐᖑᑎᒌᑦ 

ᐃᓅᓱᒃᑐᐃᓪᓗ ᑕᐃᑲᓃᒃᑐᑎᑦ ᐱᓕᕆᔩᓪᓗ 

ᑐᓴᐅᒪᑎᑦᑎᒋᐊᖅᑐᖅᑐᑎᑦ ᖃᐅᔨᔭᐅᓯᒪᔪᓂᑦ. 

ᑕᒪᓐᓇ ᐳᕙᓪᓗᒍᓐᓃᕈᑎᐅᓇᓱᒃᑐᖅ ᐃᓚᒋᒻᒪᒍ 

ᖃᐅᔨᒃᑲᐃᓇᓱᒋᐊᕐᓂᕐᒥᒃ ᐳᕙᓪᓗᓐᓂᐅᔪᒥᒃ 

ᑭᒃᑯᑐᐃᓐᓇᐃᑦ ᖃᐅᔨᓴᖅᑕᐅᑎᒋᐊᖅᑐᖃᑦᑕᖁᓪᓗᒋᑦ 

ᐋᓐᓂᐊᕕᓐᓂ ᖃᐅᔨᔭᐅᑉᐸᑕᓗ 

ᐋᖅᑭᑦᑕᐅᓇᓱᒋᐊᖁᓪᓗᒋᑦ. 

ᐳᕙᓪᓗᓐᓇᓱᒋᔭᐅᒍᑎᖃᖅᐸᑕ ᖃᐅᔨᓵᓕᕈᓐᓇᖅᑕᕗᑦ 

ᑲᒪᒋᔭᐅᑲᐅᑎᒋᓗᒋᓪᓗ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 606 - 3(3): 

ᐃᒻᒥᓃᖅᑕᐃᓕᒐᓱᓐᓂᕐᒧᑦ ᐃᓕᓐᓂᐊᕈᑎᓂᑦ 

ᐃᓕᓴᐃᔨᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᓐᓇ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒪᑖᒻ 

ᐋᕆᐊᒃ. 

 

ᖁᕕᐊᓱᓚᐅᖅᐳᖓ ᑖᓐᓇ ᒥᓂᔅᑕ ᐅᖃᓚᐅᕐᒪᑦ 

ᐃᑉᐸᒃᓴᖅ ᐃᒻᒥᓃᖅᑕᐃᓕᒐᓱᐊᕐᓂᕐᒧᑦ 

ᐃᓕᓐᓂᐊᕈᑎᓂᑦ ᓄᓇᕗᒻᒥ ᐃᓕᓴᐃᔨᓄᑦ.  

ᐅᖃᓚᐅᕐᒪᑦ ᐃᓕᓐᓂᐊᕐᓂᖃᕋᔭᕐᒪᒡᒎᖅ 

"ᓄᓇᓕᓕᒫᓂ ᐊᕐᕌᒎᓂᐊᖅᑐᓂᑦ ᒪᕐᕉᓐᓂᒃ 

ᐱᖓᓱᓂᓪᓗᑭᐊᖅ." ᒥᓂᔅᑕ ᐅᖃᕈᓐᓇᖅᐹ ᒐᕙᒪᒃᑯᑦ 

ᖃᓄᖅ ᑕᒪᒃᑯᐊ ᓄᓇᓖᑦ ᓇᓪᓕᑭᑕᖅᑕᐅᓂᐊᕐᒪᖔᑕ 

ᐃᓕᓐᓂᐊᖅᑎᑕᐅᓂᕐᒧᑦ ᑕᒪᑐᒨᓇ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᖅᐸᕋᓗ ᑖᒃᓱᒥᖓ 

ᐊᐱᕆᒻᒪᑦ ᓂᕈᐊᖅᑕᐅᖃᑎᒋᓯᒪᔭᕋ. ᑕᒪᓐᓇ 

ᑖᒃᑯᐊᖏᓛᒃ ᑮᓇᐅᔭᐃᑦ ᑐᓂᔭᐅᕋᑖᖅᑐᑦ 

ᑖᒃᑯᓇᓐᖓᑦ ᐃᓕᓴᐃᔨᑦ ᑲᑐᔾᔨᖃᑎᒌᖏᓐᓂᑦ 

$150,000 ᓇᓗᓇᓐᖏᑦᑐᖅ ᐃᑲᔫᑎᒻᒪᕆᓐᓂᐊᕐᒪᑕ 

ᑕᒪᑐᒧᖓ ᐃᓕᓐᓂᐊᕐᓂᐅᑉ ᒥᒃᓵᓅᖓᔪᓂᒃ 

ᐃᓅᓯᕐᒥᓐᓂᒃ ᑭᐱᓯᑦᑕᐃᓕᒪᓂᕐᒧᑦ ᑐᕌᖓᔪᓂᒃ. 

ᑖᒃᑯᐊ ᐱᓕᕆᖃᑎᖃᕋᑦᑕ ᐃᓕᓐᓂᐊᕐᓂᓕᕆᔨᒃᑯᑦ 

ᐊᒻᒪᓗᒃᑕᐅᖅ ᓄᓇᕗᑦ ᓯᓚᑦᑐᖅᓴᕐᕕᒃ ᓄᓇᕗᒻᒥ 

ᑖᒃᑯᐊ ᐱᓕᕆᕙᓪᓕᐊᒥᒻᒪᑕ ᐱᓕᕆᖃᑎᒌᑦᑐᑦ 

ᑕᒪᓐᓇ ᖃᓄᖅ ᐊᐅᓚᔾᔭᓐᓂᐊᕐᒪᖔᑦ. ᐊᖏᕈᑎᒃᑯᑦ 

ᐃᓚᖃᖅᖢᑎᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ 

ᐱᓕᕆᖃᑎᒌᑦᑎᐊᕐᒪᑕ ᒫᓐᓇ ᓱᓕ ᐸᕐᓇᐸᓪᓕᐊᔪᑦ 

ᖃᓄᖅ ᐊᐅᓚᓪᓗᑎᒃ ᖃᖓᓗ ᓄᓇᓕᑦ 

ᐃᓕᓐᓂᐊᖅᑎᑦᑎᕝᕕᐅᖃᑦᑕᓂᐊᕐᒪᖔᑕ ᑕᒪᒃᑯᓂᖓ, 

ᐸᕐᓇᐸᓪᓕᐊᔪᑦ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᐃᒪ ᖃᐅᔨᑦᑎᐊᕈᒪᒐᔭᖅᑐᒍᑦ ᑮᓇᐅᔭᖅᑕᖃᕐᒪᑦ 

$150,000-ᓂᒃ ᑕᒪᓐᓇ 

ᐃᓕᓐᓂᐊᕈᑕᐅᑦᑎᐊᕈᓐᓇᖁᓪᓗᒍᓗ. ᐊᓕᐊᓇᐃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ 

ᓯᓚᑦᑐᖅᓴᕐᕕᓕᕆᔨᒃᑯᖏᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ 

ᐱᓕᕆᖃᑎᒌᓐᓂᐊᕐᒪᑕ.  

 

ᐊᐱᕆᒍᒪᔪᖓ ᒥᓂᔅᑕᒥᒃ ᐅᖃᓚᐅᕐᒪᑦ, 

ᐃᒻᒥᓃᖅᑕᐃᓕᔪᓕᕆᓂᕐᒧᑦ ᐃᒪᐃᑦᑕᕆᐊᓕᒃ  

ᐃᒻᒥᓃᖅᑕᐃᓕᔪᓕᕆᒐᔭᖅᑐᑦ ᐱᑐᐃᓐᓇᐅᖁᓪᓗᒋᑦ 

ᐊᑦᑕᓇᖅᑐᒦᑦᑐᓕᕆᔪᓐᓇᕐᓗᑎᑦ ᖃᖓᓕᒫᒃᑯᑦ. 

ᑖᒃᑯᐊ ᐃᓕᓐᓂᐊᖅᑎᑦᑎᔨᑐᐃᓐᓇᐅᖏᒻᒪᑕ." ᒥᓂᔅᑕ 

ᐅᖃᑦᑎᐊᕈᓐᓇᖅᐹ ᑭᒃᑯᑦ ᑕᐃᒪᓐᓇᐃᑦᑐᓂᒃ 

ᐃᒻᒥᓃᖅᑕᐃᓕᒪᓂᕐᒧᑦ ᐃᓅᓯᕐᒥᒃ 

ᐃᓕᓐᓂᐊᖅᑎᑕᐅᔪᓐᓇᕋᔭᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲ 

ᐃᓕᓐᓂᐊᖅᑎᑦᑎᔩᑦ ᒥᒃᓵᓄᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᕈᓐᓇᕐᓂᖏᓐᓂᑦ ᓯᓚᑦᑐᓴᕐᕕᒃᑯᑦ 

ᐊᖏᖃᑎᒌᒍᑎᑎᒍᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ. 

ᑲᑐᔾᔨᖃᑎᒌᒍᑕᐅᓂᐊᕐᒪᑦ. 

 

ᑕᒪᓐᓇ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᕐᓂᖅᑕᖃᕐᓂᐊᕆᓪᓗᓂ ᐊᓯᖏᓐᓂ 

ᑎᓕᐅᕈᑕᐅᔪᒥᒃ ᓯᓚᑦᑐᓴᕐᕕᒻᒧᑦ. ᑕᒪᓐᓇ 

ᐊᑐᐃᓐᓇᐅᓂᐊᖅᑐᖅ ᐃᓕᓐᓂᐊᕕᓐᓄᑦ 

ᐃᓕᓴᐃᔨᓄᑐᐃᓐᓇᐅᖏᑦᑐᖅ ᑭᓇᑐᐃᓐᓇᕐᒧᑦ 

ᐃᓕᓐᓂᐊᕕᓐᓂ ᐃᖅᑲᓇᐃᔭᓱᖓᑐᐊᕈᑎᑦ. 

 

ᖃᐅᔨᒪᒐᑦᑕ ᐊᒥᓱᒻᒪᕆᐅᓯᒪᒻᒪᑕ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐃᓕᓐᓂᐊᖅᑎᑕᐅᓯᒪᒻᒪᑕ 

ᐱᐅᒋᑦᑎᐊᖅᑐᒍᓗ 

ᐅᐸᓗᖓᐃᖅᓯᒪᕚᓪᓕᓇᕋᖅᐸᒃᑐᑎᑦ 

ᐃᒻᒥᓃᖅᑐᓕᕆᔭᕆᐊᖃᓕᕌᖓᑕ. 

 

ᕕᕝᕗᐊᕆ 2012-ᖑᑎᓪᓗᒍ ᑕᒪᓐᓇ ᐃᓕᓐᓂᐊᕐᓂᖅ 

ᐊᑐᐃᓐᓇᕈᖅᑎᑕᐅᓚᐅᖅᐳᖅ ᐃᖅᑲᓇᐃᔭᖅᑎᓄᑦ 

ᑰᒑᕐᕈᒻᒥ ᑲᑐᔾᔨᖃᑎᒋᔭᐅᓪᓗᑎᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. ᒫᑦᓯ 2012-ᒥ 

ᑕᒪᓐᓇ ᐃᓕᓐᓂᐊᕐᓂᖅ 

ᐊᑐᐃᓐᓇᕈᖅᑎᑕᐅᓚᐅᖅᐳᖅ ᐸᓐᓂᖅᑑᑉ  

ᐃᓕᓐᓂᐊᕐᕕᖓᓂ. ᒪᐃ 2012 

ᐃᓕᓐᓂᐊᕈᑕᐅᔪᓐᓇᓚᐅᕆᕗᖅ ᓇᓄᒃ 

ᐃᓕᓐᓂᐊᕕᒻᒥ ᓂᐊᖁᓐᖒᒥ. ᐅᓪᓗᒥᐅᓕᖅᑐᖅ 328 

ᑖᒃᑯᐊ ᐃᓕᓐᓂᐊᖅᑎᑕᐅᓯᒪᓕᖅᐳᑦ: 157 

ᕿᑭᖅᑕᓂ, 53 ᑭᕙᓪᓕᕐᒥ ᐊᒻᒪ 108 ᕿᑎᕐᒥᐅᓂ. 

 

ᖁᕕᐊᓱᑉᐳᖓ ᐅᖃᕈᓐᓇᕋᒪ ᑕᒪᓐᓇ 

ᑮᓇᐅᔭᖅᑖᖅᑎᑕᐅᒃᑲᓂᖅᓯᒪᓕᖅᑎᓪᓗᒋᑦ 

ᐃᑲᔪᕐᓂᖃᓂᐊᕐᒪᑦ ᐊᒥᓲᓂᖅᓴᐅᔪᓐᓇᖁᓪᓗᒋᑦ 

ᐃᓕᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᑕᐃᒪᓐᓇ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᕐᓂᖅᑎᑦᑎᖃᑦᑕᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ 

ᐊᐱᖅᑯᑎᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᕕᐊᓇᖅᐳᖅ, ᓯᕗᓕᖅᑏ, ᐱᓕᕆᕖᑦ 

ᐃᖅᑲᓇᐃᔭᖃᑎᒌᒻᒪᑕ ᐊᒥᓱᕈᕆᐊᕈᓐᓇᖁᓪᓗᒋᑦ 

ᐃᓕᓴᐃᔪᓐᓇᖅᓯᒐᔭᖅᑐᑦ ᑕᒪᒃᑯᓂᖓ. 

ᐊᒥᓱᕈᕆᐊᖁᒋᕙᕗᑦᑕᐅᖅ 

ᐃᓕᓐᓂᐊᖃᑕᐅᖃᑦᑕᖅᑐᑦ ᓄᓇᓕᓐᓂ. 

ᐱᐅᑦᑎᐊᕋᔭᖅᑐᖅ ᓄᓇᓖᑦ ᐊᐅᓚᑦᑎᔪᓐᓇᖅᓯᒍᑎᒃ 

ᑐᓴᐅᒪᔭᐅᑎᑦᑎᓗᑎᓪᓗ ᖃᐅᔨᔾᔪᑎᐅᔪᓐᓇᖅᑐᓂᓪᓗ 

ᐅᔾᔨᕈᓱᒍᓐᓇᖅᓯᓕᕐᓗᑎᑦ ᐃᓛᓐᓂᒃ 

ᐃᑉᐱᒋᔭᐅᕙᓐᖏᑦᑐᓂᑦ. 

 

ᐅᖃᖅᑏ, ᐅᓇᑦᑕᐅᖅ ᐊᐱᖅᑯᑎᒋᔭᕋ: ᑖᓐᓇ 

ᐸᕐᓇᒃᑕᐅᕙᓪᓕᐊᑎᓪᓗᒍ ᑕᒪᓐᓇ 

ᐃᓕᓐᓂᐊᕈᑕᐅᖃᑦᑕᓂᐊᖅᑐᖅ ᖃᖓ ᒐᕙᒪᒃᑯᑦ 

ᐋᖅᑭᔅᓯᕙᒌᖅᓯᒪᓂᐊᖅᐸᑦ 

ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ ᓄᓇᕗᒥ ᓄᓇᓕᖕᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ. ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑕᐃᒪ ᑮᓇᐅᔭᖅᑕᖃᒃᑲᓐᓂᓕᕐᒪᑦ 

ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ 

ᐃᓕᓐᓂᐊᑎᑦᑎᔨᐅᖃᑦᑕᕋᔭᖅᑐᓄᑦ 

ᐋᖅᑭᔅᓱᐃᕙᓪᓕᐊᓂᐊᖅᐳᒍᑦ ᓄᓇᓕᑦ ᓇᓪᓕᖏᑦ 

ᐃᓕᓴᖅᑎᑕᐅᖃᑦᑕᓂᐊᕐᒪᖔᑕ ᐃᓕᓐᓂᐊᕐᕕᒻᒦᑦᑐᑦ.  

ᑖᒃᑯᐊ ᑎᑎᕋᖅᓯᒪᔪᑦ ᐱᑕᖃᖏᒻᒪᑕ ᒫᓐᓇᐅᔪᖅ 

ᐋᖅᑭᓱᖅᑕᐅᕙᒌᖅᓯᒪᖏᒻᒪᑕ ᓯᓚᑦᑐᓴᕐᕕᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑕᒪᓐᓇ 

ᑲᒪᒋᓕᑕᐃᓐᓇᕐᒪᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ. ᒥᔅᑕ ᑰᓕ. 

 

ᐊᐱᖅᑯᑦ 607 - 3(3): ᕿᓂᖅᑏᑦ ᐸᖅᓴᐃᔩᓪᓗ 

ᓄᓇᕗᒻᒥ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᒃᑲ 

ᑕᒪᒃᑯᓄᖓ ᑐᐊᕕᕐᓇᖅᑐᓄᑦ ᐊᒻᒪ 

ᐊᑦᑕᓇᖅᑐᒦᑦᑐᓄᑦ ᐱᓗᐊᖅᑐᒥᒃ ᐊᓯᐅᓯᒪᔪᓄᓪᓗ 

ᕿᓂᕐᓂᐅᑉ ᒥᔅᓵᓄᑦ ᒥᓂᔅᑕᖑᔪᒧᑦ CG&S. 

ᐱᓗᐊᖅᑐᒥᒃ ᑕᒫᓂ ᐊᓯᐅᓯᒪᔪᖃᖃᑦᑕᖅᑎᓪᓗᒍ 

ᓄᓇᕗᒻᒥ. 

 

ᑕᐃᒪ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ 

ᑭᓪᓕᓯᓂᐊᖅᑎᐅᔪᖅ ᑮᓇᐅᔭᑦ ᒥᒃᓵᓄᑦ ᒫᓐᓇᓵᖅ 

ᑕᒪᑐᒥᖓ ᐱᓕᕆᐊᖃᓚᐅᕐᒪᑦ ᐋᑑᕚᒥ ᕿᓂᕐᓂᐅᑉ 

ᒥᔅᓵᓄᑦ ᐊᒻᒪ ᑕᐃᒃᑯᐊ 

ᐊᐃᔭᐅᓇᓱᐊᖃᑦᑕᕐᓂᖏᓐᓂᒃ ᐊᑐᐊᒐᖏᑦ 

ᖃᓄᐃᑦᑑᓂᖏᑦ ᐃᓱᒫᓗᓐᓇᕐᓂᖏᓪᓗ ᑕᒪᒃᑯᐊ 

ᐱᓕᕆᐊᕆᓚᐅᕐᒪᒋᑦ ᐊᒻᒪᓗ ᑕᒪᓐᓇ ᓄᓇᕗᒻᒧᑦ 

ᑐᕌᖓᓂᖃᕆᓪᓗᓂ ᐊᓯᐅᓯᒪᔪᖃᓲᖑᒻᒪᑦ. 

 

ᑭᓪᓕᓯᓂᐊᖅᑎᐅᔪᖅ ᑖᓐᓇ ᐅᖃᓚᐅᕐᒪᑦ 

ᒐᕙᒪᑐᖃᒃᑯᒡᒎᖅ ᐋᖅᑭᒃᓯᓯᒪᖏᓗᐊᕐᒪᑕ ᑐᑭᓂᒃ, 

ᑕᒪᓐᓇ ᖃᓄᖅ ᐊᑐᕋᔭᕐᒪᖔᑦ, ᒐᕙᒪᐅᖃᑎᖏᓪᓗ 

ᐊᓯᖏᑦ, ᖃᓄᐃᓘᖃᑎᒌᖃᑦᑕᕐᒪᖔᑎᒃ 

ᐊᑐᐃᓐᓇᐅᖏᓗᐊᕐᒪᑕᒎᖅ. ᑕᐃᒪᓕ ᑖᓐᓇ 

ᐱᔾᔪᑎᒋᓪᓗᒍ ᒥᓂᔅᑕᖃᐃ ᐱᓕᕆᕕᖓ 

ᑲᑎᒪᖃᑎᖃᓛᒍᒪᒋᐊᒥᒃ ᐃᓱᒪᖃᕋᓗᐊᖅᐱᓯ ᑕᒪᓐᓇ 

ᐅᖃᐅᓯᕆᒃᑲᓐᓂᕈᒪᓗᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭ8ᓴᒦᒃ ᐅᖃᖅᑎ. 

ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᑖᑦᓱᒥᖓ 

ᐅᖃᐅᓯᖃᕐᒪᑦ. ᑕᒪᓐᓇᐃᓛᒃ ᕿᓂᕐᓂᖅ 

ᐱᒻᒪᕆᐊᓘᒻᒪᑦ ᐱᓗᐊᕐᓂᖅᐹᖑᖅᑰᕐᒪᑦ ᓄᓇᕗᑦ 

ᐃᓗᐊᓂ ᓂᒡᓕᓇᓗᐊᖃᖅᑕᑎᓪᓗᒍ. 



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᐱᖅᑯᑎᒋᔭᐃᑦ ᐅᖃᐅᓯᕆᔭᐃᓂᓛᒃ 

ᑕᑯᓚᐅᕐᒥᒐᒃᑯ ᐅᖃᓕᒫᓚᐅᕐᒥᒐᒃᑯ ᑕᑯᓪᓗᒍ 

ᖁᕕᐊᒋᓚᐅᕐᒥᔭᕋ ᐱᓕᕆᕝᕕᒋᔭᒃᑲᓗ 

ᖁᕕᐊᓱᓚᐅᖅᑐᑦ ᑕᒪᓐᓇ 

ᐅᖃᐅᓯᕆᔭᐅᖏᓐᓇᓲᖑᒻᒪᑦ ᐅᕙᑉᑎᓐᓄᑦ.ᑕᒪᓐᓇ 

ᐃᓱᒪᖅᓴᖅᓯᐅᕈᑎᒋᓂᐊᖅᑕᕗᑦ ᑐᓴᓵᓚᐅᕐᒥᒐᑦᑎᒍᑦ 

ᑕᒪᓐᓇ ᕿᒥᕐᕈᓚᐅᕐᓗᑎᒍ ᐃᓱᒪᖅᓴᓯᐅᓂᐊᖅᐳᒍᑦ 

ᖃᓄᐃᓘᕈᓐᓇᕐᒪᖔᑉᑕ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ,  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᒻᒪ ᑖᓐᓇ ᑮᓇᐅᔭᓂᒃ 

ᑭᓪᓕᓯᓂᐊᖅᑎ ᑕᐃᑲᓂ ᐅᓂᒃᑳᒥᓂ ᑎᑎᕋᖅᓯᒪᔪᓂ 

ᓇᓗᓇᐃᑦᑎᐊᓪᓚᕆᓚᐅᖅᖢᓂᓗ ᐅᓇᒎᖅ 

ᐱᓪᓚᕆᐊᓘᖃᑕᐅᒻᒪᑦ ᑲᓇᑕᒥ ᕿᓂᕐᓂᖅ ᑕᒪᒃᑯᐊ 

ᒪᓕᒐᖏᑦ ᐋᖅᑭᔅᓯᒪᓂᕆᔭᖏᑦ ᐱᓗᐊᖅᑐᒥᒃ ᑕᒪᒃᑯᐊ 

ᕿᓂᕈᑎᐅᖃᑦᑕᖅᑐᒡᒎᖅ 

ᓄᑕᐅᓐᖏᓗᐊᖅᑐᓪᓚᕆᐊᓘᓕᕐᒪᑕ ᑎᒻᒥᓲᑦ, ᖃᖓᑕᓲᑦ 

ᐊᒻᒪᓗ ᐊᑐᖅᑕᐅᓪᓗᑎᒃ ᑭᓯᐊᓂᓪᓚᕆᐅᓪᓗᑎᒃ 

ᓄᓇᕗᒻᒥ. ᑕᒪᒃᑯᐊ ᒪᓕᒐᓕᐅᖅᑎᑦ ᐅᕙᖓᓗ 

ᐅᖃᖃᑦᑕᖅᓯᒪᒐᑦᑕ ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ 

ᐋᑐᕚ ᒫᓃᑎᑦᑎᔭᕆᐊᖃᓪᓚᕆᒃᑲᓗᐊᕐᒪᑦ ᐊᐃᔅᓯᕈᑎᓂᒃ 

ᐊᓯᐅᓯᒪᔪᖃᖅᑎᓪᓗᒍ ᕿᓂᕈᑎᓂᓪᓗ. ᒥᓂᔅᑕᖃᐃ 

ᓇᓗᓇᐃᕆᐊᒃᑲᓐᓂᕈᓐᓇᖅᐳᖅ ᑲᑎᒪᕝᕕᐅᑉ ᐃᓗᐊᓂ 

ᑕᒪᓐᓇ ᐱᓕᕆᐊᖑᒃᑲᓐᓂᕆᐊᖃᓪᓚᕆᒻᒪᑦ 

ᒫᓃᑦᑐᖅᑕᖃᕆᐊᖃᕐᒪᑦ ᓄᓇᕗᒻᒥ ᐱᔾᔪᑎᒋᓪᓗᒍ 

ᐅᖃᖃᑎᒋᔪᓐᓇᒃᑲᓐᓂᖅᐱᒋᖅᑲᐃ ᑕᒪᑐᒧᖓ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑲᑎᒪᔨᐅᖃᑎᒐ ᐊᖏᖃᑎᒋᔭᕋ, 

ᑕᒪᓐᓇᐃᓛᒃ ᖃᐅᔨᒪᓗᑦᑖᖅᑰᕋᑦᑕ ᖁᓕᒥᒎᓕᑦ 

ᑎᒻᒥᓲᓪᓗ ᐅᓇᑕᖅᑐᔅᓴᐃᑦ ᐱᖁᑎᒋᔭᖏᑦ 

ᕿᓂᖅᑐᓕᕆᓂᕐᒧᑦ ᑐᕌᖓᔪᑦ 

ᓄᑕᐅᓐᖏᓐᓂᖅᐹᖑᖃᑕᐅᓕᕐᒪᑕ ᐊᒥᓱᐃᖅᑐᑕᓗ 

ᑕᒪᓐᓇ ᐃᑉᐱᒋᓯᒪᒐᑦᑎᒍ ᐅᖓᓯᓗᐊᕐᓂᕆᖏᑦ 

ᑐᐊᕕᕐᓇᖅᑐᓕᕆᔨᑦ. ᑕᒪᓐᓇ 

ᐅᖃᐅᓯᕆᕕᒃᓴᖅᑕᖃᓕᖅᐸᑦ ᑕᒪᒃᑯᐊ 

ᒥᓂᔅᑕᐅᖃᑎᒋᔭᒃᑲ ᑐᐊᕕᕐᓇᖅᑐᓕᕆᓂᕐᒧᑦ ᑲᓇᑕᒥ 

ᑲᑎᒪᔪᒫᕐᒥᒐᑦᑕ ᑕᒪᓐᓇ ᑕᐃᑲᓂ 

ᓂᓪᓕᕐᕕᒃᓴᖅᑕᖃᓕᖅᐸᑦ ᓂᐸᐃᑐᐃᓐᓇᕈᒫᓐᖏᒻᒥᔪᒍᑦ. 

 

ᑕᐃᒪᓐᓇ ᐅᖃᕋᓗᐊᖅᑎᓪᓗᖓ ᑕᐃᒃᑯᐊ ᑕᒪᑦᑐᒥᖓ 

ᑐᐊᕕᕐᓇᖅᑐᓕᕆᕙᑦᑐᑦ ᖁᔭᓐᓇᒦᖅᓯᒪᔭᕘᒐᓗᐊᖅ 

ᑭᓯᐊᓂ ᐃᑲᔪᕈᒪᓂᖃᖅᐳᒍᑦ ᓄᑖᓐᖑᕐᓂᖅᓴᐅᔪᓂᒃ 

ᕿᓂᕈᑎᖃᕆᐊᖃᕐᓂᖏᓐᓂᒃ. ᓂᓪᓕᕐᕕᒃᓴᖅᑕᖃᓕᖅᐸᑦ  

ᒥᓂᔅᑕᐅᓂᕋ ᐊᑐᕐᓗᒍ ᑕᒪᑐᒪ ᒥᒃᓵᓄᑦ 

ᓂᐸᐃᑐᐃᓐᓇᕈᒫᓐᖏᒻᒥᔪᖓ. ᐅᖃᖅᑎᑦᑎᔨ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐊᑕᐅᓯᒃᑲᓐᓂᕐᒥᒃ 

ᐱᖃᕐᓂᐊᕐᒥᔪᖓ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ 

ᒥᓂᔅᑕᖓᑦ ᐅᓇᑕᖅᑐᒃᓴᑦ ᐋᖅᑭᒃᓯᒪᓕᖅᑐᓂᒎᖅ 

ᓇᓗᓇᐃᖅᓯᓚᐅᕐᒪᑦ ᑕᒪᑐᒪ ᕿᓂᕐᓂᐅᑉ ᐊᒻᒪ 

ᐊᐃᔅᓯᖃᑦᑕᕐᓂᐅᑉ ᓇᓂᔭᐅᓯᒪᓕᕋᓗᐊᖅᑎᓪᓗᒋᑦ 

ᐊᑦᑕᕐᓇᖅᑐᒦᑦᑐᓂᒃ. ᑖᓐᓇ ᐅᖃᐅᓯᕆᔭᖓ 

ᐃᒪᐃᓕᓚᐅᕐᒪᑦ ᐱᒋᐊᕈᒪᓂᕋᖅᖢᑎᒃ 

ᐅᖃᖃᑎᒋᔪᒪᓪᓗᒋᑦ provinces ᐊᒻᒪᓗ territorial 

ᒐᕙᒪᒃᑯᒡᒎᖅ ᑲᓇᑕᒥ. ᒥᓂᔅᑕᖃᐃ ᐅᖃᕈᓐᓇᖅᐳᖅ 

ᐅᕗᖓ ᑲᑎᒪᕝᕕᒻᒧᑦ ᓇᓕᐊ ᑕᐃᒃᑯᐊ ᑐᐊᕕᕆᔭᓯ 

ᓇᓗᓇᐃᖅᓯᒪᑦᑎᐊᕐᓂᖅᐹᖑᒐᓗᐊᖅᐸᑦ 

ᐅᖃᖃᑎᒋᓂᐊᕐᓂᑦᓯᓐᓂ, ᐅᖃᖃᑎᒌᓐᓂᐊᓵᕐᓂᔅᓯᓐᓂ 

ᒐᕙᒪᑐᖃᒃᑯᑦ ᒥᓂᔅᑐᖏᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᑕᐅᓯᕐᒥᒃ ᓱᓕ ᐅᖃᒃᑲᓐᓂᕈᒪᓂᐊᕋᕕᑦ. 

 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᑖᓐᓇ ᐊᑕᐅᓯᒃᑲᓐᓂᖅ 

ᐊᐱᖅᑯᑎᒋᓂᐊᖅᑕᖓ ᓂᕆᐅᒋᕙᕋ. 

 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐅᖃᐅᓯᕆᓚᐅᖅᑕᖓ 

ᑕᐃᔅᓱᒪ ᓇᐅᒃᑯᑦ ᑐᕌᕐᓂᐊᕐᒪᖔᑦ 

ᓇᓗᓇᐃᖅᓯᓯᒪᓐᖏᒻᒪᑦ ᐅᕙᒃᑰᕐᓂᐊᖅᐸ ᐅᕝᕙᓘᕝᕙ 

ᓯᕗᓕᖅᑎᑦᑕ ᑎᑎᕋᕐᕕᖏᑎᒍᑦ ᓇᐅᒃᑰᖓᓂᐊᕐᒪᖔᑦ 

ᑕᒪᓐᓇ ᖃᐅᔨᒪᓐᖏᒃᖢᒍ ᑭᓯᐊᓂ ᐅᖃᕈᓐᓇᖅᐳᖓ 

ᐸᕐᓇᒃᓯᒪᓂᐊᖅᐳᒍᑦ ᑕᒪᑐᒧᖓ ᑲᑎᒪᓂᐅᔪᒫᖅᑐᒧᑦ 

ᒐᕙᒪᑎᒍᑦ ᓇᓗᓇᓐᖏᑦᑐᖅ ᑕᒪᑐᒧᖓ 

ᐊᑐᐃᓐᓇᐅᔪᒫᕐᒥᔪᒍᑦ ᓇᐅᒃᑯᒥᐊᖅ 

ᑲᑎᒪᔭᕆᐊᖃᕈᑦᑕ ᕿᓂᖅᑎᖏᓐᓂᒃ 

ᑐᑭᓯᓇᓱᑦᑕᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑎᑦ, ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ ᒥᔅᑕ ᕋᒻᐴᑦ. 

ᑕᓯᐅᔭᕐᔪᐊᑉ ᐊᕙᓗᐊᓂᒥᐅᑦ ᑲᑎᒪᓂᖓ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒐᕙᒪᓕᕆᔨᒃᑯᓐᓄᑦ. 

 

ᑕᖅᑭᐅᓚᐅᖅᑐᒥ ᒥᓂᔅᑕ ᑲᑎᒪᖃᑎᖃᓚᐅᖅᓯᒪᒻᒪᑦ 

ᑕᓯᐅᔭᕐᔪᐊᒥᐅᖃᑎᒌᑦ ᑲᑎᒪᔨᓂᑦ ᑰᔾᔪᐊᕌᓗᒻᒥ. 

ᑭᒡᒐᖅᑎᖃᓚᐅᖅᑐᑦ ᓴᓂᑭᓗᐊᕐᒥᒃ. ᐅᖃᕈᒪᓪᓗᖓᓗ 

ᖃᐃᖁᔭᐅᓂᕆᓚᐅᖅᑕᖃ ᖁᔭᒋᓪᓗᒍ ᑕᐃᑯᖓ 

ᑰᔾᔪᐊᕌᓗᒻᒧᑦ. ᑭᓯᐊᓂᓕ ᐊᓯᐊᓃᑦᑕᕆᐊᖃᕐᓂᕐᓄᑦ 

ᐃᓚᐅᔪᓐᓇᓚᐅᓐᖏᓐᓇᒪ. 

 

ᐅᖃᖅᑎ, ᖁᕕᐊᓱᑉᐳᖓ ᒥᓂᔅᑕ ᐄᐳᕈ 26-ᒥ 

ᑐᓴᕈᑎᖃᓚᐅᕐᒪᑦ ᐃᓚᖓᑦ ᐃᓚᐅᔪᖅ ᒫᓂᑑᐸᒥᒃ 

ᑭᒡᒐᖅᑐᓚᐅᕐᒪᑦ ᑕᓯᐅᔭᕐᔪᐊᒥ ᐱᒋᐊᕈᑎᒥᒃ. ᒥᓂᔅᑕ 

ᖃᐅᔨᒪᕗᖅ ᓄᓇᕗᒻᒥ ᑕᓯᐅᔭᕐᔪᐊᒥ ᑎᒥᐅᖃᑎᒌᑦ, 

ᑐᑦᑕᕐᕕᓖᑦ ᓴᓂᑭᓗᐊᕐᒥ, 

ᐃᓚᐅᖃᑕᐅᓚᐅᕐᒪᑕᑦᑕᐅᖅ ᑕᒪᑐᒥᖓ 

ᑕᓯᐅᔭᕐᔪᐊᒧᑦ ᐱᒋᐊᕈᑕᐅᔪᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ 

ᐅᖃᐅᓯᖃᓚᐅᖅᓯᒪᒻᒪᖔᑕ ᑕᐃᑲᓂ ᑰᔾᔪᐊᕌᓗᒻᒥ 

ᑕᓯᐅᔭᕐᔪᐊᑉ ᐃᒪᖓ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 

ᑖᓐᓇ ᑲᑎᒪᓂᕆᓚᐅᖅᑕᕗᑦ ᐱᓇᓱᐊᕈᓰᑦ ᒪᕐᕉᒃ 

ᐊᓂᒍᖅᑎᓪᓗᒋᑦ ᑰᔾᔪᐊᕌᓗᒻᒥ, ᐊᒃᓱᓪᓛᓗᒃ 

ᖁᕕᐊᓇᓚᐅᖅᑐᖅ. ᑕᐃᒪ ᕼᐋᓐ ᕕᓇᒪ 

ᓄᓇᕐᔪᐊᓕᒫᒥ 

ᐱᕙᓪᓕᐊᔭᐅᖏᓐᓇᕈᓐᓇᖅᑐᓕᕆᓂᕐᒧᑦ ᐃᓕᓴᕐᕕᒃ 

ᐅᓂᒃᑳᓚᐅᖅᓯᒪᔪᖅ ᑕᓯᐅᔭᕐᔪᐊᒥ ᐱᒋᐊᕈᑎᒧᑦ. 

ᑖᒃᑯᐊ ᐅᖃᐅᓯᕆᖃᑦᑕᓚᐅᖅᑕᖏᑦ ᐊᕙᑎᒧᑦ  

ᐊᓯᔾᔨᐸᓪᓕᐊᓂᐅᔪᑦ ᐊᒻᒪᑦᑕᐅᖅ ᐅᒥᐊᕐᔪᐊᑦ 

ᐊᑯᓂᐅᓂᖅᓴᖅ ᐃᖏᕐᕋᖃᑦᑕᕈᓐᓇᓕᖅᑎᓪᓗᒋᑦ 

ᐊᐅᔭᒃᑯᑦ. ᑐᓴᕈᒥᓇᑦᑎᐊᓚᐅᖅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᐸᕋ ᒥᓂᔅᑕ ᑖᒃᓱᒥᖓ ᑐᓴᖅᑎᑎᒻᒪᑦ. 

ᑕᕝᕙᓂ ᐅᑭᐅᖅ ᑲᑎᒪᑎᓪᓗᑕ ᐊᐱᕆᓚᐅᖅᓯᒪᒐᒪ 

ᐱᔾᔪᑎᖃᑦᑐᓂᒃ ᑕᐃᒃᑲᓂ ᑕᓯᐅᔭᕐᔪᐊᕐᒥ 

ᐅᔾᔨᕈᓱᓐᓂᕐᒥᒃ ᑲᑎᒪᓂᖅᑕᖃᓛᕐᒪᑦ. ᑕᐃᒪ 

ᑮᓇᐅᔭᖅᑑᑎᔅᓴᐃᑦ ᐱᑕᖃᑦᑎᐊᕐᒧᑦ ᑭᓯᐊᓂ ᑖᒃᑯᐊ 

ᐸᕐᓇᐃᔪᒪᓚᐅᖅᑐᑦ ᐊᖏᓂᖅᓴᒥᒃ 

ᑲᑎᒪᑎᑦᑎᔪᒪᓪᓗᑎᒃ. ᒥᓂᔅᑕ ᐅᖃᐅᔾᔨᔪᓐᓇᖅᐸ 

ᑕᐅᓇᓂ ᑕᓯᐅᔭᕐᔪᐊᕐᒥ ᐱᓕᕆᖃᑕᐅᓂᐊᖅᑐᑦ 

ᐱᒻᒪᕆᐅᔪᒥᒃ ᑲᑎᒪᓂᖅᑕᖃᓛᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᔾᔨᕆᖏᑕᒃᑲ 

ᖃᓄᐃᓕᖓᓕᕐᒪᖔᑕ ᐊᖏᓂᖅᓴᒥᒃ 

ᑲᑎᒪᓂᖃᓛᕐᓂᕐᒧᑦ, ᑭᓯᐊᓂ ᖃᐅᔨᒪᓪᓗᖓ 

ᑲᑎᒪᑦᑎᐊᓚᐅᖅᓯᒪᔪᐃᑦ ᐊᒻᒪᑦᑕᐅᖅ ᐅᓪᓗᒥᖃᐃ 

ᐅᖄᓚᐅᑎᒃᑯᑦ ᑲᑎᒪᓂᐊᖅᑐᑦ ᑖᒃᓱᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᖓ ᓇᒥᓗ ᑲᑎᓛᕐᒪᖔᑕ 

ᑭᖑᓪᓕᕐᒥ ᑕᐃᒃᑯᐊ ᑕᓯᐅᔭᕐᔪᐊᕐᒥᐅᖃᑎᒌᑦ ᐊᒻᒪᓗ 

ᑭᓱᓂᒃ ᑲᑎᒪᔾᔪᑎᖃᓛᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᓄᓇᓕᓐᓂᑦ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᑖᒃᑯᐊ 

ᐱᓕᕆᐊᖑᕙᓪᓕᐊᔪᑦ, 

ᑲᑎᒪᔾᔪᑎᒃᓴᓕᐅᖅᑕᐅᕙᓪᓕᐊᓯᓂᐊᖅᑐᑦ 

ᖃᐃᖁᔨᔾᔪᑏᓪᓗ. ᑕᐃᓐᓇ ᑲᑎᒪᓂᖅ ᐃᓱᓕᓚᐅᕐᒪᑦ 

ᐱᓇᓱᐊᕈᓯᐅᓚᐅᖅᑑᓐᓂ ᒪᕐᕉᒃ ᖄᖏᓕᖅᑑᓐᓂ. ᐄ, 

ᑐᓴᐅᒪᑎᑦᑎᐊᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑲᑎᒪᔾᔪᑎᑦ ᓴᖅᑭᑕᐅᑉᐸᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᓇᓄᓕᒃᒧᑦ, ᒥᔅᑕ 

ᓂᖏᐅᖓᓐ. 

 

ᐊᐱᖅᑯᑦ 609 - 3(3): ᖃᓄᐃᓕᖓᓂᖓ 

ᒫᓂᑑᐸ ᐊᒻᒪ ᓄᓇᕗᑦ ᐊᑯᓐᓂᖓᓂ 

ᐅᑭᐅᒃᑯᑦ ᐊᖅᑯᑎᒃᓴᖅ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᑲᑦᑕᐅᖅ ᑐᕌᖅᑎᒍᒪᓪᓗᒋᑦ 

ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐅᓂᕐᒧᑦ 

ᒥᓂᔅᑕᕆᔭᐅᔪᒧᑦ. 

 

ᑕᐃᒪᐃᓛᒃ ᑐᓴᕋᑖᕋᑦᑕ ᑲᑎᒪᕋᑖᓚᐅᕐᒪᑕᐃᓛᒃ 

ᑰᔾᔪᐊᕌᓗᒻᒥ ᑖᒃᑯᐊ ᒫᓂᑑᕙᒦᓐᖔᖅᓯᒪᔪᐃᓪᓗ ᐊᒻᒪ 

ᑭᕙᓪᓕᕐᒦᖔᐸᓪᓕᐊᓯᒪᔪᐃᑦ. ᐅᕙᓂ 

ᐅᖃᐅᓯᒃᓴᕆᔭᐅᖃᑕᐅᖅᑰᓚᐅᕐᒪᑦ 

ᐊᖅᑯᓯᐅᕈᒪᖃᑦᑕᖅᓯᒪᓂᕆᔭᖅᐳᑦ ᒫᓂᑑᕙᒥᑦ 

ᓄᓇᕗᒻᒧᑦ, ᑭᕙᓪᓕᕐᒧᖏᓛᒃ.  

 

ᒐᕙᒪᒃᑯᓪᓗ ᑐᑭᓯᑎᑦᑎᒋᐊᕈᑎᒥᒃ ᑖᓐᓇ 

ᑲᑎᒪᔾᔪᑎᐅᓂᐊᖅᑐᖅ ᐱᔾᔪᑎᒋᓪᓗᒍ, 

ᒥᓂᔅᑐᓐᖑᔪᐃᑦ ᓄᓇᕗᒻᒦᖔᖅᑐᐃᑦ ᐊᒻᒪ ᒫᓂᑑᕙᒥ 

ᓴᖅᑭᑎᑦᓯᖃᑎᒌᒍᒪᓂᕐᒧᑦ ᐅᑭᐅᒃᑯᑦ 

ᐊᖅᑯᑎᐅᒐᔭᖅᑐᒥᒃ 

ᐅᖃᐅᓯᒃᓴᓕᐅᖃᑕᐅᓯᒪᓂᑰᓚᐅᕐᒪᑕ. ᑕᒪᓐᓇᓗ 

ᖃᓄᖅ ᐱᓕᕆᖃᑎᒌᓪᓗᑎᒃ 

ᓯᕗᒧᐊᑦᑎᑕᐅᕙᓪᓕᐊᔪᓐᓇᕋᔭᕐᒪᖔᑦ ᖃᓪᓗᓈᑦ  

ᓄᓇᖓᓐᓂᑦ ᑕᒪᐅᖓ ᐅᑭᐅᖅᑕᖅᑐᒧᑦ ᑕᒪᓐᓇ 

ᐱᓕᕆᖃᑎᒌᖃᑦᑕᕐᓂᖅ ᑲᓲᒪᓂᕐᓗ 

ᑲᔪᓯᑦᑎᐊᕈᓐᓇᖅᓯᑉᐸᓪᓕᐊᒍᒪᓪᓗᓂᔾᔪᒃ. ᒥᓂᔅᑐᖃᐃ 

ᑕᕝᕙᓂ ᒪᓕᒐᓕᐅᕐᕕᒻᒥ ᑐᑭᓯᑎᑦᑎᐊᕆᐊᕈᓐᓇᖅᐸ 

ᑕᒪᓐᓇ ᖃᓄᖅ ᓯᕗᔾᔨᑎᒋᔪᒥᒃ 

ᐃᕕᖅᑎᑎᖅᑕᐅᕙᓪᓕᐊᓂᕆᓂᐊᖅᑕᖓ 

ᑕᐅᑐᖅᑰᖅᑕᐅᓯᒪᒻᒪᖔᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒃ ᒥᔅᑐ ᓂᖏᐅᖓᓐ 

ᑕᒪᑐᒥᖓ ᐊᐱᖅᑯᑎᖃᕋᕕᑦ. ᐄ, ᑕᒪᓐᓇ 

ᐊᑯᓂᑲᓪᓚᒃ ᐅᖃᐅᓯᐅᓯᒪᓕᕐᒪᓂᓛᒃ 

ᐊᖅᑯᑎᑖᕈᒪᓂᖅ ᒫᓂᑑᐸᒥᑦ ᑭᕙᓪᓕᕐᒧᑦ. ᐅᑭᐅᓄᑦ 

ᐊᒥᓱᒻᒪᕆᓐᓄᑦ ᐅᖃᐅᓯᕆᓯᒪᔭᕗᑦ, ᐊᒡᓛᑦ ᒥᔅᑐ 

ᓂᖏᐅᖓᓪᓗ ᐅᖃᐅᖅᑲᑎᒌᖃᑦᑕᖅᓯᒪᔪᒍᑦᑕᐅᖅ 

ᑕᒪᑐᒧᖓ ᒪᐃᔫᓪᓗᑕ ᑕᐃᔅᓱᒪᓂᑲᓪᓛᕐᔫᓕᖅᑐᖅ. 

ᑕᒪᓐᓇ ᓱᓕ ᑲᔪᓯᔪᖅ. 

 

ᒫᓐᓇ ᑕᐃᒃᑯᐊ ᐅᖃᐅᓯᖃᖅᐸᓪᓕᐊᓚᐅᖅᑐᒍᑦ 

ᑕᐃᑲᓂ ᑕᒪᑐᒥᖓ ᐃᑲᔪᖅᑐᐃᓂᑦᑎᓐᓂᒃ ᓱᓕ. ᐊᒻᒪ 

ᑕᒪᓐᓇ ᓴᓇᔪᒪᓂᖅ ᐱᒋᐊᕈᑕᐅᓗᓂ ᐃᒻᒪᖄ 

ᐅᑭᐅᒃᑯᑦ ᐊᖅᑯᑎᖃᕋᔭᖦᖤᓐᓂᖅᐸᓪᓘᓐᓃᑦ 

ᑕᐅᕙᓐᖓᑦ ᒫᓂᑑᐸᒥᑦ ᑭᕙᓪᓕᕐᒧᑦ, ᐃᓛᒃ 

ᓄᓇᕗᒻᒧᑦ. ᑕᒪᑐᒥᖓᓗᐊᖅ ᐊᖏᖃᑎᒌᓐᓂᕐᒥᒃ 

ᑐᑭᓯᐅᒪᖃᑎᒌᓐᓂᕐᒥᒃ ᐅᖃᐅᓯᖃᓗᐊᓚᐅᖅᑐᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒐᕙᒪᒃᑯᑦ ᑐᓴᖅᑎᑦᑎᒍᑎᒋᓚᐅᖅᑕᖓᑦ 

ᑲᑎᒪᓂᕆᓕᓵᓚᐅᖅᑕᖓᓂᒃ ᑰᔾᔪᐊᕌᓗᒻᒥ ᐅᑭᐅᒃᑯᑦ 

ᐊᖅᑯᑎᒃᓴᐅᒐᔭᖅᑑᑉ ᒥᒃᓵᓄᑦ. ᓯᑎᐱᕆ 2010-ᒥ 

ᒐᕙᒪᒃᑯᖏᑦ ᓄᓇᕗᒻᒥ ᒫᓂᑑᐸᒥᓗ 

ᐱᓕᕆᖃᑎᒌᓐᓇᕋᓚᐅᖅᓯᒪᒻᒪᑕ 

ᐃᑲᔫᑎᖃᕋᔭᕐᓂᖓᓂᒃ ᐊᑭᖓᓂᓪᓗ 

ᖃᐅᔨᓴᐃᓂᖃᓐᓂᐊᕈᒪᓪᓗᑎᒃ ᐊᕐᕌᒍᓕᒫᒧᑦ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4399 

ᐊᖅᑯᑎᒃᓴᒥᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᖃᓄᐃᒻᒪᑦ ᑕᒪᓐᓇ ᐊᕐᕌᒍᓕᒫᖅᓯᐅᑦ ᐊᖅᑯᑎᒃᓴᖅ 

ᐃᓱᒪᒋᔭᐅᒍᓐᓃᕐᓂᖓᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖃᑎᒌᓐᓂᖃᖅᓯᒪᔪᒍᑦ 

ᒫᓐᓇᒧᑦ ᐅᑭᐅᒃᑯᑦ ᐊᖅᑯᑎᒃᓴᑐᐃᓐᓇᕐᒥᒃ, 

ᑐᓴᓚᐅᓐᖏᑦᑐᖓᓕ ᐊᕐᕌᒍᓕᒫᖅᓯᐅᒻᒥᒃ 

ᐊᖅᑯᑎᑦᑕᖃᕋᔭᓐᖏᒋᐊᖓᓂᒃ ᖃᖓᓕᒫᒃᑯᑦ. 

ᐅᖃᐅᓯᖃᓗᐊᓚᐅᖅᐳᒍᓪᓕ ᐱᒋᐊᕈᑎᖃᕆᐊᖃᕋᑦᑕ 

ᐊᒻᒪᓗ ᑕᒪᓐᓇ ᐅᑭᐅᒃᑯᑦ ᐊᖅᑯᑎᓕᐅᕐᓂᖅ 

ᐱᒋᐊᕈᑎᒃᓴᑦᑎᐊᕙᐅᒻᒪᑦ. ᑖᓐᓇᑐᐊᖑᔪᕐᓗ 

ᐅᕙᑦᑎᒍᑦ, ᑭᓯᐊᓂᓕ ᒥᓂᔅᑕᐅᖏᓐᓇᒪ 

ᐃᖏᕐᕋᔪᓕᕆᔨᒃᑯᓐᓄᑦ ᑕᐃᓐᓇᓗ 

ᑐᓴᒐᒃᓴᖃᒃᑲᓐᓂᑐᐃᓐᓇᕆᐊᓕᒃ ᐱᓯᒪᓐᖏᑕᕐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ. ᒥᓂᔅᑕ 

ᐅᐊᑦᑎᐊᓵᖅ ᐅᖃᖅᑲᐅᒻᒪᑦ ᑕᒪᓐᓄᒃ 

ᒪᐃᔭᐅᖃᑎᒌᓚᐅᖅᓯᒪᒐᓐᓄ ᑭᕙᓪᓕᕐᒥ. ᑕᒪᓐᓇ 

ᐊᖅᑯᑎᖃᕋᔭᕐᓂᖅ ᒫᓂᑑᐸ ᐊᒻᒪ ᓄᓇᕗᑦ 

ᐊᑯᓐᓂᖓᓂ ᐅᖃᐅᓯᐅᒪᔪᑐᖄᓘᒻᒪᑦ 

ᐃᖅᑲᐅᒪᓐᖏᑕᕋᓘᓐᓃᑦ ᖃᖓ ᐱᒋᐊᓐᓂᕐᒪᖔᖅ. 

ᒥᓂᔅᑕ ᖃᐅᔨᒪᔪᖅ ᒪᐃᔭᐅᔪᖁᑎᑦᑕ ᒫᓐᓇᓵᒃᑯᑦ 

ᓇᓗᓇᐃᖅᓯᓯᒪᒻᒪᑦ ᖁᓚᓕᕐᓇᕋᖅᑐᓂ ᑕᒪᓐᓇ 

ᐃᖏᕐᕋᓯᒐᔭᕐᓂᖓᓂᒃ. ᖃᓄᖅ ᒥᓂᔅᑕ 

ᓇᓗᓇᐃᖅᓯᒍᓐᓇᖅᐸ ᐊᔾᔨᒋᔾᔮᔪᓐᓃᕐᒪᒍ ᒫᓐᓇᒃᑯᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐸᐃᓚᐅᕋᒪᓕ ᑕᐃᒪᓐᓇ 

ᖁᓚᓕᖅᑐᖃᖅᑐᒥᓂᐅᒻᒪᑦ. ᐃᓛᖃᐃ ᖃᖓᓕᒫᖅ 

ᐱᓇᓱᐊᒐᖃᕐᓂᐊᑎᓪᓗᒍ 

ᖁᓚᔪᖅᑕᖃᐃᓐᓇᕐᓂᐊᖅᑐᖅ. ᓇᓗᓇᐃᕈᒪᔭᕋ 

ᓂᕈᐊᖅᑕᐅᓯᒪᖃᑎᒐ, ᐃᓛᒃ ᑐᓴᖅᑕᓂᓪᓕ, 

ᒥᓂᔅᑕᐅᓇᖓᓗ, ᑐᑭᓯᐊᔭᒃᑯᑦ ᑐᓴᖅᐸᓪᓕᐊᒐᑦᑕ 

ᒐᕙᒪᑐᖃᒃᑯᓐᓂᒃ ᑕᒪᓐᓇᓗ ᑐᓴᕈᒥᓇᖅᑐᓂ, 

ᐅᖃᖅᑎ, ᑕᒪᓐᓇᓗ ᓯᕗᒧᐊᕐᓂᐅᓇᓱᒋᓪᓗᒍ, ᓲᕐᓗ 

ᐊᑲᐅᓂᖅᓴᐅᖅᑰᔨᔪᖅ. ᐅᖃᐅᓯᑐᐃᓐᓇᐅᖏᒃᖢᓂ 

ᑕᐃᑲᓂ ᑭᕙᓪᓕᕐᒥ ᑲᑎᒪᓂᕆᓚᐅᖅᑕᖓᓂ 

ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᖅᑎᑦ ᑲᑎᒪᓂᖏᓐᓂ. 

ᐄ, ᑖᒃᑯᐊ ᒐᕙᒪᑐᖃᒃᑯᓐᓂᑦ 

ᓂᓪᓕᐅᑕᐅᖃᑦᑕᓂᖅᓴᐅᓕᕐᒪᑦ. ᐅᕙᓐᓄᑦ ᑖᓐᓇ 

ᐊᒃᓱᓪᓛᓗᒃ ᐱᐅᔪᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᓯᐊᓪ, ᕿᑭᖅᑖᓘᑉ 

ᓂᒋᐊᓄᑦ. 

 

ᐊᐱᖅᑯᑦ 610 - 3(3): ᓄᓇᕗᒻᒥ 

ᐃᓕᓐᓂᐊᖅᑎᓂᑦ ᖃᐅᔨᓴᐃᒍᓯᖅ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᔪᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑎ, ᐃᑉᐸᔅᓴᖅ ᐊᐱᕆᓚᐅᕋᒪ ᓄᓇᕗᒻᒥ 

ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓕᓐᓂᐊᖅᑎᑦ. 

ᖁᔭᓐᓇᒦᖅᑕᕋ ᒥᓂᔅᑕ ᑖᒃᓱᒥᖓ ᑭᐅᓚᐅᕐᒪ ᑭᓯᐊᓂ 

ᐃᒪᓐᓇᐃᑦᑑᖁᔨᒻᒪᑦ ᑭᐅᔾᔪᓯᕆᓚᐅᖅᑕᖏᓐᓂᒃ 

ᐋᖅᑭᒃᓯᒪᔭᖏᑦ ᓄᓇᕗᒻᒥ ᖃᐅᔨᓴᖅᑕᐅᖃᑦᑕᓂᕐᒧᑦ 

ᑭᖑᕙᓯᓐᓂᖅᓴᐅᒻᒪᑦ. ᑖᓐᓇᖃᐃ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦᑎᐊᖅ ᐊᕐᕌᒍᓄᑦ 

ᑎᓴᒪᓄᑦ ᐅᖃᖃᑦᑕᕐᒪᑦ ᖃᐅᔨᓴᖃᑦᑕᕐᓂᕗᑦ ᓲᕐᓗ 

ᐋᖅᑭᓱᖅᑕᐅᕙᓪᓕᐊᒻᒪᑕ ᐃᓕᓐᓂᐊᖅᑎᓄᑦ. 

ᐊᒻᒪᑦᑕᐅᖅ ᑖᓐᓇ ᐸᕐᓇᐅᑎᖓ ᓇᓗᓇᐃᖅᓯᒪᑦ 

ᑖᒃᑯᐊ ᖃᐅᔨᓴᕐᓂᑦ ᓴᖅᑭᑕᐅᖃᑦᑕᓂᐊᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᒻᒥ 

ᐃᓕᓐᓂᐊᖅᑎᑦ ᖃᐅᔨᓴᖅᑕᐅᖃᑦᑕᕐᓂᖏᑦ 

ᐊᑐᖅᑕᐅᖏᒻᒪᖔᑦ ᐊᒻᒪᓗ ᖃᓄᐃᒻᒪᑦ 

ᓂᕆᐅᒋᕙᐅᒃ ᑖᓐᓇ ᐊᑐᖅᑕᐅᓂᐊᕐᒪᖔᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᕆᕋᑖᕐᒪᑦ. ᐄ, ᑕᐃᒪ ᐃᑉᐸᔅᓴᖅ ᐅᖃᓚᐅᕋᒪ 

ᑖᓐᓇ ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓕᓐᓂᐊᖅᑎᑦ 

ᐱᓕᕆᐊᖑᔪᖅ ᒫᓐᓇ ᐊᒻᒪᓗ ᐅᑉᐱᕈᓱᑦᑎᐊᖅᑐᖓ 

ᐊᑑᑎᖃᑦᑎᐊᕐᓂᐊᕐᒪᑦ ᑖᓐᓇ ᑭᖑᓪᓕᖅᐸᒥᒃ 

ᐋᖅᑭᒃᑕᐅᒍᓂ. ᐊᒻᒪᑦᑕᐅᖅ ᑖᓐᓇ ᒪᓕᒐᓕᐅᖅᑎ 

ᑐᓴᐅᒪᑎᓐᓂᐊᖅᐸᕋ ᖃᖓ ᑲᔪᓯᓂᐊᕐᒪᖔᑦ. ᐄ, 

ᖃᐅᔨᒋᐊᒃᑲᓂᓐᓂᐊᖅᐸᕋ ᖃᓄᑎᒋᑦ ᓱᓕ 

ᐱᓕᕆᐊᖑᓂᐊᕐᒪᖔᑦ. ᑖᓐᓇ ᒪᓕᒐᓕᐅᖅᑎ 

ᑐᓴᖅᑎᓛᖅᐳᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, 

ᑭᐅᓪᓗᓂ ᐊᐱᖅᑯᑎᒋᓚᐅᖅᓯᒪᔪᓂᒃ ᒪᐃ 7, 2013-

ᖑᑎᓪᓗᒍ. ᑖᒃᑯᐊ ᖃᓄᐃᓲᖑᒻᒪᖔᑕ 

ᐃᓕᓐᓂᐊᖅᑎᑦ ᖃᐅᔨᓴᖅᑕᐅᖃᑦᑕᕐᓂᖏᑦ. ᒥᓂᔅᑕ 

ᐅᖃᓚᐅᕐᒪᑦ ᑖᒃᑯᐊ ᐊᖏᔪᖅᑳᕆᔭᐅᔪᑦ 

ᐃᓕᓐᓂᐊᖅᑎᓄᑦ ᐊᒻᒪᑦᑕᐅᖅ ᐃᓕᓴᐃᔨᑦ 

ᐱᓕᕆᖃᑎᒌᒋᐊᖃᒻᒪᑕ ᐸᕐᓇᐅᑎᓕᐅᕐᓗᑎᒃ. ᒥᓂᔅᑕ 

ᐅᓂᒃᑳᑦᑎᐊᕈᓐᓇᖅᑲ ᖃᓄᖅ ᑖᒃᑯᐊ ᐃᓕᓴᐃᔨᑦ, 

ᐊᖓᔪᖅᑳᕆᔭᐅᔪᑦ, ᐃᓕᓐᓂᐊᖅᑏᓪᓗ ᑖᒃᑯᓂᖓ 

ᐊᒃᓱᕈᖃᑦᑕᖅᑐᑦ ᐅᖃᓕᒫᕆᐅᖅᓴᓂᕐᒥᒃ ᑖᓐᓇ  

ᐅᖃᓕᒫᕈᓐᓇᖅᓯᑎᑕᐅᑦᑎᐊᕋᓱᓐᓂᐊᖅᐸ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᓇᓗᓇᐃᖅᓯᒪᔪᖃᓕᕌᖓᑦ ᓱᕈᓯᕐᓘᓐᓃᑦ 

ᐃᑲᔪᖅᑕᐅᑲᓐᓂᕆᐊᖃᓕᕌᖓᑦ 

ᐃᓕᓐᓂᐊᖅᑎᓘᓐᓃᑦ, ᐃᓕᓴᐃᔨ, 

ᐊᖓᔪᖅᑳᕆᔭᐅᔪᓪᓘᓐᓃᑦ ᖃᐅᔨᒪᒐᔭᕐᒪᑕ ᐊᒻᒪᓗ 

ᓴᖅᑭᑕᐅᓗᓂ. ᐄ, ᑕᐃᑲᓂ ᐱᓕᕆᖃᑎᒌᑦᑐᑦ 

ᐃᓄᐃᑦ, ᐃᓕᓐᓂᐊᕐᕕᒻᒦᑦᑐᑦ, ᐊᖓᔪᖅᑳᕆᔭᐅᔪᓪᓗ 

ᑲᑎᒃᑲᔭᕐᖓᑕ ᐸᕐᓇᐅᑎᓕᐅᕐᓗᑎᒃ ᖃᓄᖅ ᑖᓐᓇ 

ᑕᑯᓇᒃᑕᐅᒐᔭᕐᒪᖔᖅ ᐊᒻᒪᑦᑕᐅᖅ 

ᖃᐅᔨᓴᕐᓂᐅᖃᑦᑕᓂᐊᖅᑐᖅ 

ᐊᑐᖅᑕᐅᔪᓐᓇᓂᐊᖅᑐᖅ. ᑖᒃᑯᐊ 

ᐱᕚᓪᓕᕈᑕᐅᔪᓐᓇᓂᐊᕐᒪᑕ 

ᐸᕐᓇᐃᑦᑎᐊᕈᓐᓇᖁᓪᓗᒋᑦ. ᑖᒃᑯᐊ 

ᐱᓕᕆᕙᓪᓕᐊᒻᒪᑕ ᖃᐅᔨᓴᖃᑦᑕᓂᕐᒧᑦ ᒫᓐᓇᐅᔪᒥ. 

ᑖᓐᓇ ᖃᐅᔨᓴᖃᑦᑕᕐᓂᖅ ᐱᕙᓪᓕᐊᖏᓐᓇᖅᑐᖅ 

ᓱᓕ ᓇᓗᓇᐃᖅᓯᓇᓱᒃᑐᑎᒃ ᖃᓄᖅᑲᓐᓂᖅ 

ᐃᓕᓐᓂᐊᖅᑎᑦ ᐃᑲᔪᖅᑕᐅᔭᕆᐊᖃᒻᒪᖔᑕ. ᐄ, 

ᑕᐃᒪᓐᓇ ᐅᖃᓚᐅᕋᒪ ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᑦ ᐱᑕᖃᑦᑐᑦ ᐊᖓᔪᖅᑳᕆᔭᐅᔪᓂ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, 

ᓇᓗᓇᓐᖏᑦᑐᖅ ᐃᓕᓐᓂᐊᖅᑐᖅ ᐳᖅᑐᓂᕐᒥᓂᒃ 

ᐊᔪᓗᐊᕈᓂ ᐃᑲᔪᖅᑕᐅᔭᕆᐊᖃᕋᔭᕐᒪᑦ. ᐃᑉᐸᔅᓴᖅ 

ᒥᓂᔅᑕ ᐅᖃᓚᐅᕐᒪᑦ ᑕᐃᒃᑯᐊ ᐃᓕᓐᓂᐊᖅᑎᑦ 

ᐃᓛᒃᑰᖓᔪᓂᒃ ᐃᓕᓐᓂᐊᖅᑎᑕᐅᓲᖑᒻᒪᑕ 

ᖃᐅᔨᓴᖅᑕᐅᓕᓚᐅᖅᑐᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᐅᔨᓴᖃᑦᑕᓂᕐᒥᒃ ᓄᓇᕘᒥ 

ᐅᖃᐅᓯᓕᕆᓂᕐᒧᑦ ᓇᓗᓇᐃᖅᓯᖃᑦᑕᓂᐊᖅᐸᑦ 

ᐊᒻᒪᓗ ᐃᓛᒃᑯᑦ ᐃᓕᓐᓂᐊᖅᑎᓄᑦ ᐱᔭᐅᔭᕆᐊᓕᑦ 

ᓇᓗᓇᐃᖅᑕᐅᔪᓐᓇᑎᐊᕐᓂᐊᖅᐸᑦ ᐊᒻᒪᑦᑕᐅᖅ 

ᑕᕝᕙᓂ ᑮᓇᐅᔭᖅᑑᑎᖏᑦ ᓴᖅᑭᑕᐅᓂᐊᕆᕙᑦ? 

ᖁᔭᓐᓇᒦᒃ, ᐅᖃᖅᑎ. 

 



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᑖᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ 

ᐱᓕᕆᐊᖑᕙᓪᓕᐊᒻᒪᑕ ᐊᒻᒪ ᑖᒃᑯᐊ ᑕᒪᕐᒥᒃ 

ᐱᔭᕇᖅᑕᐅᒍᑎᒃ ᑭᐅᑦᑎᐊᕈᓐᓇᓂᖅᓴᐅᒐᔭᖅᑐᖓ 

ᑭᓱᓂᒃ ᐃᓗᓕᖃᕐᒪᖔᑕ ᐊᒻᒪ ᑐᓴᒐᒃᓴᓂᒃ 

ᐱᒃᑲᓐᓂᕋᓱᓐᓂᐊᖅᑐᒍᑦ ᑖᒃᑯᐊ ᑭᒃᑯᓕᒫᑦ 

ᐱᓗᐊᖅᑐᒥᓪᓗ ᐊᖏᔪᖅᑳᕆᔭᐅᔪᑦ 

ᐃᓕᓐᓂᐊᖅᑐᖁᑎᖃᖅᑐᑦ ᖃᐅᔨᒪᓂᐊᕐᒪᑕ ᑭᓱᑦ 

ᐊᑐᖅᑕᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ ᒪᓕᒐᓕᐅᖅᑎ. 

ᒥᔅᑕ ᐃᓄᒃ. 

 

ᐊᐱᖅᑯᑦ 611 - 3(3): ᓄᓇᕗᑦ ᒐᕙᒪᒃᑯᑦ 

ᐊᑭᓕᐅᑎᖏᑦ ᐃᑲᕐᕋᑐᐃᓐᓇᐃᑦ 

ᐅᖓᑖᓄᐊᖓᔪᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᓲᑎᒃᑲ 

ᑐᕌᖅᑎᑦᑐᒪᓴᓪᓗᒋᑦ ᑮᓴᐅᔭᓕᕆᔨᒃᑯᓐᓄᑦ 

ᒥᓂᔅᑕᖑᔪᒧᑦ, honourable ᐲᑕᓴᓐ. 

 

ᑕᐃᑦᓱᒪᓂ ᒫᑦᓯ 02, 2012-ᖑᑎᓪᓗᒍ 

ᑎᑎᕋᖅᓯᒪᔪᑎᒍᑦ ᐊᐱᕆᓚᐅᖅᓯᒪᖕᒪᑦ 

ᑲᑎᒪᔨᐅᖃᑎᒐ ᐱᔾᔪᑎᖃᖅᑐᓂᒃ 

ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᐊᑭᓕᖅᓲᑕᐅᕙᑦᑐᒥᒃ. 

ᑕᐃᔅᓱᒪᓂ ᑎᑎᕋᖅᓯᒪᔪᑎᒍᑦ ᐊᐱᖅᓱᓚᐅᖅᓯᒪᒻᒪᑦ, 

ᑭᐅᔭᐅᓚᐅᖅᑐᓂᓗ ᑖᒃᑯᐊᒎᖅ ᒐᕙᒪᒃᑯᑦ ᐊᕐᕌᒍᐊᓂ 

2011-12 ᑮᓇᐅᔭᖅᑑᑎᐅᑉ ᐊᕐᕌᒍᐊᓂ ᐊᑐᓚᐅᕐᒪᑕ 

$60.6 ᒥᓕᐊᓂᒃ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 

ᐊᑭᓕᖅᓲᑎᓂᒃ overtime payment. ᐅᖃᖅᑎ, 

ᐊᐱᕆᔪᒪᔪᖓ ᒥᓂᔅᑕᒧᑦ ᑖᓐᓇᐅᓚᐅᖅᑎᓪᓗᒍ 

ᑕᐃᑦᓱᒪᓂ ᐊᕐᕌᒍᒥ ᑭᖑᓂᖓᒍᑦ 2012-13-ᒥ 

ᑖᓐᓇ $16.6 ᒥᓕᐊᓐᖑᓚᐅᖅᑐᖅ 

ᐊᑭᓕᖅᓲᑕᐅᓚᐅᖅᑐᖅ ᑭᖑᓂᒍᑦ 

ᐅᓄᖅᓯᕚᓪᓕᖅᓯᒪᕙ ᐅᕝᕙᓘᓐᓃᑦ 

ᖃᑦᓰᓐᓇᕈᕆᐊᖅᓯᒪᕙ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ ᐊᐱᕆᕋᑖᕐᒪᑦ. 

ᑕᐃᒃᑯᐊ ᐱᓯᒪᖏᓇᒃᑭᑦ ᑐᓴᒐᒃᓴᐃᑦ ᑭᓯᐊᓂ 

ᐅᖃᐅᑎᔪᓐᓇᖅᑐᒍ, ᐄ, ᑖᒃᑯᐊ 

ᐅᓄᖅᑐᒻᒪᕆᐊᓘᒻᒪᑕ ᑮᓇᐅᔭᐃᑦ ᐊᑐᖅᑕᐅᔪᕕᓂᑦ 

ᐊᒻᒪᓗ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 

ᐊᑭᓕᐅᑕᐅᖃᑦᑕᖅᑐᕕᓂᑦ ᐊᒻᒪᑦᑕᐅᖅ ᑕᖅᑭᐅᑉ 

ᓄᓐᖑᐊᓂ ᓇᓗᓇᖅᐸᖏᒃᖢᑎᒃ ᐊᒻᒪᓗ 

ᐳᖅᑐᔪᒻᒪᕆᐊᓘᕙᒃᖢᑎᒃ, ᐊᒻᒪᑦᑕᐅᖅ ᐊᕐᕌᒍᑕᒫᑦ 

ᐅᓄᖅᑐᐊᓘᖃᑦᑕᖅᖢᑎᒃ. ᑕᐃᒃᑯᐊ 

ᐃᖅᑲᓇᐃᔭᖅᑎᒃᑲᑦ ᒥᓂᔅᑕᐃᑦ ᑐᖏᓕᓕᒫᖏᑦ 

ᖃᐅᔨᒪᑦᑎᐊᖁᓪᓗᒋᑦ ᐃᑲᕐᕋᖅᓯᐅᑎᓂᑦ 

ᐃᖅᑲᓇᐃᔭᕐᓇᐅᖏᑎᓪᓗᒍ ᐱᓕᕆᐊᖑᔪᓂᑦ 

ᖃᐅᔨᒪᐃᓐᓇᕈᓐᓇᕐᓂᐊᕐᒪᔾᔪᒃ. 

 

ᑖᒃᑯᐊ ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐊᒃᓱᐊᓗᒃ ᐃᓱᒫᓘᑎᒋᖃᑦᑕᖅᑕᕋ. ᕿᓂᖅᐸᓪᓕᐊᔪᒍᑦ 

ᒥᒃᓕᕚᓪᓕᖅᑎᓐᓇᓱᑦᑕᕗᑦ 

ᐃᖅᑲᓇᐃᔭᕐᓇᐅᖏᑦᑐᒃᑯᑦ ᐃᖅᑲᓇᐃᔭᖃᑦᑕᕐᓂᖅ 

ᑕᖃᒪᓗᐊᖁᓇᒋᓪᓗ ᐃᖅᑲᓇᐃᔭᖅᑎᖁᑎᕗᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᐅᖃᐅᑎᔪᓐᓇᖅᐹᑎᒍᖅᑲᐃ ᑕᕝᕙᓂ ᐱᓕᕆᕝᕕᖓᓂ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑎᓪᓗᒍ, ᑕᕝᕙᓂ 

ᐱᓕᕆᕝᕕᖓᓂ ᑮᓇᐅᔭᓕᕆᔨᒃᑯᑦ ᑭᓱᓂᒃ 

ᐋᖅᑭᔅᓯᒪᔪᖃᖅᐸ ᒪᓕᒐᒃᓴᓂᓪᓘᓐᓃᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᕝᕕᓕᒫᖏᑦ ᑎᒥᖁᑎᖏᓪᓗ 

ᐊᐅᓚᓂᖃᑦᑎᐊᖁᓪᓗᒋᑦ ᑕᒪᑐᒥᖓ 

ᐊᑭᓕᖅᓱᐃᓗᐊᖅᑕᐃᓕᒪᓂᕐᒧᑦ 

ᐃᖅᑲᓇᐅᔭᕐᓇᐅᒍᓐᓃᑎᓪᓗᒍ ᐊᑭᓕᖅᓲᑎᐅᕙᑦᑐᓂᒃ. 

ᑭᓱᓂᒃ ᐋᖅᑭᒃᓯᒪᔪᖃᖅᐸ ᒪᓕᑦᑕᐅᔭᕆᐊᖃᖅᑐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑎ. ᑖᒃᑯᐊ ᐃᖅᑲᓇᐃᔭᒃᑲᓐᓂᖃᑦᑕᕐᓂᖅ 

ᐊᖏᖃᑎᒌᒍᑏᑦ ᒪᓕᒃᖢᒋᑦ ᐊᑐᖅᑕᐅᓲᖑᒻᒪᑕ. 

ᐊᖏᖅᑕᐅᓯᒪᕙᒌᒋᐊᖃᖅᑐᑎᒃ 

ᐃᖅᑲᓇᐃᔭᖅᑐᖃᒃᑲᓂᕐᓂᐊᕌᖓᑦ ᐊᖓᔪᖅᑳᕆᔭᓄᑦ. 



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐋᖅᑮᓇᓱᑉᐳᒍᑦ 

ᐊᔾᔨᒌᒥᒃ ᑐᑭᑖᕈᑎᖃᖁᓪᓗᒍ ᐃᖅᑲᓇᐃᔭᖅᑎᓄᑦ 

ᑲᑐᔾᔨᖃᑎᒌᒃᑯᓐᓄᑦ ᐊᖏᖃᑎᒌᒍᑎᐅᑉ 

ᐃᓗᓕᖏᓐᓂᒃ. ᓄᓇᕘᒥ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᓪᓗᑦᑕᐅᖅ ᑖᒃᑯᐊ 

ᑐᑭᓯᐅᒪᑦᑎᐊᕋᓗᐊᕐᒪᖔᑕ ᑖᒃᑯᓂᖓ ᑐᑭᑖᕈᑎᓂᑦ 

ᖃᐅᔨᒋᐊᕐᓂᐊᕐᒥᔪᒍᑦ ᐊᔾᔨᒌᖑᓂᖃᕐᓂᐊᕐᒪᑦ 

ᐋᓐᓂᐊᖃᕐᓇᖏᑦᑐᓕᕆᒃᑯᓐᓂᓕᒫᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥ 

ᐱᓕᕆᖃᑎᖃᕆᕗᑦ ᑮᓇᐅᔭᓕᕆᔨᒃᑯᓂᒃ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᖅᑭᐅᓚᐅᖅᑐᒥ ᓄᓇᕗᑦ ᒐᓴᑦᒥ ᐋᖅᑭᒋᐊᕈᑎᓂᑦ 

ᓴᖅᑭᑦᑎᓚᐅᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᓄ 

ᒪᓕᒋᐊᖃᖅᑕᖏᓐᓂᒃ ᐱᔪᓂᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᒪᓕᒐᕐᒥᒃ. ᐃᓚᖓᑦ 

ᐋᖅᑭᒋᐊᖅᓯᒪᔪᖅ ᓇᓗᓇᐃᖅᓯᒪᓕᖅᑐᖅ ᒐᕙᒪᒃᑯᑦ 

ᐊᖓᔪᖅᑳᖏᑦ ᐃᖅᑲᓇᐃᔭᕐᓇᐅᖏᑦᑐᒃᑯᑦ 

ᐊᑭᓕᖅᑕᐅᔪᓐᓇᖏᒻᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ ᐊᖏᔪᖅᑲᐅᑎᓄᑦ 

ᐊᑭᓕᖅᓱᐃᖃᑦᑕᕐᓂᑰᒻᒪᖔᑕ ᓯᕗᓂᐊᒍᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ ᐊᐱᕆᕋᑖᕐᒪᑦ. 

ᐅᖃᓪᓚᕆᒍᓐᓇᖏᑦᑐᖓ ᐊᔾᔨᒌᓐᖏᒻᒪᑕ ᑖᒃᑯᐊ 

ᐊᖏᔪᖅᑳᖑᓂᖅᓴᐅᔪᑦ ᐊᒻᒪᓗ ᒥᓂᔅᑕᐃᑦ 

ᑐᖏᓕᖏᑦ ᐊᒻᒪᓗ ᑐᖏᓕᖓᑕ ᑐᖏᓕᒃᑲᓐᓂᖏᑦ 

ᐊᔾᔨᒌᓐᖏᕈᓘᔭᕐᒪᑕ. ᖃᐅᔨᒪᓗᐊᓐᖏᑦᑐᖓ 

ᓇᓪᓕᐊᑦ ᐊᖏᔪᖅᑳᖑᓂᖅᓴᐅᔪᑦ 

ᐃᖅᑲᓇᐃᔭᕐᓇᐅᖏᑦᑐᒃᑯᑦ 

ᐊᑭᓕᖅᑕᐅᔪᓐᓇᖏᒻᒪᖔᑕ, ᑭᓯᐊᓂ 

ᖃᐅᔨᒋᐊᕈᓐᓇᖅᑐᖓ ᑐᓂᓗᒋᓪᓗ ᒥᔅᑕ ᐃᓄᒻᒧᑦ 

ᐱᔪᒪᑉᐸᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 612 - 3(3): ᐃᓕᓐᓂᐊᕕᒻᒧᑦ 

ᐅᐸᖃᑦᑕᓂᕐᒧᑦ ᐊᑐᐊᒐᖅ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᖅᑲᐅᒐᒪ ᑕᐃᑲᓂ 

ᖃᐃᖁᔭᐅᓯᒪᒐᒪ ᐅᖅᓱᖅᑑᒥ ᐃᓕᓐᓂᐊᖅᑎᑦ 

ᐱᔭᕇᖅᓯᓕᖅᐸᑕ ᐅᐸᖁᔭᐅᓪᓗᖓ. ᑕᐃᒪ 16-

ᖑᓂᐊᕐᒪᑕᒎᖅ ᑕᐃᒃᑯᐊ ᐱᔭᕇᖅᓯᓂᐊᕈᓇᐅᔪᑦ 

ᐊᕐᕌᒎᔪᒥ ᒪᕐᕉᓄᓪᓗ ᐃᓱᓕᓐᓂᐊᖅᑑᓐᓄᑦ 

ᖃᐃᖁᔭᐅᓯᒪᓪᓗᖓ. 

 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐊᐱᖅᑯᑎᒋᔭᕋ 

ᑖᓐᓇ ᐅᐸᖃᑦᑕᕐᓂᕐᒧᑦ ᐊᑐᐊᒐᖅ ᐱᔾᔪᑎᒋᓪᓗᒍ 

ᑐᑭᓯᐅᒪᒐᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᕙᓪᓕᐊᒻᒪᑕ 

ᐅᐸᖃᑦᑕᕐᓂᕐᒧᑦ ᐊᑐᐊᒐᒃᓴᒥᒃ ᓄᑖᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᖃᐅᔨᔪᒪᔪᖓ 

ᑖᓐᓇ ᐅᐸᖃᑦᑕᕐᓂᕐᒧᑦ ᐊᑐᐊᒐᖅ 

ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᕋᑖᕐᒪᑦ. ᑕᒪᒃᑯᐊ ᐊᑎᓕᐅᕆᓂᕐᒧᑦ 

ᐅᐸᖃᑦᑕᕆᐊᖃᕐᓂᕐᒧᓪᓗ ᒪᓕᒋᐊᓖᑦ 

ᐋᖅᑭᓱᖅᑕᐅᕙᓪᓕᐊᕗᑦ. ᐊᔾᔨᒌᓐᖏᑦᑐᑦ ᓄᑖᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥ 

ᐱᓕᕆᐊᖑᕙᓪᓕᐊᕗᑦ 

ᐊᑐᓕᖅᑎᑕᐅᕙᓪᓕᐊᓕᖅᑐᑎᓪᓗ. ᑕᒪᒃᑯᐊᓗ 

ᒪᓕᒋᐊᓖᑦ ᐊᑕᖐᕗᑦ ᐃᓗᓕᕆᔭᐅᔪᓂᑦ 

ᐋᖅᑭᒃᓯᒪᓂᖓᓂᓪᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑎᓕᐅᕐᓂᕐᒧᑦ 

ᐅᐸᖃᑦᑕᓂᕐᒧᓪᓗ ᐊᑐᐊᒐᖏᓐᓂᑦ. 

ᐃᓕᖅᑯᓯᐅᓂᐊᖅᐳᖅ ᓄᑖᒥᒃ ᐊᑐᐊᒐᓕᐅᕐᓂᕐᒥᒃ 

ᐃᓗᓕᖏᓐᓂᓪᓗ ᐃᓕᓐᓂᐊᓂᕐᒧᑦ ᐸᕐᓇᐅᑎᓂᑦ. 

ᑖᓐᓇ ᓯᕗᓪᓕᖅᐹᖅᓯᐅᑎ ᑲᑎᒪᖃᑎᖃᖃᑦᑕᕐᓂᕐᒧᑦ 

ᐊᑐᐊᒐᓕᐊᖑᔪᒪᔪᒧᑦ ᑖᓐᓇ ᑲᔪᓯᓚᐅᖅᓯᒪᔪᖅ 

2012-ᒥ ᐅᑭᐅᖓᓂ. ᐊᐃᑉᐸᕆᓂᐊᖅᑕᖓᑦᑕᐅᖅ 

ᑖᔅᓱᒪ ᑲᑎᒪᖃᑎᖃᕐᓂᐅᓚᐅᖅᑐᖅ 

ᓯᕗᓪᓕᖅᐹᖅᓯᐅᑎᓂ ᐊᑐᐊᒐᓕᐊᖑᔪᑦ ᔮᓐᓄᐋᕆ 

11-ᒥᒃ ᒫᔅᓯ 11-ᒧᑦ, 2013. 

 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐊᑎᓕᐅᕆᓂᕐᒧᑦ 

ᐅᐸᖃᑦᑕᓂᕐᒧᓪᓗ ᐊᑐᐊᒐᖃᕆᐊᖃᕐᓂᖏᓐᓂᑦ ᒫᓐᓇ 

ᐱᔭᕆᐊᖃᖅᑎᑕᐅᓯᒪᓐᖏᑦᑐᑦ, 

ᑕᐃᒪᐃᒍᓐᓇᕋᓗᐊᖅᑐᑎᑦ ᐱᔪᒪᑉᐸᑕ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, (ᑐᓵᔨᑎᒍᑦ) 

ᓇᓗᓕᓯᒪᐸᓗᒃᑐᖓ ᑕᕝᕙᓂ. ᑕᐸᐃᕆᕙᕋ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐅᐸᓐᓂᕐᒧᑦ 

ᐊᑐᐊᒐᖃᓐᖏᒻᒪᑕ. ᑕᐃᒃᑯᐊ ᐅᐸᒃᑕᐅᖃᑦᑕᓲᖑᒻᒪᑕ 

ᐊᐱᖅᑯᑕᐅᔪᖃᓕᕌᖓᑦ ᐃᓕᓐᓂᐊᕐᓂᖅ 

ᓄᓇᑦᑎᓐᓂᑦ. 

 

ᓇᓗᓇᐃᖅᓯᒪᔪᓂᒃ ᑎᑎᖅᓯᒪᔪᖅᑕᖃᖅᐹ 

ᐃᓕᓐᓂᐊᖅᑏᑦ ᐅᐸᖃᑦᑕᕐᓂᖏᓐᓂᒃ ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐋᒡᒐ ᓇᓗᓇᐃᖅᓯᒪᔪᓂᒃ ᐃᓕᓐᓂᐊᖅᑎᑦ 

ᐅᐸᖃᑦᑕᕐᓂᖏᓐᓄᑦ ᐱᓯᒪᖏᑦᑐᖓ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎ. (ᑐᓵᔨᑎᒍᑦ) 

ᖃᔅᓯᐅᖃᑦᑕᓲᖑᕙᑦ ᐅᐸᖃᑦᑕᕐᓂᐅᔪᑦ ᓄᓇᕗᒻᒥ,  

ᓈᓴᐅᑏᓪᓗ ᐱᓯᒪᒍᕕᒋᑦ ᐊᖏᕈᓐᓇᖅᐲᑦ 

ᓴᖅᑭᓂᐊᕐᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ  ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒃᑯᐊ ᐱᒍᒃᑭᑦ ᑐᓴᒐᔅᓴᐃᑦ 

ᐊᒃᓱᓪᓛᓗᒃ ᖁᕕᐊᓱᓐᓂᐊᖅᐳᖓ ᓴᖅᑭᑦᑕᕆᐊᔅᓴᖅ. 

ᐱᓕᕆᖃᑎᒌᒋᐊᖃᕋᑦᑕ ᐊᖓᔪᖅᑳᕆᔭᐅᓗᑕ, 

ᐃᓄᑐᐃᓐᓇᐅᓪᓗᑕ, ᓄᓇᖃᓪᓗᑕᑦᑕᐅᖅ. 

ᐊᖏᓪᓕᒋᐊᖁᓪᓗᒋᑦ ᑕᐃᒃᑯᐊ ᐃᓕᓐᓂᐊᕐᕕᓐᓂ 

ᐅᐸᖃᑦᑕᕐᓂᐅᔪᑦ. ᐊᔪᕈᑕᐅᖃᑦᑕᕐᒪᑕ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᓐᓂ ᐊᒻᒪᑦᑕᐅᖅ 

ᐊᓯᖏᓐᓂᑦᑕᐅᖅ ᐱᑕᖃᐅᒻᒥᒻᒪᑦ. 

 

ᐃᓕᓐᓂᐊᖅᑎ ᐅᐸᖃᑦᑕᖏᓐᓂᖅᓴᐅᒍᓂ 75 

ᐳᓴᖓᓂᓪᓘᓐᓃᑦ ᐊᕐᕌᒎᓕᒫᒥᓪᓘᓐᓃᑦ 

ᒪᕐᕉᓂᓪᓘᓐᓃᒃ ᐊᕐᕌᒎᓪᓗᐊᓂᒃ 

ᐃᓕᓐᓂᐊᕐᓗᐊᕋᓗᐊᒃᖢᓂ ᐅᐸᖃᑦᑕᖏᑦᑐᖅ. 

 

ᐱᓕᕆᖃᑎᒌᑦᑎᐊᕆᐊᖃᑦᑐᒍᑦ ᑖᒃᓱᒧᖓ. ᐄ, 

ᖁᕕᐊᓱᒃᑲᔭᖅᐳᖓ ᑐᓴᒐᔅᓴᐃᑦ ᐱᓯᒪᓕᕈᒃᑭᑦ 

ᓴᖅᑭᓛᕋᒃᑭᑦ. ᐊᒻᒪᓗ ᓇᒦᒻᒪᖔᑕ ᖃᐅᔨᒪᓂᐊᕋᑦᑕ. 

ᐄ, ᖃᐅᔨᒪᓂᐊᕋᑦᑕ ᖃᓄᖅ 

ᐱᓕᕆᒃᑲᓐᓂᕆᐊᖃᒻᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ  ᐃᐊᓕᐊᑦ.  

 

ᐊᐱᖅᑯᑦ 613 - 3(3): ᖃᓄᐃᓕᖓᓂᖓ 

ᖃᐅᓱᐃᑦᑐᒥ ᐃᓕᓐᓂᐊᕐᕕᐅᑉ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᒐᒃᑯ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ. 

 

ᑐᓴᕈᒥᓇᓚᐅᕐᒪᑦ ᒥᓂᔅᑕ ᐅᖃᑦᑎᓪᓗᒍ 

ᑐᐊᕕᓐᓇᖅᑐᖅᑕᖃᑦᑎᓪᓗᒍ ᐸᕐᓇᐅᑎᓂᒃ. 

ᐊᕐᕌᓂᐅᓚᐅᖅᑎᑐᖅ ᐊᐅᓚᐅᑎᓂᒃ 

ᖃᐅᓱᐃᑦᑐᒨᖅᑐᖃᓚᐅᕐᒪᑦ ᐃᓚᒋᓪᓗᓂᐅᒃ 

ᑐᐊᕕᓐᓇᖅᑐᓄᑦ ᐊᑐᖅᑕᐅᔪᔅᓴᓂᒃ. ᑖᓐᓇ 

ᐊᐅᓚᐅᑏᑦ ᐋᖅᑭᒃᑕᐅᓚᐅᕐᒪᑕ ᐃᓕᓐᓂᐊᕐᕕᒻᒥ 

ᑕᐃᖃᓂ ᑐᐊᕕᓐᓇᖅᑐᓕᕆᕕᐅᓂᐊᖅᑐᓂᒃ ᐃᒪᓐᓇ 

ᓄᓇᓕᓐᓂ ᐱᕐᕈᐊᕿᔪᕕᓂᐅᑉᐸᑦ 

ᖃᒥᑦᑐᐊᓘᓐᓂᖅᐸᑕᓘᓐᓃᑦ. ᑖᓐᓇ ᒥᓂᔅᑕ 

ᐅᖃᕈᓐᓇᖅᑲ ᒪᓕᒐᓕᐅᕐᕕᒻᒧᑦ ᖄᖓ ᑖᓐᓇ 

ᐊᐅᓚᓕᖅᑎᑕᐅᓚᐅᕐᒪᖔᑦ ᖃᐅᓱᐃᑦᑑᑉ 

ᐃᓕᓐᓂᐊᕐᕕᖓᓂ ᐊᐅᓚᐅᑏᑦ ᑖᒃᑯᐊ 

ᑐᐊᕕᓐᓇᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ ᑎᑎᖅᓯᒪᔪᑦ 

ᐱᓯᒪᖏᓇᒃᑭᑦ ᑕᐃᒪᓐᓇ ᓇᓕᐊᒃ ᑖᒃᑯᐊ 

ᐊᐅᓚᓕᖅᑎᑕᐅᓂᐊᕐᒪᖔᑕ ᐊᑐᓂᒃ ᓄᓇᓕᐅᔪᓂ 

ᑖᒃᑯᐊ ᐱᓐᓂᕈᒃᑭᑦ ᑖᒃᑯᐊ 

ᑐᓴᖅᑎᑦᑎᔾᔪᑎᒋᑐᐃᓐᓇᕈᒪᒐᔭᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᐅᓯᐅᖅᑲᐅᒻᒪᑦ ᖃᐅᓱᐃᑦᑐᖅ. ᑖᓐᓇ ᐃᓚᒋᒻᒪᒍ 

ᓄᓇᓕᐅᑉ ᐸᕐᓇᐅᑎᖏᑦᑕ. ᑭᓯᐊᓂ ᑖᓐᓇ 

ᐃᓕᓐᓂᐊᕐᕕᒃ ᓇᒻᒥᓂᖅ ᐃᒪᓐᓇ 

ᑲᑎᒃᕕᒃᓴᖅᑕᖃᖏᒻᒪᑦ ᐱᓐᖑᐊᕕᒃ ᐃᖃᐃᓕᓴᕐᕕᒻᒥᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᖃᐅᓱᐃᑦᑑᑉ 

ᐃᓕᓐᓂᐊᕐᕕᖓ ᐃᖃᐃᓕᓴᕐᕕᒃᑖᕋᔭᕐᓂᖓᓂᒃ 

ᐊᔪᓐᓇᕈᓐᓃᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᒐᒪ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᑖᓐᓇ ᒥᓂᔅᑕ 

ᐃᓕᓐᓂᐊᖅᑐᓕᕆᔨᓄᑦ ᐅᖃᕝᕕᒋᓂᐊᖅᐸᕋ ᑖᒃᑯᐊ 

ᖃᓄᖅ ᓯᕗᓪᓕᐅᔾᔨᓯᒪᒻᒪᖔᑕ ᐃᓕᓐᓂᐊᕐᕕᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ ᑖᒃᑯᓂᖓ 

ᐸᕐᓇᐃᖁᔨᑎᓪᓗᓕᒍ ᑖᓐᓇ ᐱᓕᕆᕕᒋᖅᑰᒻᒪᒍ 

ᑖᒃᑯᐊ ᓄᓇᓖᑦ ᐱᓗᐊᖅᑐᒥᒃ ᕼᐋᒻᓚᒃᑯᑦ. 

 

ᑕᐃᒃᑯᐊ ᐊᐱᖅᑯᑎᒋᔮᒃᑲ ᑖᒃᑯᐊᓕ ᐱᓕᕆᕕᖓ 

ᖃᓄᐃᓕᐅᕐᒪᑕ ᐃᓕᓐᓂᐊᖅᑐᓕᕆᔨᒃᑰᕚᑦ, 

ᐃᓕᓐᓂᐊᕐᕕᐅᕚᑦ, ᕼᐋᒻᓚᒃᑰᕚᑦ? ᑖᒃᑯᐊ 

ᐱᓕᕆᖃᑎᒌᑉᐹᑦ ᐊᑕᐅᓯᕈᖅᓯᒪᓪᓗᑎᒃ ᑕᒪᓐᓇ 

ᑐᐊᕕᓐᓇᖅᑐᖅᑕᖃᑦᑎᓪᓗᒍ ᐸᕐᓇᐅᑕᐅᓯᒪᔪᖅ ᓲᕐᓗ 

ᐱᑕᖃᑦᑑᔮᖏᒻᒪᑦ. ᐃᒪᓐᓇ ᐊᒡᒍᖅᓯᒪᔪᑯᓘᔮᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᑦᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒐᕙᒪᒃᑯᓄᓪᓗ ᐱᔨᑦᑎᐅᑎᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐸᕐᓇᐅᑎᖃᖅᑐᑦ 

ᑐᐊᕕᓐᓇᖅᑐᖃᓕᕐᓂᖅᐸᑦ ᐊᑐᓂᒃ ᓄᓇᓕᓕᒫᑦ, 

ᐃᓚᐅᓪᓗᓂ ᖃᐅᓱᐃᑦᑐᖅ, ᑕᒪᒃᑯᐊᓗ ᑐᑭᒧᐊᒍᑏᑦ 

ᒪᓕᑦᑕᐅᖃᑦᑕᖅᑐᑦ ᑲᑎᒪᔨᕋᓛᖏᑎᒍᑦ. 

ᑭᐅᓚᕿᖅᑲᐅᔭᕋ ᐃᖃᐃᓕᓴᕐᕕᐅᒃ ᒥᒃᓵᓄᑦ 

ᐊᐱᖅᑯᑎᖃᖅᑲᐅᒻᒪᑦ ᐃᖃᐃᓕᓴᕐᕕᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐅᐸᓗᖓᐃᔭᕐᓂᕐᒧᑦ 

ᐸᕐᓇᐅᑎᓂᐅᓐᖏᑦᑐᖅ ᓯᓂᑦᑕᕐᕕᓂᓪᓘᓐᓃᑦ. 

 

ᑭᓯᐊᓂᓕ ᑐᐊᕕᕐᓇᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᓂᑦ ᐸᕐᓇᐅᑎᑕᓖᑦ ᓄᓇᓕᓐᓂ ᐊᒻᒪ 

ᐱᓕᕆᕕᓕᒫᓂ ᐊᒻᒪᓗ ᓄᓇᓕᒻᒥᐅᓕᒫᑦ 

ᐱᓕᕆᖃᑎᒌᑦᑎᐊᐸᑉᐳᑦ ᐱᔭᕆᐊᓖᑦ ᓈᒻᒪᖁᓪᓗᒋᑦ 

ᑐᐊᕕᕐᓇᖅᑐᖃᓕᕌᖓᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, 

ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 614 - 3(3): ᓇᓄᐃᑦ ᐊᒥᓲᓂᖏᑦ 

ᓱᕋᑦᑎᕆᓂᖏᓪᓗ ᐱᖁᑎᒋᔭᓂᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᒃᑲ ᑐᕌᖅᑎᒍᒪᔭᒃᑲ ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᒧᑦ, ᒥᔅᑕ ᐋᕆᐊᒃ. 

 

ᒫᓐᓇᒧᑦ ᖃᐅᔨᒪᔪᐃᓐᓇᐅᒐᑦᑕ ᐊᒻᒪᓗ ᐅᒃᐱᕆᓪᓗᒍ 

ᓇᓄᐃᑦ ᓄᓇᕗᑦ ᐃᓗᐊᓂ 

ᐊᒥᓱᕈᖅᐸᓪᓕᐊᖏᓐᓇᓐᖑᓱᑦᑐᑦ 

ᐊᒥᓱᕈᖅᐸᓕᐊᓪᓗᑎᓪᓗ. ᑕᒪᓐᓇᓗ 

ᓄᓇᕐᔪᐊᕐᒥᐅᖑᖃᑎᒌᓕᒫᓄᑦ 

ᐅᑭᐅᖅᑕᖅᑐᒥᐅᖑᖃᑎᒌᓕᒫᓄᑦ ᖃᐅᔨᒪᔭᐅᓕᖅᑐᓂ 

ᐊᒻᒪᓗ ᓵᓚᖃᐅᑎᒋᓚᐅᖅᑐᑎᒍ ᓇᓄᐃᑦ 

ᓂᐅᕕᐊᔅᓴᐅᖃᑦᑕᕆᐊᖃᓐᖏᓐᓂᖏᓐᓂ 

ᓄᖅᑲᑎᑦᑎᒐᓱᑦᑐᓄᑦ. ᐅᒃᐱᕆᔭᐅᓕᖅᑐᓂᓗ 

ᖃᐅᔨᒪᓂᖓ ᐃᓄᐃᑦ ᐊᑐᖅᑕᐅᓪᓗᓂ 

ᖃᐅᔨᓴᖅᑕᐅᓯᒪᒻᒪᑦ. ᐊᐱᖅᑯᓯᕋ ᐃᒪᓕᖓᔪᖅ, 

ᑖᒃᑯᐊ ᓇᓄᐃᑦ ᐊᒥᓱᕈᖅᐸᓪᓕᐊᔪᑦ ᖃᐅᔨᒪᒐᑦᑎᒍ, 

ᑕᕝᕙ ᖃᓄᖅ ᓇᓄᕐᓄᑦ ᓱᕋᑦᑎᑕᐅᔭᐅᓯᒪᓂᕐᒧᑦ 

ᓇᓄᐃᑦ ᐊᒥᓱᕈᖅᐸᓪᓕᐊᓕᖅᑎᓪᓗᒋᑦ 

ᐱᓕᕆᓯᒪᓕᖅᑭᓯ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᔅᑕ ᐅᓲᑖᐱᒃ 

ᑕᒪᑐᒥᖓ ᐊᐱᕆᒻᒪᑦ. ᑕᐃᒃᑯᐊ 

ᑐᓴᖅᑕᐅᑎᖃᑦᑕᖅᓯᒪᔭᒃᑲ ᐊᑕᐅᓯᐊᕐᓇᖓ ᑕᕝᕙᓂ 

ᐃᒡᓗᒥ ᐊᑐᐃᓐᓇᐅᑎᑦᑎᔪᒍᑦ 

ᓱᕋᑦᑎᑕᐅᔾᔭᐃᒍᑎᔅᓴᓂᒃ $66,000-ᓂᑦ ᐊᕐᕌᒍᓕᒫᒧᑦ 

ᑐᔅᓯᕌᖑᔪᓐᓇᖅᑐᑦ ᓴᐳᒻᒥᔅᓯᒐᓱᓪᓗᑎᑦ 

ᐱᖁᑎᒋᔭᐅᔪᓂᑦ ᐃᒡᓗᕋᓛᕆᔭᐅᔪᓂᓪᓘᓐᓃᑦ 

ᓄᓇᓕᓐᓂᓘᓐᓃᑦ ᐱᖁᑎᒋᔭᐅᔪᓂᒃ ᐊᒻᒪᓘᓐᓃᑦ 

ᑕᒪᒃᑯᓄᖓ ᕿᒻᒥᒋᔭᐅᔪᓄᑦ ᐊᑐᕈᓐᓇᕐᒥᔪᑦ. ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᑐᔅᓯᕋᕈᒪᑉᐸᑕ ᑐᔅᓯᕋᕈᓐᓇᖅᑐᑎᑦ 

ᐊᒻᒪᑦᑕᐅᖅ ᑲᑐᔾᔨᖃᑎᒌᑦ ᓲᕐᓗ ᐆᒪᔪᕐᓂᐊᑎᒃᑯᑦ 

ᑐᔅᓯᕋᕈᒪᑉᐸᑕ ᓴᐳᒻᒥᔾᔪᑎᔅᓴᓂᑦ ᑐᔅᓯᕋᕈᓐᓇᕐᒥᔪᑦ. 

ᑕᐃᒃᑯᐊ ᑲᑐᔾᔨᖃᑎᒌᑦ ᑐᔅᓯᕋᖅᐸᑕ ᑮᓇᐅᔭᓂᑦ 

ᑕᒪᐅᖓ $10,000-ᒧᑦ ᑎᑭᐅᒪᔪᓂᒃ ᐃᑲᔫᑎᒥᒃ 

ᐃᑲᔪᖅᑕᐅᔪᓐᓇᖅᑐᑦ ᐊᕙᑎᓕᕆᔨᒃᑯᓐᓂ 

ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᑭᐅᒻᒪᑦ. ᑖᓐᓇ 

ᐊᐱᖅᑯᓱᕆᒍᒪᓕᕐᒥᔭᕋ, ᖃᑦᑎᐊᑎᖅᑐᓂ 

ᖃᑦᑎᐊᑎᖅᑐᓯ ᐊᕐᕌᒎᑉ ᐃᓗᐊᓂ ᑕᒪᓐᓇ 

ᐊᑐᕆᐊᖃᖅᐸᑉᐱᓯᐅᒃ ᓄᓇᓕᓐᓄᑦ 

ᑮᓇᐅᔭᖅᑖᑎᑦᑎᓂᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ.  ᖃᔅᓯᐊᖅᑎᓂᕐᒧᑦ ᐋᖅᑭᓯᓯᒪᓐᖏᑦᑐᑦ 

ᐊᕐᕌᒍᓕᒫᒧᑦ ᑖᒃᑯᐊ ᐊᑐᐃᓐᓇᐅᑎᑕᕗᑦ ᑮᓇᐅᔭᑦ 

ᓴᐳᒻᒥᔭᐅᔾᔪᑎᔅᓴᓄᑦ ᐊᒻᒪᑦᑕᐅᖅ 

ᑮᓇᐅᔭᖅᑕᖃᒃᑲᓂᕐᒥᔪᖅ ᓇᓄᕐᓄᓪᓘᓐᓃᑦ 

ᐊᓯᖏᓂᓪᓘᓐᓃᑦ ᓂᕐᔪᑎᓄᑦ ᓱᕋᐃᔭᐅᔪᖃᕐᓂᖅᐸᑦ 

ᑕᐃᒃᑯᐊ ᑐᔅᓯᕌᕆᔭᔅᓴᐅᒻᒥᔪᑦ ᑖᒃᑯᐊ ᓄᓇᓕᓐᓂ 

ᐊᕙᑎᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪ 

ᐃᑲᔪᖅᑎᒋᔭᐅᔪᓐᓇᖅᑐᑦ ᑐᔅᓯᕋᕈᒪᔪᑕᖃᑐᐊᖅᐸᑦ 

ᑕᒪᒃᑯᓂᖓ ᑮᓇᐅᔭᓂᑦ ᒪᕐᕉᓐᓄᒃ ᑖᒃᑯᓄᖓ 

ᓇᓄᓕᕆᓂᕐᒧᑦ ᓂᕐᔪᑎᓕᕆᓂᕐᒧᓪᓘᓐᓃᑦ 

ᓱᕋᐃᔭᐅᔪᖃᖅᐸᑦ ᐅᕝᕙᓘᓐᓃᑦ 

ᓱᕋᐃᔭᐅᔾᔭᐃᒃᑯᑎᓂᒃ ᑐᔅᓯᕋᕈᒪᔪᖃᑲᓪᓚᓂᖅᐸᑦ 

ᓄᓇᓕᓐᓂ ᑭᓇᑐᐃᓐᓇᕐᓘᓐᓃᑦ ᐅᕝᕙᓘᓐᓃᑦ 

ᑲᑐᔾᔨᖃᑎᒌᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᐅᖃᐅᔾᔨᒍᓐᓇᖅᑲ ᓄᓇᕗᒻᒥᐅᖑᖃᑎᑦᑎᓐᓂᑦ 

ᐅᕙᓐᓂᑦ ᐅᕙᓂ ᐃᓪᓗᒥᒧᑦ ᑎᑭᑦᑐᒍ ᖃᑦᑎᑦᑖᓚᒥᑦ 

ᑮᓇᐅᔭᖅ ᑕᐃᒃᑯᐊ ᐊᑐᖅᑕᐅᔪᑦ 

ᐊᑐᕐᕕᐅᓯᒪᓕᕐᒪᖔᑕ ᓇᓄᕐᓄᑦ ᐱᓕᕆᐊᒥᓂᕐᓄᑦ 

ᑐᕌᖓᔪᑦ ᑕᐃᒃᑯᐊ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑮᓇᐅᔭᓂᒃ $41,500-ᓂᒃ 

ᐃᑲᔪᖅᓯᒪᔪᑦ ᑕᒪᒃᑯᓄᖓ 

ᓴᐳᒻᒥᔭᐅᔾᔪᑎᔅᓴᐅᓇᓱᑦᑐᓄᑦ ᐊᕐᕌᒍᓂᑦ 2012-13-

ᒧᑦ, ᐊᒻᒪᓗ $3,130 ᑕᒪᒃᑯᓄᖓ ᐃᑲᔫᑕᐅᔪᑦ 

ᓱᕋᑦᑎᔭᐅᔪᖃᖅᑎᓪᓗᒍ. ᑭᓯᐊᓂ ᒫᓐᓇ ᓱᓕ 

ᐊᕐᕌᒍᒋᓕᖅᑕᑦᑎᓐᓂᑦ ᑕᒫᓂ ᑐᒃᓯᕋᐅᑎᓂᒃ 

ᐊᖏᖅᑕᐅᔪᖃᓚᐅᓐᖏᑦᑐᖅ, ᐃᓛᒃ ᐃᑲᔫᑎᓂᒃ 

ᑐᓂᓯᔭᐅᔪᖃᓚᐅᓐᖏᑦᑐᖅ ᓱᓕ ᒫᓐᓇᒧᑦ ᐊᕐᕌᒍᒧᑦ 

ᐊᑐᓕᕋᑖᖅᑕᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᐃᒻᒥᓃᕐᓂᐅᓴᕙᒃᑐᓄᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖃᐅᔨᒋᐊᒃᑲᓐᓂᕈᒪᒐᒃᑭᑦ ᐊᐱᖅᑯᑕᐅᕋᑖᖅᑐᖅ 

ᐊᑯᓪᓕᕐᒥᐅᒧᑦ ᓴᖅᑭᑕᐅᖅᑲᐅᔪᑦ 

ᐃᒻᒥᓃᖅᑐᓕᕆᓂᕐᒧᑦ. ᐅᖃᖅᑏ, ᐅᓪᓗᒥ 

ᐊᐱᖅᑯᑕᐅᔪᖅ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑲᒪᖃᑦᑕᕐᒪᑦ ᐸᓖᓯᒃᑯᓐᓂᑦ ᓄᓇᕗᒻᒥ. 

 

ᓄᓇᕗᒥᐅᑦ, ᐃᓚᒌᑦ ᐃᓕᓐᓂᐊᖅᑎᓕᒫᓪᓗ 

ᓄᓇᕗᒻᒥ ᐃᑲᔪᖃᑕᐅᒍᓐᓇᕋᓗᐊᕐᒪᑕ 

ᐊᑦᑕᓇᖅᑐᒦᑦᑐᓂᑦ. ᖃᐅᔨᒪᒻᒪᕆᒍᓐᓇᖅᑐᖃᓐᖏᒻᒪᑦ 

ᑭᓇ ᐊᑦᑕᓇᖅᑐᒦᒻᒪᖔᖅ. ᐃᓚᐅᒋᐊᓖᑦ ᐃᓚᒌᑦ. 

ᐃᓚᐅᒋᐊᓖᑦ ᐃᓕᓐᓂᐊᖅᑏᑦ. ᐃᓄᐃᑦ ᐊᑐᓂ 

ᑐᑭᓯᔭᕆᐊᓖᑦ ᐃᓱᒪᒥᒍᑦ ᐅᖁᒪᐃᒃᓴᓕᖅᑐᓂᑦ.  

ᑎᒥᐅᔪᐃᑦ ᐊᔪᑦᑎᐊᖅᐳᑦ ᖃᐅᔨᓇᓱᒋᐊᒃᓴᖅ ᑭᒃᑯᑦ 

ᐊᑦᑕᓇᖅᑐᒦᒻᒪᖔᑕ. ᐅᕙᒍᓪᓕ ᐃᓚᒌᑎᒍᑦ 

ᖃᐅᔨᔪᓐᓇᖅᑐᒍᑦ. 

 

ᐊᐱᖅᑯᑕᐅᔪᖅ ᐅᓪᓗᒥ ᐅᓇ: ᑭᒃᑯᑦ 

ᐃᑲᔪᖃᑦᑕᕆᐊᖃᖅᐸᑦ ᐊᑦᑕᓇᖅᑐᓃᑦᑐᓂᑦ? 

ᓇᒧᓐᖓᐅᔪᓐᓇᖅᐱᑕ ᐃᑲᔪᖅᑕᐅᔪᒪᓗᑕ? ᐃᓚᒌᑦ 

ᓯᕗᓪᓕᐅᔭᕆᐊᖃᖅᐹᑦ? ᐊᔪᕆᖅᓱᐃᔨ 

ᓯᕗᓪᓕᐅᔭᕆᐊᖃᖅᐹ? ᐅᕝᕙᓘᕝᕙ ᑐᒃᓯᐊᕐᕕᒃ? 

ᐃᓕᓐᓂᐊᕐᕕᐅᔭᕆᐊᖃᖅᐸᓘᓐᓃᑦ? ᑕᐃᒃᑯᐊᓘᓐᓃᑦ 

ᑎᒃᑯᐊᖅᑕᐅᓯᒪᔪᑦ ᐊᖓᔪᖅᑲᐅᑏᑦ ᓇᒥᑐᐃᓐᓇᖅ? 

 

ᐅᖃᖅᑎ, ᑎᒥᖁᑎᕗᑦ ᐃᓕᖅᑯᓯᖃᕆᐊᖃᖅᐳᑦ 

ᒪᓕᓐᓂᐊᖅᑕᒥᓂᒃ. ᐊᑦᑕᓇᖅᑐᒦᑐᐃᓐᓇᕆᐊᓕᒃ 

ᖃᐅᔨᒪᔭᐅᒍᓂ, ᑭᓱᒥᒃ ᐸᓖᓯᒃᑯᑦ ᐃᓕᖅᑯᓯᖃᖅᐸᑦ, 

ᐆᑦᑑᑎᒋᓗᒍ? ᒥᓂᔅᑕ ᓇᓗᓇᐃᕆᔪᓐᓇᖅᐹ ᑕᕝᕙᓂ 

ᖃᓄᖅ ᑕᐃᓐᓇ ᐃᓕᖅᑯᓯᖅ 

ᐊᑐᖅᑕᐅᔪᒃᓴᐅᒻᒪᖔᖅ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ ᒪᓕᒐᓕᕆᔨᒃᑯᓐᓂᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ ᑰᓕ 

ᓴᖅᑭᑦᑎᒻᒪᑦ ᑖᔅᓱᒥᖓ ᐃᑉᐱᓐᓇᖅᑐᒥᒃ ᑕᒪᑐᒥᖓ 

ᐃᒻᒥᓃᖃᑦᑕᕐᓂᕐᒧᑦ. ᑕᒪᓐᓇ ᓴᖅᑭᖃᑦᑕᓗᐊᕐᒪᑦ 

ᑕᐃᒪᓐᓇ ᐅᖃᓕᒪᑎᓪᓗᑕ.  

 

ᑖᓐᓇ ᑭᐅᔾᔪᑎᒋᓗᒍ ᑭᓇᒃᑯᑦ ᑲᒪᒋᐊᖃᕐᒪᖔᑕ 

ᐸᓖᓯᒃᑯᓪᓗ ᐅᕙᒍᓪᓗ ᐃᓘᓐᓇᑕ ᓵᑕᒃᓴᐅᒐᑦᑕ 

ᑕᒪᒃᑯᐊ ᖁᑦᑎᑦᑐᒻᒪᕆᐅᑎᓪᓗᒋᑦ ᐃᒻᒥᓃᖃᑦᑕᖅᑐᑦ. 

ᑖᒃᑯᐊ ᐃᑲᔪᖅᑕᐅᒍᒪᒍᓐᓇᕆᐊᓖᑦ, ᑖᒃᑯᐊ ᐅᕙᒍᑦ 

ᐃᓘᓐᓇᑕ ᐃᑲᔪᕋᓱᐊᕆᐊᖃᕋᑦᑕ. 

 

ᒫᓐᓇᐅᔪᖅ ᑖᒃᑯᐊ ᐸᓖᓯᒃᑯᑦ 

ᐊᖓᔪᖅᑳᕆᓚᐅᖅᑕᖓ ᐃᓅᓯᕐᒥᒃ ᐃᕿᓯᒥᐊᖅᑎᑦ 

ᑲᑎᒪᔨᖏᓐᓃᖃᑦᑕᓚᐅᖅᐳᖅ ᐃᑲᔪᖃᑦᑕᓚᐅᖅᑐᓂᓗ 

ᑖᒃᑯᓂᖓ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 

ᐸᕐᓇᐅᑎᐅᔪᓂᑦ. ᑖᒃᑯᐊ ᐊᑐᖅᑕᐅᖃᑦᑕᖅᑐᑦ  

ASIST, ᐸᓖᓯᒃᑯᑎᒍᑦ ᑭᓯᐊᓂ ᖃᐅᔨᒪᓐᖏᑦᑐᖓ 

ᖃᓄᑎᒋ ᐊᑐᖅᑕᐅᒻᒪᖔᑦ. 

 

ᑭᓯᐊᓂ ᐸᓖᓯᒃᑯᓅᖅᑐᖃᓐᓂᖅᐸᑦ 

ᐃᑲᔪᖅᑕᐅᒍᒪᔪᒥᒃ, ᑖᒃᑯᐊ ᐸᓖᓯᒃᑯᑦ 

ᐊᖏᕆᐊᖃᑦᑐᑦ ᐊᒻᒪᓗ ᐃᑲᔪᕈᓐᓇᖅᑐᓄᑦ 

ᑐᕌᖅᑎᓪᓗᒋᑦ. ᓄᓇᓕᓐᓂ ᐃᑲᔪᖅᑎᐅᒍᓐᓇᖅᑐᓄᑦ 

ᓇᒻᒥᓂᕐᓘᓐᓃᑦ ᖃᑕᓐᖑᑎᒋᔭᐅᔪᓅᕈᓐᓇᖅᑐᖅ. 

 

ᑕᒪᓐᓇ ᐃᓅᓯᕐᒥᒃ ᓇᑲᑎᕆᖃᑦᑕᕐᓂᖅ 

ᑲᒪᒋᒋᐊᖃᑦᑕᐃᓐᓇᕆᒐᑦᑎᒍ ᐱᓕᕆᐊᕐᕆᓪᓗᒍᓗ 

ᐱᔭᕆᐊᑐᒻᒪᑦ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦᑕᐅᖅ 

ᐃᓕᓐᓂᐊᖅᑎᑦᑎᖃᑦᑕᖅᑑᒐᓗᐊᑦ 

ᐃᓕᓴᐃᔨᑐᐃᓐᓇᐅᖏᑦᑐᓂᒃ, 

ᐋᓐᓂᐊᖅᑐᓕᕆᔨᑐᐃᓐᓇᐅᖏᑦᑐᓂᒃ, 

ᐸᓖᓯᒃᑯᑐᐃᓐᓇᐅᖏᑦᑐᓂ. ᑕᒃᑯᐊ ᐸᕐᓇᐃᓯᒪᔪᑦ 

ᐋᓐᓂᐊᖅᑐᓕᕆᔨᒃᑯᓪᓗ, ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑭᒃᓱᐃᒍᒪᔪᑦ ᖃᓄᖅ ᑕᒪᓐᓇ ᐃᓕᓐᓂᐊᕈᑕᐅᔪᖅ 

ᐊᑐᖅᑕᐅᒍᓐᓇᕐᒪᖔᑦ. ᑕᐃᒫᒃ 

ᐅᔾᔨᕈᓱᓕᕈᓐᓇᓂᖅᓴᐅᓂᐊᕐᒪᑕ ᐊᒻᒪᓗ ᐃᑲᔪᖅᑏᑦ 

ᐃᑲᔪᖅᓱᖅᑎᐅᓪᓗᑎᒃ ᐃᒻᒥᓃᖅᓯᑎᑦᑕᐃᓕᒪᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐃᓚᒋᐊᕈᑦ ᓯᕗᓪᓕᖅᐸᖅ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖃᐅᔨᒪᔪᐃᓐᓇᐅᔪᒍᑦ ᑕᒫᓂ ᑎᒥᐅᔪᑦ ᐃᓚᐅᒻᒥᒻᒪᑕ 

ᐃᓕᓐᓂᐊᖅᑎᑦᑎᓂᕐᒧᑦ. ᑕᒪᓐᓇ ᐱᐅᔪᖅ 

ᑲᔪᓯᓯᒪᐃᓐᓇᕆᐊᖃᒃᖢᓂᓗ ᑭᓯᐊᓂ ᑕᒪᒃᑯᐊ 

ᓄᓇᕗᑦᒥᐅᑦ ᖃᑕᓐᖑᑎᒌᑦ ᐃᓛᓐᓂᑯᓪᓗ 

ᐃᓕᓐᓂᐊᖅᑏᑦ ᑖᒃᑯᐊ ᐊᒃᑐᖅᑕᐅᓯᒪᑐᐃᓐᓇᕆᐊᓖᑦ 

ᖁᕕᐊᓱᓐᖏᓐᓂᐊᓗᒻᒧᑦ. ᐱᐅᓯᕚᓪᓕᕆᐊᖃᕋᑦᑎᒍ  

ᑕᒪᒃᑯᐊ ᒪᓕᒋᐊᖃᖃᑦᑕᖅᑕᕗᑦ 

ᓴᖅᑭᖅᑐᖃᓐᓂᖅᐸᑦ. 

 

ᐄ, ᑖᒃᑯᐊ ᐅᖓᑖᒎᕆᐊᖃᑉᐸᓚᐃᒻᒪᑕ 

ᐃᓕᓐᓂᐊᖅᑎᑦᑎᑐᐃᓐᓇᕐᓂᐅᑉ ᐊᒻᒪᓗ ᑕᐃᒃᑯᐊ 

ᐊᑐᓂᒃ ᐃᓄᒃᑕᖃᐅᒻᒪᑦ 

ᐃᑲᔪᖅᑕᐅᔭᕆᐊᖃᕋᔭᖅᑐᓂᒃ. ᒥᓂᔅᑕ 

ᐅᖃᕈᓐᓇᕆᐊᖃᒻᒪᑦ ᖃᓄᖅ ᑲᒪᒋᔭᐅᕙᑦ 

ᖃᓄᐃᑦᑐᓂᓪᓗ ᒪᓕᒐᖃᑦᑕᖅᐱᓯ. ᐸᓖᓯᒃᑯᑦ 

ᐅᐸᑦᑕᐅᒑᖓᑕ ᐅᕝᕙᓘᓐᓃᑦ 

ᐊᑦᑕᓇᖅᑐᒦᑐᖃᕋᔭᕐᓂᖓᓂᒃ ᐃᒻᒥᓃᕈᒪᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᑦᑐᖅ ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᐅᒪᔭᕋᓗᐊᕋ ᑖᓐᓇ 

ᐊᐱᖅᑯᑎᖓ. ᒪᓕᒐᒃᓴᖅᑕᖃᖅᑰᖅᑐᖅ ᑭᓯᐊᓂ 

ᐅᖃᐅᓯᕆᔾᔮᖏᑕᕋ ᖃᓄᖅ ᐅᖃᖅᓯᒪᒻᒪᖔᑕ. 

ᑭᓯᐊᓂ ᐸᓖᓯᒃᑯᑦ ᐅᖃᐅᔾᔭᐅᒍᑎᒃ 

ᐊᑦᑕᓇᖅᑐᖃᓐᓂᖓᓂᒃ ᒪᓕᒐᔅᓴᖃᑦᑐᑦ ᐊᒻᒪᓗ 

ᖃᓄᐃᓕᐅᕆᐊᖃᒻᒪᖔᑕ, ᑭᓇᒃᑯᓄᓪᓗ 

ᐅᖃᕆᐊᖃᒻᒪᖔᑕ, ᐃᓱᒪᒐᒪ ᑖᒃᑯᐊ 

ᐃᓕᓐᓂᐊᖅᑎᑦᓯᔾᔪᑕᐅᖃᑦᑕᖅᑐᑦ ᒫᓐᓇᐅᔪᑦ 

ᐃᑲᔫᑎᑦᑎᐊᕈᓐᓇᖂᖅᑐᑦ. 

 

ᑖᒃᑯᐊᓗ ᑭᓱᐃᑦ ᖃᐅᔨᔾᔪᑕᐅᒐᔭᕐᒪᖔᑕ 

ᐱᓕᕆᖃᑎᒌᓪᓗᑕ ᐃᓄᑐᐊᖑᖏᑦᑐᓄᑦ. 

ᐋᓐᓂᐊᖅᑐᓕᕆᔨᒃᑰᖏᑦᑐᖅ, 

ᐃᓕᓐᓂᐊᖅᑐᓕᕆᔨᑐᐊᒃᑰᖏᑦᑐᖅ. ᑕᐃᒪ 

ᖃᐅᔨᓐᓂᕈᑦᑕ ᑕᐃᒫᒃ ᐊᑦᑕᓇᖅᑐᒦᑦᑐᖃᑦᑎᓪᓗᒍ 

ᐅᓄᕈᓐᓃᐹᓪᓕᓂᖅᓴᐅᒍᓐᓇᖅᑐᑦ ᑕᒪᒃᑯᐊ 

ᐃᒻᒥᓃᖃᑦᑕᕐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᑐᑭᓯᐅᒪᓂᖅᓴᐅᓪᓗᒍ. ᐅᖃᖅᑏ, ᑕᒪᓐᓇ 

ᐃᒻᒥᓃᕐᓂᖅ ᖃᓄᐃᓘᕐᕕᒃᓴᖃᒃᑲᓂᓐᖏᒻᒪᑦ. 

ᖃᓄᐃᓕᐅᒃᑲᓐᓂᕈᓐᓇᐃᓕᓪᓗᑕᓗ 

ᐃᓅᒍᓐᓃᑎᓪᓗᒋᑦ. ᑭᓯᐊᓂ ᑕᒪᒃᑯᐊ 

ᖁᕕᐊᓱᓐᖏᓐᓂᐊᓗᒻᒦᑦᑐᑦ ᐃᑲᔪᕈᓐᓇᕋᑦᑎᒍ ᐊᒻᒪᓗ 

ᑕᒪᒃᑯᐊ ᐃᓄᒃᑕᖃᐅᒻᒪᑦ ᓄᓇᓕᖁᑎᑦᑎᓐᓂᒃ 

ᑕᒪᒃᑯᐊ ᖃᕗᔅᓯᒪᔪᑦ ᖁᕕᐊᓱᓐᖏᓐᓂᑯᐊᓗᒻᒧᑦ. 

 

ᐸᓖᓯ ᐃᒪᓐᓇ ᐊᑕᐅᓯᕐᒥᒃ ᓄᓇᓕᒻᒥᒃ 

ᐅᖃᕝᕕᐅᓚᐅᕋᓗᐊᕐᖓᑦ ᐃᒪᓐᓇ 

ᐊᑦᑕᓇᖅᑐᒦᓐᓂᕋᒃᖢᓂ. ᑖᓐᓇ ᒥᓂᔅᑕ ᑖᒃᓱᒥᖓ 

ᕿᒥᕐᕈᒋᐊᒃᑲᓐᓂᕈᓐᓇᖅᐸ ᖃᓄᐃᓕᓚᐅᕐᓂᖓᓂᒃ. 

ᐸᓖᓯᒃᑯᓪᓗ ᐊᐱᕆᓗᒋᑦ ᑖᓐᓇ 

ᐅᖄᓚᐅᑕᐅᓚᐅᖅᑐᖅ ᖃᓄᐃᓕᐅᕈᑕᐅᓚᐅᕐᒪᖔᖅ 

ᐸᓖᓯᒃᑯᓐᓄᑦ ᑕᐃᓐᓇ ᐃᓄᒃ ᑖᓐᓇ ᐃᒻᒥᓂᒃ 

ᐃᓅᓯᕐᒥᓂᒃ ᓇᑲᑎᑦᓯᓚᐅᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐱᓕᕆᐊᖃᑦᑐᖅ ᒪᓕᒐᓕᕆᔨᒃᑯᓐᓂᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᓐᓇ ᐊᑕᐅᓯᕐᒧᑦ ᐃᓄᒻᒧᑦ 

ᑐᕌᖓᔫᔮᕐᒪᑦ. ᐅᖃᕋᔭᖅᐳᖓᓕ ᓂᕈᐊᖅᑕᐅᓯᒪᔪᒧᑦ 

ᐅᓂᒃᑳᕆᒋᐊᖃᕋᕕᓐᖓ ᑭᓱᓪᓚᕆᐅᓂᖏᓐᓂᒃ 

ᖃᐅᔨᔭᐅᑎᓪᓚᕆᒐᔭᖅᑐᒍᓗ. 

 

ᐅᖃᕈᒪᑐᐃᓐᓇᖅᑐᖓ, ᐄ, ᐃᒻᒥᓃᖅᑐᖃᕌᖓᑦ 

ᖃᓄᐃᓕᒃᑲᓐᓂᕐᕕᒃᓴᖃᓐᖏᑦᑐᖅ, ᑭᓯᐊᓂ 

ᑭᖑᓪᓕᖅᐹᒍᓐᖏᑦᑐᖅ. ᐊᒥᓲᕗᑦ ᕿᒪᒃᑕᐅᔪᐃᑦ 

ᑲᒪᔭᕆᐊᖃᓯᕙᒃᑐᑎᓪᓗ ᐃᒻᒥᓃᕈᑕᐅᓚᐅᖅᑐᓂᑦ. 

ᑕᐃᒪᓐᓇᓗ ᑕᒪᑦᑕᓕᒫᖅ ᐊᑦᑐᖅᑕᐅᕙᑉᐳᒍᑦ 

ᐃᓚᒌᓂᓪᓗ ᐊᑦᑐᐃᓯᕙᒃᑐᓂ ᓯᕗᓂᒃᓴᒧᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒪᓕᒐᓕᐅᖅᑎ ᐅᔾᔨᓂᐊᖅᑯᑦ ᑕᒪᓐᓇ ᐊᐱᖅᓱᕐᓂᖅ 

ᐃᓱᓕᒻᒥᒻᒪᑦ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᔅᓴᑎᓐᓄᑦ 

ᐃᓕᓴᖅᓯᒍᒪᒐᒪ ᐳᓛᕆᐊᖅᓯᒪᔪᒥᒃ. ᐋᑕᒻ  

ᓕᕕᖕᓯᑕᓐ, ᐊᐅᔭᒃᑯᑦ ᑮᓇᐅᔭᓕᕆᔨᒃᑯᓐᓂ 

ᒫᓐᓇᐅᔪᖅ ᐃᓕᓐᓂᐊᖃᑦᑕᖅᑐᖅ ᐊᐅᔭᒃᑯᑦ 

ᐃᓕᓐᓂᐊᖅᐸᓪᓕᐊᓪᓗᓂ ᑮᓇᐅᔭᓕᕆᓂᕐᒧᑦ. 

ᑐᓐᖓᓱᒋᑦ ᐱᓕᕆᑦᑎᐊᓂᐊᕐᓗᑎᓪᓗ. 

 

>>ᐸᑦᑕᑐᖅᑐᑦ 

 

7. ᑎᑎᕋᖅᓯᒪᔪᓂᒃ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᒋᐊᓐᖓᐅᑎᓄᑦ. 10. ᑐᔅᓯᕋᐅᑏᑦ 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᑐᔅᓯᕋᐅᑎᓄᑦ 

ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 13. ᓴᖅᑭᑎᑦᑎᓂ 

ᑎᑎᕋᖅᓯᒪᔪᓂᒃ. ᒥᔅᑕ ᐊᐅᐸᓗᒃᑐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 352 - 3(3): 

ᑎᑎᖅᑲᐅᓯᐊᑦ ᐱᔾᔪᑎᓖᑦ ᐅᒃᑯᓯᒃᓴᓕᒃ 

ᓂᕈᐊᒐᒃᓴᓐᖑᖅᑎᑕᐅᓂᖓᓄᑦ ᑲᓇᑕᒥ 

ᐃᑦᑕᕐᓂᓴᓕᕆᓂᕐᒧᑦ ᑰᖑᖃᑕᐅᓂᒃᓴᖓᓄᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᓪᓗᒥ ᓴᖅᑭᑦᑎᔪᒪᒐᒪ ᑖᒃᑯᐊ 

ᑎᑎᕋᓚᐅᖅᑕᖏᑦ ᐊᕙᑎᓕᕆᔨᒃᑯᑦ ᐊᒻᒪᓗ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᐅᖃᐅᓯᖃᖅᑐᖅ ᑖᒃᑯᓂᖓ ᐊᑭᕋᖅᑐᖅᓱᑎᑦ 

ᓂᕈᐊᕋᔅᓴᕈᖅᑎᑕᐅᓯᒪᓂᖓᓂ Back River. 

 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᑖᓐᓇ ᐊᐱᖅᓱᓚᐅᕋᒃᑯ 

ᐃᑉᐸᔅᓴᖅ ᑲᑎᒪᑎᓪᓗᒋᑦ ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᓚᐅᕐᒪᑦ ᑖᓐᓇ ᐱᓕᕆᕕᖓ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐱᓕᕆᖃᑎᖃᕐᓂᕋᖅᓱᒍ. 

 

ᑎᓕᐅᕆᕙᒃᑲ ᑎᓕᐅᖅᐸᒃᑲ ᓄᓇᕗᒻᒥᐅᑦ 

ᐱᓗᐊᖅᑐᒥ ᐅᖅᓱᖅᑑᒥᐅᑦ ᖃᒪᓂᑦᑐᐊᕐᒥ  

ᐅᖅᓱᖅᑑᒥ ᑖᒃᑯᓂᖓ ᑎᑎᖅᑲᓂᒃ 

ᕿᒥᕐᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 13. ᓴᖅᑭᑎᑦᑎᓂ ᑎᑎᕋᖅᓯᒪᔪᓂᒃ. 

ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 353 - 3(3): 

ᑎᑎᖅᑲᐅᓯᐊᑦ ᖃᒻᒪᖅᑕᓕᒃ ᐃᓕᓐᓂᐊᕕᒻᒥᒃ 

ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 354 - 3(3): 

ᑎᑎᕋᐅᓯᐊᖅ Star-ᒥ: ᓂᐅᕕᖅᑎᒃᑯᑦ 

ᐊᖏᔪᒻᒪᕆᐅᕗᑦ ᐅᑭᐅᖅᑕᖅᑐᒥ 

ᒥᐊᓕᒐᒃᑯᓐᓂᒥᐅᓂᓪᓗ 

ᐊᑭᑦᑐᕋᐅᑎᖃᑦᑕᐃᓕᕙᒃᑐᑎᑦ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 354 - 3(3): 

ᑎᑎᕋᐅᓯᐊᖅ ᓂᐅᔅ/ᓄᐊᒃᑯᓐᓂ: ᐸᕐᓇᐅᑎᒥᒃ 

ᑐᓴᖅᑎᑦᑎᓂᖅ - ᒪᓕᒐᓕᐅᕐᕕᔾᔪᐊᒥ 

ᑭᒡᒐᑐᖅᑐᖅ ᑕᑯᓐᓇᖅᐳᖅ 

ᐱᓕᕆᔪᓐᓇᖅᑎᑦᑎᓂᖅ ᐱᔭᕆᐊᖃᕐᓂᖓᓂᒃ 

ᐱᔪᓐᓇᐅᑎᑖᖅᑎᑦᑎᕙᓪᓕᐊᓂᕐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑲᑎᒪᖃᑎᒋᒍᓐᓇᓚᐅᕋᒃᑯ ᐊᐅᓚᑦᑎᔨᐅᔪᓂᑦ 

ᓄᓇᓖᓪᓗ ᐃᓕᓐᓂᐊᖅᑐᓕᕆᔨᖏᑕ 

ᖃᑎᒪᖏᓐᓂᓪᓗ ᖃᒻᒪᖅᑕᓕᒃ ᐃᓕᓐᓂᐊᕕᒻᒥ 

ᖃᐅᓱᐃᑦᑐᒥ. ᖃᐅᔨᒪᔭᒃᑯᑦ ᑖᓐᓇ 

ᐃᓕᓐᓂᐊᕐᕕᑑᕗᖅ ᐃᖃᐃᓕᓴᕐᕕᖃᓐᖏᑦᑐᖅ 

ᓄᓇᕗᒻᒥ. ᑕᐃᒪᐃᓐᓂᖓᓄᑦ ᓴᖅᑭᑎᑦᑎᕗᖓ 

ᒪᕐᕉᓐᓂᒃ ᑎᑎᖅᑳᓐᓂᒃ ᐃᓕᓐᓂᐊᕐᕕᐅᑉ 

ᐊᐅᓚᑦᑎᔨᖏᓐᓂᒃ ᐊᐃᑉᐹᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑐᒃᓯᕋᐅᑎᓖᒃ ᒐᕙᒪᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᑦ ᐃᓱᒪᒃᓴᖅᓯᐅᖁᓪᓗᒋᑦ 

ᓴᓇᔾᔪᑎᒃᓴᓂᑦ ᐃᓕᓐᓂᐊᕕᒻᒥ ᐃᖃᐃᓕᓴᕐᕕᒃᓴᒧᑦ. 

 

ᐊᒻᒪᓗ, ᐅᖃᖅᑎ, ᐅᖃᐅᓯᒋᖅᑲᐅᔭᕐᓂᒃ 

ᓇᓗᓇᐃᖅᓯᖅᑲᐅᒐᒪ ᖃᐅᔨᒋᐊᕐᕕᒋᓯᒪᔭᕐᓂᒃ. 

ᓇᓗᓇᐃᖅᑕᐅᓂᐊᕐᒪᑦ ᓴᖅᑭᑎᑦᑎᔪᒪᕗᖓ 

ᐃᑲᔪᖅᑐᕈᑎᒋᔭᕐᓂᒃ ᑎᑎᖅᑲᓂᑦ 

ᐅᖃᐅᓯᒋᖅᑲᐅᔭᕐᓄᑦ ᐅᖃᖅᑕᒥᓂᕐᓂᑦ ᒥᔅᑕ ᓯᑏᕙᓐ 

ᕚᓐᑕᐃᒻ ᑕᑯᔭᐅᒍᓐᓇᕐᓂᐊᕐᒪᑕ ᑕᑯᒍᒪᔪᓄᑦ ᑕᐃᑲᓂ  

ᒪᓕᒐᓕᕆᔨᒃᑯᑦ ᖃᕆᓴᐅᔭᒃᑯᑦ 

ᑐᑭᓯᒋᐊᖅᑎᑦᑎᕕᐊᓂ. 

 

ᐊᐃᐳᕈ 21-ᖑᑎᓪᓗᒍ ᑐᕌᓐᑐ ᓯᑖᒃᑯᑦ 

ᑎᑎᕋᖅᑕᕕᓂᖅ ᑎᑎᕋᖅᑕᕕᓂᕐᒥᒃ ᐊᔾᔨᖃᖅᐳᖓ 

ᑕᐃᔭᐅᔪᖅ "ᓂᐅᕕᕐᕕᒃᑯᑦ ᐅᑭᐅᖅᑕᖅᑐᒥ 

ᐊᐅᓚᑦᑎᕗᑦ ᐅᑭᐅᖅᑕᖅᑐᒥ 

ᐊᑭᑦᑐᕋᐅᑎᖃᑦᑕᐃᓕᓪᓗᑎᑦ ᐊᒥᐊᓕᒐᕐᒥᐅᓂᑦ." 

 

ᑭᖑᓪᓕᖅᐹᖅ ᑎᑎᕋᖅᑕᕕᓂᖅ ᒪᐃ 11-ᖑᑎᓪᓗᒍ, 

ᓂᐅᔅ ᓄᐊᒃᑯᓐᓂ ᐊᐱᖅᓱᖅᑕᐅᑎᓪᓗᒍ 

ᒪᓕᒐᓕᐅᕐᕕᔾᔪᐊᒥ ᑭᒡᒐᑐᖅᑐᖅ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᒃᑯᐊ ᒪᕐᕉᓪᓗᑭᐊᖅ ᐱᖓᓱᓪᓗᑭᐊᖅ? 

ᓇᓗᓇᐃᑲᐃᓐᓇᓚᐅᕈᒃ. ᒪᕐᕉᒃ? ᖁᔭᓐᓇᒦᒃ. 

 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 355 - 3(3): 

ᐅᖃᖅᑎᐅᑦ ᑎᑎᕋᖅᓯᒪᔭᖏᑦ ᒪᓕᒐᑎᒍᑦ 

ᓴᖅᑭᑎᑕᐅᔭᕆᐊᓕᓐᓂᑦ ᓱᓕ 

ᓴᖅᑭᖅᑎᑕᐅᓐᖏᑦᑐᓂᑦ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᓪᓗᒥ 

ᓴᖅᑭᑎᑦᑎᒍᒪᒐᒪ ᑖᒃᑯᐊ ᑎᑎᕋᖅᓯᒪᔪᓂ 

ᓴᖅᑭᑎᑕᐅᒋᐊᓖᑦ. ᑖᒃᑯᐊ ᒫᓐᓇᒨᖓᔪᑦ ᐃᓱᐊᓄᑦ 

ᒪᐃ 7, 2013 ᒪᓕᒐᓕᐅᕐᕕᒻᒥ ᑲᑎᒪᑎᓪᓗᒋᑦ.  

 

ᑲᔪᓯᓗᑕ ᑲᑎᒪᔾᔪᑎᔅᓴᓄᑦ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ, ᒪᓕᒐᒃᓴᖅ 61, 

ᒪᓕᒐᒃᓴᖅ 62, ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᖅᑐᒥᓄᑦ 20-

ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ. 

 

ᐃᖅᓱᒃᑎ. 



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:24-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:49-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᓄᓇᕗᒻᒥᐅᓪᓗ 

ᐅᓐᓄᓴᒃᑯᑦ. ᑕᐅᑐᑦᑐᑦ ᑐᓵᔪᓪᓗ, ᑐᓐᖓᓱᒋᑦᓯ. ᒫᓐᓇ 

ᑲᑎᒪᓂᕐᒧᑦ ᑲᑎᒪᑐᐃᓐᓇᖅᑎᓪᓗᑕ 

ᐱᒋᒋᐊᖅᑎᑦᑎᔪᒪᓕᖅᖢᖓ. ᑕᕝᕙᓂ 

ᑲᑎᒪᓂᕆᓂᐊᖅᑕᑎᓐᓂ ᐱᓕᕆᐊᔅᓴᖃᖅᑎᑕᐅᔪᒍᑦ 

ᒪᓕᒐᒃᓴᖅ 61, ᐊᒻᒪᓗ 62. ᑲᑎᒪᔨᑐᐃᓐᓇᐃᑦ 

ᖃᓄᐃᑦᑐᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᓕᒐᒃᓴᖅ 61 ᐱᒋᐊᕈᑎᒋᓂᐊᖅᑕᕗᑦ ᐊᒻᒪ 

ᑭᖑᕐᖓᓂ ᒪᓕᒐᒃᓴᖅ 62. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᓐᓇ ᒪᓕᒐᒃᓴᖅ 61 

ᐱᓕᕆᐊᕆᖅᑳᕈᒪᓪᓗᑎᒍ ᓈᓴᐅᑎᓕᒃ 2, 2013-

14? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 61 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 

ᐱᓕᕆᐊᕆᓂᐊᕋᑦᑎᒍ ᒪᓕᒐᒃᓴᖅ 61 ᒫᓐᓇ 

ᐊᐱᕆᒍᒪᔭᕋ ᒥᓂᔅᑕ ᐲᑕᓴᓐ ᐊᐱᖅᓱᖅᑕᐅᕕᒻᒧᑦ 

ᐱᒋᐊᖅᑎᑦᑎᔾᔪᒥᓂᓐᓂᒃ ᐅᓂᒃᑳᕆᐊᖅᑐᖁᓪᓗᒍ. 

 

ᒥᓂᔅᑕ ᐲᑕᓴᓐ, ᖃᖓᑐᐃᓐᓇᖅ ᐱᒋᐊᕈᓐᓇᖅᓯᒍᕕᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ 

ᒪᓕᒐᒃᓴᖅ 61-ᒥ ᑮᓇᐅᔭᑦ ᐃᓚᒋᐊᕈᑎᖏᑦ 

ᐊᑭᑐᔪᖅᑐᕈᑎᓄᑦ ᐱᖁᔭᕐᔪᐊᖅ ᓈᓴᐅᑎᓕᒃ 2-

2013-14. 

 

ᒪᓕᒐᒃᓴᖅ 61 ᑮᓇᐅᔭᐃᑦ ᐃᓚᒋᐊᕈᑎᒋᓂᐊᖅᑕᖏᑦ 

2013-14 ᐊᑭᑐᔪᖅᑐᕈᑎᒃᓴᓂᑦ ᑲᑎᓪᓗᒋᑦ 

$126,379,000. ᑖᒃᑯᐊ ᓇᑉᐸᓪᓗᐊᖏᑦ 

$65,409,000 ᓄᑕᐅᓐᖏᑦᑐᓂᑦ ᓄᑖᓄᑦ ᐊᕐᕌᒍᓄᑦ 

ᐃᓕᓐᓂᐊᖅᑐᑦ ᑕᖅᑳᓐᖓᑦ ᑮᓇᐅᔭᖃᖅᑎᑕᐅᒐᒥᒃ 

ᐊᕐᕌᒍᒐᓴᓐᓄᓪᓗ ᐱᓕᕆᐊᕆᓂᐊᖅᑐᑎᔾᔪᑦ. 

$24,234,000 ᐅᖓᑖᓂᓘᓐᓃᑦ 37 ᐳᓴᖏᑦ 

ᑐᕌᖓᕗᑦ ᑲᓇᑕᒥ ᓴᓇᓂᕐᒧᑦ ᑮᓇᐅᔭᖃᕐᕕᒻᒥᒃ. 

ᑖᒃᑯᐊ ᐱᓯᒪᕗᑦ ᐊᒥᐊᒃᑯᓂᖑᓂᑦ 2012-13-ᒥᒃ 

2013-14-ᒨᖅᑐᑎᒃ. ᐊᑭᑦᑐᕋᐅᑎᓕᐅᖁᔨᓂᖅ 

ᑕᒪᑐᒧᖓ ᐃᖃᓗᑦᑑᑦᑎᐊᒥ ᕼᐋᒻᓚᒃᑯᑦ 

ᑎᑎᕋᕐᕕᒃᓴᒧᑦ ᒪᑐᓯᒪᓕᖅᐅᖅ. ᑲᔪᓯᓂᐊᖁᓪᓗᒍ 

ᓴᓇᔭᐅᓂᖓ 2013-14-ᒥ, $4.5 ᒥᓕᐊᓐ 

ᐃᓚᖃᓯᐅᔾᔭᐅᕗᑦ ᑕᕝᕙᓂ ᑮᓇᐅᔭᓄᑦ 

ᐃᓚᒋᐊᕈᑎᒥ. ᑕᕝᕘᓇ ᒪᓕᒐᒃᓴᖅ 61 

ᑮᓇᐅᔭᖅᑑᑎᒃᓴᐃᑦ $130,871,000-ᓄᖓᓕᖅᐳᑦ 

ᑲᑎᓪᓗᒋᑦ.  

 

ᒪᕐᕈᐃᓕᖓᕗᑦ ᐊᑭᑐᔪᖅᑐᖁᑎᒃᓴᐃᑦ ᑲᔪᓯᑎᑕᐅᔪᑦ 

ᒪᓕᒐᒃᓴᒥ. 

 

ᓯᕗᓪᓕᖅᐹᖅ ᑮᓇᐅᔭᓂᑦ ᐊᐅᓚᑕᐅᓂᖏᓐᓄᑦ 

ᑎᓕᐅᕈᑎᒃ 302-5 ᒪᓕᒃᓯᒪᔪᓂᑦ ᐊᒥᐊᒃᑯᒥᓂᕐᓄᑦ 

ᐊᕙᓗᐃᕗᖅ ᐊᖏᖅᑕᐅᓯᒪᔪᓂᑦ 

ᐊᑭᑐᔪᖅᑐᕈᑎᒃᓴᓂᑦ ᑲᔪᓯᔪᓐᓇᖁᓪᓗᒋᑦ 

ᐅᖓᓕᐊᓄᑦ ᐊᕐᕌᒍᖓᓄᑦ. ᐃᒃᓯᕙᐅᑖᖅ, ᑖᒃᑯᐊ 

ᐊᖏᖅᑕᐅᓯᒪᔪᑦ ᐱᑐᐃᓐᓇᐅᓐᖏᑦᑐᓕᕆᓯᒪᔪᑦ 

ᐊᒻᒪᓗ ᐊᕐᕌᒍᒐᓴᓐᓄᑦ ᑲᒪᒋᔭᐅᔭᕆᐊᖃᕐᓂᐊᖅᑐᑎᒃ 

ᐊᒻᒪᓗ ᒪᓕᒐᒃᓴᖅ 61 ᐃᓕᔭᐅᓯᒪᑎᓪᓗᒍ 

ᑲᔪᓯᑎᑕᐅᖏᓐᓇᕐᓂᐊᖅᑐᑦ.  

 

ᐊᐃᑉᐸᖓ ᒪᓕᒃᓯᒪᓐᖏᑦᑐᑦ ᑲᔪᓯᒍᑎᓄᑦ 

ᐊᕙᓗᐃᕗᖅ ᐊᑭᑐᔪᖅᑐᕈᑎᒃᓴᓄᑦ ᐊᒥᐊᒃᑯᒥᓂᕐᓂᑦ 

ᑲᔪᓯᒍᓐᓇᖅᑎᑕᐅᓯᒪᔪᓂᑦ ᑐᒃᓯᕋᐅᑕᐅᑎᓪᓗᒋᑦ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 

ᓯᕗᓪᓕᖅᐹᖓᑕ ᑕᖅᑭᑦ ᐱᖓᓱᑦ ᐊᕐᕌᒍᒧᑦ 

ᐅᖓᓕᐊᓄᑦ. ᑕᒪᒃᑯᐊ ᐊᖏᖅᑕᐅᓯᒪᓕᖅᐳᑦ. 

 

ᐃᒃᓯᕙᐅᑖᖅ, ᑕᐃᒪᓐᓇ ᐋᖅᑭᔅᓯᓯᒪᖃᑦᑕᖅᑐᒍᑦ 

ᑕᐃᒃᑯᐊ ᐊᖏᖅᑕᐅᓯᒪᕙᒌᖅᑐᑦ 

ᓴᖅᑭᑕᐅᒃᑲᓐᓂᕈᓐᓇᕐᓂᐊᕐᒪᑕ ᐊᕐᕌᒍ ᐱᒋᐊᕐᓂᖓᓂ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖃᖅᑎᑕᐅᔪᓐᓇᕐᓗᑎᓪᓗ ᑲᑎᓪᓗᒋᑦ 145-

ᖑᔪᑦ ᐱᓕᕆᐊᕗᑦ ᐊᒡᒍᖅᑐᖅᑐᒋᑦ ᐃᒪᐃᑦᑐᑦ: 

 

 $2,149,000 ᐱᖓᓱᑦ ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓᓄᑦ ᓴᓇᒃᑲᓐᓂᐅᑕᐅᓂᐊᖅᑐᑦ. 

 

 $1,859,000 7-ᓄᑦ 

ᐱᓕᕆᐊᖑᔪᒃᓴᓐᖑᖅᑎᑕᐅᔪᑦ 

ᑮᓇᐅᔭᓕᕆᔨᒃᑯᓐᓄᑦ ᓯᓚᑦᑐᖅᓴᕐᕕᐅᑉ 

ᐊᐅᓚᔾᔪᑎᖏᓐᓄᑦ ᐃᓚᓕᐅᓪᓗᒍ ᕿᑎᕐᒥᐅᓂ 

ᐅᔭᕋᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕐᕕᒃ 

ᑲᖏᖅᖠᓂᕐᒥ ᓴᓇᔨᓐᖑᕆᐅᖅᓴᕐᓂᕐᒧᑦ ᐊᒻᒪᓗ 

ᐅᖁᒪᐃᑦᑐᖅᓯᐅᑎᓄᑦ ᐊᖁᔾᔪᑏᑦ. 

 

 $4,611,000 ᐱᖓᓱᓄᑦ ᒪᓕᒐᓕᕆᔨᒃᑯᓐᓄᑦ 

ᒥᑭᔫᑎᓄᑦ ᐊᑭᑐᔪᓄᑦ ᐃᖃᓗᓐᓂ ᑎᑎᕋᕐᕕᖏᑦ 

ᓄᑖᕈᕆᐊᖅᑎᑕᐅᓂᖏᑦ ᐃᖃᓗᓐᓂ 

ᐃᓂᒃᖠᐅᓗᐊᕐᓂᖏᑦ ᐃᑲᔪᖅᑕᐅᕕᒃ ᐊᒻᒪᓗ 

ᑲᖏᖅᖠᓂᕐᒥ ᒪᒥᓴᕐᕕᒃ.  

 

 $15,573,000 18-ᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᕕᓐᓄᑦ ᐊᑕᐅᓯᐅᓐᖏᑦᑐᒧᑦ 

ᓴᓇᐅᑕᐅᓂᐊᖅᑐᑦ.  

 

 $30,139,000 9-ᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓃᓐᖔᖅᑐᓄᑦ 

ᐃᓚᓕᐅᓪᓗᒋᑦ ᓄᑖᓐᖑᕆᐊᖅᑎᑕᐅᓂᖏᑦ 

ᓴᓇᒃᑲᓐᓂᖅᑕᐅᓂᖏᑦ ᐃᓇᖏᖅᑕᐅᓂᖏᓪᓗ 

ᐊᑕᐅᓯᐅᓐᖏᑦᑐᑦ ᐋᓐᓂᐊᕖᑦ ᐊᒻᒪᓗ 

ᐃᓅᓕᓴᐅᑎᓄᑦ ᖃᐅᔨᓴᐅᑏᑦ. 

 

 $3,090,000-ᓂᑦ 13-ᓄᑦ ᐱᓕᕆᐊᓄᑦ 

ᐊᕙᑎᓕᕆᔨᒃᑯᓐᓄᑦ ᐆᒪᔪᓕᕆᔨᒃᑯᑦ 

ᑎᑎᕋᕐᕕᖏᓐᓂ ᑕᐅᖅᓰᒍᑎᓄᑦ 

ᓄᑖᖑᕆᐊᕈᑎᓄᓪᓗ ᐊᒻᒪᓗ ᒥᕐᖑᐃᓯᕐᕕᓐᓄᑦ 

ᐱᕙᓪᓕᐊᔭᐃᓂᕐᒧᑦ;  

 

 $52,140,000 73-ᓄᑦ ᐱᓕᕆᐊᓄᑦ 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ ᒪᑯᓄᖓ 

ᐊᔾᔨᒌᓐᖏᑦᑐᓄᑦ ᓄᓇᓕᓐᓂ ᐱᖁᑎᕐᔪᐊᒃᓴᓄᑦ; 

ᐊᒻᒪᓗ 

 

 $16,818,000 19-ᓂᑦ ᐱᓕᕆᐊᓄᑦ 

ᐱᕙᓪᓕᐊᔪᓕᕆᒃᑯᓐᓂ ᒪᑯᓄᖓ ᒥᑦᑕᕐᕕᓐᓂ 

ᐱᐅᓯᒋᐊᕈᑎᓄᑦ, ᑭᕙᓪᓕᕐᒥ ᐳᓚᕋᖅᑎᓄᑦ 

ᑐᑦᑕᕐᕕᒃ ᐊᒻᒪᓗ ᐅᒥᐊᕋᓛᒃᑯᕕᒃᓴᓂᑦ 

ᐸᕐᓇᐃᓂᕐᒧᑦ. 

 

ᖁᔭᓐᓇᒦᒃ ᐃᒃᓯᕙᐅᑕᖅ. ᑭᐅᔪᒪᑦᑎᐊᑐᐃᓐᓇᖅᑐᖓ 

ᐊᐱᖅᑯᑎᖃᕈᒪᔪᖃᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ, ᐱᖃᑎᒃᓴᖃᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᑖ ᑖᓐᓇ 

ᐃᑲᔪᖅᑎᖏᓐᓂᒃ ᑕᕝᕗᖓ 

ᐊᐱᖅᓱᖅᑕᐅᕕᒻᒧᐊᖁᔨᑎᓪᓗᒍ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ ᑖᒃᑯᐊ ᑭᒃᑰᒻᒪᖔᑎᒃ 

ᐊᑎᖏᓐᓂᒃ ᐅᖃᐅᑎᓚᐅᖅᑎᒍᑦ, ᑖᒃᑯᐊ 

ᐃᒃᓯᕚᖃᑎᒋᔮᒃᑭᒃ. ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓃᑦᑐᖅ ᑐᖏᓕᕋ 

ᑮᓇᐅᔭᓕᕆᓂᕐᒧᑦ, ᑯᕆᔅ ᑖᓯ ᐊᒻᒪ ᓴᐅᒥᓐᓃᑦᑐᖅ 

ᐲᑕ ᑎᒨᓪᑎ, ᑐᖏᓕᐅᑉ ᐃᑲᔪᖅᑎᖓ 

ᐊᑐᐊᒐᓕᕆᓂᕐᒧᑦ ᑖᒃᓰᔭᖅᑐᓕᕆᓂᕐᒧᓪᓗ 

ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑐᓐᖓᓱᒋᑦᑎᒃ. (ᑐᓵᔨᒃᑰᕈᓐᓃᖅᑐᖅ) 

ᑕᕝᕗᖓ ᐱᒋᐊᕈᑕᐅᖅᑲᐅᔪᒧᑦ 

ᐅᖃᕆᐊᓚᐅᓐᖏᓂᑦᑎᓐᓂ ᐊᑯᓂᐊᓗᒃ 

ᑲᑎᒪᓐᖏᓐᓇᑦᑕ ᐅᕙᓂ ᒪᓕᒐᕗᑦ 

ᐅᖃᐅᓯᕆᓚᐅᑲᓪᓚᒃᑲ ᐅᓄᖅᑐᐊᓘᓐᖏᑦᑑᒐᓗᐊᑦ 

ᒪᓕᒐᕆᒐᑦᑎᒍ ᐃᖅᑲᐃᓯᑲᐃᓐᓂᕐᓚᔅᓯ. ᑭᓇᑐᐃᓐᓇᖅ 

ᐅᖃᓪᓚᒍᒪᒍᓂ ᒪᓕᒐᖅ ᓇᐃᓴᐅᑎᓕᒃ 77(1) 10 

ᒥᓇᑦ ᐅᖓᑖᓄᑦ ᐅᖃᓪᓗᒋᐊᖃᓐᖏᑦᑐᖅ. 

ᐅᖃᓪᓚᓚᐅᖅᑎᓪᓗᒋᑦ ᐊᓯᓯ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᓚᐅᖅᑎᓪᓗᒋᓪᓘᓐᓃᑦ ᐃᔅᓯᕙᐅᑕᖅ 

ᐃᓱᒪᖅᓱᖅᑐᖅ ᐃᓕᓴᕆᔭᐅᒃᑲᓐᓂᕈᒪᔪᖃᕈᔅᓯ 

ᐃᓕᓴᖅᓯᒃᑲᓐᓂᕈᒪᒍᓂᓘᓐᓂᑦ. ᒪᓕᒐᖅ 77(2) 

ᑭᓯᐊᓂ ᑖᒃᑯᐊ ᐅᖃᓪᓚᒌᖅᓯᒪᔪᐃᓐᓇᐅᓕᖅᐸᑕ 

ᐅᖃᓪᓚᒍᒪᔪᑦ ᐅᖃᓪᓚᒃᑲᓐᓂᕈᒪᔪᖃᕈᓂ 

ᐅᖃᓪᓚᒃᑲᓐᓂᕈᓐᓇᖅᑐᓯ. 

 

ᒫᓐᓇ ᑕᕝᕗᖓ ᑲᔪᓯᕙᓪᓕᐊᓂᐊᖅᑎᓪᓗᑕ 

ᒪᓕᒐᔅᓴᒧᑦ ᓇᐃᓴᐅᑎᓕᒃ 61 ᑖᔅᓱᒧᖓ 

ᓯᕗᓕᖅᐹᒥᒃ ᒥᓂᔅᑐ ᐲᑕᓴᓐ 

ᒪᑉᐱᖅᓯᒋᔾᔪᑎᒋᖅᑲᐅᔭᖏᓐᓄᑦ 

ᐅᖃᐅᓯᔅᓴᖃᖅᑐᖃᖅᐸ ᑕᕝᕗᖓ 

ᒪᑉᐱᖅᓯᔾᔪᑕᐅᖅᑲᐅᔪᒧᑦ? ᐅᖃᐅᓯᔅᓴᑐᐃᓐᓇᐃᑦ 

ᐊᐱᖅᓲᑎᓐᓄᐊᓚᐅᓐᖏᓂᑦᑎᓂ. ᐱᑕᖃᓐᖏᒻᒪᑦ 

ᑕᕝᕗᖓ ᒪᓕᒐᔅᓴᓄᐊᓚᐅᖅᑕᐃ ᒪᑉᐱᖅᑐᕋᖓ 4. 

ᑕᑯᔪᐃᓐᓇᕆᖅᑰᕋᔅᓯᐅᒃ ᐅᖃᓕᒫᓚᐅᕐᓗᒍ. 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. ᐊᑭᑐᔫᑎᓄᑦ. 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᖏᑦ. ᑲᑎᒃᖢᒋᑦ $2,084,000. ᑖᓐᓇ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᐃᒻᒥᒃᑰᖓᔪᑦ 

ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᐅᑉ. ᑲᑎᖦᖢᒋᑦ 

ᐃᒻᒥᒃᑰᖓᔪᑦ ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᐅᑉ 

$65,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ ᓱᓕ ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ $2,149,000. ᓯᕗᓂᖓᒍᑦ 

ᐊᖏᖅᑕᐅᓂᑰᖏᑦᑐᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᒐᖓ 

5. ᑮᓇᐅᔭᓕᕆᔨᒃᑯᑦ ᐊᑭᑐᔫᑎᓄᑦ. ᓯᕗᓂᐊᒍᑦ 

ᐊᖏᖅᑕᐅᓯᒪᖏᑦᑐᑦ. ᑐᑦᑕᕐᕕᓪᓗᐊᑕᕐᒥᑦ 

ᐊᐅᓚᑕᐅᔪᑦ ᑮᓇᐅᔭᑦ. ᑲᑎᖦᖢᒋᑦ 

ᑐᑦᑕᕐᕕᓪᓗᐊᑕᕐᒥᑦ ᐊᐅᓚᑕᐅᔪᑦ ᑮᓇᐅᔭᑦ 

$1,859,000. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᕘᒥ 

ᓯᓚᑦᑐᖅᓴᕐᕕᒃ. ᐱᖅᑯᓯᓕᕆᕝᕕᒃ  

ᐊᕙᓗᓕᖅᑕᐅᓂᐊᕐᓂᖓ $508,000. ᑖᓐᓇ 

ᐊᕐᕌᒍᒐᓴᖕᓄᑦ ᑕᕝᓄᖓ ᐃᓕᔭᐅᖏᓐᓇᓕᕐᒪᑦ, 

ᑐᑭᓯᑎᑕᐅᔪᓐᓇᖅᐱᑖ ᖃᓄᐃᓕᖓᓕᕐᒪᖔᑦ ᑖᓐᓇ 

ᓴᓇᔭᐅᓇᓱᖕᓂᖓ ᐅᕝᕙᓘᓐᓃᑦ 

ᐱᔭᕐᓂᖏᑦᑐᐊᓘᖕᒪᓂᓐᓈ 

ᐊᕙᓗᓕᐅᖅᑕᐅᓇᓱᖕᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᔭᕐᓂᑦ ᑖᓐᓇ. ᐅᑯᐊ ᓵᑦᑎᓐᓃᑦᑐᑦ 

ᒪᓕᒃᖢᒋᑦ ᑳᓐᑐᕌᖅᑕᐅᓯᒪᔪᖃᓕᖅᑐᖅ 2013-ᒥ 

ᓴᓇᔭᐅᒋᐊᖃᕐᓂᐊᖅᑐᖅ 

ᐱᔭᕇᖅᐲᖅᑕᐅᓂᐊᖅᖢᓂᓗ ᐅᑐᐱᕆ 2013-

ᖑᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᖁᒪᐃᑦᑐᓄᑦ ᐊᖁᒋᐅᖅᓴᐅᑦ 

ᖃᖏᖅᖠᓂᕐᒥ. ᑖᓐᓇ ᓯᑎᐱᕆ 2013-ᒥ 

ᐊᑐᖅᑕᐅᓯᒋᐊᕐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᐃᐊᓕᐊᑦ. ᑖᓐᓇ ᐊᑐᖅᑕᐅᓯᒋᐊᕐᓂᐊᖅᑐᖅ ᓯᑎᐱᕆ 

2013-ᒥᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ $50,000 ᐊᐅᓱᐃᑦᑐᕐᒥᑦ 

ᐊᐱᖅᑯᑎᒋᔭᐅᖃᑦᑕᖅᓯᒪᕙᓗᖕᒪᓄᓇ ᓄᑖᓄᑦ  

ᐃᓕᔭᐅᒃᑲᓐᓂᕐᒥᖕᒪᑦ ᐊᒻᒪᓗ ᑕᐃᓐᓇ 

ᐱᔭᕇᖅᑕᐅᒃᐸᑦ ᑕᐃᓐᓇ ᒫᓐᓇ ᕼᐋᒻᓚᒃᑯᓐᓄᑦ 

ᑎᑎᕋᕐᕕᒋᔭᐅᔪᖅ ᑭᓱᒧᑦ ᐊᑐᖅᑕᐅᓂᐊᖅᐸ? 

ᓯᓚᑦᑐᖅᓴᓐᖑᖅᑎᑕᐅᓂᐊᖅᐸ ᐅᕝᕙᓘᓐᓃᑦ 

ᖃᓄᐃᓘᖅᑕᐅᒃᑲᓐᓂᕆᐊᖃᕐᓂᐊᖅᐸ 

ᐃᓕᓐᓂᐊᕐᕕᓐᖑᖅᑎᑕᐅᓂᐊᕈᓂ? ᑕᐃᒃᑯᐊ 

$50,000 ᐸᕐᓇᐃᓂᕐᒧᑐᐃᓐᓇᖅ 

ᐊᑐᖅᑐᒃᓴᐅᔪᒃᓴᐅᖕᒪᑦ 

ᓅᑖᓐᖑᕆᐊᕈᑎᒃᓴᐅᔪᒃᓴᐅᖏᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᐃᐊᓕᐊᑦ. ᑕᐃᓐᓇ ᕼᐋᒻᓚᒃᑯᑦ ᑎᑎᕋᕐᕕᒃᓴᖓ 

ᑭᖑᕙᕆᐊᖅᑕᐅᓚᐅᕐᓂᖓᓄᑦ ᐸᕐᓇᖕᓂᕐᒨᖓᔪᑦ 

ᑕᒪᑐᒪᓂ ᑭᓯᐊᓂ ᐊᕐᕌᒍᒥᑦ ᐱᒋᐊᖅᑕᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᒐᖓ 5. ᑮᓇᐅᔭᓕᕆᔨᒃᑯᑦ 

ᐊᑭᑐᔫᑎᓄᑦ. ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ. 

ᑐᑦᑕᕐᕕᓪᓗᐊᑕᕐᒥᑦ ᐊᐅᓚᑕᐅᔪᑦ ᑮᓇᐅᔭᑦ. 

ᑲᑎᖦᖢᒋᑦ ᑐᑦᑕᕐᕕᓪᓗᐊᑕᕐᒥᑦ ᐊᐅᓚᑕᐅᔪᑦ 

ᑮᓇᐅᔭᑦ. $1,859,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ. ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ. 

$1,859,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 6, 

ᒪᓕᒐᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᑲᔪᖅᑕᐅᕕᒃ ᓈᓴᐅᑎᓕᒃ 2-ᒦᑦᑐᖅ.  

ᐊᖏᖅᓯᖁᔭᐅᒐᑦᑕ $319,000-ᓂᒃ ᑕᐃᓐᓇ 

ᐃᑲᔪᖅᑕᐅᕕᒃ ᑕᑕᓗᐊᕐᓂᖓ 

ᐸᓚᖅᓯᑎᑕᐅᔾᔫᒥᓂᐊᕐᒪᑦ. ᐃᓚᒋᐊᕇᓚᐅᖅᑕᕗᓪᓕ 

$9 ᒥᓕᐊᓂᒃ $12 ᒥᓕᐊᒧᑦ. ᖃᐅᔨᓯᒪᓕᖅᐳᒍᓪᓕ 

ᒫᓐᓇ ᑖᕗᓐᖓᓕᒫᖓᖔᕐᓂᐊᓕᕐᒪᑦ. 

ᑐᓴᖅᑎᑕᐅᔪᓐᓇᖅᐱᑖ ᖃᓄᐃᑕᐅᕙᓪᓕᐊᒻᒪᖔᖅ? 

ᑕᐃᒃᑯᐊ $319,000 ᐸᕐᓇᓂᐅᕐᒧᐊᖓᕚᑦ 

ᑕᒪᑐᒪᐅᓪᓗ ᐊᑭᖓ ᐃᓚᔭᐅᒃᑲᓐᓂᕐᓂᐊᕆᕙᑦᑕᐅᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᒡᓗ ᒥᔅᑕ ᐃᐊᓕᐊᑦ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑖᒃᑯᐊ ᑮᓇᐅᔭᑦ 

ᑳᑦᑐᓛᓄᑦ ᐋᖅᑭᒋᐊᕈᑎᓄᑦ ᐊᑐᖅᑕᐅᓂᐊᖅᑐᑦ 

2013-14-ᖑᓕᖅᐸᑦ ᑭᓯᐊᓂ ᑕᐃᓐᓇ 

ᓴᓇᔭᐅᒋᐊᕐᓂᐊᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑮᓇᐅᔭᖅᑐᕐᓂᕆᓪᓚᕆᖕᓂᐊᖅᑕᖓ ᑕᐃᓐᓇ 

ᐃᓂᒃᖠᐅᓗᐊᓕᖅᑐᓄᑦ ᐃᒡᓗᓕᐊᕆᔭᐅᓂᐊᖅᑐᖅ 

ᖃᑦᓯᑖᓚᑐᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦᓗ ᐊᐱᖅᑯᑎᒋᖕᒪᒍ 

ᑖᓐᓇ. ᑐᑭᓯᓇᑦᓯᐊᕐᓂᐊᕐᒪᑦ ᐅᑯᐊ ᐅᖃᐅᓯᕆᔭᕗᑦ 

ᐊᕐᕌᓂᓕᓴᐃᑦ ᓄᑖᒧᑦ ᐃᓕᔭᐅᔪᑦ. 

ᓄᑖᖑᖏᑦᑐᓄᑯᐊ ᑮᓇᐅᔭᑦ. ᑕᐃᓐᓇ ᑳᑦᑐᓛᒃᓴᖅ 

ᑐᓐᓂᖅᑯᑕᐅᓯᒪᓕᕋᒥ ᒪᑐᔭᐅᓯᒪᓕᖅᑐᖅ. ᑕᐃᒃᑯᐊᓕ 

ᐊᐱᖅᑯᑎᒋᔭᖏᑦ ᑐᓴᐅᒪᔾᔪᑏᑦ ᒫᓐᓇ ᐱᓯᒪᓐᖏᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓈᓴᐅᑎᓕᒃ 3, ᖃᖏᖅᖠᓂᕐᒥ ᒪᒥᓴᕐᕕᒃ. 

ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ ᐱᔭᕇᖅᓯᒪᓕᖅᑐᖅ 

ᐃᓄᖃᓕᖅᖢᓂᓗ ᑭᓯᐊᓂ ᐅᑯᓇᓂ $3.1 

ᒥᓕᐊᖑᖕᒪᑕ ᓱᓕ ᓄᑕᐅᓐᖏᑦᑐᓃᓐᖔᖅᑐᑦ ᓄᑖᓄᑦ 

ᐃᓕᔭᐅᓇᓱᒃᑐᑦ. ᐅᓂᒃᑲᐅᔾᔭᐅᒍᓐᓇᖅᐱᑖ ᑖᓐᓇ 

ᑲᖏᖅᖠᓂᕐᒥ ᐃᑲᔪᖅᑕᐅᕕᒃ ᐱᔭᕇᖅᑕᐅᓯᒪᓕᕐᒪ, 

ᑭᓱᒃᑲᓐᓂᕐᒥᒃ ᐃᓚᔭᐅᔭᕆᐊᖃᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒥᔅᑕ ᐃᐊᓕᐊᑦᓗ ᐊᐱᖅᑯᑎᒋᖕᒪᒍ 

ᑖᓐᓇ. ᑖᒃᑯᐊ ᑮᓇᐅᔭᑦ ᓄᑕᐅᓐᖏᑦᑐᓃᖔᖅᑐᑦ 

ᐃᖅᑲᓇᐃᔭᐅᑎᒋᔭᐅᓂᐊᖅᑐᑦ ᓴᐃᒍᐊᓕᒃᑕᐅᓗᓂ 

ᐊᐱᓗᐊᔾᔭᐃᒃᑯᒻᒥᒃ ᐊᒻᒪ ᑲᑎᒪᕕᒃ ᑕᐃᓐᓇ ᒪᑯᐊ 

ᐅᐊᔭᓅᕈᔪᒃᑐᑦ ᓴᓇᔭᐅᔭᕆᐊᖃᕐᒥᖕᒪᑕ ᑕᐃᑲᓂ 

ᑖᒃᑯᓄᖓ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒃᑯᐊ ᓴᐃᒍᐊᓕᖅᓯᖃᑦᑕᕆᐊᖃᓚᖓᓯᕗᑦ 

ᐊᐱᓗᐊᔾᔭᐃᒃᑯᑎᓂᒃ ᐃᒡᓗᓕᐅᓕᕋᐃᑉᐸᑕ. ᑕᒪᓐᓇ 

ᐊᐃᑉᐸᕆᓕᖅᑕᖓᓂᒃ ᐅᑕᖅᑭᔾᔪᑎᒋᕙᕗᑦ 

ᓴᐃᒍᓕᖅᓱᐃᕕᐅᓂᐊᕐᓂᖓ 

ᐃᖅᑲᐅᒪᓇᓱᓐᓂᐊᓕᖅᐸᕋ, ᓇᓗᒐᓗᐊᖅᑐᖓ. 

 

ᑕᐃᒃᑯᐊ ᐱᖓᓱᑦ ᑕᑯᓐᓇᖅᑐᒋᑦ ᑕᐃᒪᐃᔭᑉᐹ? 

ᖃᓄᖅ ᐅᖃᕆᐊᖓ ᓇᓗᔭᕋ ᑭᓯᐊᓂᓕ ᖃᓄᐃᒻᒪᑦ 

ᐅᕙᑦᑎᓄᐊᖅᐸ ᓄᑖᖑᔫᑎᑕᐅᓪᓗᓂ? ᓱᖕᒪᐅᓇ 

ᑲᔪᓯᓂᑐᐃᓐᓇᐅᓐᖏᓚᖅ ᓴᓇᔭᐅᕙᓪᓕᐊᔪᒧᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ. 

ᑖᓐᓇ ᒪᓕᒐᖅ ᑳᑦᑐᓛᒃᑕᐅᓯᒪᒌᖏᒻᒪᑦ ᑕᕝᕗᖓ 

ᐃᓕᔭᐅᖃᓯᐅᔾᔭᐅᓯᒪᔪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᐃᓕᓇᓱᒃᐳᖓᖃᐃ ᑖᒃᑯᐊ ᑳᓐᑐᕌᑦ ᓄᑖᑦ 

ᐱᔭᕇᖅᑕᐅᓐᓂᕐᒪᑕ ᑕᐃᒃᑯᐊ, 

ᐱᔭᕇᖅᑕᐅᓇᓱᖕᓂᐊᕐᒪᑕ ᑕᐃᒃᑯᐊ 

ᑳᓐᑐᕌᑦᑕᐅᕌᓂᒃᓯᒪᔪᑦ ᓱᒻᒪᓪᓕ ᑕᐃᒃᑯᓄᖓ 

ᐃᓚᓕᐅᔾᔭᐅᓯᒪᓚᐅᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦᓗ ᑖᓐᓇ 

ᐊᐱᖅᑯᑎᒋᖕᒪᒍ. ᑭᐅᔾᔪᑎᒃᓴᖃᓐᖏᑦᑐᖓ 

ᐱᔾᔪᑎᒃᓴᓂᑦ ᑖᒃᑯᐊ ᐅᖃᐅᓯᕆᔭᐅᓚᐅᕐᒪᑕ ᒥᔅᑕ 

ᐃᐊᓕᐊᑦᓗ ᓇᓗᓇᐃᖅᖢᓂᒋᑦ ᓱᖕᒪᑦ ᑕᐃᒃᑯᐊ 

ᓴᐃᒍᐊᑦ ᑮᓇᐅᔭᖅᑐᕈᑎᖏᓐᓂᑦ ᐱᓇᓱᒃᐱᑕ 

ᐊᐱᓗᐊᔾᔭᐃᒃᑯᒻᒥᑦ? ᑖᓐᓇ ᐃᒡᓗᕐᔪᐊᕌᓘᖕᒪᑦ 

ᒐᕙᒪᒃᑯᑦ ᑭᓐᖒᒪᒐᒥᒃ ᑕᐃᔅᓱᒥᖓ ᐲᖅᓯᕋᔪᒃᖢᓂᓗ 

ᑕᐃᑲᓂ ᐊᐱᓗᐊᔭᒻᒪᑦ ᓴᐃᒍᐊᓕᖅᑕᐅᔪᒪᔪᖅ. 

ᑕᐃᒪᓐᓇᑐᐃᓐᓇᖅ ᑭᐅᔪᓐᓇᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᓕ ᑎᑎᖅᑐᒐᓕᐅᖅᑏᑦ  

ᓵᑕᒃᓴᓕᐊᖑᓯᒪᓐᓂᖏᓚᑦ ᑕᒻᒪᖅᑐᒥᓂᐅᓐᓂᕈᑎᑦ 

ᑎᑎᖅᑐᒐᖅᑕᖏᓐᓂᑦ? 

 

ᓈᓴᐅᑎᑦ ᐱᓯᒪᔭᕗᑦ ᒪᓕᓪᓗᒋᑦ ᐊᑭᓖᓯᒪᔪᒍᑦ $2.7 

ᒥᓕᐊᓂᒃ ᑎᑎᖅᑐᒐᖅᑕᐅᓂᖓᓄᑦ ᐊᒻᒪᓗ $70,000 

ᐸᕐᓇᑕᐅᒋᐊᓐᖓᕐᓂᖓᓄᑦ. ᐅᑎᓕᕆᕗᒍᑦ $3 

ᒥᓕᐊᒃᑲᓐᓂᕐᓂᑦ ᑐᒃᓯᕋᓕᕆᓪᓗᑕ 

ᐳᐃᒍᐃᓐᓂᕋᑦᑕᒎᖅ. ᓇᓗᓇᖅᑐᖅ ᐊᓯᐊᒍᑦ 

ᑕᐃᒪᐃᓕᐅᕈᓐᓇᕐᓂᑎᓐᓂᒃ. ᐃᒡᓗᓕᐅᖁᔨᓗᖓ 

ᑳᓐᕌᑦᑎᑦᑎᓐᓂᕈᒪ ᐅᖃᖅᑐᒥᓂᐅᓗᑎᓪᓗ ᐃᒫᒃ, 

"ᒪᒥᐊᓇᖅ ᖄᓕᖅᓱᒋᐊᒃᓴᖓᓂᒃ ᐳᐃᒍᐃᓐᓂᕋᑦᑕ 

ᐱᖃᓯᐅᑎᑦᑎᓇᑕᓗ ᓴᐃᒍᒃᓴᒥᒃ 

ᓄᓇᓯᐅᑎᒃᑯᕕᒃᓴᒥᓪᓗ." ᐅᓇᐅᕗᖅ ᐊᑭᖓ 

ᐊᑭᓕᕐᓂᐊᖅᑐᑎᒍᓗ. 

 

ᑕᐃᒪᐃᒃᑲᓐᓂᖅᑐᖃᔾᔮᔪᓐᓃᖅᑐᒐᓗᐊᖃᐃ. ᐄ, 

ᐅᖃᕋᕕᑦ ᐊᖏᔫᒻᒪᑦ ᑕᒪᓐᓇ ᓴᓇᔭᐅᔪᖅ. ᐊᑭᖓ 

$34 ᒥᓕᐊᓐ ᐅᓗᕆᐊᓇᕋᓱᒋᓪᓗᒍᓗ... ᐃᓱᓕᑉᐸᑦ 

ᐳᐃᒍᖅᑕᐅᓯᒪᔪᒥᒃ ᐱᑕᖃᓐᓂᐊᖏᑦᑑᒐᓗᐊᖃᐃ 

ᖃᓄᐃᓕᒋᐊᓐᖏᑯᑦᑎᒍ? 

ᐸᓯᔭᒃᓴᐅᔪᖃᕆᐊᓕᐅᒐᓗᐊᖅ ᑕᒪᑐᒥᖓ ᐅᕙᒍᑦ 

ᐊᖏᖅᑎᑐᐃᓐᓇᐅᓂᐊᓐᖏᓇᑦᑕ ᒥᓕᐊᒐᓵᓗᓐᓂᑦ 

ᐊᑭᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᖁᔭᓐᓇᒦᒡᓗ ᐃᐊᓕᐊᑦ ᑖᒃᓱᒥᖓ 

ᐊᐱᖅᑯᑎᖃᕐᒪᑦ ᖃᓄᖅᑑᕈᑎᒃᓴᓕᐅᖅᑎᓂᓗ. 

ᐃᒃᓯᕙᐅᑖᖅ, ᑮᓇᐅᔭᓂᒃ ᓄᑖᓂᒃ ᑐᒃᓯᕋᓐᖏᑦᑐᒍᑦ 

ᓄᑕᐅᓐᖏᑦᑐᓂᒃ. ᑲᔪᓯᖁᔨᑐᐃᓐᓇᖅᑐᒍᑦ 

ᐊᖏᖅᑕᐅᓯᒪᕙᒌᖅᑐᓂᒃ. 

ᐅᖃᓕᒫᕈᔅᓯᐅᒃ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᑦᒧᑦ 

ᐱᔾᔪᑎᖏᓐᓂ ᐊᒥᐊᒃᑯᒥᓂᕐᓄᑦ ᑐᒃᓯᕋᐅᑏᑦ ᐊᑖᓂ 

ᓇᓗᓇᐃᖅᓯᒪᔪᖃᖅᐳᖅ ᓴᐃᒍᒃᓴᖅ 

ᑐᒃᓯᕋᐅᑕᐅᓚᐅᕐᒪᑦ ᐅᖓᕝᕙᕆᐊᖅᑕᐅᓪᓗᓂᓗ 

ᐱᔭᕆᐊᖃᕋᔭᕐᓂᖓ ᑕᑯᔭᐅᓂᐊᕐᒪᑦ. 

ᓇᓗᓇᓐᖏᑦᑐᖅ ᐃᒡᓗ ᓇᑉᐸᑎᖅᑕᐅᓯᒪᓕᕐᒪᑦ 

ᐱᔭᕆᐊᖃᓪᓚᕆᓕᓚᐅᖅᑐᖅ ᓴᐃᒍᒃᓴᖅ. 

ᓈᒻᒪᓈᓕᓚᐅᖅᐳᖅ ᐊᑭᐊᒃᑯᑕᖃᓚᐅᕐᒪᑦ 

ᑐᒃᓯᕋᐅᑎᒋᒃᑲᓐᓂᕆᐊᖃᕈᓐᓃᖅᑐᑎᒍᓗ 

ᐊᖏᖅᑕᐅᓚᐅᖅᑐᑦ ᑮᓇᐅᔭᖅᑐᕈᑎᒃᓴᐃᑦ 

ᖄᒃᑲᓐᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᒐᖓ 6, ᒪᓕᒐᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ 

ᑲᑎᖦᖢᒋᑦ ᐊᐅᓚᑦᑎᔩᑦ $1,192,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᑲᔪᖅᑕᐅᕕᒃ ᑲᑎᖦᖢᒋᑦ 

$3,419,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᓯᕗᓂᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ $4,611,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᕋᖓ 

7 ᐃᓕᓐᓂᐊᕐᓂᓕᕆᔨᒃᑯᑦ ᐊᑭᑐᔫᑎᓄᑦ. ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕐᕕᐊᓗᖕᒥ ᐅᖅᓱᖅᑑᖅ ᐸᕐᓇᐅᑏᑦ, 

ᓄᓇᓕᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᖓᔪᑦ, 

ᐃᓕᓐᓂᐊᓯᓐᓈᕐᓗᑎᑦ 

ᐃᖅᑲᓇᐃᔭᖅᑎᑦᑎᓂᐊᓚᐅᕐᒪᑕᒎᖅ  

ᓴᓇᔨᓪᓚᕆᓐᖑᕆᐅᖅᓴᕈᒪᔪᓄᑦ ᑐᕌᖓᓪᓗᑎᑦ. 

ᐅᑯᓇᓂ ᐊᑭᑐᔪᖅᑐᕈᑎᓂ ᐃᒪᓕᖓᔪᑦ, 

ᐅᖅᓱᖅᑑᒥᐅᓂᒡᒎᖅ 

ᐃᖅᑲᓇᐃᔭᖅᑎᑦᑎᓐᓇᔪᖕᓂᐊᖅᑐᑦ 

ᐃᖅᑲᓇᐃᔭᖅᑎᑦᑎᓇᓱᖕᓂᐊᖅᑐᑦ. ᖃᓄᑭᐊᕐᖑᓇ 

ᑐᑭᓕᒃ? ᖃᓄᐃᒻᒪᑦᑕᐅᑭᐊᖅ ᐊᓯᔾᔨᖅᑕᐅᖕᒪᑦ 

ᐃᓕᓐᓂᐊᓯᓐᓈᕐᓗᑎᑦ 

ᐃᖅᑲᓇᐃᔭᖅᑎᑦᑎᓂᐊᓚᐅᕋᓗᐊᕐᒪᑕ. 

ᐅᖅᓱᖅᑑᓂᑐᐃᓐᓇᕉᖅ 

ᐃᖅᑲᓇᐃᔭᖅᑎᑦᑎᑐᐃᓐᓇᕐᓂᐊᓕᖅᑑᓚᓯᒪᔪᑦ. ᑭᓱᒥᒃ 

ᐱᔾᔪᑎᖃᖅᖢᑎᑦ ᐊᓯᔾᔨᖅᑕᐅᓚᐅᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᒋᔭᓐᓂ. ᑖᓐᓇ 

ᐱᔾᔪᑎᒃᓴᖏᓐᓂ ᐅᖃᐅᓯᖃᕐᕕᒋᓐᖏᑕᕋ ᓱᖕᒪᓪᓗ 

ᑭᓱᒥᒃ ᐱᔾᔪᑎᖃᖅᖢᑎᑦ ᐊᓯᔾᔨᖅᑕᐅᓚᐅᕐᒪᖔᖓ 

ᓄᓇᓕᖕᓂ ᐃᖅᑲᓇᐃᔭᖅᑎᒃᓴᖅᓯᐅᕐᓂᐊᖅᑐᑦ. 

ᐱᔾᔪᑎᒃᓴᖏᓐᓂ ᓇᓗᓇᐃᔭᐃᔪᓐᓇᖏᑦᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ? ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᑦᑎᐊᖅ ᒪᒃᐱᒐᖅ 7-ᒥ ᐃᒪᐃᓕᖓᔪᖅ, 

"ᓴᓂᑭᓗᐊᕐᒥ ᐃᓕᓐᓂᐊᕐᕕᒃᑖᓵᒧᑦ ᐸᕐᓇᓂᖅ," 

$54,000. ᓇᓗᓇᐃᔭᐃᔾᔪᑎᖏᓐᓂ ᐅᖃᖅᓯᒪᔪᑦ 

ᓇᓪᓕᐅᒃᑯᒫᖅᑕᐅᓯᒪᔪᓂᒡᒎᖅ 

ᐱᓕᕆᐊᕆᔭᐅᓂᐊᖅᑐᑦ ᐊᒻᒪᓗ ᑖᓐᓇ ᐃᓕᓐᓂᐊᕐᕕᒃ 

ᒪᕐᕉᖕᓄᒃ ᐊᕐᕌᒎᖕᓄᒃ ᐊᑐᖅᑕᐅᓕᕐᒪᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᓪᓗ 

ᐱᓕᕆᕝᕕᖕᒧᑦ ᓇᓗᓇᐃᖅᓯᔪᓐᓇᖅᐸ ᓱᖕᒪᑦ 

ᐊᕐᕌᒎᖕᓄᒃ ᒪᕐᕉᖕᓄᒃ ᑖᓐᓇ 

ᐱᔭᕇᖅᑕᐅᓪᓚᕆᒐᓱᖕᒪᖔᑦ ᓇᓪᓕᐅᒃᑯᒫᖅᑕᐅᓯᒪᔪᖅ 

ᒪᓕᒡᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᕋᒻᐴᑦ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᓵᓐᓃᑦᑐᑦ ᑖᒃᑯᐊᒎᖅ 

ᓇᓪᓕᐅᒃᑯᒫᖅᑕᐅᓯᒪᔪᓂᒃ ᐱᓕᕆᕙᓪᓕᐊᓕᖅᑐᑦ  

ᒫᓐᓇ. ᑕᐃᒪᐃᓕᖓᑐᐃᓐᓇᖅᑐᓂᒃ ᐱᓯᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, 

ᐃᒃᓯᕙᐅᑖᖅ, ᐊᐱᕆᒃᑲᓐᓂᕈᓐᓇᕈᒪ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓂ ᐱᑕᖃᖅᐸᑦ ᑐᑭᓯᒋᐊᕈᑎᒃᓴᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓚᒋᐊᕈᑎᒋᔪᓐᓇᖅᑕᒃᑲ ᐃᒪᓐᓇ, ᑖᒃᑯᐊ 

ᓯᖁᒥᑦᑐᖃᖅᑕᐃᓕᒪᓂᕐᒧᑦ ᑕᒪᒃᑯᐊ ᓇᓪᓕᐅᒃᑯᒫᑦ 

ᐱᔾᔪᑎᒋᓪᓗᒋᑦ. ᐃᖢᐃᓪᓕᐅᕈᑎᖃᖃᑦᑕᓚᐅᕐᒪᑕ 

ᑖᒃᑯᓂᖓ ᐃᒡᓗᕐᔪᐊᓕᐅᖅᑕᐅᓯᒪᔪᓂᒃ ᑭᓯᐊᓂ 

ᓴᓇᔭᐅᕌᓂᒃᓯᒪᓕᖅᑎᓪᓗᒋᑦ ᐊᐅᓚᑕᐅᓕᖅᑎᓪᓗᒍᓗ 

ᐋᖅᑭᒃᓱᖅᑕᐅᒋᐊᖃᓕᓲᖑᖕᒥᖕᒪᑕ ᐃᓚᖏᑦ 

ᐊᐃᑦᑖᖑᒐᓗᐊᖅ ᐊᑯᓂᐅᓂᖅᓴᐅᖃᑦᑕᖅᖢᓂᓗ 

ᑖᒃᑯᐊ ᓄᓇᓕᖕᓄᑦ ᑎᑭᑎᑕᐅᖃᑦᑕᕆᐊᖃᓲᖑᖕᒪᑕ 

ᑖᒃᑯᐊ ᐱᖁᑏᑦ ᐃᓚᒃᓴᖏᑦ ᖃᐅᔨᒑᖓᑕ ᑭᓯᐊᓂ 

ᐋᖅᑭᒃᓱᖅᑕᐅᒋᐊᖃᕌᖓᑕ. ᑕᐃᒪᓐᓇ ᑕᕝᕙ ᑖᒃᑯᐊ 

ᐅᖃᐅᓯᕆᔪᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃᐃ ᒥᓂᔅᑕ ᐅᖃᕈᓐᓇᖅᐹ 

ᑕᐃᒪᓐᓇᐃᓕᐅᖅᑐᖃᖅᐹ ᓱᓕ 

ᑳᓐᑐᕌᖅᑎᐅᓚᐅᖅᓯᒪᔪᓂᒃ ᐊᑲᐅᓐᖏᓕᐅᕈᑎᓂᒃ 

ᖃᐅᔨᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑕᐃᒪᓐᓇ ᐃᓱᒪᒃᓴᖅᓯᐅᕐᓂᐊᖅᐳᖓ ᒥᓂᔅᑕ 

ᑯᓱᒐᕐᒧᖅᑲᐃ ᑐᕌᕐᒪᑦ? ᐊᑏ, ᒥᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᓐᖏᑦᑐᖓ 

ᑕᐃᒪᐃᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ. ᖃᐅᔨᒪᕚ ᖃᖓ 

ᑕᒪᓐᓇ ᓇᓪᓕᐅᒃᑯᒫᕈᑎᒋᔭᖏᑦ 

ᐱᐊᓂᒃᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᑎᒋᕙᕋ 

ᐊᐱᖅᑯᑎᒋᔭᖓ. ᓇᓗᓇᐃᖅᑕᐅᓯᒪᔪᓂᒃ 

ᐱᑕᖃᓐᖏᒻᒪᑦ, ᑐᓴᒐᒃᓴᖃᓐᖏᓐᓇᒪ. ᖃᐅᔨᑐᐊᕈᒪ 

ᖃᐅᔨᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᕙᓃᒃᑲᑦᑕ ᒪᒃᐱᖅᑐᒐᖓ 7. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᑎᑕᐅᑦᑎᐊᕆᐊᑲᓐᓂᕈᒪᑕᐃᓐᓇᖅᑐᖓ ᐆᒥᖓ. 

ᑕᕝᕙᓂ ᑖᓐᓇ 2-ᒦᑦᑐᖅ (ᑐᓵᔨᑎᒍᑦ) $33,000-ᓂ 

ᓲᕐᓗ ᐱᒋᐊᖅᑕᐅᓚᐅᖏᑦᑐᐃᑦ ᓱᓕ ᐅᕝᕙᓘᓐᓃᑦ 

ᑳᓐᑐᕌᖅᑕᐅᓯᒪᖏᑦᑐᓂᑦ, ᐅᕝᕙᓘᓐᓃᑦ 

ᑮᓇᐅᔭᖅᑐᕈᑎᒃᓴᖃᖏᑦᑐᓂᒃ. 

ᖃᐅᔨᒍᒪᓐᓇᐅᒐᓗᐊᖅ ᑕᐃᒪᐃᑦᑐᓂᑦ 

ᐱᓕᕆᐊᖃᖃᑦᑖᖃᑦᑕᕐᒪᑕ ᐃᓕᓐᓂᐊᕕᔾᔪᐊᒥᑦ, 

ᓴᓇᔭᐅᔪᖃᕐᓂᐊᓚᐅᕋᓗᐊᕐᒪᑦ ᐸᕐᓇᒃᑕᐅᕙᒌᕐᓗᓂ 

ᐊᕐᕌᒎᓂᐊᖅᑐᒥᑦ ᓴᓪᓕᕐᒧᑦ. ᖃᐅᔨᒍᒪᔪᖓ ᒥᓂᔅᑕ 

ᐅᓂᒃᑳᕈᓐᓇᖅᐸᑦ ᓱᓇᒥ ᐱᔾᔪᑎᖃᓚᐅᕐᒪᖔᑖ 

ᑕᒪᑐᒥᖓ? ᑕᐃᒪᓐᓇᐃᖅᑰᔨᖕᒪᓪᓕ ᐅᕙᓐᓄᑦ. ᑖᒃᑯᐊ  

ᑮᓇᐅᔭᓐ, ᐃᒪᓐᓇ ᖃᐅᔨᖅᑰᕐᒪᑦ ᖃᓄᖅ 

ᐊᐱᕆᓇᓱᐊᕐᒪᖔᕐᒪ ᐃᒃᓯᕙᐅᑖᖅ. ᐅᓂᒃᑳᓚᐅᕐᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 

ᓂᖏᐅᖓᓐ. ᐄ, ᑕᐃᒪ ᐅᓂᒃᑳᑦᓯᐊᖅᑐᖅ, 

ᐊᐱᕆᑦᓯᐊᖅᑐᖅ. ᑕᒪᓐᓇ 

ᐊᖏᖅᐸᒌᖅᑕᐅᕙᒌᓚᐅᕐᒪᑦ ᑖᒃᑯᐊᓗ 

ᓴᓇᔭᐅᔪᒃᓴᒫᖅᓯᒪᒃᑲᓂᕐᒪᑕ. ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᖅ 

ᓯᕗᓪᓕᖅᐸᐅᑎᑕᐅᒋᐊᖃᕐᒪᑕ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᑕᕝᕙᓃᖏᒻᒪᑦ 

ᐊᐃᑦᑖᖑᒐᓗᐊᖅ, ᑭᐅᔪᓐᓇᕐᓂᐊᖅᑲᐅᒐᓗᐊᕐᒪᑦ 

ᑖᒃᑯᐊ ᖃᐅᔨᑎᑕᐅᖕᒪᑕ ᐅᕙᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᐃᓛᒃ 

ᐃᓱᒫᓗᒋᓪᓗᐊᑕᑲᐃᓐᓇᖅᓱᒍ 

ᐱᒋᐊᖅᑕᐅᓚᐅᖏᑦᑐᒥᓂᕐᒥᑦ ᐅᖃᐅᓯᖃᖅᑎᓪᓗᒍ, 

ᐱᒋᐊᖅᑕᐅᓚᐅᖏᑦᑐᐃᑦ ᓲᕐᓗ ᐅᖃᐅᓯᐅᓂᑯᓄᑦ 

ᓯᕗᓪᓕᐅᑎᐅᔭᖃᑦᑕᓂᐊᖏᒃᑲᓗᐊᑖᖅᓯᒪᓕᑲᐃᓐᓇᕋ

ᒪ. ᒥᓂᔅᑕ ᑭᐅᔪᓐᓇᖏᑦᑐᖅ ᐅᔾᔨᕆᔭᕋ ᑭᓯᐊᓂ 

ᐊᐱᖅᑯᑎᒋᑦᑎᐊᑲᓪᓚᑦᑖᕆᐊᕐᓂᐊᓕᖅᑐᒍ 

ᐊᕐᕌᒍᓂᐊᖅᑐᒧᑦ 2013-14-ᒧᖏᓛᒃ. 

 

ᐃᓕᖓᔪᒥᑦ, ᓴᓪᓕᖅ, ᑭᓪᓕᓕᐊᕆᔭᐅᔪᑦ ᒪᓕᑦᑐᒍ 

High school-ᑖᑑᓪᓗᐊᕐᓂᕋᖅᑕᐅᓯᒪᓕᔪᒻᒪᑦ ᐊᒻᒪᓗ 

ᒪᓇᒪᓂᔅᓴᖓ ᐸᓐᓇᐅᑎᒃᓴᖏᓪᓗ 

ᖃᓄᐃᑦᑑᒐᔭᕐᒪᖔᑦ ᐊᒻᒪ ᓯᕗᒧᑦ 

ᐸᕐᓇᑦᑕᐅᓂᕆᓂᐊᖅᑕᖏᑦ 

ᐱᒋᐊᖅᑕᐅᕙᓪᓕᐊᒐᔭᕐᓂᖏᓐᓂ ᑐᑭᓯᐅᒪᒐᒪ. ᑖᓐᓇ 

ᐅᖃᐅᓯᑐᐃᓐᓇᓪᓚᕆᒃ 

ᐊᐱᖅᑯᑎᒋᒋᐊᒃᑲᓂᕐᓂᐊᖅᐸᕋ ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ ᑕᐃᒫᖅᑐᖓ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓂᖏᐅᖓᓐ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑦᑕᐅᖅ ᐃᓱᒫᓗᒍᑎᖃᕋᒪ ᑖᒃᑯᐊ ᒐᕙᒪᒃᑯᑦ  

ᖃᓄᖅ ᓯᕗᓪᓕᖅᐸᐅᑎᑦᑎᖃᑦᑕᕐᒪᖔᑕ ᓄᑖᓂᑦ, 

ᐃᒻᒪᖃ ᑐᑭᓯᐅᒪᖏᑐᐃᓐᓇᖅᑕᕋ ᑖᒃᑯᐊ ᓵᑦᑎᓃᑦᑐᑦ 

ᐅᖃᖅᓯᒪᖕᒪᑦ. ᐊᖏᖅᑕᐅᒍᒪᖕᒪᑕ $33,000-ᓂ 

ᐃᓱᒫᓗᖁᔭᐅᓇᑕᓗ ᑮᓇᐅᔭᖅᑑᑎᖃᕐᓂᐊᕐᒪᑦ 

ᑖᒃᑯᓇᓐᖓᑦ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ, 

ᐊᖏᖅᑕᐅᕙᒌᖅᓯᒪᔪᓂᑦ ᐱᑕᖃᕐᒪᑦ, ᑕᐃᒪᓐᓇᐃᑉᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 

ᐃᐊᓕᐊᑦ. ᑖᓐᓇ ᑐᖏᓕᕋ ᑖᖅᓯ ᑭᐅᑎᓐᓂᐊᖅᐸᕋ 

ᐅᓪᓗᑕᒫᖅᓯᐅᑎᖃᑦᑕᕐᒪᑦ ᑖᒃᑯᓂᖓ ᑮᓇᐅᔭᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᐲᑕᓴᓐ. 

ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᔾᔨᒌᖏᔾᔪᑎᒋᔭᖏᑦ ᐅᑯᐊ, ᑮᓇᐅᔭᑦ 

ᓴᓇᔭᐅᔪᒃᓴᐅᒃᑲᓐᓂᕋᔭᕐᓂᖏᑦ, ᑖᒃᑯᐊ 

ᑮᓇᐅᔭᖅᑐᕈᑎᖃᖏᑦᑐᑦ ᑮᓇᐅᔭᖅᑐᕈᑎᖃᖅᑐᓪᓗ 

ᐱᑕᖃᕐᒪᑕ ᐃᒻᒪᓐᓇ ᑳᓐᑐᕌᖅᑕᖃᖅᖢᑎᒡᓗ 

ᐃᓚᖏᑦ, ᐃᓚᖏᓪᓗ ᑳᓐᑐᕌᖃᖏᖦᖢᑎ. ᑕᒪᒃᑯᐊ 

ᒪᓕᖏᑦᑑᓂᕋᖅᑕᐅᔪᑦ ᓄᑖᖑᓪᓗᑎᑦ, ᑕᒪᒃᑯᐊ 

ᓴᓇᔭᐅᔪᔅᓴᐃᑦ ᐊᖏᖅᑕᐅᕙᒌᖅᓯᒪᔪᑦ 

ᐊᑭᑐᔪᑎᓃᑦᑐᖅ 2012-13-ᓃᑦᑐᓪᓗ 

ᓴᓇᔭᐅᒋᐊᖅᓯᒪᖏᑦᑐᑦ ᓱᓕ. ᑳᑦᑐᓛᖃᖏᒻᒪᑕ 

ᑳᑦᑐᓛᒃᑎᓄᑦ ᐱᓕᕆᐊᕆᔭᐅᓂᐊᖏᒻᒪᑕ. 

 

ᒪᓕᒐᓕᐅᖅᑎᒃᑯᑦ ᐊᒻᒪᓗ ᐃᖅᑲᓇᐃᔭᕐᕕᒃᑯᑦ 

ᑕᐃᒪᓐᓇ ᐱᓕᕆᓂᐊᓕᕈᑎᒃ ᓴᓇᓂᐊᓕᕈᑎᒃ ᐊᕐᕌᒍ  

ᐱᒋᐊᓕᓵᕐᒪᑦ ᒪᓕᒐᓕᐅᖅᑎᒃᑯᑦ 

ᐊᖏᖅᑎᑲᓐᓂᖁᑐᐃᓐᓇᖅᑕᕗᑦ ᐊᕐᕌᓂᐅᓚᐅᖅᑐᒥ 

ᐊᖏᖅᑕᐅᓚᐅᖅᑐᓂ ᑖᒃᑯᐊ ᐊᔾᔨᒌᖏᔾᔪᑎᒋᔭᖏᑦ 

ᑕᐃᒫᒃ. ᖁᔭᓐᓇᒦᒃ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᑖᖅᓯ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑯᑎᒋᓂᐊᖅᑕᕋ ᒪᓕᒐᓕᐅᖅᑎᒃᑯᑦ 

ᐊᐱᕆᔭᐅᓯᒪᕚᑦ $33,000-ᓂᒃ ᐊᕐᕌᓂᐅᓚᐅᖅᑐᒥᒃ 

ᑕᐃᒪ ᐊᖏᖁᓚᐅᖅᓯᒪᕕᑎᒍᑦ? ᑖᒃᑯᓂᖓ 

ᐃᖅᑲᐅᒪᖏᓐᓇᒪ ᒥᑭᑦᑐᑯᓗᖕᒥᒃ 

ᐊᖏᖅᓯᒪᓚᐅᕐᒪᖔᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᐊᒻᒪ ᐃᖅᑲᐅᒪᒐᒪ ᑕᒪᒃᑯᐊ 

ᐊᖏᖅᑕᐅᓯᒪᓐᖏᑦᑐᑦ ᐃᓚᐅᑎᑕᐅᓚᐅᕐᒪᑦ 

ᑳᑦᑐᓛᒃᑎᑕᖃᖏᑐᐃᓐᓇᓚᐅᕐᒪᑕ ᐊᒻᒪᓗ 

ᐱᒋᐊᖅᑕᐅᓚᐅᖅᓯᒪᓇᓂ ᓱᓕ ᐅᑎᕆᐊᖃᓚᐅᖅᑐᒍᑦ 

ᑖᒃᑯᐊ ᓇᓗᓇᐃᔭᖅᑕᐅᓯᒪᓂᖏᑦ ᒪᓕᒃᖢᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᒻᒪᓗᒃᑲᓐᓂᖅ $33,000 ᑕᐃᒃᑯᐊ ᑮᓇᐅᔭᑦ 

ᓲᕐᓗ ᐊᖏᕐᓗᒋᑦ ᐅᓄᕐᓂᖏᑦ ᐊᔾᔨᐅᖏᑦᑐᔮᕐᒪᑕ 

$50,000-ᔪᓪᓗ ᑖᒃᑯᐊ ᐊᐅᓱᐃᑦᑐᒧᑦ, 

ᓯᓚᑦᑐᖅᓴᕐᕕᖕᒧᑦ $33,000 ᑖᒃᑯᐊ ᐅᓄᕐᓂᖏᑦ 

ᑭᐅᔾᔪᑎᒋᒃᑲᓐᓂᕈᓐᓇᕐᓂᐊᖅᐱᒌᑦ ᑖᒃᑯᐊ 

ᓇᑭᓐᖔᖅᓯᒪᖕᒪᖔᑕ. 

 

ᐊᐱᖅᑯᑎᒃᓴᕆᓂᐊᖅᑕᕋ ᐊᖏᓚᐅᖏᓐᓂᕋᓂ  

$33,000. -ᓂᒃ ᑳᑦᑐᓛᑎᖃᖏᒻᒪᑕ ᑖᒃᑯᐊ 

ᐲᖅᑕᐅᒐᓗᐊᖅᐸᑕ ᓱᕐᕋᒍᑕᐅᔾᔮᖅᑑᔭᓐᖏᒻᒪᑕ 

ᓱᒃᑲᒍᑕᐅᔾᔮᖅᑰᖏᒻᒪᑕᓗ. ᐄ, ᑕᐃᒪ ᐋᓐᓂᐊᕕᒃᓴᕗᑦ 

ᑖᒃᑯᐊ ᑭᖑᕙᕆᐊᖅᑕᐅᖏᓐᓇᖃᑦᑕᕐᒪᑕ 

ᑳᑦᑐᓛᒃᑎᒃᓴᖃᖏᓐᓂᕗᑦ ᐱᔾᔪᑎᒋᓪᓗᒍ. 

 

ᓲᖃᐃᒻᒪ ᑕᐃᒪᓐᓇᐃᖅᑰᕐᒪᑦ. ᐅᐃᒻᒪᓕᕐᓇᖃᑦᑕᕐᒪᑦ 

ᐅᖃᐅᑎᔭᐅᓕᕋᖓᑕ ᑮᓇᐅᔭᖅᑕᖃᖏᑦᑐᖅ. 

ᑮᓇᐅᔭᓂᒃ ᓇᓂᓯᑳᓪᓚᒃᑕᐅᕝᕙᐅᓕᖅᐳᑦ.  

 

ᑕᐃᒪ ᒥᓂᔅᑕ ᐊᐱᕆᒍᒪᔭᕋ ᖃᖓ ᑕᐃᒪ ᑖᒃᑯᐊ 

ᓴᓇᔭᐅᓂᐊᖅᑐᑦ ᓱᕋᒃᑕᐅᓯᒪᖏᑦᑐᑦ ᐅᓂᒃᑳᕋᑖᕐᒪᑦ 

CGS-ᑯᑦ ᒥᓂᔅᑕᖓᓐ ᐃᒪᓐᓇ 

ᒪᓕᑦᑎᐊᕆᐊᖃᖃᑦᑕᕐᒪᑕ ᓄᓇᓖᑦ ᑕᐃᒪᓐᓇ 

ᓂᓪᓕᐊᖑᒍᓐᓇᕐᒪᑕ ᓄᓇᕗᒻᒥ ᐸᕐᓇᒃᑎᑕᖃᕐᒪᑦ 

ᐃᒪᓐᓇ ᐊᑐᖅᑕᐅᒋᐊᖃᑦᑐᓂᒃ ᓄᓇᓕᖕᓂ 

ᑲᑎᒪᔨᕋᓛᓄᐊᖅᑕᐅᖦᖤᖅᐳᖅ ᒪᐃᔭ ᐃᓚᒋᔭᐅᓪᓗᓂ 

ᐃᓱᒪᓕᐅᕈᑎᖃᖃᑦᑕᖅᖢᑎᒡᓗ. ᓇᓪᓕᐊᓐᖏᑦ 

ᓯᕗᓪᓕᖅᐸᐅᑎᑕᐅᔭᐊᖃᕐᒪᖔᑕ ᐋᓐᓂᐊᕐᕕᒃ ᑖᓐᓇ 

ᓯᕗᓪᓕᖅᐸᐅᑎᑕᐅᒋᐊᖃᕐᒪᑦ ᑮᓇᐅᔭᖅᑐᕈᑎᒃᓴᖏᑦ. 

ᐊᒻᒪᓗᑦᑕᐅᖅ ᒥᓂᔅᑕᒃᑯᓐᓅᕌᖓᑦ. 

 

ᖃᓄᖅ ᐃᓱᒪᓕᐅᕈᑎᒋᖃᑦᑕᖅᐱᓯᐅᒃ ᑖᓐᓇ 

ᐃᓱᒪᓕᐅᕈᑎᒋᔭᐅᔫᔮᖅᓯᒪᖕᒪᑦ ᐅᑯᐊ 

ᐱᓕᕆᐊᕆᓂᐊᓕᖅᑕᕗᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᑖᒃᑯᐊ ᐃᓱᒪᓕᐅᖅᑎᐅᓚᐅᖅᐸᑦ, ᖃᓄᖅ 

ᐃᓱᒪᓕᐅᕈᑎᒋᔭᐅᖃᑦᑕᖅᐸᑦ ᓇᓪᓕᐊᖏᑦ 

ᓯᕗᓪᓕᖅᐹᖑᓂᐊᕐᒪᖔᑕ ᓴᓇᔭᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ, ᑭᐅᔪᒪᕖᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐅᐃᒪᔮᖅᑎᑦᑎᖁᔨᓐᖏᒃᑲᓗᐊᖅᑐᖓ 

ᐅᖃᐅᓯᖃᓚᐅᕋᒪ. 

 

ᑖᓐᓇ ᐱᓕᕆᖃᑎᒐᓗ ᐅᓂᒃᑳᖅᑲᐅᒐᒪ ᖃᓄᖅ 

ᓴᓇᕙᓪᓕᐊᓂᐊᕐᒪᖔᑦᑕ ᑕᐃᒪᓐᓇ ᓴᓇᔭᐅᓂᐊᖅᑐᑦ 

ᐅᓂᒃᑳᕆᖅᑲᐅᖕᒪᒋᑦ ᐅᖃᖅᑳᖅᖢᓂᓗ ᑕᐃᒃᑯᐊ 

ᑲᑎᒪᔨᕋᓛᖅᑕᖃᕐᒪᑦ ᓇᓪᓕᐊᖏᑦ 

ᐋᓐᓂᐊᕕᒃᑖᕐᓂᐊᕐᒪᖔᑕ. ᑕᐃᒪᓐᓇ 

ᐱᓕᕆᐊᖃᖃᑦᑕᖏᒻᒪᑕ ᓄᓇᓕᖕᓂ ᑖᒃᑯᐊ 

ᓴᓇᔭᐅᔪᒃᓴᓄᑦ ᑲᑎᒪᔨᕋᓛᑦ ᑖᒃᑯᐊ 

ᐃᓱᒪᓕᐅᖃᑦᑕᕐᒪᑕ, ᒐᕙᒪᐅᖏᑦᑐᑦ. ᐄ, 

ᑐᑭᓯᖅᑰᕐᒪᑦ, ᐅᕙᒍᑦ ᑲᑎᒪᔨᕋᓛᕆᔭᖅᐳᑦ 

ᐃᓱᒪᓕᐅᖃᑦᑕᖏᑦᑐᒍᑦ. ᓄᓇᓕᖕᓂ ᑖᒃᑯᐊ 

ᑲᑎᒪᔨᕋᓛᑦ ᐃᓱᒪᓕᐅᖃᑦᑕᖔᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᖁᔭᓐᓇᒦᒻᒪᕆᐊᓗᒃ ᓇᓗᓇᐃᖅᓯᒋᐊᕋᕕᑦ. 

ᑐᑭᓯᓇᖅᓯᕚᓪᓕᖅᑎᒃᑲᕕᐅᒡᓗ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᓇᓄᐃᑦ ᓈᔭᖅᑕᐅᖕᒪᑦ ᖁᔭᓐᓇᒦᒃ. 

ᖃᐅᔨᕙᓪᓕᐊᓕᑕᐃᓐᓇᕋᑦᑕ 

ᖃᓄᐃᓕᐅᕆᐊᖃᕐᒪᖔᑦᑕ ᓄᓇᓕᖕᓂ 

ᖃᓄᐃᑦᑐᖅᑖᕆᐊᖃᕐᒪᖔᑕ. 

 

ᑕᐃᒪ ᐊᐱᕆᒐᔭᖅᐳᖓ ᖃᓄᖅ ᑕᒪᓐᓇ 

ᐃᓱᒪᓕᐅᕈᑎᒋᔭᐅᓚᐅᖅᓯᒪᕙ ᒐᕙᒪᒃᑯᑦ 

ᐱᖁᑎᒃᓴᕆᖕᒪᒍ. ᑖᒃᑯᐊ 

ᓄᓇᓕᖕᓄᐊᖅᑕᐅᓂᐊᓐᖏᑦᑐᑦ ᖃᓄᖅ 

ᐃᓱᒪᓕᐅᕈᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒥᔅᑕ ᐃᐊᓕᐊᑦ 

ᑐᑭᓯᑦᑎᐊᖅᑰᖏᒻᒪᑦ ᐅᑯᓂᖓ 

ᖃᓄᐃᓕᐅᕈᑎᒋᖃᑦᑕᖅᑕᑦᑎᓐᓂ ᐊᑯᓂᓗ 

ᑲᑎᒪᔨᐅᓕᖅᖢᓂ. ᑖᒃᑯᐊ ᑮᓇᐅᔭᑦ ᐊᔾᔨᒋᓐᖏᒻᒪᒋᑦ 

ᑖᒃᑯᓄᖓ ᒐᕙᒪᒃᑯᓐᓄᑦ ᐊᓯᖏᓐᓄᓪᓗ 

ᐱᓕᕆᐊᕆᔭᐅᓂᐊᖅᑐᑦ. ᐃᒃᓯᕙᐅᑖᖅ, ᑕᒪᕐᒥᒃ 

ᑕᒪᒃᑯᐊ ᑲᑎᒪᕕᐅᑉ 

ᐃᓗᐊᓅᖅᑕᐅᓗᒃᑖᖃᑦᑕᖅᑑᒐᓗᐊᑦ 

ᐃᓱᒪᓕᐅᕈᑎᒋᓚᐅᓐᖏᓐᓂᑦᑎᓐᓂ 

ᐊᖏᖅᑕᐅᖃᑦᑕᖅᖢᑎᒃ 

ᑮᓇᐅᔭᖅᑐᕈᑎᒃᓴᖅᑖᖅᑎᑕᐅᖃᑦᑕᖅᖢᑎᑦ. 

ᑕᕝᕙᓃᒐᔭᓐᖏᑦᑐᖓ ᑕᐃᒪᐃᖃᑦᑕᖏᑉᐸᑕ. 

 

ᑕᒪᓐᓇ ᓴᓇᔭᐅᓂᐊᖅᑐᖅ ᐊᕐᕕᐊᓂ 

ᐃᓕᓐᓂᐊᕕᒃᓴᐅᓂᐊᖅᑐᖅ ᐊᖏᕈᑕᐅᓚᐅᖅᓯᒪᓪᓗᓂ 

$28,600,000 ᐅᖓᑖᓃᑦᑐᖅ. ᒪᒥᐊᓇᐅᒐᓗᐊᖅ 

ᐅᓂᒃᑳᓪᓚᑦᑖᕈᓐᓇᖏᓐᓇᒃᑯᑦ ᓱᖕᒪᑦ $33,000-ᒥᒃ 

ᐊᑐᒃᑲᓐᓂᕆᐊᖃᕐᒪᖔᑦᑕ. ᑭᓯᐊᓂ 

ᐱᔾᔪᑎᖃᖅᑐᒃᓴᐅᔪᖅ ᑕᒪᓐᓇ 

ᐱᒋᐊᖅᑕᐅᓚᐅᕐᓂᖓᓄᑦ $50,000 

ᐊᑐᓚᐅᕐᓂᖓᓄ. $50,000 

ᐊᑐᖅᑕᐅᕙᒌᓚᐅᖅᓯᒪᖕᒪᑕ. ᐅᓂᒃᑳᓪᓚᑦᑖᖅᓯᒪᔪᓂᒃ 

ᐱᑕᖃᓐᖏᓐᓇᒪ. ᑖᒃᑯᐊ ᐊᔾᔨᒌᐸᓗᑐᐃᓐᓇᕆᐊᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᐅᓂᒃᑳᕐᕕᐅᒐᒪ. ᓱᓕᖃᐃ 

ᐅᐃᒪᔮᒐᓚᒃᑐᖓᐅᒐᓗᐊᖅ ᖃᓄᖅ ᑖᒃᑯᐊ 

ᑎᑎᖅᑲᐃᑦ ᖃᐃᑕᐅᒑᖓᑕ ᖃᓄᖅ 

ᐊᖏᖅᑕᐅᖃᑦᑕᕐᒪᖔᑕ. ᒥᔅᑕ ᓂᖏᐅᖓᓐ 

ᐅᖃᖅᑲᐅᖕᒪᑦ ᐃᓕᓐᓂᐊᕐᕕᔾᔪᐊᕐᒥ ᑕᐃᑲᓂ ᓴᓪᓕᕐᒥ 

ᐋᓐᓂᐊᕕᖕᒥ ᑖᒃᑯᐊᓗ ᓱᓪᓗᓖᑦ ᐃᒥᕐᒧᑦ 

ᐊᑐᖅᑐᒃᓴᐃᑦ ᐊᖅᑯᑎᒃᓴᐃᑦ. 

ᐃᓕᖅᑯᓯᖅᑕᖃᖅᑐᒃᓴᐅᔪᖅ ᑕᒪᒃᑯᐊ 

ᐃᓱᒪᓕᐅᕈᑎᒃᓴᐃᑦ ᐃᓱᒪᓕᐅᕈᑎᒋᔭᐅᖃᑦᑕᖏᒻᒪᑕ 

ᒥᓂᔅᑕᓄᑦ.  

 

ᐊᐱᖅᑯᑎᒪ ᐊᐃᑉᐹ ᑐᑭᓯᐊᔭᒃᑯᓪᓗ 2013-14-ᒥ 

ᐊᕐᕌᒍᓂ ᑖᓐᓇ ᐅᖃᐅᓯᕆᒐᑦᑎᒍᑦ 

ᐊᖏᕐᓂᐊᖅᑐᑎᒍᓗ, $1,533,000 ᑖᒃᑯᐊ 

ᐊᑐᖅᑕᐅᓯᒪᖕᒪᑕ ᒐᕙᒪᒃᑯᓐᓃᖔᖅᑐᑦ ᑮᓇᐅᔭᑦ. 

ᑖᒃᑯᐊ $33,000 ᐊᖏᖅᑕᐅᖁᔭᐅᔪᑦ 

ᐊᑐᒃᑲᓐᓂᖅᑐᒃᓴᐃᑦ. $5-ᒥᓕᐊᓐᓂᑦ ᐊᑐᕐᓂᐊᖅᖢᑎᑦ 

ᑕᕝᕙᓂ ᐊᕐᕌᒍᒥ. ᑖᓐᓇ ᐊᖏᖅᐸᒌᓚᐅᖅᓯᒪᕕᑎᒎᑦ 

ᐅᕝᕙᓘᓐᓃᑦ ᑖᒃᑯᐊ ᐊᑐᖅᑐᒃᓴᐅᒃᑲᓐᓂᕐᓂᐊᖅᐹᑦ? 

 

ᑐᑭᓯᓯᒪᔪᖓ ᐊᖏᕇᓚᐅᖅᓯᒪᒐᑦᑕ 

ᐊᑭᑐᔪᖅᑐᕈᑎᓄᑦ ᓅᕖᕝᕙᐅᓚᐅᖅᑐᒥ 

ᐊᑭᑐᔫᑎᓕᕆᓚᐅᕋᑦᑕ $1,533,000-ᑲᓐᓃᑦ ᑖᒃᑯᐊ 

ᑐᑭᓯᓐᖏᓐᓇᒃᑭᑦ. ᑖᒃᑯᓄᖓ ᒥᓂᔅᑕ 

ᐅᓂᒃᑳᑦᑎᐊᖅᐸᐅᒐᓗᐊᖅ ᑐᑭᓯᓂᐊᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᕋᓱᖕᓂᐊᖅᐸᕋ. ᑖᒃᑯᐊ 

ᑕᐅᑐᒡᓗᒋᑦ ᐃᓚᖓᓃᑦᑐᑦ ᑕᕝᕙᓂ 

ᓇᓗᓇᐃᔭᖅᑕᐅᓯᒪᔪᓂ ᐊᑐᒃᑲᓐᓂᖅᑐᒃᓴᓂᑦ 

$33,000-ᓂᒃ ᐊᕐᕌᒎᓚᐅᖅᓯᒪᔪᓂ 2012-13-ᒥᓪᓗ 

ᐊᒻᒪᓗ ᑎᑎᕋᐅᔭᖅᑕᐅᓂᖓᓄᑦ $1.5 ᒥᓕᐊᓐ 

2013-14-ᒧᑦ ᐊᖏᖅᑕᐅᕙᒌᓚᐅᕐᒪᑕ 

ᐅᑐᐱᕆᐅᓚᐅᖅᑐᒥ ᐊᑭᑐᔫᑎᓕᕆᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ, ᑐᑭᓯᕖᑦ?  

 

ᐃᐊᓕᐊᑦ (ᑐᓵᔨᑎᒍᑦ): ᐄᖑᖅᑰᖅᑐᖅ. ᑕᐃᒪ 

ᓇᓗᓇᐃᔭᖅᑕᐅᕕᐅᒃᑲᓐᓂᕈᓐᓇᕈᒪ 

ᐊᖏᖅᑎᑕᐅᔾᔮᖏᑦᑐᒍᑦ $1.5 ᒥᓕᐊᓐᓂᑦ ᑖᒃᑯᐊ 

ᐊᖏᖅᑕᐅᕙᒌᖅᓯᒪᖕᒪᑕ ᐅᕙᑦᑎᓐᓄᑦ, 

ᑕᐃᒪᓐᓇᐃᓕᐅᖅᑰᕐᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 

ᑕᐃᒪᐃᓕᕖᑦ?  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᐊᖏᖅᑕᐅᒍᒪᔪᒍᑦ $33,000-ᓂᑦ ᐊᑐᕈᒪᓪᓗᑕ 

ᐊᒻᒪᓗ $1.5-ᒥᓕᐊᓐ ᑖᒃᑯᐊ 2013-14-ᒥ 

ᐊᑐᖅᑕᐅᓂᐊᖅᖢᑎᒃ ᐊᕐᕌᒎᓛᖅᑐᒥᒃ 

ᐊᑐᒃᑲᓐᓂᖅᑐᒃᓴᓂᒃ 2014-15-ᒥᑦ 

ᑕᐃᒪᓐᓇᐃᓕᐅᖅᑕᐅᓲᖑᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᒐᖓ 7. 

ᐃᓕᓐᓂᐊᕐᓂᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ ᑮᓇᐅᔭᓕᕆᔩᑦ 

ᐱᔨᑦᑎᕈᑎᖏᑦ ᑲᑎᖦᖢᒋᑦ ᑮᓇᐅᔭᓕᕆᔩᑦ 

ᐱᔨᑦᑎᕈᑎᖏᑦ $15,573,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

   

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᓂᑦ, ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ $15,573,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᕋᖓ 

8 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔫᑎᓄᑦ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. ᒥᔅᑕ ᐅᓲᑖᐱᒃ. 

ᒪᒥᐊᓇᖅ. ᐱᒋᐊᒃᑲᓐᓂᕐᓗᖓ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔫᑎᓄᑦ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ ᐊᐅᓚᑦᑎᕕᒃ, 

ᑲᑎᑦᑐᒋᑦ ᐊᐅᓚᑦᑎᕕᒃ $30,139,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ 

$30,139,000. ᐊᖏᖅᐱᓯᐅᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᒪᒃᐱᖅᑐᒐᖓ 

9, ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ ᐱᓕᕆᐊᒃᓴᑦ ᐊᐅᓚᑦᑎᔩᑦ 

ᑲᑎᖦᖢᒋᑦ ᐱᓕᕆᐊᒃᓴᑦ ᐊᐅᓚᑦᑎᔩᑦ, 

ᐊᐅᓚᑦᑎᔨᖏᑦ $3,090,000. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᓇ 

ᓂᕈᐊᖅᑕᐅᓯᒪᕕᒻᒥ ᑕᐃᓯᓯᒪᒻᒪᑦ ᐸᓐᓂᖅᑑᒥᑦ 

ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖓ ᑖᓐᓇ ᖃᓄᖅ 

ᑐᑭᖃᕐᒪᖔᖅ ᖃᐅᔨᒪᑐᐃᓐᓇᖅᑕᕋ $149,000 

ᐆᒪᔪᕐᓂᐊᖅᑎᖃᓚᐅᖅᓯᒪᒍᓐᓃᖅᑐᑕᓗ ᑕᐃᓐᓇᓗ 

ᐃᓪᓗ ᐊᑐᖅᑕᐅᒐᓂ, ᑭᓱᒧᑦ ᐊᑑᑎᔅᓴᖃᕐᒪᖔᖅ 

ᑖᔅᓱᒥᖓ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᐅᓲᑖᐱᒃ 

ᐊᐱᕆᖕᒪᑦ. ᑖᒃᑯᐊ ᑐᑭᓯᒋᐊᕈᑎᒋᔭᖅᐳᑦ 

ᐅᖃᓕᒫᕐᓂᐊᖅᐸᒃᑲ ᐊᕙᑎᒥᐅᑕᓕᕆᔨᒃᑯᑦ ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᑦ 2012-13, 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᑦ ᐅᖃᓚᐅᕐᒪᑕ 

ᑳᓐᑐᕌᑦᑖᖅᑎᑦᑎᖁᔨᓪᓗᑎᒃ 

ᖃᐅᔨᒪᑎᒋᔭᐅᓂᐊᖅᑐᒥᑦ ᑭᖑᓪᓕᖅᐹᒃᑯᑦ ᑖᓐᓇ 

ᐆᒪᔪᓕᕆᕝᕕᒃ ᐊᓪᓚᒡᕕᒃᓴᕆᔭᖓᓄᑦ ᑖᒃᑯᐊ 

ᐊᑐᖅᑐᒃᓴᒫᒃᑲᓐᓂᕐᒪᑕ ᑎᑎᕋᔭᐅᖅᑕᐅᓂᐊᖅᖢᑎᒃ, 

ᑎᑎᕋᐅᔭᕐᓂᐊᖅᖢᑎᒃ 

ᖃᓄᐃᓕᐅᕈᑎᒋᔭᐅᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᕋᖓ 9. ᐊᕙᑎᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ 

ᐱᓕᕆᐊᒃᓴᑦ ᐊᐅᓚᑦᑎᔨᖏᑦ ᑲᑎᖦᖢᒋᑦ 

ᐱᓕᕆᐊᒃᓴᑦ ᐊᐅᓚᑦᑎᔨᖏᑦ $3,090,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᓂ. ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. $3,090.000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 10. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4422 

ᒪᒃᐱᖅᑐᒐᖓ 10, 11, 12 ᐊᒻᒪ 13 ᐊᑕᐅᑦᑎᒃᑯᑦ 

ᐃᓗᐊᒍᑦ ᐊᐱᖅᑯᑎᒃᓴᖃᕐᕕᒋᒍᔅᓯᐅᒃ 

ᐊᐱᖅᑯᑎᒃᓴᖃᕐᕕᒋᓂᐊᖅᐸᓯᐅᒃ. ᑕᕝᕗᖓ 12-ᒧᑦ 

ᑎᑭᓪᓗᒍ ᒪᒃᐱᖅᑐᒐᖓᓄᑦ ᐊᐱᖅᑯᑎᒃᓴᖃᕐᕕᒋᒍᔅᓯᐅᒃ. 

ᒫᓐᓇᓕ ᑲᔪᓯᒋᐊᖏᓐᓂᑦᑎᓐᓂᒃ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒃᑲᓐᓂᖅ 

ᑐᓴᕐᓂᖅᑑᖅᑲᐅᒻᒪᑦ ᑕᐃᒃᑯᐊ ᓄᓇᓖᑦ ᐱᖓᓱᐃᑦ 

ᕼᐋᑭᕝᕕᒋᔭᖏᑦ ᓄᑕᐅᓯᑎᖅᑕᐅᓂᐊᕐᕙᓗᖅᑲᐅᒻᒪᑕ 

ᐅᐱᓐᓇᖅᖢᓂᓗ ᑕᒪᓐᓇ.  

 

ᐅᓇ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ ᐊᒻᒪ CGS-ᑯᓐᓄᑦ 

ᐅᔾᔨᕆᔭᐅᔭᕆᐊᖃᖅᑰᒻᒫᕈᑎᒋᔪᒪᖅᑲᐅᒐᒃᑯ ᐅᓪᓛᖅ 

ᑲᑎᒪᔾᔪᑎᒋᓪᓗᑎᒍ. ᐱᔾᔪᑎᖃᖅᑐᖅ 

ᕿᑯᓕᖅᑐᖅᑕᐅᖃᑕᐅᓯᒪᒻᒪᑦ ᓴᓪᓕᕐᒥ 

ᓄᑕᐅᓯᑎᖅᑕᐅᓪᓗᓂ ᑖᓐᓇ ᕼᐋᑭᕝᕕᐅᖃᑦᑕᖅᑐᖅ. 

ᐊᑭᓐᓇᖓᓂᒃ ᐊᑭᓐᓈᓄᑦ ᑕᐃᒫᒃ 

ᕿᑯᓕᖅᓱᖅᑕᐅᓯᒪᒐᓗᖓᖅᑎᓪᓗᒍ ᐅᔾᔨᓇᖅᓯᖅᑲᐅᒻᒪᑦ 

ᐅᑭᐅᖅ ᓄᑎᑦᑎᒪᓕᕆᐊᖓ ᑖᓐᓇ ᕿᑯᐊᖅ. 

ᑐᓴᖅᑎᑕᐅᕙᓪᓕᐊᓯᒪᒋᓪᓗᖓ ᓄᓇᓕᐅᑦᑕᐅᑉ ᑖᒃᓱᒪ 

ᓴᓪᓕᐅᑉ ᐊᓯᐊᓂ ᕼᐋᑭᕝᕕᖃᑦᑐᐃᑦ 

ᑕᐃᒪᐃᓕᒍᑎᓯᒪᕙᓪᓕᐊᒋᐊᔅᓴᖏᓐᓂ. 

ᑐᓴᖅᑎᑕᐅᓯᒪᒐᓗᐊᕐᒥᔪᖓ ᒪᐃᔭᒋᔭᕗᑦ ᓴᓕᕐᒥ 

ᐅᖃᓪᓚᖃᑎᒋᓪᓗᒍ ᐅᐱᓐᖔᖅ ᑕᐃᒃᑯᐊ ᓄᑎᒃᓯᒪᔪᐃᑦ 

ᑳᑦᑐᓛᖃᓚᐅᖅᑐᓄᑦ ᑲᒪᒋᔭᐅᔭᖅᑐᓛᕆᐊᖏᓐᓂᒃ 

ᐋᖅᑭᒃᑕᐅᒋᐊᖅᑐᕐᓗᑎᖅᑲᐃ. ᐃᓛᒃ-ᖁᓇᖅᑐᕐᓗ.  

 

ᑕᒪᓐᓇ ᐃᓱᒫᓗᒋᔭᐅᔭᕆᐊᖃᖏᒃᑲᓗᐊᕐᒪᖔᑦ 

ᑕᐃᒃᑯᓄᖓᓗ ᓯᑯᓵᓕᔾᔪᑎᓄᑦ 

ᐃᓪᓕᕆᔭᐅᕙᓪᓕᐊᓂᐊᖅᑐᓄᑦ 

ᑕᐃᒪᐃᑦᑐᒃᑰᖁᓐᖏᒃᑲᓗᐊᖁᓇᕐᒪᑕ 

ᓄᑎᒍᑎᖃᑦᑕᕐᓗᑎᒃ ᕿᑯᓕᖅᓱᖅᑕᐅᓯᒪᓂᕆᔭᖓᓂᒃ. 

ᑖᓐᓇ ᓴᖅᑭᒍᒪᖅᑲᐅᒐᒃᑯ ᓄᓇᓖᓪᓗ ᑕᐃᒃᑯᐊ 

ᖁᐊᖅᓴᕋᐃᑦᑐᒥᒃ ᓯᑯᓕᖅᑕᐅᒐᔭᕐᓂᖏᑦ 

ᑐᓴᕐᓇᖃᐅᓪᓗᑎᐅᒻᒪᑕ 

ᐋᖅᑭᑦᑎᐊᖅᓯᒪᒃᑲᓂᕈᓐᓇᖅᐹᕈᑎᒋᑦᓯᐊᖅᖢᒍ ᐊᕐᕌᓂ 

ᓴᓇᔭᐅᑦᑎᐊᖏᓐᓂᑐᐃᓐᓇᒥᓂᖓᓅᔪᔅᓴᐅᒐᓗᐊᖅ 

ᕼᐋᑭᖏᑕᐃᓐᓇᑦᓯᐊᒻᒪᕆᓕᓚᐅᖅᓯᒪᒻᒪᑕ. ᓄᑖᒥᒃ 

ᐱᑎᑕᐅᒋᐊᕋᓗᐊᖅᖢᑎᒃ.  

 

ᑖᓐᓇ ᐃᓱᒪᒋᔭᐅᖃᑕᐅᒋᐊᖁᓪᓚᑦᑖᕋᓗᐊᖅᖢᒍ 

ᐋᖅᑭᑦᑎᐊᖅᓯᒪᓂᖅᓴᐅᔪᓐᓇᖅᐸᑦ 

ᑳᓐᑐᓛᖃᑦᑕᑐᓪᓗᖃᐃ ᑕᐃᒃᑯᐊ ᐱᓕᕆᓂᖏᑦ 

ᐊᔾᔨᒌᖏᓐᓂᖏᓐᓄᑦ 

ᑕᐃᒪᐃᓚᕿᔾᔪᑎᖃᓗᐊᖅᑑᒐᓗᐊᑦ ᑭᓯᐊᓂ ᑕᐃᒃᑯᐊ 

ᐱᕙᓪᓕᐊᓂᐊᖅᑐᐃᑦ ᓯᕗᓂᕆᔭᑦᑎᓐᓂ. ᓲᕐᓗ 

ᐱᔭᕇᓚᐅᖅᖢᑎᒍᑦ ᐊᑲᐃᓪᓕᐅᕈᑎᒐᓛᓂᒃ 

ᓴᖅᑭᕝᕕᐅᓯᒪᒐᑦᑕ. ᑕᐃᒪᐃᑦᑐᒃᑰᖁᓇᓐᖏᒃᑲᓗᐊᕐᒪᑕ 

ᑖᓐᓇ ᐃᓱᒪᒋᔭᐅᒐᔭᕐᒫᕈᑎᒋᒃᑲᓐᓂᖅᑕᕋ. ᐃᒻᒪᖃ  

ᒥᓂᔅᑐᖓᓄᑦ CGS-ᑯᑦ ᐊᐱᖅᑯᑎᐅᓗᐊᖏᑦᑐᖅ 

ᑭᓯᐊᓂ ᐅᔾᔨᕐᓇᖅᑎᑦᑎᒋᐊᕈᑎᒋᔪᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ. ᑖᒃᓱᒥᖓ ᑭᐅᒋᐊᕈᒪᒍᕕᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᑎᑦᑐᓇᕋᖕᒪ 

ᖁᕕᐊᓇᕐᓗ ᑖᓐᓇ ᑕᕝᕙᓂ ᑲᑎᒪᑎᓪᓗᑕ ᒥᔅᑕ 

ᓂᖏᐅᖓᓐ ᐅᖃᐅᓯᕆᖕᒪᒍ. ᑖᒃᑯᐊ ᐅᖃᐅᓯᕆᔭᖏᑦ 

ᑕᒪᕐᒥᒃ ᓱᓕᔪᑦ. ᐱᓕᕆᐊᕆᓕᖅᑕᕗᑦ ᑕᐃᓐᓇ. 

 

ᐊᕐᕕᐊᓂᓕ ᓈᒻᒪᓐᖏᓕᐅᕈᑕᐅᓚᐅᖅᑐᖅ ᓱᓕᔪᑎᑦ 

ᑳᓐᑐᓛᒃ-ᓕᕆᓚᐅᖅᓯᒪᔭᕗᓪᓕ ᐱᔾᔪᑕᐅᓚᐅᖅᓯᒪᖕᒪᑦ 

ᐊᓯᐊᓅᓐᖏᑦᑐᖅ. ᑖᒃᑯᐊᓕ ᓄᑎᒃᓯᒪᓂᖏᑦ 

ᑐᓴᓵᖅᑲᐅᒻᒥᒐᑦᑕᑦᑕᐅᖅ ᑕᒪᑐᒥᖓ, ᐃᓛᒃ 

ᑐᓴᓵᓚᐅᕐᒥᒐᑦᑕ. ᑖᒃᑯᐊ 

ᕿᒥᕐᕈᔭᐅᑲᐅᑎᒋᒋᐊᓂᐊᖅᑐᑦ 

ᐋᖅᑭᒃᓯᕆᐊᓚᐅᕐᓂᖏᓐᓂᑦ. ᖃᐅᔨᓯᒪᖅᑰᕋᑉᑕ 

ᑕᕝᕙᓂ ᐃᖃᓗᖕᓂ ᕼᐋᑭᕐᕕᑦᑎᐊᕆᑦᑐᐊᓘᓚᐅᕐᒪᑕ 

ᐊᑐᒐᒃᓴᐅᔪᓃᓚᐅᖅᓯᒪᒻᒪᑕ 

ᐋᖅᑭᑦᑕᐅᓯᒪᓕᕋᓗᐊᖅᑐᓂᓗ ᑕᒪᓐᓇ ᖃᔨᐅᔭᕗᑦ 

ᓄᑎᒃᓯᒫᕐᔪᑯᓗᓐᓂᕆᔭᖓ, 

ᐋᖅᑭᒐᑦᓴᐅᑦᑎᐊᓚᐅᕐᓂᖓᓂ ᐱᓕᕆᐊᕆᓂᐊᖅᑕᕗᑦ 

ᐊᒻᒪ ᓄᖅᑲᖓᔾᔪᑕᐅᖁᓐᖏᓇᑉᑎᒍ ᐊᕗᖓ ᐊᕗᖓ 

ᐊᖏᓕᖅᐸᓪᓕᐊᖁᑐᐃᓐᓇᖏᒻᒥᒐᑉᑎᒍ ᑕᒪᑐᒧᖓ 

ᐱᓕᕆᔨᓂᒃ ᓄᓇᓕᓐᓅᓐᖓᐅᔪᖅᑕᑲᓂᐊᖅᑐᖅ. 

ᑖᓐᓇ ᐅᐸᓗᖅᑕᐅᓗᓂᓖᖅᓯᒪᒐᑉᑎᒍ. 

 

ᑕᕝᕙᓐᖓᑦ ᐃᓕᓐᓂᐊᕈᓯᑎᖃᓂᐊᕈᑉᑕ 

ᐊᑐᕐᓂᐊᖅᐸᕗᑦ ᑖᒃᑯᓄᖓ ᓄᓇᓕᖕᓄᑦ ᐊᓯᖏᓐᓄᑦ 

ᑕᐃᒪᓐᓇᑐᖅᑖᕈᒪᔪᓄᑦ. ᐄ, ᒥᔅᑕ ᓂᖏᐅᖓᓐ 

ᑐᓴᖅᐸᑦᑎᒋᑦ ᐊᒻᒪ ᐱᓕᕆᐊᕆᓂᐊᖅᐸᕗᑦ 

ᐋᖅᑭᒋᐊᓕᓵᕐᓗᒍᓕ. ᖁᔭᓐᓇᒦᒃ, ᐃᔅᓯᕙᐅᑕᖅ 

ᑖᑦᓱᒧᖓ ᑭᐅᖅᑲᐅᒐᒻᒪ ᐊᐱᕆᔭᐅᖅᑲᐅᒐᒪᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᖁᔭᓐᓇᒦᑦ ᑖᑦᓱᒥᖓ ᑐᓴᖅᑎᓐᓇᑦᑎᒍᑦ. 

ᐊᓯᐊᓄᐊᓚᐅᓐᖏᓂᓐᓂ ᐃᖅᑲᐃᑎᔪᒪᓪᓗᓯ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓐᖓᑦ 10-ᒥᑦ 12-ᒧᑦ ᐱᓕᕆᐊᖃᕋᑦᑕ, ᑭᓯᐊᓂ 

ᐅᕗᖓ ᐃᓱᓕᕝᕕᖃᕐᓗᒍ ᐱᓕᕆᐊᖅ 5, 

ᒪᑉᐱᖅᑐᒐᖓᓂ 12 ᑕᕝᕗᖓᑐᐊᖅ 

ᐊᐱᖅᓱᕈᓐᓇᖅᑎᑲᐃᓐᓇᕐᓂᐊᕋᔅᓯ ᐅᖓᑖᒍᑦ ᑖᓐᓇ 

ᐊᓂᒍᖅᐸᑦ, ᐅᖓᑖᓃᑦᑐᓂᒃ 

ᐊᐱᖅᓱᖅᑐᖃᒃᑲᓐᓂᕈᒪᓐᓂᖅᐸᑦ, 

ᐊᐱᖅᓱᕈᓐᓇᓂᐊᖅᑐᓯ. ᑲᔪᓯᓗᖓ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪᑦᓇᐅᔪᑎᑦ, ᐃᔅᓯᕙᐅᑕᖅ. ᑖᑦᓱᒥᖓ 

ᓇᓗᓇᐃᖅᓯᒪᒐᒥ CG&S-ᒐᐅᓯᒪᔫᒐᓗᐊᑦ 

ᐱᓕᕆᕝᕕᒃᓴᖅ maintenance shop-

ᖑᓂᕋᖅᑕᐅᔪᖅ. ᒥᓂᔅᑕ ᐊᐱᕆᒍᐊᓚᐅᖅᖢᒍ 

ᑭᐅᓂᖅ ᐊᔪᖅᐸᑦ ᐃᒻᒪᖃ CG&S ᒥᓂᔅᑕ ᑭᓱᒐᖅ 

ᑭᐅᒐᔭᖅᑰᕐᒪᒍ. ᑕᐃᒃᑯᐊ ᐃᖅᑲᓇᐃᔭᖅᑐᑦ 

ᖃᒪᓂᑦᑐᐊᒥ ᑕᐃᓐᓇ maintenance shop-

ᖑᓂᕋᕕᒐᔭᐅᔪᕕᓪᓘᓐᓃᑦ ᐊᐱᕆᔪᖃᓚᐅᕐᒪᑦ 

ᖃᖓᒍᑦ ᓄᑖᓐᖑᖅᑎᑲᑕᐅᕙᓪᓕᐊᓂᐊᕐᒪᖔᑦ 

ᖃᒪᓂᑦᑐᐊᕐᒥᐅᑕᐃᑦ ᑐᓵᑎᓪᓗᒋᑦ ᑖᑦᓱᒥᖓ 

ᐊᐱᕆᒍᐊᓗᐊᖅᑐᖓ ᑖᑉᓱᒪ ᒥᔅᓵᓄᑦ $322,000 

ᑖᒃᑯᓂᖓ CGS maintenance shop-

ᖑᓂᕋᖅᑕᐅᔪᓂᒃ ᐃᖅᑲᓇᐃᔭᕐᕕᒃᓴᒥᒃ 

ᐱᓕᕆᕝᕕᒃᓴᖓᓂᒃ ᓇᓗᓇᐃᖅᓯᒪᑦᑕᐅᓯᒪᒻᒪᑦ 

ᖃᓄᐃᓘᓕᕐᒪᖔᑕ ᒫᓐᓇ 

ᖃᐅᔨᒍᐊᖅᓯᓇᖅᑐᖓᐅᒐᓗᐊᖅ 

ᖃᒪᓂᑦᑐᐊᕐᒥᐅᑕᐃᑦ ᑐᓵᑎᓪᓗᒋᑦ? ᒪᑦᓇᐅᔪᑎᑦ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐊᐅᐸᓗᒃᑐᖅ. 

(ᑐᓵᔨᑎᒍᑦ) ᒥᔅᑕ ᐲᑕᓴᓐ. ᐃᓕᓐᓂᒃ ᐱᒋᐊᖅᑳᕐᓗᖓ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ 

ᐊᐱᕆᕋᑖᕋᕕᑦ. ᑖᓐᓇ ᑐᓴᖅᑎᒋᐊᓛᖅᐸᕋ. 

ᑖᓐᓇᖃᐃ ᐱᓕᕆᐊᖑᔪᖅ $322,000, 2 

ᒥᓕᐊᖏᓐᓃᖏᑦᑐᕐᓕ. ᒪᓐᓇ ᐅᖃᖅᑐᖅ 2012-ᒥ 

ᐱᔭᐅᓚᐅᖅᑐᖅ ᐊᒻᒪᓗ ᑖᒃᑯᐊ ᓇᓪᓕᐅᒃᑯᒫᖏᓐᓄᑦ 

ᐱᔾᔪᑎᖃᕐᓂᐊᕆᓪᓗᓂ ᐊᒻᒪᑦᑕᐅᖅ ᑖᒃᑯᐊ 2012-ᒥ 

ᐱᔭᕇᖅᑕᐅᓯᒪᓂᐊᕋᓱᒋᓚᐅᖅᓯᒪᔪᖅ ᐊᐅᔭᖓᓂ. 

ᑖᒃᑯᐊ ᑐᓴᐅᒪᓗᐊᓐᖏᓇᑦᑕ ᖃᓄᐃᓐᓂᕐᒪᖔᖅ ᒥᔅᑕ 

ᐊᐅᐸᓗᒃᑐᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪᑦᓇᐅᔪᑎᑦ, ᐃᔅᓯᕙᐅᑕᖅ. 

ᐊᐱᕆᒍᐊᓚᐅᖅᑐᖓ ᖃᓄᖅ ᑖᑉᓱᒧᖓ ᑮᓇᐅᔭᑦ 

ᐊᑐᕐᓂᐊᕐᒪᖔᑦ. ᑭᐅᓪᓚᓗᕋᓚᐅᖅᑰᕋᓗᐊᕋᒥ  

ᓇᓗᓇᐃᒃᓯᑲᓐᓂᓘᑦᑐᐊᕐᒪᖔᑦ ᑖᑉᓱᒥᖓ 

ᐊᑐᖅᑕᐅᓯᒪᔫᒐᓗᐊᑦ ᑐᒃᓯᕋᒃᑲᓐᓂᕋᓗᐊᕐᒪᑎᒃ 

ᖃᓄᖅ ᐊᑐᑦᓯᐊᓂᐊᕐᒪᖔᑦ ᐊᐱᕆᒍᐊᕋᓗᐊᖅᑐᖓ 

ᑖᑉᓱᒥᖓ ᓇᓗᓇᐃᖅᓯᓯᒪᒐᒥ ᑖᑉᓱᒥᖓ 

ᑎᑎᕋᖅᓯᒪᒐᒥ $322,000. ᒪᑦᓇᐅᔪᑎᑦ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐊᐅᐸᓗᒃᑐᖅ. 

ᒪᒥᐊᑲᐃᓐᓇᕐᓚᖓᐃ ᐅᓇ ᒥᓂᔅᑕ ᑯᓱᒐᖅ, ᒥᔅᑕ 

ᐲᑕᓴᓐ ᑭᐅᔭᕇᕈᕕᑦ ᒥᔅᑕ ᑯᓱᒐᖅ 

ᐱᕕᖃᑦᑎᓐᓂᐊᕋᒃᑭᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ 

ᐊᐱᕆᕋᑖᕐᒪᑦ. ᐄ, ᑖᒃᑯᐊ ᐃᖅᑲᐃᑎᑐᐃᓐᓇᕐᓗᒋᑦ 

ᒥᔅᑕ ᐊᐅᐸᓗᒃᑐᖅ ᓄᑖᓂᒃ ᑮᓇᐅᔭᓂᒃ 

ᐱᓇᓱᖏᑦᑐᒍᑦ. ᑖᒃᑯᐊ ᒥᔅᑕ ᑯᓱᒐᖅ 

ᓇᓗᓇᐃᖅᓯᔪᓐᓇᓂᐊᖅᑐᖅ. ᑖᓐᓇᖃᐃ ᐅᑕᖅᑭᒻᒪᑕ 

ᐅᐱᕐᖔᖑᓂᐊᖅᑐᒥ ᐊᐅᔭᐅᓂᐊᖅᑐᒥᓗ 

ᑕᑯᓇᑦᑕᐅᔪᓐᓇᓛᕐᒪᑦ ᐊᒻᒪᓗ ᑖᒃᑯᐊ ᓲᕐᓗ 

ᓇᓪᓕᐅᒃᑯᒫᖏᓐᓅᖓᔪᓂᒃ ᐱᓕᕆᔪᓐᓇᓛᕐᒪᑕ 

ᐊᒻᒪᓗ ᑕᑯᑦᑎᐊᕈᓐᓇᖅᓯᒍᑎᑦ ᑖᔅᓱᒥᖓ ᐃᒡᓗᒥᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒥᔅᑕ ᐊᐅᐸᒃᓗᑐᖅ ᖃᐅᔨᒪᓂᐊᖅᐳᑎᑦ 

ᑖᓐᓇ ᑕᕝᕙᓂ ᑎᑎᕋᖅᓯᒪᔪᑦ ᐃᓚᒋᐊᕋᔭᕈᒃᑯ 

ᐅᖃᕋᔭᖅᐳᖓ ᐃᒪᓐᓇ, ᒫᓐᓇ ᑐᓂᔭᐅᓯᒪᓕᖅᑐᖅ 

ᐊᑐᖅᑕᐅᓕᖅᖢᓂᓗ. ᑖᒃᑯᐊᓕ 

ᐋᖅᑭᒋᐊᕆᐊᓖᓐᓈᕐᔪᑯᓗᖏᓐᓄᑦ ᐊᑐᓕᖅᑐᖅ 

ᑭᓯᐊᓂ ᐊᑐᖅᑕᐅᓕᖅᑐᖅ ᑖᓐᓇ ᐅᖃᐅᓯᕆᔭᐃᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᑯᓱᒐᖅ, 

ᑐᑭᓯᒋᐊᖅᑎᑦᑎᔪᓐᓇᕋᕕᑦ ᐋᓯᑦ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒃᐱᒐᖓᓂ 11-ᒥ ᑕᐃᓐᓇ ᑭᓐᖓᓂ ᑭᓈᓗᒃᑯᕕᒃ 

ᐱᔾᔪᑎᒋᓪᓗᒍ, $88,000. ᑭᓱᒧᓄᓇ 

ᐱᔾᔪᑎᖃᖅᑐᖅ? ᑖᓐᓇ ᐱᔭᕇᖅᑕᐅᓚᐅᖅᓯᒪᒻᒪᑦ 

ᑭᓈᓗᒃᑯᕕᔅᓴᖅ ᐊᕐᕌᒍ ᑕᓪᓕᒪᑦ ᐊᓂᒍᖅᑎᓪᓗᒋᑦ.  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᒧᓄᑯᐊ ᑮᓇᐅᔭᖅᑑᑎᔅᓴᐃᑦ ᐊᑐᖅᑕᐅᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᓯᐊᓪ 

ᐊᐱᕆᕋᑖᕐᒪᑦ. ᑖᒃᑯᐊ ᓇᓗᓇᐃᖅᓯᒪᔪᑦ 

ᓇᓪᓕᐅᒃᑯᒫᓄᑦ ᐊᑐᖅᑕᐅᓛᖅᑐᑦ ᑖᒃᑯᐊ ᑮᓇᐅᔭᐃᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᓯᐊᓪ? ᖁᔭᓐᓇᒦᒃ. ᑲᔪᓯᓗᑕ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒃᐱᒐᖓᓂ 11-ᒥ ᐅᖃᖅᓯᒪᒻᒪᑦ ᑖᒃᑯᐊ 

ᓴᓂᑭᓗᐊᕐᒥ $25,000-ᒧᑦ ᑖᓐᓇ ᑭᓱᒧᑯᐊ 

ᐊᑐᖅᑕᐅᓂᐊᖅᑐᑦ ᐃᒥᑦᑕᕐᕕᒻᒧᑦ ᑖᒃᑯᐊ ᐊᕐᕌᒍᑦ 

ᑎᓴᒪᐃᑦ ᐊᓂᒍᖅᑎᓪᓗᒋᑦ. ᑭᓱᒥᒃᑭᐊᖅ 

ᐱᔾᔪᑎᖃᖅᖢᑎᑦ ᐃᓗᐊᓐᖏᓕᐅᕈᑎᖃᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᕋᑖᕐᒪᑦ. ᒪᒥᐊᓇᖅ ᑭᐅᓇᓵᕋᒪ. 

 

ᑖᒃᑯᐊ ᑐᓴᒐᒃᓴᑦ ᐱᓯᒪᔭᕗᑦ ᑖᒃᑯᐊ ᐊᑐᐃᓐᓇᐅᔪᑦ 

ᑮᓇᐅᔭᖅᑑᑎᔅᓴᓄᑦ. ᑖᒃᑯᐊ ᖃᐅᔨᒪᔨᑕᐃᑦ 

ᑳᓐᑐᕌᖓᓄᑦ ᑕᐃᒪᓐᓇᐃᓕᖓᔪᑦ. ᑖᒃᑯᐊᑐᐊᑦ 

ᑐᓴᒐᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  (ᑐᓵᔨᑎᒍᑦ): ᒥᔅᑕ ᕋᒻᐴᑦ ᓇᓗᓕᖅᑰᔨᒐᕕᑦ?  

 

ᕋᒻᐴᑦ (ᑐᓵᔨᑎᒍᑦ): ᐄ, ᓇᓗᓕᕋᒪ. ᖃᓄᐃᒻᒪᖏᒃᑯᐊ 

ᐃᒡᓗ ᐱᑕᖃᕇᖅᑎᓪᓗᒍ ᐊᕐᕌᒍᓂᒃ ᑎᓴᒪᓂᒃ 

ᖃᐅᔨᒪᔨᑕᕐᓂᒃ ᑳᓐᑐᕌᑕᖃᕆᐊᖃᖅᐸ? ᑖᓐᓇᖃᐃ 

ᒐᕙᒪᓕᕆᔨᒃᑯᑦ ᑐᓴᒐᒃᓴᖃᖅᐳᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑯᓱᒐᖅ ᓂᓪᓕᐅᑎᖃᕈᒪᕖᑦ? ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. ᑭᓱᑐᐃᓐᓇᑦᑎᐊᒥᒃ ᐊᒥᖅᑳᕈᓐᓇᖅᑐᖓ 

ᐊᒥᖅᑳᖁᔭᔅᓯᓐᓂᒃ. 

 

ᐃᒃᓯᕙᐅᑕᖅ, ᑖᒃᑯᐊ 

ᐃᓗᐊᓐᖏᓕᐅᕈᑎᖃᓚᐅᖅᓯᒪᒻᒪᑕ ᑖᓐᓇ ᓲᕐᓗ 

ᓄᓇᒃᑰᕈᑎᒧᑦ ᐃᒻᒥᖅᑕᕐᕕᒻᒧᑦ ᐃᒻᒥᖅᓱᐃᕕᒃ. ᑖᒃᑯᐊ 

ᑲᔪᓰᓐᓇᓚᐅᖅᑐᑦ ᑖᒃᑯᐊ 

ᐃᓗᐊᓐᖏᓕᐅᕈᑕᐅᓚᐅᖅᑐᑦ ᐱᓕᕆᐊᖑᓂᐊᖅᑐᑦ 

ᑕᕝᕘᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᑲᔪᓯᓗᑕ, ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᕿᑎᕐᒥᐅᓂ ᐅᖅᓱᖅᑑᒥᓗ ᑖᒃᑯᐊ ᐅᕙᓂ 

ᐅᖃᖅᓯᒪᒻᒪᑕ ᑕᐃᑲᓂ ᖁᕐᓗᖅᑑᖅ ᑕᓗᕐᔪᐊᖅ 

ᐊᒻᒪᑦᑕᐅᖅ ᑖᒃᑯᐊ ᐱᖁᑎᕐᔪᐊᓄᑦ 

ᑭᖑᕙᕆᐊᕈᔾᔭᐅᓯᒪᔪᑦ. ᑖᓐᓇᖃᐃ ᑕᓗᕐᔪᐊᒥ 

ᐅᔭᕋᓕᕆᓂᕐᒧᑦ ᐱᓕᕆᐊᖑᔪᖅ ᑭᓱᒧᓄᓇ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ  

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑭᐅᑲᐅᑎᒋᔪᓐᓇᖏᑕᕋ 

ᑕᓗᕐᔪᐊᑉ ᒥᒃᓵᓄᑦ. ᐊᐱᕆᕕᑦ ᖃᖓ ᑕᓗᕐᔪᐊᕐᒥ  

ᐱᓕᕆᐊᖑᓛᕐᒪᖔᑦ, ᓇᓗᓇᐃᕈᓐᓇᕈᓂᐅᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓇᓗᓇᐃᕆᐊᓚᐅᕉᒃ ᐊᐱᖅᑯᑎᒋᕋᑖᖅᑕᐃᑦ ᒥᔅ 

ᐅᒡᔪᒃ. 

 

ᐅᒡᔪᒃ: ᐄ, ᖁᔭᓐᓇᒦᒃ. ᑖᓐᓇ ᑐᑭᓯᓯᒪᔭᕋ 

$2,540,000 ᐊᑐᖅᑕᐅᔪᒪᒻᒪᑦ ᑖᓐᓇ 

ᐆᑦᑐᕋᐅᑎᐅᓪᓗᓂ ᖁᓪᓗᖅᑐᒥ. ᑖᒃᑯᓄᖓ 

ᓄᓇᓕᓐᓄᑦ ᐊᓯᖏᓐᓄᑦ  ᓯᐊᒻᒪᐸᓪᓕᐊᓂᐊᖅᖢᓂ. 

ᑖᓐᓇᒎᖅ ᓄᖅᑲᖓᑎᑕᐅᒻᒪᑦ ᐅᑭᐅᓐᓄᑦ ᐊᒥᓱᓄᑦ 

ᑕᐅᑐᒃᑕᐅᒻᒪᑦ. ᖃᑯ ᑕᓗᕐᔪᐊᓕᖅᓱᒫᖅᐸ 

ᑐᐊᐸᐃᓕᐅᖃᑦᑕᕐᒪᑕ ᕿᑎᕐᒥᐅᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒥᔅ ᐅᒡᔪᒃ ᖁᔭᓐᓇᒦᖅᐸᕋ 

ᐊᐱᕆᕋᑖᕐᒪᑦ. ᑕᑯᓐᖏᓐᓇᒪ ᑕᓗᕐᔪᒦᓛᕐᒪᖔᑦ 

ᑎᑎᕋᖅᓯᒪᔪᖃᖅᑯᖏᑦᑐᖅ, ᐅᕝᕙᓗᓐᓃᖅ 

ᐅᖅᓱᖅᑑᕐᒥ. ᖁᓪᓗᖅᑑᒦᓚᓯᒪᑦᑕᖅᐳᖅ 

ᐅᖃᖅᓯᒪᓪᓚᕆᓐᖏᒻᒪᑕ ᓇᓕᐊᒃ ᐊᕐᕌᒍᐃᑦ 

ᑕᐃᑲᓃᓛᕐᒪᖔᑕ ᓇᓗᓇᐃᖅᓯᒪᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᕿᑎᕐᒥᐅᑦ 

ᑐᕌᖓᔪᕆᔭᐅᓪᓗᓂ ᑐᑭᖃᕋᓂᓗ. ᖃᑯ 

ᕿᑎᕐᒥᐅᑕᓄᑦ ᑎᑭᓐᓂᐊᕆᐊᖅᓴᖅ. ᑖᓐᓇ 

ᑐᑭᓯᓇᕆᐊᖃᖅᑰᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᖅᑕᐅᖅ, ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ ᓂᓪᓕᕈᒪᒍᕕᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐅᖃᖅᑎᑦᓯᔩᓪᓚᖅᑳᖅᖢᖓ 

ᐅᖃᓪᓚᕐᒥᒐᒪ ᑭᖑᓪᓕᕐᒥ 

ᐃᒃᓯᕙᐅᑖᓪᓚᑦᓯᐊᓂᐊᖅᑐᑦᓴᐅᓕᖅᐳᖓ. 

ᑐᑭᓯᐅᒪᔭᒃᑯᓪᓕ ᐃᒃᓯᕙᐅᑕᖅ, ᐅᖅᓱᖅᑑᕐᒥ 

ᐅᖃᐅᓯᖃᑦᑐᑎᑦ, ᐅᖅᓱᖅᑑᒥ ᑖᒃᑯᐊ 

ᑐᐊᐸᓕᐅᓚᐅᖅᑐᑦ 2012 ᐊᐅᔭᖓᓂ ᐊᒻᒪ 

30,000-ᒥ cubic metres-ᓂᒃ ᖃᖅᑰᓚᐅᖅᑐᖅ 

ᐅᔭᖅᑲᓂᒃ ᑐᐊᐸᓕᐊᕆᓪᓗᒋᑦ. ᐊᒻᒪ ᐃᓱᒪᖃᑦᑐᒍᑦ 

ᐊᐅᔭᖅ ᐅᒥᐊᕐᔪᐊᑕᐅᑉᐸᑕ ᑕᐃᒃᑯᓂᖓ 

ᓯᐅᕋᐅᔭᐃᔾᔪᑎᓂᒃ ᑐᐊᐸᓕᐅᕈᑎᓂᒃ 

ᑎᑭᑕᐅᔪᓐᓇᕐᓂᐊᕋᓱᒋᓪᓗᑎᒍ ᐅᖅᓱᖅᑑᖅ. 

ᑕᒪᑐᒥᖓᓕ ᑐᑭᓯᐅᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ 

ᐃᑲᔪᖅᑐᔅᓴᐅᕗᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᑲᔪᖅᐹᑎᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᑦ ᐃᒃᓯᕙᐅᑕᖅ. ᐄ, 

ᑐᑭᕼᐃᐅᒪᔫᒐᓗᐊᖅᑐᖓ, ᐄ, ᑐᑭᓯᑎᑦᑎᐊᕐᒪᖓ 

ᑖᒃᓱᒪ ᐅᖅᓱᖅᑑᒥ ᑐᐊᐸᓕᐅᖅᑖᖅᑐᑦ. ᖃᑯᓕ 

ᑕᓗᕐᔪᐊᕐᓂ ᑐᐊᐸᓕᐅᕈᒫᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᓐᓇ ᐅᓪᓗᐊ 

ᐱᓯᒪᓐᖏᓇᒃᑯ, ᐱᓯᒪᓕᕈᒃᑯ ᖃᐅᔨᑎᓐᓂᐊᖅᐸᕋ ᒥᔅ 

ᐅᒡᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᖅ. ᐊᐃᑉᐹᓄᑦᑕᐅᖅ ᑖᓐᓇ 

ᐅᖅᕼᐅᖅᑑᑉ, ᐲ, ᕼᐋᒻᓚᒃᑯᑦ ᑎᑎᕋᕐᕕᐊᑦ 

ᐃᖢᐊᖅᓴᖅᑕᐅᔪᒻᒥᒻᒪᑦ ᑐᑭᓕᐅᖅᑕᐅᕚᓪᓕᕈᓐᓇᖅᐸᑦ 

ᓱᒻᒪᑦ ᑐᑭᓯᐅᒪᒐᒃᑯ ᐃᓗᐊᖅᓯᔾᔪᑎᔅᓴᐃᑦ 

ᐸᓐᓇᐃᓂᕐᒧᑦ ᑮᓇᐅᔭᐃᑦ ᐊᖏᖅᑕᐅᓯᒪᒐᓗᐊᕐᒪᑦ. 

ᑖᑉᓇ ᓱᒥᓕᕆᐊᖅᓴᖅ ᖃᑯᓗ 

ᐱᒋᐊᖅᑕᐅᓂᐊᕆᐊᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒪᒥᐊᓇᖅ. 

ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅ ᐅᒡᔪᖅ 

ᐊᐱᕆᕋᑖᕐᒪᑦ. ᒫᓐᓇ 2013-14 ᑮᓇᐅᔭᐅᑉ 

ᐊᕐᕌᒍᖓᓂ ᑮᓇᐅᔭᓂᒃ ᒥᑭᔪᓂᒃ ᐊᑐᓛᕐᒪᑕ 

ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᒃᓴᖓᓄᓪᓘᓐᓃᑦ 

ᐊᒻᒪᓗ 2014-15-ᒥ ᑖᓐᓇ ᕼᐋᒻᒪᓚᒃᑯᑦ 

ᑎᑎᕋᕐᕕᖓ ᓴᓇᔭᐅᓛᖅᑐᖅ ᑕᐃᒪᓐᓇ 

ᐸᕐᓇᒃᓯᒪᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑕᖅ. ᑖᓐᓇᑦᑕᐅᖅ 

ᐊᐃᑉᐹ ᐊᐱᖅᑯᑎᒋᔪᒪᔭᕋ ᑕᓗᕐᔪᐊᖅ ᐅᓕᖅᑭᕕᐊ 

ᐃᓗᐊᖅᓴᖅᑕᐅᔪᓐᓃᕐᓂᖓᑦ. ᑖᓐᓇ ᓴᓇᔭᐅᓂᒃᓵ 

ᐊᑭᑐᒋᔭᐅᕙᓪᓛᖃᑦᑕᕐᒪᑦ ᐅᖓᕙᕆᐊᖅᑕᐅᖃᑦᑕᕐᒪᑦ 

ᓱᒦᓕᕆᐊᒃᓴ ᑐᑭᓯᑦᑎᐊᕈᒪᔭᕋᓗᐊᕋ ᓴᓇᔭᐅᓂᒃᓵ 

ᐊᑭᑐᒋᔭᐅᖃᑦᑕᖅᑎᓪᓗᒍ ᐅᑭᐅᓄᑦ ᐊᒥᓱᒐᓪᓛᓄᑦ 

ᓴᓇᐅᓂᐊᕼᐋᓕᕐᒪᑦ ᑕᐃᓐᓇ ᐅᓚᖅᑭᕕᑦ 

ᖁᐊᓵᕐᕕᐅᓪᓗᓂ ᐃᓛᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑕᑯᓇᒃᐸᓪᓕᐊᓇᓱᑦᑕᕗᑦ ᑖᒃᑯᐊ, 

ᐅᑕᖅᑭᑐᐃᓐᓈᓪᓚᒋᑦᑎ. 

 

ᒪᒥᐊᑉᐳᖓ ᐃᒃᓯᕙᐅᑕᖅ. ᐄ, ᑖᒃᑯᐊ 

ᑎᑎᕋᖅᓯᒪᔭᕗᑦ ᕿᓂᑐᐃᓐᓇᕋᑦᑎᒍ ᑕᐃᒃᑯᐊ 

ᑎᑎᕋᖅᓯᒪᔪᐃᑦ. ᐃᒻᒪᖃ ᐊᓯᐊᓅᓚᐅᑲᒍᓐᓇᖅᑐᒍᑦ 

ᑖᓐᓇ ᕿᓂᖅᑕᐅᓂᖓᓂ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐄ, 

ᑕᐃᒪᐃᓕᖓᓚᐅᖅᑕ ᒥᓂᔅᑕ ᐲᑕᓴᓐ. ᒥᔅ ᐅᒡᔪᖅ 

ᐊᓯᐊᓄᑦ ᑲᔪᓯᑲᐃᓐᓇᕈᒪᕕᑦ? ᐅᑎᕐᕕᐅᓂᐊᖅᐳᒍᑦ 

ᑖᒃᓱᒧᖓ, ᐅᑎᕐᕕᐅᓂᐊᖅᐳᑎᑦ 

ᓇᓂᔭᐅᔪᓐᓇᖅᓯᑐᐊᖅᐸᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᑉᐱᖅᓯᒪᓂᖓ 10-ᒦᑦᑐᖅ ᑖᓐᓇ ᑐᐊᐸᒃ 

ᐱᒻᒪᐱᐅᒻᒪᑦ ᓇᐅᔮᓂ ᓂᕈᐊᖅᑕᐅᑐᐊᕋᒪ 

ᐊᑭᑐᔪᖅᑐᕈᑎᖓᖓᓃᓚᐅᕐᒪᑦ ᕼᐋᒻᓚᒃᑯᑦ. ᐊᑏᑐᖅ 

ᑲᔪᓯᓂᐊᖅᐳᖅ, ᑲᔪᓯᖁᓇᖅ. ᐊᒻᒪᓗ ᑖᓐᓇ 

ᐊᐳᔾᔭᐃᒃᑯᑕᐅᔪᖅ ᓴᐃᒍᖅ ᓇᐅᔮᓂ 

ᓂᕈᐊᖅᑕᐅᓯᒪᒻᒥᒐᒪ ᐅᑭᐅᒃ ᒪᕐᕉᓚᐅᖅᑑᓐᓂ 

ᕼᐋᒻᓚᒃᑯᑦ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᖓᓃᓚᐅᕐᒪᑦ 

ᐊᑏᑐᖅ ᑲᔪᓯᓂᐊᖅᐳᖅ. 

 

ᐆᒧᖓᓕ ᐊᐱᖅᑯᑎᒃᓴᖃᖅᑐᖓ ᐃᒃᓯᕙᐅᑕᖅ, 

ᐃᕝᕕᑦ ᐊᑐᕐᓗᑎᑦ; ᑕᒪᒃᑯᐊ ᑐᐊᐸᑦᑕᕐᕕᐅᖃᑦᑕᑐᑦ 

ᓲᕐᓗ ᑐᐊᐸᓕᕆᔾᔪᑎᑦ ᑐᓴᓐᖑᕈᔪᒃᖢᖓ ᓄᓇᓕᑦ 

ᕼᐋᒻᓚᒃᑯᑦ ᑭᓪᓕᖓ ᐃᓗᐊᓃᑉᐸᑦ ᕼᐋᒻᓚᒃᑯᑦ 

ᐱᖁᑎᒋᔮ. ᐃᓛᓐᓂᓪᓗ ᑐᓴᕐᓇᖅᑰᔨᕙᒃᖢᓂ 

ᐅᕝᕙᓗᑭᐊᖅ ᑳᓐᑐᕌᓄᑦ ᐱᖁᑎᒋᓕᖅᑕᖓ 

ᓯᖁᑦᑎᖅᓯᒪᓂᐊᓂᖕᒪᑦ. ᖃᓄᑭᐊᖅ ᑖᓐᓇ 

ᑐᑭᖃᕐᓚᖅᐸ? ᑭᓪᓕᖓᓗ ᐃᓗᐊᓃᑦᑐᓐᓇᖅᖢᑎᒃ 

ᐊᒻᒪᓗ ᑐᐊᐸᖃᓐᖏᓗᐊᖅᐸᑦ ᐃᒻᒪᑕ ᑭᓪᓕᒋᔭᖓᑕ 

ᓯᓚᑖᓂ. ᖃᓄᑭᐊᖅ ᑕᒪᓐᓇ 

ᑐᑭᓕᐅᖅᑕᐅᔪᓐᓇᖅᐸᑦ? ᑭᓪᓕᒋᔭᖓᑕ ᐃᓗᐊᓃ? 

ᑭᐊ ᐅᑯᐊ ᑐᐊᐸᐃᑦ ᐱᐊᓂᒃᓯᒪᓕᖅᑐᑦ 

ᐱᖁᓕᒋᓪᓗᒋᑦ ᕼᐋᒻᓚᒃᑯᑦ ᐅᕝᕙᓗ ᐅᕝᕙ 

ᑳᓐᑐᕌᖃᖅᑐᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ ᑭᐅᔪᓐᓇᖏᒃᑯᕕᐅᒃ, ᖃᐅᔨᒪᓪᓗᖓᓗ 

ᑭᐅᔪᓐᓇᓐᖏᑐᐃᓐᓇᕆᐊᖃᕋᕕᐅᒃ ᐊᓯᓐᓄᑦ 

ᑭᐅᔭᐅᓂᖅᓴᐅᔪᓐᓇᕐᓂᖅᓴᐅᓇᓱᒋᒍᕕᐅᒃ ᐃᓕᓐᓂᒃ 

ᐱᒋᐊᕈᑎᖃᕐᓂᐊᖅᑐᖓ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ. ᑖᒃᑯᐊ 

ᓂᓪᓕᐅᑕᐅᖅᑲᐅᔪᓂ ᑭᐅᒍᑎᔅᓴᖃᓐᖏᑦᑐᖓ 

ᑖᔅᓱᒪᖃᐃ ᒥᓂᔅᑕ ᒐᕙᒪᓕᕆᔨᒃᑯᓐᓄᑦ 

ᑭᐅᔪᓐᓇᖅᑐᖅ ᒥᔅᑕ ᓂᓐᖓᐅᑉ ᐊᐱᖅᑯᑎᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊ ᑐᐊᐸᐃᑦ 

ᑐᐊᐸᑦᑕᖅᑕᐅᕙᑦᑐᓂᓛᒃ ᒐᕙᒪᒃᑯᓐᓂ  

ᑐᐊᐸᓕᐅᖅᑕᐅᔭᕌᖓᑕ ᑭᑐᓄᑦ 

ᑐᐊᐸᓕᐅᖅᑕᐅᒻᒪᖔᑕ ᐃᓛᓐᓂ ᒪᓕᖃᑦᑕᕐᒪᑕ 

ᑖᒃᑯᐊ ᑐᐊᐸᓕᐅᖅᑲᐅᔪᑦ 

ᐱᒋᔪᒪᓂᕆᔭᖏᓐᓄᓪᓘᓐᓃᑦ. ᐃᒪᓐᓇᖃᐃ 

ᒥᑦᑕᕐᕕᓕᕆᔨᒃᑯᑦ ᑐᐊᐸᓕᐅᕋᔭᖅᐸᑕ ᑖᒃᑯᐊ 

ᑲᒪᒋᓇᔭᒻᒪᔾᔪᒃ ᐊᐅᓚᓐᓇᔭᒻᒪᔾᔪᓪᓗ ᑐᐊᐸᒃ. ᐃᒻᒪᖃ 

ᕼᐋᒻᓚᒃᑯᓐᓄᑦ ᑐᐊᐸᒃ ᑐᓂᔾᔪᑕᐅᔪᓐᓇᖅᖢᓂᓘᓐᓃᑦ 

ᑕᐃᒪᓐᓇᐃᓲᖑᒻᒪᑕ. ᑖᒃᑯᐊ ᑐᐊᐸᑦ ᓴᐅᔭᐅᑎᓪᓗᒋᑦ 

ᑭᐊ ᑮᓇᐅᔭᒋᒻᒪᖔᒍ ᖃᓄᕐᓗ 

ᑐᐊᐸᓕᐅᖅᑕᐅᓯᒪᔪᖅ ᐊᐅᓚᑕᐅᓂᐊᕐᒪᖔᖅ 

ᐃᓗᐊᓂ ᓇᓗᓇᐃᒃᑯᑕᐅᓲᖑᒻᒪᑦ ᑭᐊ 

ᑐᐊᐸᒋᒻᒪᖔᒍ. ᑐᑭᓯᓇᖅᓯᔾᔫᒥᕗᖃᐃ? ᑖᒃᑯᐊ 

ᒪᓕᒃᖢᒋᑦ ᑕᐃᒪᓐᓇᐃᓕᐅᓲᖑᕗᑦ. ᑐᑭᓯᓇᖅᑰᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᓐᖓᖅ?  

 

ᓂᓐᖓᖅ: ᑕᐃᒪᑲᓚᐅᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᑐᑭᓯᒍᒪᔭᕋ ᑕᕝᕙᓂᑦᑕᐅᖅ ᒪᒃᐱᒐᖅ 10 

Secondary Water Source Study - Nunavut. 

ᓄᓇᕗᒻᒥᐅᓕᒫᑦ ᑖᔅᓱᒧᖓ ᓄᓇᓕᓕᒫᑦ 

ᑲᒪᒋᔭᐅᓂᐊᕐᒪᖔᑕ ᑖᓐᓇ ᑭᒃᑯᓐᓄᑦ ᑐᕌᖓᕙ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᐅᓲᑖᐱᒃ 

ᐊᐱᕆᕋᑖᕐᒪᑦ. ᑖᒃᑯᐊ ᖃᐅᔨᓴᕋᔭᖅᑐᑦ 

ᓇᓗᓇᐃᖅᓯᒪᔪᑦ ᖃᐅᔨᓴᕋᔭᖅᑐᒡᒎᖅ ᓇᓂᓱᒃᑲᔭᖅᑐᑦ 

24-ᓂᒃ ᓄᓇᓕᐅᔪᓂ ᐊᓯᐊᓂ 

ᐃᒥᖅᑕᕕᑦᑖᕈᓐᓇᕋᔭᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᑎᖁᑎᖃᕈᓐᓃᕋᒪ, ᒥᔅᑕ ᓂᖏᐊᖓᓐ.  

 

ᓂᖏᐊᖓᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ 

ᐊᑎᖁᑎᖃᕈᓐᓃᕐᓂᕋᕆᐊᖅᑐᐊᐱᐅᒐᓗᐅᖅᑎᓪᓗᑎ 

ᑦᐃᒃᓯᕙᐅᑕᐅᓂᖅ ᑐᑭᓯᒋᐊᒐᒃᑯ. 

 

ᐅᓇ ᐊᐱᖅᑯᑎᒋᑲᐃᓐᓇᕈᒪᓕᕐᒥᔭᕋ ᒪᒃᐱᒐᖅ 10-

ᒦᑦᑐᖅᑕᐅᖅ ᑖᓐᓇ ᐱᖓᔪᒋᔭᖓᑦ ᑕᐅᓄᖓ Item 

1 ᐊᑖᓃᑦᑐᖅ Sewage & Solid Waste, 

Sewage Lagoon. ᓄᓇᓕᓐᓄᑦ ᖃᑦᓯᓄᓪᓘᓐᓃᑦ 

ᐅᕝᕙᓘᓐᓃᑦ ᓇᓪᓕᐊᓐᓄᑦ 

ᐱᓕᕆᐊᖑᔾᔪᑕᐅᔪᔅᓴᒪᐅᓐᓂᑰᒻᒪᖔᑦ 

ᑐᑭᓯᑎᑕᐅᔪᓐᓇᕈᑦᑕ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ (ᑐᓵᔨᑎᒍᑦ) ᑭᐅᔪᓐᓇᕈᕕᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᓂᖏᐅᖓᓐ 

ᐊᐱᕆᖅᑲᐅᒻᒪᑦ. ᑖᒃᑯᐊ $238,000 

ᐱᓕᕆᐊᖑᓂᐊᖅᑐᒧᑦ ᑭᓈᓗᖃᕐᕕᒻᒧᑦ ᖁᕐᓗᖅᑐᒥ 

ᓄᓇᓕᒻᒧᑦ ᐊᑕᐅᓯᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᕝᕙᓃᒃᑲᑦᑕ ᒪᒃᐱᖅᑐᕋᕐᓂ ᐅᓄᖅᑐᓂ 

ᐊᑕᐅᑦᑎᒃᑯᑦ. ᓄᓇᓕᓐᓂ ᓄᓇᓕᑦ ᒐᕙᒪᒃᑯᓂᓪᓗ  

ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ. ᓯᕗᓂᐊᒍᑦ 

ᐊᖏᖅᑕᐅᓯᒪᖏᑦᑐᑦ. ᐊᑭᑐᔫᑎᓄᑦ ᐸᕐᓇᒍᑎᑦ. 

ᑖᓐᓇ ᑲᔪᓰᓐᓇᕐᓗᒍ ᒪᒃᐱᖅᑐᒐᖓ 12. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᒥᐊᑉᐳᖓ ᑖᓐᓇ 

ᐅᑎᕐᕕᒋᔪᒪᑐᐃᓐᓇᖅᑕᕋ ᒥᔅ ᐅᒡᔪᒃ 

ᐊᐱᖅᑯᑎᒋᖅᑲᐅᔭᖓ ᑕᐃᔅᓱᒧᖓ ᐱᓐᖑᐊᕐᕕᒃᓴᒧᑦ. 

ᑖᓐᓇ ᓇᓂᔪᓐᓇᖅᓯᒐᑦᑎᒍᑦ ᑐᓴᒐᒃᓴᐃᑦ. ᐃᓛᓐᓂᒃᑯᑦ 

ᓇᓂᓯᔪᓐᓇᐃᓪᓕᖃᑦᑕᕋᑦᑕ.  

 

ᑖᒃᑯᐊ ᑐᓴᒐᒃᓴᐃᑦ ᐱᓕᕆᐊᖑᓂᐊᖅᑐᖅ 2013-14 

ᐊᕐᕌᒍᖓᓄᑦ ᓅᑕᐅᓛᖅᑐᖅ ᐊᒻᒪᓗ  

ᐱᔭᕇᖅᑕᐅᓛᕈᒪᓪᓗᓂ 2014-15. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ, ᒥᓂᔅᑕ 

ᐲᑕᓴᓐ. ᖁᔭᓐᓇᒦᒃ ᑖᔅᓱᒥᖓ ᐅᑎᐅᔾᔨᒐᕕᑦ. ᒥᔅ 

ᐅᒡᔪᒃ ᐊᐱᖅᑯᑎᒃᓴᖃᓕᒃᑲᓐᓂᖅᐲᑦ? 

 

ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᓐᓇᖅᑯᕐᓗ 

ᐅᑎᓵᕐᒪᑦ ᑕᕝᕗᖓ. ᑖᓐᓇ ᐊᑭᑐᒋᔭᐅᖃᑦᑕᕋᓗᐊᕐᒪᑦ, 

ᐊᑭᑐᒋᔭᐅᓕᖅᖢᓂ ᑕᐃᒪ ᐃᖏᕐᕋᔪᒦᓕᖅᐹ? 

ᑕᐃᒪᓐᓇ ᑐᑭᓯᑦᑎᐊᖅᐳᖓ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑕᐃᒪᓐᓇ ᑐᑭᓯᑦᑎᐊᖅᐹ? ᒥᓂᔅᑕ ᐲᑕᓴᓐ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐅᖅᑰᖏᒻᒪᑕ 

ᐊᓯᔾᔨᖅᑕᐅᖃᑦᑕᕐᓂᖏᓪᓗ ᐊᒻᒪᓗ 

ᑐᒃᓯᕋᒃᑲᓐᓂᖅᖢᑎᒃ ᓴᓇᔭᐅᒃᑲᓐᓂᖁᔭᐅᓪᓗᓂ 

ᐊᒻᒪᑦᑕᐅᖅ ᐅᖅᓱᖃᐅᑎᒃᓴᖏᓪᓗ ᐊᒻᒪᓗ ᓯᑯᒧᑦ 

ᓴᓗᒻᒪᖅᓴᐅᑎᒃᓴᖅ ᐊᑭᖏᑦ ᐱᔾᔪᑎᓖᑦ. ᑖᒃᑯᐊ 

ᑭᖑᕙᕆᐊᕈᑕᐅᒃᑲᓐᓂᖅᓯᒪᖕᒪᑕ ᐊᒻᒪᑦᑕᐅᖅ 

ᐅᓄᕐᓂᖅᓴᐅᓚᐅᕐᒪᑕ ᑖᒃᑯᐊ ᓇᓚᐅᑦᑖᖅᑕᐅᓯᒪᔪᑦ 

ᑖᓐᓇ ᑭᖑᕙᕆᐊᖅᑕᐅᓯᒪᓕᕆᓪᓗᓂ. ᑭᓯᐊᓂ 

ᐅᖃᖅᓯᒪᓪᓗᑎᑦ ᐱᔭᕇᑐᐃᓐᓇᕆᐊᖃᕐᓂᐊᖅᑐᖅ 

ᐊᕐᕌᒎᓂᐊᖅᑐᒥᑦ. ᑖᒃᑯᐊ ᑐᑭᓯᐅᒪᒐᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᒪᓗᔪᖅ ᑕᑲᓐᓇ 

ᖁᔭᒋᕙᕋ. ᐊᑕᐅᓱᖅᑰᕋᒥ ᑖᓐᓇ 

ᐊᑭᑐᒋᓚᐅᖑᖅᑕᕋᓗᐊᕐᒪ 

ᐱᑐᖃᐅᕙᓛᖏᓐᓂᓴᐅᔪᒃᓴᐅᔪᖅ. ᑖᓐᓇ 25-ᓂᒃ 

ᐅᑭᐅᓂᑦ ᖄᖏᖅᑐᓂᑦ ᐅᓚᖅᑭᕕᐅᓪᓗᓂᓗ 

ᖁᐊᓵᕐᕕᐅᓪᓗᓂᓗ ᒪᕐᕉᒻᒪᑎᒃ. 

ᖃᓄᖅ ᕼᐋᒻᓚᒃᑯᑦ ᑲᑎᒪᕕ ᐅᖃᖃᓯᖃᑦᑕᕐᒪᑕ 

ᐅᑉᐱᕈᓱᖏᑦᑐᑦ ᐃᓂᖅᑕᐅᓂᐊᕆᐊᔅᓴᖅ ᑖᓐᓇ 

ᐊᑭᑐᒋᔮᐱᐅᓐᓂᖅᑲᑦ ᐃᓂᖅᑕᐅᒻᒪᕆᓐᓂᐊᓕᖅᐸᑦ 

ᐃᓪᓚᓴᑦᑕᕐᓂᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐅᒡᔪᒃ. ᑖᒃᑯᐊ 

ᕼᐋᒻᓚᒃᑯᑦ ᐃᓱᒫᓘᑎᖃᕈᑎᒃ, ᑕᐃᑲᓂ ᑎᑎᕋᕐᕕᖕᒥ 

ᐃᖃᓗᒃᑑᑦᑎᐊᒦᑦᑐᓂᑦ ᑕᐃᒃᑯᓄᖓ 

ᑐᓴᖅᑎᑦᑎᔪᓐᓇᖅᑐᑦ ᕼᐋᒻᓚᒃᑯᑦ ᑲᑎᒪᔨᖏᓐᓂᑦ. 

ᐊᒻᒪᓗ ᐊᔾᔨᒌᖏᑦᑐᓂᑦ ᑖᓐᓇ ᓴᓇᔭᐅᖃᑦᑕᕐᓂᐊᕐᒪᑦ 

ᕼᐋᒻᓚᒃᑯᓐᓂᑦ ᑐᓴᕈᒪᒐᔭᖅᑐᑦ ᑕᐃᒃᑯᐊ ᕼᐋᒻᓚᒃᑯᑦ 

ᐃᓱᒫᓘᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. ᑲᔪᓯᓗᑕ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ. ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᖏᑦᑐᑦ. ᑲᑎᓪᓗᒋᑦ ᐊᑭᑐᔫᑎᓄᑦ 

ᐸᕐᓇᒍᑎᑦ $45,730,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖅᓱᐊᓗᓕᕆᔨᒃᑯᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

$10,910,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ. ᓯᕗᓂᖓᒍᑦ 

ᐊᖏᖅᑕᐅᓯᒪᓐᖏᑦᑐᖅ. $56,640,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 14 

ᑲᔪᓯᓗᑕ. ᐱᕙᓪᓕᐊᔪᓕᕆᔨᒃᑯᑦ  



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᔪᓕᕆᔨᒃᑯᓪᓗ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᑭᑐᔫᑎᓄᑦ 

ᐸᕐᓇᐅᑎᖏᓐᓂ ᑐᑭᓯᕆᐊᕕᑎᓂᑦ ᕿᒥᕐᕈᓪᓗᒍ 

ᐊᒻᒪᓗ ᑕᕝᕙᓂ $1,228,000-ᒥ ᑐᓚᒃᑕᕐᕕᕋᓛᓄᑦ 

ᑮᓇᐅᔭᓕᐅᖅᑕᐅᓯᒪᓂᑰᕙᓗᒻᒪᑦ. ᐊᒻᒪ ᑖᒃᑯᐊ 

ᐅᓂᒃᑳᐸᓪᓕᐊᓯᒪᓂᖏᓐᓂᒃ ᐅᓇ ᐃᑲᔫᑎᖏᓐᓄᑦ 

ᐸᕐᓇᐅᑕᐅᔪᒧᑦ ᑐᑭᓯᕆᐊᕈᒻᒥᑦ ᒪᒃᐱᖅᑐᒐᖓ 3…. 

ᐊᐱᖅᑯᑎᒋᔪᒪᓯᑦᑕᕐᒥᒐᒃᑯ 

ᓂᓪᓕᐊᔾᔪᑎᒋᖃᑕᐅᒐᓱᐊᖃᑦᑕᖅᓯᒪᓚᐅᕋᒃᑯᑦᑕᐅᖏᓛᒃ. 

 

ᐃᖃᓗᓕᕆᕝᕕᖃᕈᓐᓇᓂᐊᖅᐸᑕ ᑭᓯᐊᓂ 

ᒐᕙᒪᑐᖃᒃᑯᑦ ᑮᓇᐅᔭᓕᖅᓯᒍᓐᓇᖃᑦᑕᓲᖑᓯᒪᒻᒪᑕ 

ᐅᕝᕙᓘᓐᓃᑦ ᑮᓇᐅᔭᖅᑖᕋᓲᑎᖃᕈᓐᓇᓂᐊᖅᑑᔮᖅᐸᑦ 

ᓄᓇᓕᐅᔪᖅ. ᑭᓯᐊᓂ ᐅᕙᓂ ᐅᖃᖅᓯᒪᒻᒪᑦ, 

ᓇᖕᒥᓂᑯᑎᒋᔭᐅᓂᖓᓂᒃ. ᐅᓈ ᑎᑎᕋᖅᓯᒪᓚᕿᕚ 

ᕿᒥᕐᕈᔭᐅᒃᑲᓐᓂᕈᓐᓇᖅᓯᓂᐊᓕᕆᐊᖏᓐᓂᒃ 

ᓂᕆᐅᓇᖅᓯᕚᓪᓕᕈᑎᔅᓴᐅᒐᔭᕈᒥᓇᖅᐹ. 

ᓇᒻᒥᓂᕆᔭᐅᔪᐃᑦ ᐊᖑᓇᓲᑎᒋᔭᐅᕙᑦᑐᓪᓗ ᑕᒪᒃᑯᐊ 

ᐊᑦᑕᓇᖅᑕᐃᓕᒪᓂᕐᒧᑦ 

ᓂᓪᓕᐊᔾᔪᑕᐅᖃᑦᑕᕈᓘᔭᖅᓯᒪᒻᒪᑕ ᑕᒪᑐᒥᖓ 

ᕿᒥᕐᕈᓂᖅᑕᖃᓚᐅᕐᒪᖔᑦ ᐅᕝᕙᓘᓐᓃᑦ 

ᕿᒥᕐᕈᓂᖅᑕᖃᕈᒪᓯᒪᒻᒪᖔᑕ. ᐃᒻᒪᖃ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑭᐅᔪᓐᓇᖏᒃᑲᓗᐊᖅᐸᑦ, 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᐅᔪᖅ ᑭᐅᔪᓐᓇᕋᔭᖅᑐᔅᓴᐅᔪᖅ. 

 

ᑐᓯᑎᑕᐅᔪᒪᔪᖓ ᖃᓄᖅ ᑖᓐᓇ ᑮᓇᐅᔭᖅ 

ᐊᑐᖅᑕᐅᔪᔅᓴᒪᐅᑎᐅᓂᐊᕐᒪᖔᑦ. ᖃᐅᔨᒪᒐᑦᑕ 

$500,000-ᓚᑐᐃᓐᓇᕐᒥᒃ ᓄᓇᕗᓗᒃᑖᒧᑦ 

ᑮᓇᐅᔭᖁᑎᖃᖃᑦᑕᖅᓯᒪᓂᑰᒻᒪᑕ. ᑖᓐᓇ ᓱᓇᒧᑦ, 

ᖃᓄᖅ ᖃᐅᔨᓴᖅᑕᒥᓂᐅᓂᕋᖅᓯᒪᒻᒪᑕ ᐃᓛᒃ 

ᑐᑭᓯᑎᑕᐅᑦᑎᐊᑲᓐᓂᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ ᐅᖃᐅᔾᔭᐅᕋᑖᕋᒪ ᑖᓐᓇ ᒥᓂᔅᑕ 

ᑕᑉᑑᓇ ᒥᓂᔅᑕᐅᓪᓗᓂ ᑭᐅᔪᓐᓇᑦᑎᐊᕐᓂᖓᓂᒃ 

ᑕᒪᑐᒥᖓ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ 

ᐊᕐᕌᒍᑕᒫᑦ ᑖᒃᑯᐊ ᒥᑭᔫᑎᓪᓗᒋᑦ ᐃᒪᓐᓇ $30 

ᒥᓕᐊᓂᒃ $40 ᒥᓕᐊᓄᑦ ᐃᒪᓐᓇ  

ᑐᓚᒃᑕᕐᕕᓕᐅᕈᓐᓇᖏᒻᒪᑕ. ᑖᒃᑯᐊ ᑮᓇᐅᔭᐃᑦ 

ᐊᑐᓚᐅᖅᑕᕗᑦ ᐃᒪᓐᓇ ᖃᐅᔨᓴᕈᑎᒋᓪᓗᒍ 

ᐊᔪᕐᓇᕋᔭᓐᖏᒻᒪᖔᑦ, ᐃᒪᓐᓇ 

ᓯᕗᒧᐊᒃᐸᓪᓕᐊᒍᑎᒋᔪᒪᓪᓗᒍ.  

 

ᑖᒃᑯᐊ ᐱᓕᕆᐊᕆᓗᒋᑦ ᖃᓄᐃᑦᑐᑐᐃᓐᓇᕐᓂᒃ 

ᐱᓕᕆᐊᖃᕆᐊᖃᓲᖑᒻᒪᑕ ᑭᓱᑐᐃᓐᓇᖅ 

ᒪᑭᓐᓂᐊᖅᐸᑦ. ᑕᒪᓐᓇ ᐸᕐᓇᒃᑕᐅᕙᓪᓕᐊᔪᖅ 

ᑖᒃᑯᐊᓗ ᓄᓇᐃᑦ ᖃᓄᐃᓐᓂᖏᓐᓂᒃ 

ᖃᐅᔨᓴᕆᐊᓖᑦ. ᑖᒃᑯᐊ ᑮᓇᐅᔭᐃᑦ 

ᐊᑐᖃᑦᑕᖅᓯᒪᔭᕗᑦ ᑕᒪᑐᒧᖓ ᐊᒻᒪᓗ 

ᑲᔪᓯᓯᒪᐃᓐᓇᖅᖢᓂ ᑕᒪᒃᑯᐊ ᓄᒃᑎᕆᐊᓖᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑭᐅᔭᑦᑎᐊᕈᒪᖅᑲᐅᒐᓗᐊᕋᒪ ᓈᒻᒪᑦᑎᐊᖅᑐᒥ 

ᒥᓂᔅᑕᑦᓯᐊᕚᓗᒻᒥ. 

 

>>ᐃᓪᓚᖅᑐᑦ 

 

ᑖᓐᓇ ᐱᔾᔪᑎᒐ ᐊᐱᖅᑯᑎᒪ ᐱᔾᔪᑎᖃᖅᑐᖅ ᑕᐃᒪ 

ᐅᖃᖅᓯᒪᒐᕕᑦ ᑖᓐᓇ $500,000 ᑮᓇᐅᔭᖅᑑᑎᔅᓴᖅ 

ᓇᒧᓐᖓᕈᑎᒋᓚᐅᖅᓯᒪᓐᖏᓇᑦᑎᒍ 

ᓯᕗᒻᒧᐊᒍᑎᒋᓯᒪᓐᖏᓇᑦᑎᒍᑦ 

ᓇᓗᓇᐃᖅᓯᓯᒪᓪᓗᑎᓪᓗ ᑕᕝᕙᓂ ᒪᒃᐱᒐᕐᒥ 

ᐃᒡᓗᓕᒑᕐᔪᓪᓗ ᐃᓚᐅᓪᓗᓂ 

ᓇᓗᓇᐃᖅᑕᐅᓯᒪᓚᐅᖅᑐᑦᑕᐅᖅ 

ᓯᕗᓪᓕᐅᔾᔭᐅᖃᑕᐅᓯᒪᓪᓗᓂ ᒐᕙᒪᑐᖃᒃᑯᓐᓄᑦ 

ᑖᒃᑯᐊ ᓕᐳᕈᒃᑯᖅᑲᐃ ᒐᕙᒪᐅᑎᓪᓗᒋᑦ. 

 

ᑐᑭᓯᐅᒪᑦᑎᐊᖅᑯᖔ ᑖᑦᓱᒪ ᑖᓐᓇ 

ᑐᓐᖓᕕᐅᓚᐅᖅᓯᒪᔪᖅ ᓲᕐᓗ ᒥᑭᓂᖅᓴᓂᒃ 

ᑐᓚᑦᑕᕕᑦᑖᕈᑎᔅᓵᓂᒃ ᐊᓯᔾᔨᕐᓂᐊᓕᖅᐹ ᓲᕐᓗ 

ᑖᒃᑯᐊ ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ ᐅᓗᕆᐊᓇᖅᑐᑦ 

ᐅᓗᕆᐊᓇᖅᑐᖃᖁᓇᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐊᖓᓐ. 

ᑕᐃᑲᓂᑦᑕᐅᖅ ᑎᑎᕋᖅᓯᒪᔪᓂ ᒥᑦᑎᒪᑕᓕᒃ 

ᐃᓚᒋᔭᐅᓚᐅᕐᒥᔪᖅ. ᒥᓂᔅᑕ ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᑮᓇᐅᔭᐃᑦ 

ᐃᓚᖏᑦ ᐊᑐᖅᑕᐅᓚᐅᕐᓂᖏᓐᓂ ᐱᒋᐊᕈᑕᐅᓪᓗᓂ 

ᖃᐅᔨᓴᕈᑕᐅᓪᓗᓂᓗ ᑎᑎᕋᐅᔭᖅᓯᒪᓂᒃᓴᖓᓂ. 

ᐃᒡᓗᓕᒑᕐᔪᒃᑕᐅᖅ ᐃᓚᒋᔭᐅᓪᓗᓂ ᐃᓚᖏᓪᓗ 

ᑕᐃᒃᑯᐊ ᐃᖅᑲᐅᒪᓐᖏᑕᒃᑲ ᐃᒡᓗᓕᒑᕐᔪᓪᓗ. 

ᑖᒃᑯᐊᓕ ᖃᐅᔨᓴᖅᑕᐅᓛᖅᑐᑦ ᐃᒪᓐᓇ 

ᑐᓚᑦᑕᕐᕕᓪᓚᕆᔅᓴᒥᒃ. $34 ᒥᓕᐊᓐ ᑕᖃᓐᖏᒻᒪᑦ 

ᑐᓚᑦᑕᕐᕕᓕᐅᕈᑎᔅᓴᒥᒃ ᓴᓇᔭᐅᓂᖓᓄᑦ. 

 

ᑖᒃᑯᐊ ᑮᓇᐅᔭᐃᑦ ᐊᑐᖅᐸᓪᓕᐊᔭᕗᑦ ᖃᓄᖅ 

ᓯᕗᒧᐊᒃᐸᓪᓕᐊᒍᒪᓪᓗᑕ ᑖᒃᑯᐊ ᐋᖅᑭᓯᒪᓂᔅᓴᖏᑦ 

ᓄᓇᐅᓪᓗ ᐋᖅᑭᓯᒪᓂᖓ ᐱᐊᓂᒃᑕᐅᓯᒪᓕᕐᓗᑎᑦ. 

ᑕᑯᑎᑦᑎᒐᓱᐊᕋᑦᑕ ᒐᕙᒪᑐᖃᒃᑯᓐᓂ 

ᐱᓕᕆᐊᕆᒋᐊᖃᖅᑕᑎᓐᓂ ᑲᒪᓂᑦᑎᓐᓂ 

ᐸᕐᓇᐸᓪᓕᐊᓪᓗᑕ ᑖᒃᑯᐊ ᓴᓇᔭᐅᓂᔅᓴᓪᓚᕆᖏᓐᓄᑦ 

ᑖᒃᑯᐊ ᑐᓚᑦᑕᕐᕕᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᖅ. ᓂᕆᐅᒍᒥᓇᖅᑑᒐᓗᐊᖅ ᑖᓐᓇ 

ᐱᓕᕆᕕᐅᔪᖅ ᐃᓚᓕᐅᔾᔨᓗᓂ ᑕᒪᒃᑯᓂᖓ 

ᐃᓱᒫᓘᑕᐅᓯᒪᔪᓂᒃ ᑕᕝᕙᓐᖓᑦ ᐅᖃᐅᓯᐅᓯᒪᔪᑦ. 

ᑖᒃᑯᐊᓗ ᓄᓇᓖᑦ ᐱᑕᖃᓐᖏᒃᑲᓗᐊᖅᐸᑕ ᓲᕐᓗ 

ᓇᒻᒥᓂᖃᖅᑐᓂ ᑮᓇᐅᔭᓕᐅᕐᕕᔅᓴᖃᓐᖏᒃᑲᓗᐊᖅᐸᑕ 

ᐃᒪᓐᓇ ᐋᒥᑕᐅᒋᐊᖃᓐᖏᒻᒪᑕ 

ᖁᔭᓈᖅᑕᐅᒋᐊᖃᓐᖏᒻᒪᑕ. ᑕᒪᒃᑯᐊ ᓄᓇᑖᕐᓂᕐᒧᑦ 

ᐊᑭᑐᔪᒻᒪᕆᐊᓘᒻᒪᑦ ᐅᒥᐊᓪᓗ ᑕᒪᒃᑯᐊ ᐊᑭᑐᓪᓗᑎᑦ 

ᐃᓄᐃᓪᓗ ᐊᒥᓱᐃᑦ ᓄᓇᑦᑎᓐᓂ ᑕᒪᒃᑯᓂᖓ 

ᓇᒻᒥᓂᖃᐅᕐᒪᑕ ᐊᖏᔫᑎᓂᒃ. 

ᑕᐃᒪᓐᓇ ᓂᕆᐅᒍᒪᖅᑲᐅᒐᓗᐊᕋᒪ ᑖᓐᓇ 

ᐱᓕᕆᕕᐅᔪᖅ ᑖᒃᑯᓂᖓ ᐃᓱᒪᒋᐊᕈᓐᓇᕐᓗᑎᑦ 

ᐃᒪᓐᓇ ᐱᒋᐊᖅᑎᑦᑎᔭᒥᒍᑦ ᖃᐅᔨᓴᕐᒥᑎᒍᑦ 

ᐃᓚᐅᑎᑕᐅᒋᐊᖃᓚᐅᕋᓗᐊᕐᒪᑦ. ᑕᒪᓐᓇ 

ᐅᖃᐅᓯᕆᒍᒪᑐᐃᓐᓇᕋᑖᖅᑕᕋ. ᑕᒪᓐᓇ ᐱᒻᒪᕆᐅᒻᒪᑦ 

ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᓂᖏᐅᖓᓐ. 

(ᑐᓵᔨᑎᒎᓕᖅᑐᖅ) ᓂᓪᓕᕈᒪᕖᑦ ᒥᓂᔅᑕ ᑕᑉᑑᓇ? 

ᑲᔪᓯᓗᑎᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᔭᕋ. ᑕᐃᒫᒃ 

ᑮᓇᐅᔭᖃᑦᑎᐊᑎᓐᓇᒍ ᑕᒪᒃᑯᓄᖓ ᐱᓕᕆᔾᔪᑎᔅᓴᓂ 

ᑕᐃᒪ ᐊᒃᓱᕈᖃᑦᑕᖅᑐᖓ ᐃᑲᔪᕋᓱᐊᖅᑐᑕ 

ᓄᓇᓕᖕᓂ. 

 

ᐅᑭᐅᑦ ᑭᖑᓪᓕᐅᔪᓂᓕ ᑖᒃᑯᐊ 15-ᖑᔪᑦ ᓄᓇᓖᑦ 

ᐃᑲᖅᑕᐅᓯᒪᔪᑦ 300-ᓄᑦ ᑐᓚᑦᑕᕐᕕᓄᑦ 

ᓂᐅᕕᐊᖑᓯᒪᔪᐃᑦ ᐅᕙᑦᑎᓐᓄᑦ. ᑖᒃᑯᓂᖓ 

ᐃᑲᔪᖅᑕᐅᓯᒪᔪᑦ ᓯᕗᒧᐊᖅᐹᓪᓕᕈᑎᒋᓂᐊᕋᑦᑎᒍ 

ᑕᒪᒃᑯᐊ ᐃᓱᒫᓘᑕᐅᒋᐊᓖᑦ ᐃᓛᒃ ᓄᓇᓖᑦ 

ᐃᓱᒫᓘᑎᖏᑦ ᑖᒃᑯᐊ ᐱᕙᓪᓕᐊᑎᑕᐅᖏᓐᓇᖅᑐᑦ. 

 

ᑭᓯᐊᓂ ᒫᓐᓇᐅᔪᖅ ᐱᓕᕆᐊᕆᒍᓐᓇᖅᑕᕗᑦ 

ᐱᓕᕆᐊᕆᓂᐊᕋᑦᑎᒍᑦ ᖃᐅᔨᓴᕐᓂᖅᑕᐅᖅ 

ᐊᔪᕐᓇᕋᔭᓐᖏᒻᒪᖔᑦ. ᑖᒃᑯᐊ ᐊᖏᓂᖅᓴᓂ 

ᐱᔾᔪᑎᒋᒐᓱᐊᖅᓱᒋᑦ ᐱᖁᑎᑖᕈᑎᔅᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ ᒪᒃᐱᖅᑐᕋᖓᓂ 14. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔫᑎᓄᑦ ᓯᕗᓂᖓᒍᑦ ᐊᖏᖅᑕᐅᓯᒪᓐᖏᑦᑐᑦ 

ᐃᖏᕐᕋᔪᓕᕆᓂᖅ. ᑲᑎᖦᖢᒋᑦ ᐃᖏᕐᕋᔪᓕᕆᓂᖅ, 

$16,818,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᓯᕗᓂᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ $16,818,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᕋᖓ 

2, ᐅᐃᒍᖓ 1 ᐊᑭᑐᔪᖅᑐᕈᑏᑦ ᐊᑭᑐᔪᖅᑐᕈᑎᓄᑦ 

ᑐᓂᔭᐅᔭᕆᐊᖃᖅᑐᑦ $130,879,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᐅᓇᓵᖅᑐᖓ ᑕᒻᒪᖅᑕᓕᕇᖅᐳᖓ 

ᐃᒃᓯᕙᐅᑕᐅᓇᓵᒧᖅᑲᐃ ᒪᒥᐊᓇᖅ 

ᐊᔪᕈᓐᓃᖅᐸᓪᓕᐊᓂᐊᖅᑐᒃᓴᐅᒐᓗᐊᕆᕗᖓ. 

ᑕᐃᒃᑯᓇᓂ ᖃᐅᓪᓗᖅᑕᓂ ᒪᓕᒐᒃᓴᓂ 

ᓄᐊᑎᕆᔭᐅᓲᓂᑦ ᐱᔪᓐᓇᕈᔅᓯᐅᒃ ᑕᐃᒃᑯᐊ. 

 

ᑕᐃᓐᓇ ᒪᓕᒐᒃᓴᖅ ᓇᐃᓴᐅᑎᓕᒃ 61 

ᓇᓂᑲᐃᓐᓇᓚᐅᖅᓯᐅᒃ ᐱᓕᕆᐊᕆᓂᐊᕋᑦᑎᒍᑦ. 

ᓇᓂᓯᒪᓕᖅᐱᓯᐅᒃ, ᑲᔪᓯᒋᐊᕈᓐᓇᖅᓯᕕᑖ? ᑕᕝᕙᓂ 

ᐃᓄᒃᑎᑑᖓᔪᓂᑦ ᐱᓯᒪᓐᖏᓐᓇᒪ ᒪᒥᐊᑉᐳᖓ 

ᖃᓪᓗᓈᑎᑑᖓᔪᓂᑦ ᒪᓕᖕᓂᐊᖅᑐᖓ ᐱᖁᔭᒃᓴᖅ 61 

(ᑐᓵᔨᑎᒍᑦ) ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓇᒻᒪ 2, 2013-14. ᓇᒻᒪ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 2. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᓐᓂᑦᑎᓐᓂᑦ 

ᐃᓚᓕᐅᑎᓯᒪᔪᖅ 2, ᑕᑯᑲᐃᓐᓇᕐᓚᕗᓇᐃ.  

(ᑐᓵᔨᑎᒍᑦ) ᐅᐃᒍᓯᒪᔪᖅ. ᓂᕈᐊᕐᓂᖅ 2: 

ᐊᑭᑐᔪᖅᑐᕈᑎᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᑦ. 

$130,879,000. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᖢᒋᑦ ᐃᓚᓕᐅᑎᔭᐅᒍᒪᔪᑦ 

$130,879,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᕋᖓ 

1 ᑖᔅᓱᒧᖓ ᒪᓕᒐᒃᓴᒧᑦ. ᐃᓚᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 6. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᓗᐃᑦᑑᓪᓗᒍ 

ᒪᓕᒐᒃᓴᖅ 61 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒡᓗᒍ ᒪᓕᒐᖅ 62-(2) 

ᒪᓕᒐᒃᓴᖅ 61 ᐃᓕᔭᐅᔪᓐᓇᖅᓯᕚ ᑲᑎᒪᔾᔪᑎᒃᓴᓄᑦ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓂᕋᖅᑕᐅᓕᕐᓗᓂ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᖑᔪᓯ. ᒥᓂᔅᑕ 

ᐲᑕᓴᓐ, ᑖᓐᓇ ᐊᓂᒍᖅᑎᑕᐅᖕᒪᑦ ᐱᔭᕇᕈᑎᒥᑦ 

ᑖᔅᓱᒧᖓ ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᒃᑲ ᑖᒃᑯᐊ 

ᑲᑎᒪᔨᕋᓛᑦ ᐅᓪᓗᒥ ᐊᐱᖅᓲᑎᖃᖃᑦᑕᖃᐅᖕᒪᑕ 

ᐊᒻᒪᓗ ᑭᐅᖃᑦᑕᑦᑎᐊᖃᐅᒐᓗᐊᖅᑐᒃᓴᐅᕗᒍᑦ 

ᐊᒃᓱᕈᕐᓗᑕ ᐱᓕᕆᐊᕆᓂᐊᖅᑕᕗᑦ ᑕᒪᒃᑯᐊ 

ᐱᓕᕆᐊᕆᔭᐅᒋᐊᓖᑦ ᑲᔪᓯᒋᐊᕐᓗᒋᑦ. 

 

ᖁᔭᒋᕙᕋᓗ ᐊᒃᓱᕈᖃᑕᐅᓯᒪᔪᓕᒫᑦ ᐱᖁᑎᕐᔪᐊᑦ 

ᐊᒥᐊᒃᑯᓂᑯᓄᑦ ᑕᒪᒃᑯᐊ ᓄᒃᑎᕆᐊᓖᓪᓗ 

ᑭᒡᒐᑐᕐᓗᒋᑦ ᓄᓇᕗᒻᒥᐅᑦ. ᐊᒻᒪᓗ ᖁᔭᓐᓇᒦᖅᐸᒃᑲ 

ᑖᒃᑯᐊ ᐊᖓᔪᖅᑲᐅᑎᖁᑎᒃᑲ ᐅᕙᓃᑦᑐᑦ 

ᑕᕝᕙᓃᓐᖏᑐᓪᓗ ᑕᒫᓂᓗ ᐃᒃᓯᕚᖅᑐᑦ 

ᐊᒡᓚᕕᑦᑎᓐᓃᓐᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒫᓐᓇ 

ᑲᔪᓯᒋᐊᕈᓐᓇᖅᑰᕋᑦᑕ ᒪᓕᒐᒃᓴᖅ 62. ᒥᓂᔅᑕ 

ᐲᑕᓴᓐ ᑕᐃᑲᓃᓐᖏᓐᓇᑦᑎᐊᒻᒪᕆᒡᓗᑎᑦ ᑖᒃᑯᐊᓗ 

ᐃᖅᑲᓇᐃᔭᖅᑎᑎᑦ 

ᑕᕝᕙᓃᖏᓐᓇᑦᑎᐊᒻᒪᕆᒃᑎᓪᓗᒋᑦ ᒪᓕᒐᒃᓴᒧᑦ 62-

ᒧᑦ ᑲᔪᓯᓚᐅᖅᑕ ᐊᒻᒪᓗ ᐱᒋᐊᖅᑎᑦᑎᔾᔪᑎᓂᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᑦᑎᑐᒪᓪᓗᑎᑦ. 

 

ᒪᓕᒐᒃᓴᖅ 62 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑖᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᓕᒐᒃᓴᖅ 62, 

ᐃᓚᒋᐊᕈᑎᒃᓴᖅ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᓇᒻᒪ 1, 2013-14. 

ᑖᓐᓇ ᒪᓕᒐᖅ 62 ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐃᓚᒋᐊᕈᑕᐅᓂᐊᖅᑐᖅ 2013-

14 ᑲᑎᓪᓗᒋᑦ $255,000 ᐃᓗᓕᖃᖅᑐᖅ ᒪᕐᕉᖕᓂᒃ 

ᒪᑯᓂᖓ: 

 

 ᐱᓕᕆᕕᐅᖃᑎᒌᑦ ᓄᒃᑎᕐᓂᖏᓐᓄᑦ 

ᐃᓕᖅᑯᓯᓕᕆᔨᒃᑯᑦ, ᖃᑕᓐᖑᑎᒌᓄᓪᓗ 

ᐱᔨᑦᑎᕐᕖᑦ, $130,000 ᐊᑕᐅᓯᕐᒥᒃ 

ᐃᖅᑲᓇᐃᔭᕐᕕᖕᒧᑦ ᐃᓂᐅᔪᒥᒃ ᓄᒃᑎᕆᓂᖅ, 

ᑖᓐᓇ ᓄᒃᑎᕆᓂᖅ ᐃᑲᔫᑎᓂᐊᖅᑐᖅ ᑖᒃᑯᐊ 

ᐃᓚᒌᓄᑦ ᐱᔨᑦᓯᖅᑎᑦ 

ᐃᑲᔪᖅᑕᐅᔾᔪᑎᖃᒃᑲᓂᕐᓗᑎᒃ 

ᑲᑎᒐᓱᐊᖅᑎᓪᓗᒋᑦ. ᐃᑲᔪᖅᓱᕈᑕᐅᓗᑎᒃ 

ᑕᒪᒃᑯᓄᖓ ᓴᖅᑭᐅᒪᐃᓐᓇᕆᐊᖃᖅᑐᓄᑦ; 

ᐊᒻᒪᓗ 

 

 $255,000 ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓄᑦ. 

ᓴᖅᑭᑎᑦᑎᓂᐊᖅᑐᖅ ᐱᖓᓱᓂᒃ 

ᐃᖅᑲᓇᐃᔭᕐᕕᒃᓴᓄᑦ, ᓴᓗᒻᒪᖅᓴᐃᔨ, ᐅᐊᑦᓯᔨ 

ᒪᕐᕉᒃ. ᑲᖏᖅᖠᓂᕐᒥᓗ ᐊᑕᐅᓯᖅ. ᑕᒪᓐᓇ 

ᐱᕈᖅᐸᓪᓕᐊᓂᖓ ᓯᓚᑦᑐᖅᓴᕐᕕᐅᑉ 

ᐊᐅᓚᓐᓂᖓ ᐊᕐᕌᒎᓯᒪᔪᓂ 

ᐅᓄᖅᓯᒋᐊᕈᑕᐅᒋᐊᖃᖅᓯᒪᓕᕐᒪᑦ 

ᓴᓗᒻᒪᖅᓴᐃᔨᓄᑦ, ᓇᐅᑦᓯᓱᖅᑎᐅᔪᓄᓪᓗ. 

ᑖᒃᑯᐊᓗ ᑮᓇᐅᔭᐃᑦ ᐊᑐᖅᑕᐅᔪᓐᓇᐃᓕᖕᒪᑕ 

ᐊᒥᒐᕐᒪᑕ. ᑖᓐᓇ ᐃᓚᒋᐊᕈᑕᐅᔪᖅ 

ᐱᔪᓐᓇᑎᑦᓯᓂᐊᕐᒪᑦ ᑕᒪᓐᓇ 

ᐸᕐᓇᐅᑕᐅᔪᓐᓇᑦᑎᐊᕐᓗᓂ ᑲᔪᓯᓯᒪᔪᒥᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᓐᓇᕐᓂᐊᖅᐳᖓ 

ᐊᐱᖅᑯᑎᒃᓴᖅᑕᖃᖅᐸᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒧᖓ ᐱᒋᐊᖅᑎᑎᔾᔪᑎᒋᔭᖓᓄᑦ 

ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐹ? ᐱᑕᖃᖏᒻᒪᑦ. 

ᑕᕝᕗᖓ ᒪᓕᒐᒃᓴᒧᑦ, ᐱᖁᔭᒃᓴᒧᑦ, ᒪᒃᐱᖅᑐᒐᖓ 4, 

ᑕᑯᓚᐅᖅᓯᐅᒃ. ᒪᒃᐱᓚᐅᖅᓯᐅᒃ. ᒪᒃᐱᖅᑐᒐᖓ 4, 

ᐃᓚᒌᖕᓂᓕᕆᔨᒃᑯᑦ. ᒪᒥᐊᓇᖅ ᐅᑯᐊᓗᑭᐊᖅ 

ᑎᑎᕋᖅᑕᐅᓚᐅᖅᑲᕐᒥᕐᓂᖏᓐᓇᒥᒃ 

ᐃᓚᒌᖕᓂᓕᕆᔨᒃᑰᓚᓯᒪᖕᒪᑕ. ᑖᓐᓇ ᑎᑎᕋᖅᓯᒪᔪᖅ 

ᒪᓕᑐᐃᓐᓇᕐᓂᐊᕋᒃᑯᐊᐃᑦ ᑕᐃᒪᓐᓇ ᑎᑎᕋᖅᓯᒪᖕᒪᑦ.  

ᒪᒥᐊᓇᖅ, ᑖᓐᓇᒎᖅ ᒥᓂᔅᑕ ᑖᔅᓱᒧᖓ ᑲᒪᔨᐅᔫᑉ 

ᐃᑉᐸᒃᓴᕐᓗᑭᐊᖅ ᑲᑎᒪᓪᓗᑕ ᐅᖃᐅᓯᕆᓚᐅᕐᒪᒍ 

ᐃᓄᓕᕆᔨᒃᑯᓐᓂᒡᒎᖅ ᐊᑎᖃᕐᓂᐊᖅᑐᖅ. ᑕᐃᒪᓐᓇ 

ᓱᖏᐅᑎᓂᐊᕋᑦᑎᒍᑦ ᑕᐃᒪᓐᓇ 

ᐊᑎᖃᖅᑎᑲᐅᑎᒋᓕᕐᓚᕗᑦ. ᐅᓇ 

ᑎᑎᕋᖅᓯᒪᒐᓗᐊᖅᑎᓪᓗᒍ ᐃᓄᓕᕆᔨᒃᑯᑦ. ᑕᐃᒪᓐᓇ 

ᑕᐃᖃᑦᑕᕐᓂᐊᖅᑕᕋ, ᓱᖏᐅᑎᒋᐊᕐᓂᐊᓕᕋᑦᑎᒍᑦ. 

 

ᐃᓄᓕᕆᔨᒃᑯᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ ᑮᓇᐅᔭᓕᕆᔩᑦ 

ᐊᐅᓚᑦᑎᔨᖏᑦ ᑲᑎᖦᖢᒋᑦ ᑮᓇᐅᔭᓕᕆᔨᑦ 

ᐊᐅᓚᑦᑎᔨᖏᑦ $130,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᒐᖓ 

5. ᐃᓕᖅᑯᓯᓕᕆᔨᒃᑯᑦ. ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ, ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᐊᐅᓚᑦᑎᕝᕕᒃ. ᑲᑎᖦᖢᒋᑦ 

ᐊᐅᓚᑦᑎᕝᕕᒃ. ᐃᓚᓐᖓᖅᑐᖅ. $130,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᖦᖢᒋᑦ ᐃᖅᑲᓇᐃᔭᕐᕕᒃ 

ᐃᓚᓐᖓᖅᑐᖅ $130,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 6. 

ᒪᒃᐱᕐᓗᒍ ᒪᒃᐱᖅᑐᒐᖓ 6. ᓄᓇᕗᑦ ᓯᓚᑦᑐᖅᓴᕐᕕᒃ. 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ, ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ. 

ᑲᑎᖦᖢᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ. $255,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᖦᖢᒋᑦ 

ᐃᖅᑲᓇᐃᔭᕐᕕᒃ, ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. 

$255,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᒐᖓ 

2. ᒪᒃᐱᑐᖅᒐᖓᓄᑦ 2. ᓇᓗᓇᐃᕈᑎᖓ 1. 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ. ᐊᐅᓚᔾᔪᑎᑦ  

ᐋᖅᑭᐅᒪᔾᔪᑎᓄᓪᓗ ᐃᓚᒋᐊᕈᑎᑦ. $255,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᓇᓂ ᒪᓕᒐᕐᓄᑦ 

ᓄᐊᑦᑎᔾᔪᑎᓂᒃ ᖃᑯᖅᑕᓂᒃ. ᒪᓕᒐᒃᓴᖅ 62 

ᓇᓂᑲᐃᓐᓇᕐᒥᓚᕗᑦ ᐱᓕᕆᐊᕆᓂᐊᕋᑦᑎᒍᑦ. 

ᒪᓕᒐᒃᓴᖅ 62 ᖃᑯᖅᑕᓂ ᓄᐊᑎᕆᔾᔪᑎᑦᑎᓐᓃᑦᑐᖅ. 

ᐱᓯᒪᔭᐃᓐᓇᕆᖅᑰᓕᕋᑦᑎᒍᑦ. ᐃᓄᒃᑎᑑᖓᔪᒥᒃ 

ᑖᔅᓱᒥᖓ ᐱᓯᒪᓐᖏᓐᓇᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑕᕋ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 

62, ᐃᓚᒋᐊᕈᑏᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓄᓪᓗ, 

ᒪᓕᒐᖅ 1, 2013-14. ᐃᓚᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᒪᒃᐱᖅᑐᒐᖓ 3. 

ᐃᓚᒋᐊᕈᑦ. ᒪᒥᐊᓇᖅ. ᒪᒃᐱᖅᑐᕋᖓ 3. ᐃᓚᒋᐊᕈᑦ 

ᓂᕈᐊᕈᑎᖓ 1, ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ $255,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᒃᑯᐊ ᑲᑎᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ $255,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᓪᓗᒋᑦ $255,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᒪᒃᐱᖅᑐᒐᖓ 1. ᐃᓚᖓ 

4. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᓗᐃᑦᑑᓪᓗᒍ 

ᒪᓕᒐᒃᓴᖅ 62. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒡᓗᒍ ᒪᓕᒐᖅ 62(2) 

ᑲᑎᒪᔩᑦ ᐊᖏᖅᐱᓰ ᑖᓐᓇ ᒪᓕᒐᒃᓴᖅ 62 

ᐃᓕᔭᐅᔪᓐᓇᖁᓪᓗᒍ ᑲᑎᒪᔾᔪᑎᒃᓴᓄᑦ 

ᐅᖃᓕᒫᖅᑕᐅᔪᒃᓴᐅᑕᓐᖑᕐᓗᓂᓗ ᐱᖓᔪᐊᓐᓂ. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᑲᑎᒪᔩᑦ 

ᐊᒻᒪᓗ ᒥᓂᔅᑕ ᐲᑕᓴᓐ ᑖᓐᓇ ᐱᔭᕇᕐᒥᒐᑦᑎᒍᑦ 

ᑖᔅᓱᒧᖓ ᐱᔭᕇᕈᑎᓂᒃ ᐅᖃᕈᒪᒍᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᓯ ᑲᑎᒪᔨᕋᓛᑦ 

ᐃᑲᔪᖅᑐᕐᓂᔅᓯᓐᓄᑦ ᒪᓕᒐᒃᓴᒥᒃ. ᑖᒃᑯᐊ 

ᐱᒻᒪᕆᐊᓘᖕᒪᑕ ᐃᑲᔫᑕᐅᓂᐊᖅᑐᑎᑦ 

ᐃᓄᓕᕆᔨᒃᑯᓐᓄᑦ ᑲᔪᓯᖁᓪᓗᒋᑦ 

ᐱᓕᕆᑦᑎᐊᓕᖅᑕᖏᓐᓄᑦ ᐊᒻᒪᓗ 

ᐃᑲᔫᑕᐅᓂᐊᕐᓗᑎᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᐱᔨᑦᑎᕋᐅᑎᒋᕙᒃᑕᖏᓐᓄᑦ 

ᐃᓕᓐᓂᐊᖅᑎᖁᑎᑦᑎᓐᓄᑦ. 

ᖁᔭᓐᓇᒦᕈᒪᔭᕋ ᐃᑲᔪᖅᑎᒃᑲ ᐊᒃᓱᕈᖅᓯᒪᓂᖏᓐᓄᑦ 

ᑕᒪᒃᑯᓂᖓ ᒪᓕᒐᒃᓴᓂᑦ ᑎᑎᕋᖅᐸᓪᓕᐊᑎᓪᓗᒋᑦ 

ᐊᒻᒪᓗ ᐱᓕᕆᔨᕗᑦ ᐱᓕᕆᕕᑦᑎᓐᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑐ ᐲᑕᓴᓐ. 

ᐃᖅᓱᒃᑎ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑎ. ᑲᑎᒪᔩᑦ 

ᖃᓄᐃᓕᖓᔪᒪᓕᖅᐱᑕ? ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᓅᑦᑎᒋᐊᕈᒪᓕᖅᑐᖓ ᑖᓐᓇ ᑲᑎᒪᑐᐃᓐᓇᕐᓂᕆᔭᕗᑦ 

ᐱᐊᓂᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑐ ᓂᖏᐅᖓᓐ. 

ᐱᒋᐊᖅᑎᑦᑎᔾᔪᑎᑕᖃᕐᒪᑦ ᓇᑎᕐᒧᐊᖅᑕᐅᔪᒥᒃ 

ᑖᓐᓇᓗ ᐅᖃᕐᕕᐅᔪᓐᓇᕋᓂ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. 

ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓᓗ 

ᐅᖃᖅᑎᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑎ, ᑲᑎᒪᔨᖁᑎᑎᑦ 

ᐱᓕᕆᐊᖃᕋᑖᕐᒪᑕ ᒪᓕᒐᒃᓴᒥᒃ 61 ᐊᒻᒪᓗ 62, 

ᐊᒻᒪᓗ ᐅᓂᒃᑳᕈᒪᓪᓗᑕ ᒪᓕᒐᒃᓴᖅ 61 ᐊᒻᒪᓗ 62 

ᐅᖃᓕᒫᖅᑕᐅᔪᓐᓇᖅᓯᖕᒪᑎᒃ ᐱᖓᔪᒃᓵᓐᓂᒃ. ᐊᒻᒪᓗ, 

ᐅᖃᖅᑎ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ  

ᒥᓂᔅᑕ ᐲᑕᓴᓐ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 61 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᖅᑐᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 61, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2013-2014, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 61 

ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᓪᓗᓂ ᐱᖓᔪᒃᓵᓐᓂᒃ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 62 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 62, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, ᓈᓴᐅᑖ 1, 2013-2014, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 62  

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᓪᓗᓯ ᑲᑎᒪᔨᕋᓛᑦ ᕿᒥᕐᕈᓇᒃᑏᒃ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑲᑎᒪᓛᕐᒪᑕ 8:30-ᒧᐊᖅᐸᑦ 

ᖃᐅᒃᐸᑦ ᐅᓪᓛᒃᑯᑦ ᑐᒃᑐ ᑲᑎᒪᕕᒻᒥ, ᑭᖑᓂᐊᒍᑦ 

ᑲᑎᒪᓛᖅᑐᑎᑦ ᒪᓕᒐᓕᐅᖅᑎᓕᒫᑦ 10:30-ᒧᐊᖅᐸᑦ 

ᓇᓄᒃ ᑲᑎᒪᕕᒻᒥ. 

 

ᑲᑎᒪᔾᔪᑎᔅᓴᐃᑦ ᒪᐃ 9-ᒧᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᐱᖓᑦᓯᖅ, ᒪᐃ 8, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 63 

 ᒪᓕᒐᒃᓴᖅ 65 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᓐᓂᖓᓂ, ᒪᐃ 9 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᓇᓗᓇᓐᖏᑦᑐᖅ ᕼᐋᑭᖅᑐᓂᑦ 

ᑕᑯᕋᓐᓈᕈᒪᕕᔾᔪᐊᓂᐊᕐᒪᑕ ᐊᒻᒪ ᖁᕕᐊᓱᓐᖏᑉᐸ 

ᐊᓯᖏᑦ ᖁᕕᐊᓱᓐᓂᖅᓴᐅᓂᐊᖅᑐᑦ. 

 

>>ᐃᓪᓚᖅᑐᑦ 

 

ᐅᓐᓄᒃ ᐅᓐᓄᖃᑦᑎᐊᕐᓂᐊᖅᐳᓯ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:47ᒧᐊᖅᑎᓪᓗᒍ



 

 

 


